
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐊᐃᑉᐱᖅ, ᔫᓂ 1, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 1, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᑐᒃᓯᐊᕐᓂᒃᑯᑦ ᒥᔅᑕ ᕿᔪᒃᑖᖅ, ᒪᑐᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ. ᖁᔭᓐᓇᒦᒃ ᒥᔅᑕ ᕿᔪᒃᑖᖅ. ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 633 - 5(2): ᐃᖅᑲᓇᐃᔭᖅᑏᑦ ᖁᔭᒋᔭᐅᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓗᒃᑯᑦ ᐅᖃᖅᑎᑦᓯᔨ, ᓄᓇᕗᒻᒥᐅᑕᐃᑦ, ᐅᓪᓗᒃᑰᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑎ, ᐃᓕᓴᖅᓯᔭᕆᐊᖃᓪᓚᕆᒃᑲᒪ ᐱᓕᕆᓯᒪᔪᒻᒪᕆᐊᓘᓕᕐᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᖓᓂᑦ ᑖᒃᑯᐊ ᐱᓕᕆᔨᐅᔪᑦ ᓄᓇᕗᒻᒥᑦ ᐱᔾᔪᔾᔨᓪᓗᑎᒃ ᑕᖅᑭᓄᑦ 14ᓄᑦ ᐊᓂᒍᖅᓯᒪᓕᖅᑐᓄᑦ 

ᐊᑐᓚᐅᖅᑕᑦᑎᓐᓂ. ᐊᒥᓱᓄᑦ ᖃᓂᒻᒪᓐᓇᐅᔪᖅ ᐱᓪᓗᒍ ᐋᖅᑭᒃᓱᐃᓂᒃᑯᑦ ᖃᓄᐃᓕᐅᕈᑕᐅᓂᐊᖅᑐᓂᒃ ᐊᒻᒪᓗ 

ᐊᐅᓚᑦᑎᓂᕐᒥᒃ. ᑖᓐᓇ ᓯᐊᒻᒪᖕᓂᕆᔭᖓ ᓄᖅᑲᖓᑎᑕᐅᖁᓪᓗᒍ, ᐃᑲᔪᕐᓂᒃᑯᑦ ᐃᓱᒪᒧᑦ ᐋᓐᓂᐊᖅᑐᓕᕆᓂᕐᒥᒃ, 

ᖃᐅᔨᓴᖅᑕᐅᔭᕆᐊᓕᖕᓂᒃ ᐊᒻᒪᓗ ᑲᐱᓯᖃᑦᑕᕐᓂᕐᒥᒃ ᑲᒪᒋᔭᖃᕐᓂᕐᒃᑯᑦ, ᑕᒪᔾᔭ ᐃᖅᑲᓇᐃᔭᖅᑎᒋᔭᑦᑎᓐᓄᑦ 

ᐱᓕᕆᐊᖑᓯᒪᔪᖅ. 

 

ᐅᖃᖅᑎ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᒃᓴᖏᑕ ᐅᖓᑎᒻᒪᕆᐊᓄᑦ 

ᐱᓇᓱᐊᖅᓯᒪᓕᖅᑐᑦ ᕿᑲᕆᐊᓚᐅᖅᓯᒪᓇᑎᒃ, ᐃᑲᕐᕋᓄᑦ ᐊᒥᓱᒻᒪᕆᐊᓗᖕᓄᑦ ᐊᒻᒪᓗ ᐅᓗᕆᐊᓇᖅᑐᒦᖃᑦᑕᖅᑐᑦ 

ᓇᖕᒥᓂᖅ ᑕᒪᒃᑯᐊ ᐱᓕᕆᐊᒃᓵᓗᐃᑦ ᑲᒪᒋᔭᕆᐊᓖᑦ ᐱᓪᓗᒋᑦ ᐱᐊᓂᒃᑕᐅᓯᒪᔭᕆᐊᖃᕐᒪᑕ. ᐃᒻᒥᓂᒃ 

ᖁᔭᓈᖅᓯᓯᒪᓪᓗᑎᒃ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᑦ ᐊᓐᖑᒻᒪᑎᔪᓐᓇᖅᖢᑎᒃ ᓄᓇᕗᒻᒥᐅᑦ 

ᖃᓄᐃᓐᖏᑦᑎᐊᖁᓪᓗᒋᑦ ᐊᑦᑕᕐᓇᓐᖏᑦᑐᒦᖁᓪᓗᒋᓪᓗ ᐊᒻᒪᓗᑦᑕᐅᖅ ᑲᔪᓯᑎᑦᑎᓪᓗᑎᒃ ᐱᒻᒪᕆᐅᔪᓂᒃ ᒐᕙᒪᒃᑯᑦ 

ᐱᔨᑦᑎᕋᐅᑎᖏᓐᓂᒃ. ᖃᐅᔨᒪᖁᕙᒃᑲ ᑖᒃᑯᐊ ᑕᒪᓐᓇ ᐅᔾᔨᕆᔭᐅᓐᖏᓪᓗᓂ ᐱᓯᒪᓐᖏᒻᒪᑦ ᐊᒻᒪᓗ 

ᓴᕆᒪᒋᑦᑎᐊᖅᐸᒃᑲ ᐊᖏᖅᓯᒪᓂᕆᔭᖏᑦ ᐋᓐᓂᐊᖅᑕᐃᓕᒪᑎᑦᑎᓂᕐᒥᒃ ᓄᓇᕗᒻᒥᐅᓂᒃ. 

 

ᐅᖃᖅᑎ, ᐃᒥᓱᐊᖅᑎᐅᓂᖅᓴᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᓂᕆᔭᖏᑦ 

ᖁᔭᓕᔾᔪᑕᐅᖃᑦᑕᓐᖏᑦᑐᑦ. ᑖᒃᑯᐊ ᐃᖅᑲᖅᑐᖅᑕᒻᒪᕆᐊᓘᖃᑦᑕᖅᑐᑦ ᐃᓚᖓᒍᓪᓗ ᐱᓂᕐᓗᒃᑕᐅᓪᓚᕆᒃᖢᑎᒃ 

ᐃᓄᖕᓂᒃ ᑖᒃᑯᓄᖓ ᐊᑲᖅᓴᓐᖏᑦᑐᓄᑦ ᐊᒃᓱᕈᕐᓇᓗᐊᕐᓂᖓᓄᑦ ᖃᓄᐃᓐᓂᕆᔭᕗᑦ ᑕᒪᓐᓇ ᐊᒥᓱᓄᑦ 

ᐊᓂᒻᒪᖕᓇᐅᔪᖅ ᐱᓪᓗᒍ. ᐊᑲᖅᓴᐃᖏᓐᓂᕆᔭᖏᑦ ᑐᑭᓯᓇᖅᑐᖅ. ᑕᒪᕐᒥᒃ ᐃᓄᐃᑦ ᑭᑭᑕᐅᔪᖃᓐᖏᑦᑐᑦ 

ᐊᒃᓱᕈᕐᓇᕐᓂᕆᔭᖓᓄᑦ ᑖᔅᓱᒪ ᓄᕙᒡᔪᐊᕐᓇᖅ−19. ᑕᐃᒪᐃᒃᑲᓗᐊᖅᑎᓪᓗᒍᓕ, ᐃᓇᑦᑎᒋᐊᒃᑲᓐᓂᖅᐳᖓ ᑕᒪᐃᓐᓂᒃ 

ᐅᑕᖅᑭᑦᑎᐊᖁᓪᓗᓯ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᔨᖏᓐᓂᒃ, ᐊᒃᓱᕈᑦᑎᐊᖅᖢᑎᒃ ᑖᒃᑭᐊ ᐱᓕᕆᖕᒪᑕ 

ᐱᔾᔪᔾᔨᓪᓗᑎᒃ ᐃᓕᖕᓂᒃ ᐊᒻᒪ ᓄᓇᕗᒻᒥᐅᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ. 

ᐅᖃᖅᑎᑦᑎᔨ, ᐃᓕᓴᕆᔪᒪᖕᒥᔭᒃᑲ ᓄᓇᕗᒻᒥᐅᓕᒫᑦ ᐱᓇᓱᐊᖃᑕᐊᕐᓂᖏᓐᓄᑦ ᐃᖕᒥᓄᑦ ᓴᐳᔾᔨᖃᑦᑕᐅᑎᓇᓱᖕᓂᕐᒧᑦ 

ᐊᒻᒪ ᓄᓇᓕᐅᔪᓂᒃ. ᓄᓇᓕᖕᒥ ᓯᐊᒻᒪᒃᓯᒪᓕᖅᑎᓪᓗᒍ, ᐅᑕᖏᐸᓗᒃᖢᑎᒃ ᐊᒥᓲᓂᖅᓴᑦ ᐊᑐᖁᔭᐅᔪᓂᒃ 

ᒪᓕᑦᑎᐊᕐᓂᒃᑯᑦ ᐱᓇᓱᐊᖅᓯᒪᖕᒪᑕ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᑐᖁᔭᐅᔪᓂᒃ ᐃᑲᔪᖅᑕᐅᓪᓗᑕᓗ 

ᓄᖅᑲᖓᑎᑦᑎᓂᕐᒥᒃ ᓯᐊᒻᒪᒃᐸᓪᓕᐊᒍᓐᓃᖅᑎᑦᑎᓂᕐᒥᒃ ᐋᓐᓂᐊᓕᕐᓇᖅᑐᒥᒃ. 

 

ᐅᖃᖅᑎ, ᐊᑕᖏᖅᖢᑕ ᑖᔅᓱᒥᖓ ᐊᑐᕋᑦᑕ ᐊᒻᒪᓗ ᐅᕙᒍᑦ ᑲᑐᔾᔨᓗᑕ ᐊᓂᒍᐃᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᑕᕗᑦ ᐃᓛᒃ ᐱᓕᕇᓐᓇᕐᒪᑕ ᓴᐱᓕᓚᐅᖅᓯᒪᓇᑎᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 634 - 5(2): ᓄᓇᓕᓐᓂ ᐃᓄᓕᕆᔨᓄᑦ ᐱᔨᑦᑎᕈᑏᑦ ᓄᕙᕐᔪᐊᕐᓇᖅ-19-ᒧᑦ 

ᐃᓄᑐᐊᒃᑯᕕᓐᓂ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᓐᓄᓴᑦᓯᐊᕙᒃᑯᑦ. ᖁᔭᓕᒍᒪᔪᖓᑦᑕᐅᖅ ᐃᑉᐸᑦᓴᖅ 

ᓇᓪᓕᐅᑎᓚᐅᕐᖓᑦ ᐋᓂ ᔪᐊᓂ.  ᑕᑉᐹᓂ ᐊᓪᓚᕝᕕᓐᓂ ᑎᑎᕋᖅᑎᒻᒪᕆᒐ ᑕᕝᕙᓃᓐᖏᑎᓪᓗᒍ ᐃᖅᑲᐅᒪᖅᐸᑦᑐᖅ 

ᐃᖅᑲᓇᐃᔮᕆᕙᑦᑕᖏᑦ ᖁᔭᓐᓇᒦᖅᓱᒍ. 

 

(ᑐᓵᔨᑎᒍᑦ) ᐅᖃᖅᑎ, ᐱᕕᖃᕐᓂᓐᓂ ᖁᔭᓐᓇᒦᕈᒪᔭᒃᑲ ᓄᓇᓕᖕᓂ ᐃᓄᓕᕆᔩᑦ ᐃᑲᔪᖅᓱᖅᓯᒪᖕᒪᑕ 

ᐃᑲᔪᖅᓱᐃᓯᒪᖕᒪᑕᓗ ᓄᓇᕗᒻᒥᐅᑕᓂᒃ ᐃᓄᑑᔪᒃᑯᕕᖕᒥ. ᒫᓐᓇᐅᔪᖅ ᑕᓪᓕᒪᐅᕗᑦ ᐃᓄᑑᔪᒃᑯᕖᑦ, ᐋᑐᕚᒥ, 

ᐅᐃᓂᐸᐃᒡ, ᐊᑦᒪᓐᑕᓐ, ᔭᓗᓇᐃ ᐊᒻᒪᓗ ᒫᓐᓇᕈᓗᒃ ᐃᖃᓗᖕᓂ. ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐃᑲᔪᖅᓲᑎᓂᒃ ᓴᖅᑯᔮᕐᕕᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᐃᓄᑑᔪᒃᑯᕕᖕᒦᑦᑐᑦ 

ᑕᐃᑲᓃᓐᓂᖏᓐᓂᒃ. 

 

ᑖᒃᑯᐊ ᐃᓄᑑᔪᒃᑯᕕᖕᓄᑦ ᐱᔨᑦᑎᕈᑏᑦ ᐃᓚᒋᔭᐅᓪᓚᕆᒃᐳᑦ ᒐᕙᒪᒃᑯᑦ ᓄᕙᒡᔪᐊᕐᓇᓕᕆᔾᔪᓯᖏᓐᓂᒃ ᐊᒻᒪᓗ ᐃᓅᓯᖅ 

ᐱᓪᓗᒍ ᐊᒻᒪᓗ ᐃᖢᕐᕆᔮᖁᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ. ᒪᒥᐊᓇᖅ, ᐱᒋᐊᒃᑲᓐᓂᕐᓂᐊᕋᒪ. 

 

ᑕᐃᒃᑯᐊ ᐃᓄᑑᔪᒃᑯᕖᑦ ᐃᓚᒋᔭᐅᓪᓚᕆᒃᐳᑦ ᒐᕙᒪᒃᑯᑦ ᓄᕙᖕᓇᕐᔪᐊᖅᑐᓕᕆᑎᓪᓗᒋᑦ ᐃᓅᓯᒃᑯᑦ ᐊᒻᒪᓗ 

ᐃᖢᕐᕆᔮᖁᓪᓗᒋᑦ ᐃᒡᓗᕙᓘᖅᑕᐃᓕᒪᑎᑕᐅᓪᓗᑎᒃ ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐊᑦᑕᓇᔾᔭᐃᖅᓯᒪᓂᖅ 

ᒪᑭᒪᑦᑎᐊᖁᓪᓗᒋᓪᓗ ᐃᓄᐃᑦ ᐃᓄᑑᔪᑦ ᐊᒻᒪᓗ ᑭᓐᖒᒪᔭᖏᑦ ᐱᓗᐊᕐᓗᒋᑦ.  

 

ᐅᖃᖅᑏ, ᑖᒃᑯᐊ ᐃᓄᑑᔪᒃᑯᕕᑦ ᐋᖅᑭᒃᑕᐅᓚᐅᖅᓯᒪᕗᑦ ᓄᕙᒡᔪᐊᕐᓇᖅᑖᖅᑎᑦᑎᑦᑕᐃᓕᒪᓪᓗᑎᒃ ᓄᓇᕗᒻᒥᐅᓂᒃ 

ᐊᒻᒪᓗ ᖁᔭᓐᓇᒦᕐᓚᕗᑦ ᑕᐃᒃᑯᐊ ᐃᓄᓕᕆᔩᑦ ᐊᒃᓱᕉᓯᖅᖢᑎᒃ ᐃᖅᑲᓇᐃᔭᓚᐅᕐᒪᑕ ᐃᓄᑑᔪᒃᑯᕕᖕᒦᑦᑐᑦ 

ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ ᓯᐊᒻᒪᖁᓇᒍᓗ ᓄᕙᖕᔪᐊᕐᓇᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᖁᓪᓕᒃᑯᑦ, ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᑲᒪᔨᐅᔪᖅ, 

ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 635 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕙᑎᓄᑦ ᐅᑭᐅᓄᑦ 

ᓇᓪᓕᐅᓐᓂᖅᓯᐅᖅᑐᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ. ᐅᓐᓄᒃᓴᒃᑯᑦ ᒥᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊᓗ 

ᑕᑯᓐᓇᖅᑐᑦ ᐃᖃᓗᒃᑑᑦᑎᐊᕐᒥ ᐱᓗᐊᕐᓗᒋᑦ.  

 

ᐅᖃᖅᑏᑦ, ᐄᐳᓪ 1ᖑᑎᓪᓗᒍ ᐊᕙᑎᑦ ᐊᕐᕌᒍᑦ ᖁᓪᓕᒃᑯᑦ ᑕᒫᓂ ᐆᒻᒪᖅᑯᑎᖃᖅᑎᑦᑎᕗᑦ ᓄᓇᕗᒻᒥᐅᑦ 

ᐊᖏᕐᕋᖏᓐᓂᒃ, ᐱᔅᓇᓯᐅᔪᓂᒃ ᑎᒥᓐᖑᖅᑎᑕᐅᓯᒪᔪᓂᒡᓗ. ᖁᕕᐊᓲᑎᒋᓗᒋᑦ ᐊᒻᒪᓗ ᐃᒃᐱᒋᓗᒍ 

ᓄᕙᒡᔪᐊᕐᓇᖅᑕᐃᓕᒪᓂᕐᒧᑦ ᒪᓕᒐᐃᑦ ᑖᒃᑯᐊ ᖁᔭᓕᒐᒥᒃ ᓄᓇᕗᒻᒥᐅᓂᒃ ᐊᒧᔭᐅᖃᑦᑕᕐᓗᑎᒃ ᓵᓚᒃᓴᖅᑎᑦᑎᓇᓱᒃᑐᑦ 

ᐃᑭᐊᖅᑭᕕᒃᑯᑦ, ᐊᕆᐅ ᐃᐅᓪ ᓴᓪᓕᕐᒥᐅᑦ ᓵᓚᒃᓴᓚᐅᖅᑐᖅ ᐊᒻᒪᓗ ᐆᒻᒪᖅᑯᑎᓯᐅᑎᓂᒃ ᐱᑖᖅᑎᑕᐅᓪᓗᓂ 

ᐃᒡᓗᕋᓛᖓᓄᑦ ᐊᑐᕐᓂᐊᖅᑐᓂᒃ.  

 

ᑖᓐᓇ ᓄᑖᖅ ᑕᐃᒪ ᓴᓗᒪᓂᖅᓴᐅᓗᓂ ᐆᒻᒪᖅᑯᑎᓕᐅᕈᑕᐅᓂᐊᖅᑐᖅ ᓯᕗᓂᒃᓴᑦᑎᓐᓂ, ᑐᒡᓕᐊ ᐱᖓᔪᐊᓗ 

ᓵᓚᒃᓴᖅᑕᐅᓚᐅᖅᑐᑦ ᐊᕕᒃᑐᖅᓯᒪᔪᓂ ᐊᑐᓂ. ᖁᔭᓐᓇᒦᕈᓯᐊᑦ ᓄᓇᓕᖕᓂ ᓂᐅᕕᖅᑕᐅᔪᑦ ᑯᐊᐸᒃᑯᓐᓂᓪᓗ 

ᓂᐅᕕᕈᓐᓇᐅᑎ ᓂᐅᕕᕐᕕᒃᑯᓐᓂᓪᓗ ᓂᐅᕕᕈᓐᓇᐅᑏᑦ ᑐᓐᓂᖅᑯᑕᐅᓚᐅᖅᑐᑦ ᑐᒡᓕᕆᔭᐅᔪᒧᑦ ᐱᖓᔪᐊᓄᓪᓗ. 

ᐊᒻᒪᓗ ᖁᕕᐊᓱᒃᑐᖓ ᑖᒃᑯᐊ ᖁᓪᓕᒃᑯᑦ ᐋᖅᑭᒃᓱᐃᕙᓪᓕᐊᖕᒪᑕ ᑐᓴᐅᒪᔾᕗᑎᒥᖕᓂᒃ ᐊᒻᒪᓗ ᓇᓪᓕᐅᕐᓂᖅᓯᐅᕋᒥᒃ 

ᓴᖅᑭᔮᖅᑎᑦᑎᒃᑲᓐᓂᕋᓱᒃᑐᑦ ᖁᓪᓕᒃᑯᓐᓄᑦ ᐃᖅᑲᓇᐃᔭᖅᑎᖏᓐᓂᒃ ᓄᓇᓕᖕᓂᓗ.  

 

ᒪᒥᐊᓇᖅᑐᖅ ᐃᓚᖏᑦ ᑕᐃᒃᑯᐊ ᖁᔭᓐᓇᒦᕈᓯᐊᖅᑕᐅᔪᑦ ᐃᖅᑲᓇᐃᔭᑦᑎᐊᖅᑐᓄᑦ ᐊᕐᒃᕌᒍᓄᑦ ᐊᕙᑎᓄᑦ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᓚᐅᖅᑐᑦ ᑕᒪᓐᓇ ᓄᕙᒡᔪᐊᕐᓇᖅ ᐱᓪᓗᒍ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐊᑦᑕᓇᖅᑐᒨᖁᓐᖏᖦᖢᑎᒃᑯᑦ. ᐅᖃᖅᑎ, ᑕᒪᒃᑯᐊ ᐱᕙᓪᓕᐊᓂᖏᑦ ᖁᕕᐊᓲᑎᒋᔭᐅᔪᓪᓗ ᐱᕐᔪᐊᕌᓗᐃᑦ ᐊᒻᒪᓗ 

ᑕᐃᒪᓐᖓᓂᑦ ᓴᖅᑭᑕᐅᓚᐅᖅᓯᒪᒐᒥᒃ 2021ᒥ ᖁᓪᓕᒃᑯᑦ ᐊᔾᔨᒌᓐᖏᑦᑐᓂᒃ ᐱᕐᔪᐊᓂᒃ ᐱᒋᐊᖅᑎᑦᑎᓯᒪᓕᖅᑐᑦ 

ᐆᒻᒪᖅᑯᑎᖃᖁᓪᓗᒋᑦ ᓄᓇᕗᒻᒥᐅᑦ ᐃᒡᓗᖁᑎᖏᑦ. ᐆᒻᒪᖅᑯᓯᐅᕐᕖᑦ ᐊᓯᔾᔨᖅᑕᐅᓯᒪᓕᖅᑐᑦ ᖃᒪᓂᑦᑐᐊᕐᒥ, 

ᕿᑭᖅᑕᕐᔪᐊᖅ, ᑕᓗᕐᔪᐊᖅ, ᐸᖕᓂᖅᑑᖅ, ᑭᓐᖓᐃᑦ ᐊᒻᒪᓗ ᐊᐅᓱᐃᑦᑐᖅ. 

 

ᐊᒻᒪᓗ ᓄᑖᓐᖑᕆᐊᖅᑎᑕᐅᓃᑦ ᑕᒪᒃᑯᐊ ᐊᑐᖅᑕᐅᓚᐅᖅᑐᑦ ᐃᖃᓗᖕᓂ. ᓯᕗᒧᐊᒃᐸᓪᓕᐊᑎᓪᓗᑕ ᖁᓪᓕᒃᑯᑦ 

ᐊᑕᐅᓯᐅᓐᖏᑦᑐᒥᒃ ᐱᓕᕆᐊᖏᑦ ᐸᕐᓈᕆᔭᐅᓯᒪᔪᑦ ᒫᓐᓇᓗ ᐊᑐᖅᑕᐅᕙᓪᓕᐊᓪᓗᑎᒃ. ᐃᖅᑲᓇᐃᔭᕐᓂᐊᖅᑐᑦ 

ᐃᒃᐱᐊᕐᔪᖕᒥ, ᖁᕐᓗᖅᑐᖅ, ᖃᒪᓂᑦᑐᐊᖅ, ᓴᓂᑭᓗᐊᖅ ᑕᒻᒪᓗ ᑕᓗᕐᔪᐊᕐᒥ. ᑕᐃᒪ  ᑕᒃᑯᐊ ᑕᑯᓪᓗᒋᑦ 

ᐊᖏᖅᓯᒪᑦᑎᐊᖅᖢᑎᒃ ᖁᓪᓕᒃᑯᑦ ᐃᖅᑲᓇᐃᔭᖅᑐᑦ ᓄᓇᓖᑦ ᑭᓐᖒᒪᔭᖏᑦ ᑕᒪᒃᑯᐊ ᓴᖅᑭᕙᓪᓕᐊᓂᐊᕐᒪᑕ ᐊᒻᒪᓗ 

ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ. 

 

ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᓚᕗᑦ ᑖᒃᑯᐊ ᖁᓪᓕᒃᑯᑦ ᓇᓪᓕᐅᕐᓂᖅᓯᐅᕐᒪᑕ ᐊᒻᒪᓗ 

ᓂᕆᐅᒃᐳᒍᑦ ᓯᕗᓂᑦᑎᓐᓂ ᐊᕙᑎᒃᑲᓐᓂᕐᓄᑦ ᐊᕐᕌᒍᓄᑦ ᓴᖅᑭᔮᒃᑲᓐᓂᕐᓂᐊᕐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 636 - 5(2): ᐃᓕᑕᕆᔭᐅᓂᖓ ᐃᖅᑲᖅᑐᐃᔨ ᐸᕗᓕ ᐳᕋᐅᓐ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᒃᓱᐊᓗᒃ ᓄᒫᓇᖅᑐᒥᒃ ᐊᑐᓚᐅᖅᑐᒍᑦ 

ᐃᖅᑲᖅᑐᐃᔨ ᐸᕗᓕ ᐳᕋᐅᓐ ᐃᓅᔪᓐᓃᕐᓂᕋᖅᑕᐅᒪ ᒫᑦᓯ 24, ᑕᒪᑐᒪᓂ. 1990ᒥ ᐊᖓᔪᖅᑳᖅ ᐳᕋᐅᓐ 

ᐊᐅᓪᓚᓚᐅᖅᓯᒪᔪᖅ ᐊᓪᐴᑕᒧᑦ ᑕᒫᓐᖓᑦ ᐃᖃᓗᖕᓂᑦ, ᓄᓇᑦᓯᐊᕐᒥ ᐃᖅᑲᖅᑐᐃᔨᓐᖑᕐᓂᐊᖅᖢᓂ. 1999ᒥ 

ᐃᖅᑲᖅᑐᐃᔨ ᐳᕋᐅᓐ ᓯᕗᓪᓕᖅᐹᑦᑎᐊᖑᓪᓗᓂ ᐅᖅᑲᖅᑐᐃᔨᓄᑦ ᐊᖓᔪᖅᑳᓐᖑᓚᐅᖅᓯᒪᔪᖅ ᖁᓕᓄᓪᓗ 

ᑕᐃᒪᐃᑦᑑᓚᐅᖅᖢᓂ. 

 

ᐊᖓᔪᖅᑳᖑᓪᓗᓂ ᓯᕗᒃᑲᑕᖅᑎᓪᓚᕆᐅᓚᐅᖅᑐᖅ, ᐋᖅᑭᒃᓱᖅᑕᐅᑎᒡᓗᒍ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᖅ, ᐊᒻᒪᓗ 

ᑖᓐᓇ ᐊᑕᐅᓯᑐᐊᑦᑎᐊᓐᖑᓪᓗᓂ, ᐊᓯᖃᓐᖏᖦᖢᓂ ᐃᖅᑲᖅᑐᐃᕕᒃ ᐋᖅᑭᒃᓯᒪᔪᖅ. 

 

ᔭᔅᑕᔅ ᐳᕋᐅᓐ, ᐊᑐᐃᓐᓇᕈᕋᓱᒻᒪᕆᓚᐅᖅᑐᖅ ᐃᓄᐃᑦ ᑭᓐᖒᒪᔭᖏᓐᓂᒃ ᓴᖅᑭᑦᑎᓇᓱᒃᖢᓂ. 

ᓯᕗᒃᑲᖅᑕᖅᑎᐅᓚᐅᖅᑐᖅ ᓄᓇᕗᒻᒥᐅᑦ ᐊᖏᕐᕋᒥᓂ ᑲᒪᒋᔭᐅᔪᓐᓇᕐᓂᐊᕐᒪᑕ, ᐃᓐᓇᕐᓂᒡᓗ ᐃᓄᖕᓂᒃ 

ᐊᑐᖃᑦᑕᓚᐅᖅᖢᓂ ᐃᖅᑲᖅᑐᐃᕕᐅᑉ ᐃᓗᐊᓂ. 

 

ᐃᓚᐅᓂᖓᓂ ᑕᒫᓂ ᐃᖃᓗᖕᓂ, ᐃᖅᑲᖅᑐᐃᕕᒃ ᓄᑖᖅ ᓴᓇᔭᐅᓚᐅᖅᓯᒪᔪᖅ ᐊᖕᒪᓗ ᐊᑭᑦᑎᕋᐅᑉ ᒪᓕᒐᕐᓂᐊᓂᕐᒧᑦ 

ᐃᓕᓐᓂᐊᕐᕕᖕᒥᒃ ᐋᖅᑭᑦᓯᖃᑕᐅᓚᐅᖅᖢᓂ. ᑕᐃᓐᓇᐅᓐᖏᑉᐸᑦ, ᐅᒡᓗᒥ ᐊᔾᔨᒋᖏᑦᑎᐊᕋᔭᖅᑕᖓ. 

ᐊᖏᖅᓯᒪᑦᑎᐊᕐᓂᖓ ᒪᓕᒐᓕᒐᓕᕆᓂᕐᒧᑦ ᓄᓇᕗᒻᒥ, ᑲᓇᑕᒥᓗ ᐊᔾᔪᒥᓇᖅᑐᖅ. 

 

ᐅᖃᖅᑏ, ᖁᕕᐊᓱᒃᑐᒍᑦ ᐅᓪᓗᒥ, ᑖᓐᓇ ᐃᓱᒪᒋᔪᓐᓇᕋᑦᑎᒃᑯ, ᐊᒃᓱᐊᓗᒃ ᐃᑲᔪᖅᓯᒪᖕᒪᑦ ᓄᓇᕗᒻᒥ 

ᐃᖅᑲᖅᑐᐃᕕᓕᕆᓂᕐᒥ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᑕᐃᓐᓇ ᐃᖃᓗᐃᑦ ᐃᖅᑲᖅᑐᐃᕕᐊᓂ ᐅᖃᓕᒫᒐᖃᕐᕕᒃ, ᔭᔅᑕᔅ ᐱᐊᕗᕆ ᐳᕋᐅᓐᒥᒃ ᐊᑦᑎᑕᐅᓂᐊᖅᑐᖅ. ᐊᒻᒪᓗ 

ᑖᒃᑯᐊ ᒪᓕᒐᓕᕆᔨᒃᑯᑦ ᖁᕕᐊᓲᑎᖃᖅᖢᑎᒃ ᑲᑎᓛᖅᑐᑦ ᐊᑦᑎᖅᑕᐅᓂᐊᕐᓂᖓ ᐱᓪᓗᒍ. ᐱᕐᔪᐊᖑᖕᒪᑦ ᑕᒪᓐᓇ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 909 - 5(2): ᐃᖃᓪᓕᐊᕆᐊᖅᑎᑕᐅᓂᖏᑦ ᐃᓄᑐᖃᐃᑦ (ᓇᑦᓯᖅ)  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ, ᓇᐅᔮᕐᒥᐅᑕᐃᓪᓗ ᓈᓚᒃᑐᐃᑦ. 

 

ᑕᐃᒪ, ᐃᓕᑕᕆᔪᒪᓪᓗᒋᑦ ᕼᐊᒻᓚᒃᑯᑦ ᑕᒫᓂ ᓴᓪᓕᒥ, ᓂᓪᓕᕈᒪᕝᕕᒋᓪᓗᒋᑦ ᐅᖃᖅᑏ. ᐃᑉᐸᒃᓵᓂᐅᓚᐅᖅᑐᖅ, ᐃᓛᒃ 

ᐱᓇᓱᐊᕈᓯᕆᖅᑲᐅᔭᑦᑎᓐᓂ. ᑕᐃᒃᑯᐊ ᐃᓐᓇᐃᑦ, ᐃᓐᓇᓕᒫᑦ ᑲᑎᑕᐅᓪᓗᑎᒃ ᐊᐅᓪᓚᕈᔾᔭᐅᓯᒪᓚᐅᐱᓪᓚᓚᐅᕐᒪᑕ 

ᑕᐃᑯᖓ ᐃᖃᓪᓗᐊᕐᕕᐅᖃᑦᑕᖅᑐᒧᑦ ᐅᖓᓯᓐᖏᑦᑐᒧᑦ, ᖃᒪᓂᐊᓘᑉ ᖃᒪᓂᐊᐱᖕᒥᒃ ᐊᑎᖃᖅᑐᒧᑦ, ᖃᒪᓂᐊᐱᖕᒧᑦ 

ᑭᐱᓐᖑᐃᔭᖅᑕᐅᓪᓗᑎᒡᓗ.. 

 

ᒫᓐᓇ ᓄᕙᒡᓇᕐᔪᐊᖑᑎᒡᓗᒍ ᐊᓃᓗᐊᕆᐊᖃᓐᖏᖦᖢᑎᒡᓗ ᐱᖃᑦᑕᖅᑕᐅᖕᒪᑕ ᐅᑭᐅᖅ. 

ᐃᕿᐊᓐᖑᖅᓯᒪᔪᑯᓘᖃᑦᑕᖅᑲᐅᕐᒪᑕ ᐊᓂᑦᑕᐃᓕᕈᓘᔭᖅᖢᑎᒃ ᐊᒻᒪ ᓯᓚ ᓈᒻᒪᖏᑦᑐᐊᓘᖃᑦᑕᖅᑲᐅᕐᒪᑦ, ᑕᐃᒪ 

ᕼᐊᒻᓚᒃᑯᕗᑦ ᐱᓇᓱᐊᕈᓯᐅᖅᑲᐅᔪᒥ ᐃᓐᓇᕐᓂᒃ ᑕᐃᒃᑯᖓ ᐃᖃᓪᓕᐊᖅᑎᑦᑎᓚᐅᕐᒪᑕ, ᖁᕕᐊᓱᒃᑎᑦᑎᒐᓱᒃᖢᑎᒡᓗ, 

ᐃᓱᒪᒥᓂᒡᓗ ᓴᓗᐊᓱᒋᐊᖅᑎᑦᑎᓪᓗᑎᒃ. 

 

ᖁᔭᓕᔪᐊᓘᓪᓗᑎᒃ ᑎᑭᓚᐅᕐᒪᑕ ᐊᓃᖅᑎᑕᐅᓚᐅᐱᓪᓚᖕᓂᕐᒥᓂᒃ, ᐊᐅᓚᓴᖅᑎᑕᐅᓚᐅᖅᖢᑎᒃ. ᑕᐃᒪ 

ᑐᓴᕐᓇᓕᕐᒥᖕᒪᑕ, ᑕᐃᒃᑯᐊ ᐅᐃᕆᖕᒪᑕ ᐃᓐᓇᐃᑦ ᑕᐅᕗᖓ ᓱᓕ ᐊᐅᓚᓴᕆᐊᕈᔾᔭᐅᔪᒪᓪᓗᑎᒃ, ᐸᕐᓇᕐᕙᓗᓕᕐᒥᖕᒪᑕ. 

 

ᖁᔭᓐᓇᒦᖅᐸᒃᑲ, ᐅᖃᖅᑏ ᑖᒃᑯᐊ ᕼᐊᒻᓚᒃᑯᕗᑦ, ᐃᓐᓇᑦᑎᓐᓂᒃ ᐅᐱᒍᓱᒃᓱᑎᒃ, ᐱᓕᕆᑎᑦᓯᕆᓘᔭᖃᑦᑕᖅᑲᐅᖕᒪᑕ 

ᐅᑭᐅᓗᒃᑖᖅ, ᓄᕙᒡᓇᕐᔪᐊᕌᓗᒃ ᑕᒫᓂ ᐱᓕᕆᑎᒡᓗᒋᑦ ᓯᓚᕐᔪᐊᒥ. ᖁᔭᓐᓇᓐᖔᖅᐸᒃᑲ ᕼᐊᒻᓚᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᑦᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᒃᑑᕐᒧᑦ, ᒥᔅᑕ ᐲᑐᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 910 - 5(2): ᐃᓄᐊᖅᑕᐅᔪᖃᓚᐅᕐᓂᖓ ᖁᕐᓗᖅᑑᒥ (ᐲᑐᓴᓐ)  

 

ᐲᑐᓴᓐ (ᑐᓵᔨᑎᒍᑦ): ᐅᓪᓛᒃᑯᑦ ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᔭᒐᐃᓂᕆᓚᐅᖅᑕᕗᑦ ᑕᒪᓐᓇ 

ᓇᓗᓇᐃᕈᓐᓇᕈᒪᒐᒃᑯ ᖁᕐᓗᒃᑑᒥ.  

 

ᐊᒻᒪᓗ ᐊᒃᓱᕈᖅᓯᒪᓯᓐᓈᑦ ᑕᖅᑭᒐᓴᖕᓄᑦ ᒪᒃᑯᒃᑐᓂᒃ ᔭᒐᐃᓯᒪᒐᑦᑕ, ᐃᓐᓇᕐᓂᒃ ᐊᒻᒪ ᐋᓐᓂᐊᓕᖕᓂᒃ 

ᐊᖅᑯᓵᖅᑕᐅᓯᒪᒐᑦᑕ.  

 

ᐅᖃᖅᑏ, ᐃᐊᓪᒧᕈᑦ ᒪᒃᑖᓄᑦ ᐃᓅᔪᓐᓂᕐᒪᑦ, ᐊᒃᓱᐊᓗᒃ ᖁᒃᓴᓴᐅᑎᒋᔭᐅᔪᖅ ᐊᒻᒪᓗ ᖃᓄᐃᒻᒪᑦ, ᑭᓱᒧᑦ 

ᑐᖁᓚᐅᕐᒪᖔᑦ ᓇᓗᓇᖅᑐᖅ ᓱᓕ. ᑕᐃᒪᓐᓇ ᐃᖦᖢᕐᕆᔮᖏᑦᑐᐊᓘᔪᒍᑦ ᒫᓐᓇ.  

 

ᐅᖃᖅᑎ, ᓇᓗᖅᑯᑎᓐᖏᑦᑐᖓ ᒪᓕᒐᓕᐅᖅᑎᐅᖃᑎᒃᑲ ᐊᓯᖏᓪᓗ ᓈᓚᑦᑐᑦ, ᖃᐅᔨᒪᔪᑦ ᑕᐃᓐᓇ ᒍᕆᔅᓕᔅ 

ᑕᕐᕆᔮᓕᐊᕆᔭᐅᓚᐅᖅᓯᒪᔪᖅ, ᐅᖃᓯᖃᓚᐅᖅᓯᒪᖕᒪᑦ ᐃᖕᒥᓃᖃᑦᑕᖅᑐᑦ ᐅᓄᓗᐊᕐᓂᖏᑦ, ᖁᕐᓗᖅᑐᒥ ᐱᓗᐊᕐᓗᒍ. 

5 

ᐃᐊᓪᒧᕈᑦ ᑖᓐᓇ ᐱᓐᖑᐊᖅᑎᐅᖃᑕᐅᓚᐅᖅᑐᖅ. ᐊᒻᒪᓗ ᓄᖅᑲᖓᓕᕋᓗᐊᕋᒥ ᓇᒧᓕᒫᖅ ᐊᐅᓪᓚᖃᑦᑕᓚᐅᖅᑐᖅ, 

ᐊᔭᐅᑦᑐᐃᕐᓗᓂ ᒪᒥᓴᕐᓂᕐᒥᒃ, ᐃᒻᒥᓃᖅᑕᐃᓕᒪᓂᕐᒥᓪᓗ.  

 

ᑕᐃᒪᓐᓇ ᐊᐅᓪᓚᖃᑦᑕᖅᖢᓂ ᐃᐊᓪᒧᕈᑦ ᒪᒃᑯᒃᑐᓂᒃ ᑲᑎᒪᖃᑎᖃᖃᑦᑕᓚᐅᖅᑐᖅ, ᐅᖃᐅᑎᖃᑦᑕᖅᖢᓂᒋᓪᓗ 

“ᐊᔪᓐᖏᑦᑐᑎᑦ, ᖃᓄᐃᔾᔮᖏᑦᑐᑎᑦ, ᓇᒡᓕᒋᔭᐅᔪᑎᑦ, ᐃᑲᔪᖅᓱᖅᑕᐅᔪᑎᑦ” ᐊᒃᓱᕉᑎᒋᓪᓗᓂᐅᒃ ᑕᒪᓐᓇ 

ᐱᓕᕆᐊᕆᓚᐅᖅᓯᒪᔭᖓ. 

 

ᐃᑉᐸᒃᓴᖅ ᐊᒻᒪᓗ ᐅᓪᓛᖅ ᐊᖁᑲᑕᒃᖢᖓ, ᐃᓄᖕᓂᒃ ᐅᓄᖅᑐᐊᓗᖕᓂᑦ, ᐃᓛᒃ ᐅᓄᖅᑐᐊᓗᖕᓂᒃ ᑕᑯᓚᐅᖅᑐᖓ 

ᐅᕕᓂᕈᕐᓂᒃ ᐊᐅᐸᖅᑐᓂᒃ ᑲᓚᓕᖕᓂᒃ ᓂᕕᖓᔪᑦ ᐃᒡᓗᑦ ᓯᓚᑖᓂ. ᑕᐃᒪᓐᓇᑎᒋ ᐃᑲᔪᖅᓱᖅᑕᐅᓯᒪᔪᑦ. ᐊᒻᒪᓗ 

ᐸᓖᓯᒃᑯᑦ ᐅᖃᖅᓯᒪᔪᑦ ᐃᐅᓪᒧᕈᒡᒎᖅ ᐃᓄᐊᖅᑕᐅᖕᒪᑦ, ᐊᒻᒪᓗ ᐃᑲᔪᖅᑕᐅᔪᒪᓪᓗᓂ ᐃᓄᖕᓄᑦ, ᑕᒪᓐᓇ 

ᖃᐅᔨᓵᖑᑎᒡᓗ ᐃᓅᔪᓐᓃᕐᓂᖓ. 

 

ᑭᓇᑐᐃᓐᓇᖅ ᖃᐅᔨᒪᔪᖅ ᖃᓄᐃᑦᑐᕕᓂᕐᓂᒃ ᖁᕐᓗᖅᑐᒥ ᐸᓖᓯᑯᓐᓂᒃ ᐅᖄᓚᒍᓐᓇᖅᑐᖅ, ᐱᕋᔭᒃᑐᓂᒃ 

ᓄᖅᑲᑎᑦᑎᕙᒃᑐᓄᓪᓗ ᐊᒻᒪᓗ ᖃᕆᓴᐅᔭᖅ ᐃᑭᐊᖅᑭᕕᒃᑯᑦ, ᖃᐅᔨᒃᑲᐃᓗᓂ. ᐅᐱᒋᔮᓗᒃᐳᑦ ᑖᓐᓇ, ᑕᐃᒪ 

ᔭᒐᐃᕐᔪᐊᖅᑐᒍᑦ ᐃᓅᔪᓐᓃᕐᒪᑦ. 

 

ᒪᓕᒐᓕᐅᖅᑎᐅᖃᑎᒃᑲ ,ᐊᑏ ᓴᓐᖏᓂᕐᒥᒃ, ᓇᒡᓕᖕᓂᕐᒥᒡᓗ ᐃᒃᐱᒋᑎᑕᐅᓕᑦ ᐃᐅᓪᒧᕈᑦ ᐃᓚᖏᑦ, ᐱᖃᓐᓇᕆᔭᖏᑦ. 

7−ᒧᐊᖅᐸᑦ ᐅᓐᓄᒃ ᐱᓱᒃᑐᖃᕐᓂᐊᖅᑐᖅ, ᐃᑲᔪᖅᑕᐅᓂᐊᕐᒪᑦ ᓴᖅᑭᔮᖁᓪᓗᒍ ᐃᓚᖏᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᑦᑎᐊᖅᐸᕗᑦ ᖁᕐᓗᖅᑑᕐᒥᐅᑕᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᒥᖅᑐᕐᒧᑦ, ᒥᔅᑐ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 911 - 5(2): ᐅᐱᕐᖔᒃᑯᑦ ᐊᑦᑕᓇᓐᖏᑦᑐᒃᑯᑦ ᐊᐅᓪᓛᑦᑎᐊᖁᔨᓂᖅ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐊᒥᖅᑐᕐᒥᐅᑦ, ᓄᓇᕘᒥᐅᓪᓗ ᑕᕝᕙᓂᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔨ, ᐅᓪᓗᒥ ᓂᑯᕕᔾᔪᑎᖃᖅᑐᖓ, ᑖᒃᑯᐊᑦ ᐅᐱᒋᔪᒪᒃᑲᓐᓂᖅᖢᒋᑦ ᓴᓂᕋᔭᖕᒥᑦ, ᐃᒡᓗᓕᖕᒥ 

ᐱᖏᖕᓇᖅᑐᓕᕆᔨᒃᑯᖏᑦ. ᑕᐃᒪ ᖃᐅᔨᒪᔪᐃᓐᓇᐅᔪᒍᑦ ᐅᐱᕐᖓᕐᒥᖕᒪᑦ ᑲᔾᔮᕐᓇᖅᓯᓪᓗᓂᓗ ᓄᓇ ᓯᑯᓗ. ᑕᑉᐹᓂ 

ᓄᓇᑦᑎᓐᓂᓗ ᖃᐅᒪᐃᓐᓇᖃᑦᑕᓕᖅᖢᓂ. 

 

ᑕᐃᒪ ᒪᒃᑯᒃᑐᐃᑦ ᐅᔾᔨᖅᓱᑦᑎᐊᖁᒐᓗᐊᖅᐸᒃᑲ. ᐊᐅᓪᓇᓐᓂᐊᕌᒐᔅᓯ ᐅᖃᑦᑎᐊᖃᑦᑕᕆᑦᑎ ᓇᒧᖓᐅᓂᔅᓯ. 

ᑲᔾᔮᕐᓇᓚᐅᕋᓗᐊᕐᓗᓂ ᐊᔪᒃᓯᑲᑦᑕᓕᖅᖢᓂ ᑲᔾᔮᕐᓇᕈᓐᓃᖃᑦᑕᖅᑐᕈᓘᖕᒪᑦ. ᖃᐅᔨᒪᒋᐊᕆᑦᑎ. ᐊᒻᒪᓗ ᓱᓕ 

ᒫᓂᑦᑕᐅᖅ ᐃᖃᓗᖕᓂᕐᒥᐅᑦ, ᐅᔾᔨᖅᓱᑦᑎᐊᖁᒋᕙᒃᑲ. ᐅᖃᐅᔾᔭᐅᓚᐅᕐᒥᒐᒪ ᑕᐅᖕᓇᒎᖅ ᓯᑯᖓᑕ ᐃᓚᖓ 

ᓇᖏᐊᕐᓇᖅᓯᖕᒪᑦ. ᐅᔾᔨᖅᓱᑦᑎᐊᖁᔨᕗᖓ ᓄᓇᕘᒥᐅᓂᒃ. ᐅᖃᖃᑦᑕᕆᑦᑎ ᓇᒧᓐᖓᐅᓂᔅᓯᓐᓂᒃ, ᖃᓄᖅ 

ᐊᑯᓂᐅᑎᒋᔪᖅ ᐊᐅᓪᓚᖅᓯᒪᓂᐊᕐᒪᖔᔅᓯ.  

 

ᐊᒻᒪᓗ ᖃᖓᑦᑕᖅᑎᑕᐅᓯᒪᔪᓂᒃ ᐊᓯᐅᔪᖃᖅᓯᒪᑎᓪᓗᒍ ᖃᐅᔨᒃᑲᐃᔾᔪᑎᓂᒃ ᓇᒃᓴᖅᐸᒡᓗᓯ. 

ᐅᐸᒃᑕᐅᑲᐅᑎᒋᔪᓐᓇᖃᑦᑕᕐᓂᐊᕋᔅᓯ ᕿᓂᖅᑕᐅᓐᖏᒡᓗᓯ. ᐅᕙᓃᖅᐳᖅ, ᐅᕙᓃᖅᐴᖅᑕᐅᑲᐅᑎᒋᖃᑦᑕᕐᓂᐊᕋᔅᓯ. 

ᐊᒻᒪᓗ, ᓱᓕ ᐱᖏᖕᓇᖅᑐᓕᕆᒃᔨᓐᓂ ᐅᖃᐅᓯᖃᕐᓂᓐᓂᒃ, ᑕᐃᒪ ᑖᒃᑯᐊ ᐊᒥᑦᑐᕐᒥᐅᑦ, ᐃᒡᓗᓕᖕᒥᓗ, ᓴᓂᕋᔭᕐᒥᑦ 

ᓯᑯᓕᕆᔨᒃᑯᓐᓄᑦ ᐅᒥᐊᖅᑖᕋᓱᒃᖢᑎᒃ ᐱᔪᓐᓇᖅᓯᒪᖕᒪᑕ. ᐊᒻᒪ ᑖᒃᑯᐊ ᓴᓂᕋᔭᕐᒥᐅᑦ ᐱᖏᓐᓇᖅᑐᓕᕆᔨᒃᑯᖏᑦ 

ᓇᓕᖅᑲᖅᑖᖅᑎᑕᐅᓯᒪᓕᖅᐳᐃᑦ, ᐊᔾᔨᖁᑎᖃᖅᖢᑎᒃ ᐅᒥᐊᖅᑖᕐᓂᕐᒧᑦ ᐊᑐᕈᓐᓇᕐᓂᕐᒧᑦ ᐸᕐᓇᐅᑕᐅᓯᒪᓕᕐᒪᑕ 

ᓴᓂᕋᔭᒃ. 

 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᑦ ᑐᓴᐅᒪᑦᑎᐊᕐᓕᑦ, ᓴᓂᕋᔭᖅ ᐱᔪᓐᓇᕐᓂᖃᖅᐳᖅ, ᓱᒃᑲᔾᔪᑕᐅᔪᓐᓇᖅᐳᖅ, 

ᐅᒥᐊᖅᑖᓛᓕᖅᐳᐃᑦ. ᐱᔪᓐᓇᖅᑐᓕᕆᔨᒃᑯᖏᑦ ᐊᐅᓚᑦᑎᐊᖅᐳᐃᑦ. ᐃᓱᒪᓐᓂᕈᑎᒃ ᓄᓇᕗᒻᒧᐊᖅᑕᐅᓇᔭᕐᒪᖔᑦ 

ᑕᒪᓐᓇ ᐱᖏᖕᓇᖅᑐᓕᕆᔨᑦ ᐃᖏᕐᕋᓂᕆᖃᑦᑕᖅᑖ, ᑕᕝᕙᓂ ᐃᓱᒪᒃᓴᖅᓯᐅᖁᓪᓗᒋᑦ. 

ᐅᔾᔨᖅᓱᑦᑎᐊᖃᑦᑕᕐᓂᐊᖅᐳᒍᑦ ᐊᑏ. ᐊᐅᓪᓚᕐᓂᐊᕌᖓᑦᑕ, ᐸᕐᓇᒃᓯᒪᑦᑎᐊᕐᓗᑕ ᓇᒃᓴᕆᐊᓕᖕᓂ. 

ᐃᑲᖅᔪᒪᑐᐃᓐᓇᖅᖢᖓ, ᑕᐃᒪᓐᓇ ᓂᑯᕕᔾᔪᑎᖃᖅᐳᖓ. ᖁᔭᓐᓇᒥᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 912 - 5(2): ᐊᓪᓚᕝᕕᓕᕆᓂᕐᒧᑦ ᐃᓕᓐᓂᐊᖅᑏᑦ ᑲᖏᖅᑐᒑᐱᒻᒥ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᐱᒍᓱᒍᒪᓪᓗᖓᑦᑕᐅᖅ. 

ᓯᕗᓪᓕᕐᒥ ᐅᖃᕆᐊᓚᐅᖏᓂᕐᓂ ᑖᒃᑯᓂᖓ. ᑕᐃᒃᑯᐊ ᐅᓪᓗᒃᑰᖃᒃᑲ ᑐᓵᔪᑦ, ᑕᑯᓐᓇᑐᓪᓗ ᑲᖏᖅᑐᒑᐱᒻᒥ, 

ᕿᑭᖅᑕᕐᔪᐊᒥᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐊᒻᒪᓗ ᓯᕗᓪᓕᕐᒥᒃ ᐆᒥᖓ ᐅᖃᑲᐃᓐᓇᕐᓚᖓ, ᐃᒃᐸᒃᓴᖅ ᑕᐃᒪ ᑭᖑᕙᒪᐅᕋᒪ ᐱᔾᔪᑎᖃᖅᖢᖓ. ᑕᒫᓂ ᐅᕙᖓ 

ᓇᒻᒥᓂᑯᓗᐊᓂᒃ ᐃᓅᔪᓐᓃᖅᑐᖃᖅᓯᒪᒻᒥᒪᑦ, ᑕᐃᒃᑯᐊ ᐃᓚᑯᓗᖏᑦ ᓇᓪᓕᒋᕙᒃᑲ, ᐃᖅᑲᐅᒪᕙᒃᑲ, ᕿᒪᑦᑕᐅᕋᑖᖅᑐᑦ 

ᕿᑐᕐᖓᖏᑦ ᐊᒻᒪᓗ ᐊᐃᑉᐸᖓ. ᐃᓗᕕᖅᑕᐅᑎᓪᓗᒍ ᑕᐃᓐᓇ ᑕᐅᓇᓃᖃᑕᐅᓚᐅᕋᒪ ᐃᒃᐸᒃᓴᖅ 

ᑭᖑᕙᕈᑎᒋᓚᐅᖅᑕᕋ, ᐃᖅᑲᐅᒪᑦᑎᐊᖃᒃᑲ ᑕᐃᒃᑯᐊ, ᑐᔅᓯᐊᓂᒃᑯᓪᓗ ᐃᖅᑲᐅᒪᕙᕗᑦ. 

 

ᐅᖃᖅᑎᑦᑎᔩ, ᐅᑯᓂᖓᓕ ᐅᐱᒍᓱᒍᒪᓪᓗᖓ ᐃᓕᓐᓂᐊᖅᑐᑦ ᐱᔭᕇᓚᐅᖅᑐᑯᓗᐃᑦ ᑕᑉᐹᓂ ᑲᖏᖅᑐᒐᐱᒻᒥ, 

ᐊᓪᓚᕕᒻᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᓯᕗᓪᓕᖅᐹᒥ ᐃᓕᓐᓂᐊᓚᐅᖅᑐᑦ, ᐊᓪᓚᕕᑦᓯᐅᑎᓕᕆᓂᕐᒧᑦ ᐃᓕᓐᓂᐊᖅᑐᑎᒃ,  

ᐃᓐᓇᐃᑦ ᐃᓕᓐᓂᐊᕐᕕᖓᓂ. 

 

ᓯᕗᓪᓕᕐᒥᒃ ᐃᓕᓐᓂᐊᖅᑕᒥᓂᑦ ᐱᔭᕇᓚᐅᖅᑐᑦ, ᑖᒃᑯᐊ ᐅᐱᒋᔪᒪᕙᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑲ ᐅᑯᓂᖓ:  

 

ᓄᕝᕕᔭ ᐊᓐᓇᑦᑎᐊᖅ,  

ᓄᐊᕋ ᐊᐃᐱᓕ,  

ᑐᕋᐃᓯ ᓄᑭᕈᐊᖅ,  

ᐃᓕᓴᐱ ᑲᐅᑐᖅ,  

ᑭᒻᐳᕆ ᕼᐊᐃᓂᓪᓗ.  

 

ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑐᑎᒃ ᓯᕗᓪᓕᖅᐹᒥᒃ ᐃᓕᓐᓂᐊᖅᑕᒥᓂᑦ ᐊᓪᓚᕕᑦᓯᐅᑎᓕᕆᓂᕐᒧᑦ 

ᐱᔭᕇᖅᑐᑯᓘᓚᐅᕐᖓᑕ.  

 

ᑕᒪᒃᑯᐊ ᐃᓕᓐᓂᐊᖅᑐᑦ, ᐃᓕᓐᓂᐊᖁᔨᕙᒃᑲᑦᑕ ᑲᔪᖏᖅᓴᐃᕙᒃᑲᑦᑕ ᐃᖅᑲᓇᐃᔮᔅᓴᓂᑦ ᐊᒥᓱᓂᑦ 

ᒪᑐᐃᖓᔪᖃᖃᑦᑕᑎᓪᓗᒍ, ᐅᐱᒋᔭᖃᑦᑕᕆᐊᖃᕋᑦᑎᒍᑦ ᖃᓄᐃᑦᑐᑐᐃᓐᓇᑦᑎᐊᒧᑦ ᐃᓕᓐᓂᐊᖅᑐᑦ, 

ᐱᔭᕇᖅᑐᑯᓘᔭᕋᐃᒻᒪᑕ. ᑖᒃᑯᓂᖓᑦᑕᐅᖅ ᑲᖏᖅᑐᒑᐱᒻᒥᐅᓂ ᐃᓕᓐᓂᐊᕇᓚᐅᖅᑐᑯᓗᖕᓂᑦ ᐅᐱᒍᓱᖃᑎᒋᔪᕙᔅᓯ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 913 - 5(2): ᐅᐃᓐᑐᓪ ᖃᓗᔾᔭᖅ ᐊᑭᓖᕗᖅ Hᐋᑭᖅᑐᓂᒃ 

ᐊᑭᑦᑐᕋᐅᑎᓚᐅᖅᑎᓪᓗᒋᑦ (ᑕᐅᑐᓐᖏ)  

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᑦᑎᐊᕋᖕᒪ ᕼᐋᑭᓕᕆᓗᐊᕈᓐᓇᖏᒃᑲᓗᐊᕋᒪ, ᑭᓯᐊᓂ ᐃᑉᐸᒃᓴᖅ 

ᑲᖏᖅᓯᓂᕐᒥᐅᑕᓗᒃᑖᑦ ᑕᓯᑦᑎᓐᓂ, ᓚᐃᒃ ᕗᓕᐊᒻᓴᓐ ᐃᖃᓗᖃᖅᑰᖅᑑᒐᓗᐊᖅ. 

 

ᕌᐃᓐᑐᓪ ᑲᓘᔾᔭᑦ ᐃᑲᔪᖅᑐᐃᓪᓚᑦᑖᓲᖅ ᑐᕌᓐᑐ ᒪᐃᐳᓪ ᓖᕝᒥ, ᓵᓚᐅᒐᒥ ᐊᐅᓚᓴᓕᓚᐅᕐᒪᑦ, ᑕᒪᑦᑕᓗᒃᑖᕌᓗᒃ 

ᑕᐅᑐᒋᐊᖅᑐᖅᓱᑎᒍᑦ. ᑕᓯᖅ ᑲᖏᖅᓯᓂᐅᑉ ᕿᑎᐊᓃᑦᑎᐊᕐᒪᑦ, ᖁᕕᐊᓇᖅᓯᑦᑎᐊᓚᐅᕐᒪᑦ ᒪᓐᑐᕆᐊ ᑲᓇᐃᑎᐊᓐ, 

ᐃᑲᔪᖅᑐᐃᔪᐊᓗᐃᓪᓗ ᓄᓇᒃᑰᕈᑎᒥᓂᒃ ᖁᖁᐊᖃᑦᑕᓕᖅᓱᑎᒃ. 

 

ᐃᖃᓗᓚᐅᓐᖏᑦᑑᒐᓗᐊᖅ ᑭᓯᐊᓂ ᒪᕐᕉᖕᓄᑦ ᐃᑲᕐᕌᖕᓄᑦ ᑕᐃᑲᓂ ᑕᓯᑦᑎᓐᓂ ᕿᑎᐊᓂ ᑲᖏᖅᓯᓂᐅᑉ, 

ᐊᐅᓚᓴᖅᑎᓪᓗ ᑕᐅᑐᒃᑖᓗᒋᓕᓚᐅᕋᑉᑎᒃᑯ. 

 

ᕼᐋᑭᑦᑐᓂ ᐅᖃᐅᓯᖃᓗᐊᕈᓐᓇᓐᖏᒃᑲᓗᐊᖅᑐᖓ, ᑭᓯᐊᓂ ᓂᕈᐊᖅᐳᖓ ᕗᐊᓐᑎ ᖃᓗᔾᔭᕐᒥᑦ 

ᐱᑦᑎᐊᖅᑐᒻᒪᕆᐊᓘᖕᒪᑦ, ᐱᖓᓱᓄᑦ ᑐᕌᓐᑐ ᒪᐃᐳᓪ ᓖᕝᔅ ᓵᓚᒃᓴᖅᓯᒪᓕᕐᒪᑕ, ᓵᓚᒃᓴᕐᓂᐊᕋᓱᒋᖅᑰᖅᓱᓂᒋᑦ, 

(ᐃᔪᐊᕐᔪᑦᑐᖅ) ᑕᐃᒪᓐᓇᐃᓕᓚᐅᕐᒪᑦ. ᖁᖓᑎᑦᑎᕗᖓ. ᐊᒻᒪ ᑲᖏᖅᓯᓂᕐᒥᐅᑕᐃᑦ, ᖃᐅᔨᒪᔪᖓ, 

ᐃᒡᓗᓕᒑᕐᔪᕐᒥᐅᑕᐃᓪᓗ ᖁᕕᐊᓱᑦᑎᐊᕐᓕᑦ. ᕼᐋᑭᑎᓪᓚᑦᑖᖅ ᔪᐊᑕᓐ ᑑᑑ ᑲᖏᖅᓯᓂᕐᒦᓐᖔᖅᓯᒪᖕᒪᑦ, ᕼᐋᑭᒧᑦ 

ᐃᓱᒪᐃᕈᑎᓲᖑᒐᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓚᐃᑎᒍᑦ ᓵᓚᐅᑎᓪᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 914 - 5(2): ᐃᓅᔪᓐᓃᖅᑐᖃᕋᑖᓚᐅᕐᓂᖓ ᒥᑦᑎᒪᑕᓕᒻᒥ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᑦᑎᒪᑕᓕᖕᒥ ᐊᐅᓪᓚᖅᓯᒪᔅᓲᔭᕋᒪ. ᑎᑭᑲᐃᓐᓇᖅᐸᒃᖢᑕᓗ ᐅᓪᓗᒥᒧᑦ 

ᑎᑭᒻᒪᑦ.  

 

ᖃᖓᑦᑎᐊᕋᑖᖑᓚᐅᖅᑐᖅ ᐃᓚᖓᓚᐅᕐᒥᒐᑦᑕ, ᑎᒥᖓ ᓇᓂᔭᐅᓚᐅᕐᒪᑦ ᒥᑦᑎᒪᑕᓕᐅᑉ ᓯᓚᑎᐊᕐᔪᐊᓂ. ᑕᐃᒃᑯᐊ 

ᐃᓚᖏᑦ, ᐃᓚᒃᑲᐃᓛᒃ ᐱᒐᓱᖃᑎᒋᕙᒃᑲ ᑕᒪᑐᒥᖓ ᐅᖁᒪᐃᑦᑐᒥᒃ ᐊᑐᖅᑎᓪᓗᒋᑦ. ᑐᒃᓯᐊᕐᓂᒃᑯᓪᓗ 

ᐃᓱᒪᒋᓂᐊᖅᐸᕗᑦ, ᑕᒪᔅᓱᒥᖓ ᐅᖁᒪᐃᑦᑐᒥᒃ ᐊᓂᒍᕐᕕᒃᓴᖅᑖᖅᑎᑕᐅᖁᓪᓗᒋᑦ ᓯᕗᓂᒃᓴᑦᑎᓐᓂ. ᑖᔅᓱᒥᖓᑐᐊᖅ 

ᐅᖃᖅᑏ, ᐅᖃᐅᓯᒃᓴᖃᖅᑲᐅᕗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᑦᑎᒪᑕᓕᖕᒥᐅᑦ ᐃᖅᑲᐅᒪᒋᕙᕗᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᖔᖓᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 915 - 5(2): ᐃᓅᔪᓐᓃᖅᑐᖃᕋᑖᓚᐅᕐᓂᖓ ᑭᓐᖓᕐᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓗᒃᑯᓪᓗ ᕿᑭᖅᑖᓗᒃ ᓂᒋᐊᓂᕐᒥᐅᑦ, ᓄᓇᕗᒻᒥᐅᑦ. 

 

ᐅᖃᖅᑏ, ᐅᓪᓗᒥᑦᑕᐅᖅ ᐃᖅᑲᐅᓚᔪᒪᓪᓗᖓ ᑐᖁᕋᑖᓚᐅᖅᑐ ᑭᓐᖓᕐᓃᓐᖔᖅᓯᒪᔪᑦ ᐊᒻᒪᓗ ᑖᒃᑯᐊ ᑖᓐᓇ 

ᑭᓐᖓᐃᑦ ᓂᔾᔭᐅᓯᔭᖅᑎᒃᑯᖏᓐᓄᑦ ᐃᓐᖏᖅᑎᐅᖃᑕᐅᓚᐅᖅᑐᖅ ᑯᒃᑭᑕᑉᑎᐅᖃᑕᐅᓪᓗᓂ, 

ᐊᓇᐅᓪᓚᒐᖅᑎᐅᖃᑕᐅᓪᓗᓂ ᖃᐅᔨᒪᔭᐅᑦᓯᐊᖅᑐᖅ ᓇᑭᑐᐃᓐᓇᖅ. ᑭᓯᐊᓂ ᐃᖅᑲᐅᒪᔪᒪᓪᓗᒍ ᑖᓐᓇ 

ᓂᔾᔭᐅᓯᔭᕐᓂᒃᑯᑦ ᐃᓐᖏᕐᓂᒃᑯᑦ ᒪᑭᒋᐊᖅᑎᑦᓯᓯᒪᒻᒪᑦ ᐃᓅᖃᑎᒥᓂᒃ, ᓄᓇᖅᑲᑎᒥᓐᓂᒃ ᑭᓐᖓᐃᑦ 

ᓂᔾᔭᐅᓯᔭᖅᑎᐅᓂᕋᖅᑕᐅᔪᑦ.  

 

ᑖᒃᑯᐊ ᑖᓐᓇ ᓯᒥᐅᓂ ᓄᖑᑦᓱᐃᑦᑑᓚᐅᖅᑐ ᐅᕙᖓᑦᑕᐅᖅ ᐃᓚᐅᖃᑕᐅᖃᑎᒋᖃᑦᑕᓚᐅᖅᓯᒪᒐᒃᑯ ᑕᐃᒃᑯᐊᓗ 

ᓂᔾᔭᐅᓯᔭᖅᑎᐅᖃᑎᓕᒫᖏᑦ ᐊᒻᒪᓗ ᐃᓐᖏᒐᖏᓐᓂ ᑐᓴᕐᓂᕈᓱᑦᑐᐃᑦ ᐃᓱᒪᒋᕙᒃᑲ ᑖᒃᑯᐊᓗ ᐃᓚᑯᓗᖏᑦ 

ᓄᓇᖅᑲᑎᖏᑦ ᑭᓐᖓᕐᒥᐅᑦ ᐊᒻᒪᓗ ᑖᒃᑯᓇᓐᖓᑦ ᑭᓐᖓᐃᑦ ᓂᔾᔭᐅᔨᓴᕈᓯᖏᓐᓂᒃ ᑐᓴᕐᓂᕈᓱᑦᑐᐃᑦ 

ᐃᓱᒪᒋᖃᓯᐅᑎᕙᒃᑲ ᐃᖅᑲᐅᒪᔪᒪᓪᓗᒍ ᑖᓐᓇ ᐃᓅᓯᓕᒫᑲᓴᒥᓂᖃᐃ ᓂᔾᔭᐅᓯᔭᕐᓂᒃᑯᑦ ᐃᓚᐅᖃᑕᐅᖃᑦᑕᓲᖑᒻᒪᑦ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᐅᔪᒥᒃ ᓴᖅᑮᓯᒪᓪᓗᑎᑦ ᑕᕝᕘᓇ ᓂᔾᔭᐅᓯᔭᕐᓂᒃᑯᑦ ᐃᖅᑲᐅᒪᑦᓯᐊᕈᒪᓪᓗᒍ ᐊᒻᒪᓗ ᐃᓚᑯᓗᒋᑦ 

ᐃᓱᒪᒋᓪᓗᒋᑦ ᐃᓗᕕᖅᓯᐅᕋᑖᓚᐅᕐᖓᑕ ᑕᖅᑭᕆᓚᐅᖅᑕᑎᓐᓂ ᐃᖅᑲᐅᒪᔪᒪᕐᓗᒍ. ᐅᖃᖅᑎ ᓂᓪᓕᖅᐳᖓ ᐊᒻᒪᓗ 

ᓂᔾᔭᐅᓯᔭᖅᑏᑦ ᑖᒃᑯᐊ ᐃᓐᖏᐅᓯᖏᑦ ᐃᖅᑲᐅᒪᖃᑦᑕᕐᓗᒋᑦ ᐃᓅᓯᖏᓐᓂᒃ ᖁᔭᒋᕙᕗᑦ ᐊᒻᒪᓗ ᐱᒃᑯᒋᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ ᑭᓐᖓᕐᒥᐅᑦ ᐃᖅᑲᐅᒪᑦᑎᐊᖅᐸᕗᑦ ᐃᓚᖏᓪᓗ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑏᑦ ᖁᑦᑎᒃᑐᒧᑦ ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 916 - 5(2): ᒪᓐᑐᕆᐊᓪ ᑲᓇᐃᑎᐊᓐᓯᒃᑯᑦ ᐊᑭᕋᖅᑑᑎᔪᑦ ᑐᕌᓐᑐ ᒪᐃᐳᓪ 

ᓖᕝᓯᒃᑯᓐᓂᑦ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᒡᒐᖅᑐᖅᑕᕐᓂᑦ ᑎᑎᖅᑲᐅᓯᐊᓚᐅᕋᒪ 

ᐱᓇᓱᐊᕈᓯᐅᓚᐅᖅᑐᑎᑦ, ᐅᖃᖁᔨᔪᒥᑦ ᑕᕝᕙᓂ ᐃᓪᓗᕐᔪᐊᒥ ᑎᑎᕋᖅᐸᒌᖅᓯᒪᓪᓗᓂᒋᑦ ᐅᖃᖁᓚᐅᕐᒫᖓ ᑖᒃᑯᓂᖓ. 

ᑖᒃᑯᐊ ᖃᓪᓗᓈᑎᑑᖅᓯᒪᒻᒪᑕ ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑭᑦ. ᐊᒃᓱᐊᓗᒃ ᐊᓂᖅᐸᒋᓚᐅᕋᒃᑯ ᐅᓐᓄᒃ.  

 

(ᑐᓵᔨᑎᒍᑦ) ᐅᖃᖅᑏᑦ, ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᓪᓗᖓ ᑐᕌᓐᑐ ᒪᐃᐳᓖᕝᔪᐊᕌᓗᐃᑦ ᐲᖅᑕᐅᓚᐅᕐᖓᑕ 

ᒪᓐᑐᕆᐊ ᑲᓇᐃᑎᐊᒃᑯᓐᓄᑦ. ᐊᒻᒪᓗ ᑕᐃᓯᒍᒪᕗᖓ ᑕᐃᒃᑯᐊ ᑕᐱᖃᓪᓚᕆᑦᑐᐊᓗᐃᑦ ᓴᐱᓕᕈᓐᓇᖏᑦᑐᐃᑦ 

ᑐᕌᓐᑐᒥᑦ ᑕᐱᖃᖃᑦᑕᖅᓯᒪᔪᐃᑦ ᑕᐃᒪᓐᖓᓕᒫᖅ ᒥᑕᐅᑎᒋᔭᐅᖃᑦᑕᖅᓯᒪᔪᑦ ᓱᓕ ᒥᑕᐃᑎᒋᔭᐅᖏᓐᓇᕐᓂᐊᖅᑯᑦ. 

ᒪᓐᑐᕆᐊ ᑕᐱᖏᑦ ᓯᕗᓪᓕᖅᐹᒥᒃ ᐊᓂᒍᐃᒍᓐᓇᓚᐅᖅᓯᒪᓐᖏᑦᑐᐃᑦ ᐅᐊᑦᑎᐊᕈᐊᓗᓐᓂ ᓱᓕ ᐅᓪᓗᒥᒧᑦ ᑕᐃᒪᐃᑉᐳᑦ 

ᑐᕌᓐᑐᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᑦᑎᐊᖅᑖᓗᐃᑦ ᒥᔅᑕ ᐊᕿᐊᕈᒃ. (ᑐᓵᔨᒃᑰᓐᖏᑦᑐᖅ) ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 917 - 5(2): ᐃᓐᓇᐃᑦ ᐃᓕᓐᓂᐊᕐᕕᖓ ᐊᕐᕕᐊᓂ (ᒪᐃᓐ)  

 

ᒪᐃᓐ: ᒪ’ᓇ. ᐅᖃᖅᑎᑦᓯᔩᑦ, ᑕᒪᓐᓇ ᐋᑉᑐᑦ ᐃᓕᓐᓂᐊᖅᑎᑕᐅᒋᐊᖃᕐᓂᖓ ᐊᒻᒪᓗ 

ᐱᓕᕆᐊᖅᕼᐊᖅᑎᑕᐅᒋᐊᖃᕐᓂᖏᑦ ᑕᒪᓐᓇ ᐱᕐᔪᐊᖑᒻᒪᓂᓛᒃ ᖃᐅᔨᒪᓗᑉᑖᕋᑦᑕ ᐱᓕᕆᓐᖏᑦᑐᑦ ᓄᓇᕗᒻᒥᐅᑦ 

ᐊᒥᕼᐅᓗᐊᕐᒪᑕ. ᓂᕈᐊᑉᑎᒋᔭᒻᓂᑦ ᑕᒪᓐᓇ ᐃᕼᐅᒪᒋᔭᐅᒐᔪᑦᓯᐊᒥᐊᖅᑐᖅ.  

 

ᐅᖃᖅᑎᑦᓯᔩ ᐅᑉᓗᒥ ᐅᖃᐅᕼᐃᖅᕼᐊᖃᖅᐳᖓ ᑖᒻᓇ ᐊᑉᑐᑦ ᐃᓕᓐᓂᐊᕐᕕᐊᑦ ᐊᕐᕕᐊᓂᑦ 

ᐱᓕᕆᐊᕆᔭᐅᒃᑲᓂᖁᑉᓗᒍ ᐊᖏᒡᓕᒋᐊᖅᑕᐅᓗᓂᓪᓘᕝᕙ ᓄᑖᒥᒡᓘᓐᓃᑦ ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ 

ᓇᑉᐸᐃᖁᕙᒃᑲ. ᒫᓐᓇ ᐅᖃᖅᑎᑦᓯᔩ ᑐᑭᕼᐃᐅᒪᔭᑉᑯᑦ ᐸᕐᓇᐅᒐᕐᒥᒃ ᐱᑕᖃᓐᖏᒻᒪᑦ ᖃᑯᒍᑦ ᕼᐊᓇᔪᒫᕐᒪᖔᑕ 

ᐊᖏᕐᓕᕆᐊᕋᔭᕐᒪᖔᕐᓘᓐᓃᑦ ᑖᒻᓇ ᐊᑉᑐᑦ ᐃᓕᓐᓂᐊᕐᕕᐊᑦ ᐊᕐᕕᐊᓂᑦ ᖃᐅᔨᒪᓇᓐᖏᒻᒪᑦ.  

 

ᐅᖃᖅᑎᑦᓯᔩᑦ ᕼᐃᓚᖅᑐᕼᐊᕐᕕᓕᕆᔨᒃᑯᑦ ᑎᑎᖅᑲᓂᑦ ᕼᐊᖅᑮᓚᐅᕐᒪᑕ ᖃᑉᓗᓈᑎᑐᑦ (Preliminary Report on 

Community Learning Centres), ᐅᓂᒃᑳᖅ ᓄᓇᓕᓐᓂ ᐃᓕᓐᓂᐊᕐᕕᓐᓂᑦ ᐃᓐᓇᕐᓄᑦ. ᐊᑉᑐᑦ ᐃᓕᓐᓂᐊᕐᕖᑦ 

ᓄᓇᓕᓗᒃᑖᓂᒃ ᖃᓄᐃᑦᑑᓂᖏᓐᓂ ᓄᑕᐅᓐᖏᓐᓂᖏᓐᓂ ᐊᒻᒪᓗ ᓄᑖᓐᖑᖅᑎᑕᐅᔭᕆᐊᖃᕐᓂᖏᓐᓂᒃ.  

 

ᐅᖃᖅᑎᑦᓯᔩ ᐅᒡᒍᓇᖅᑑᒐᓗᐊᖅ ᑖᒻᓇ ᐊᕐᕕᐊᑦ ᐊᑉᑐᖅ ᐃᓕᓐᓂᐊᕐᕕᖓ ᕿᓂᕋᓗᐊᕋᒃᑯᑦ ᐅᓂᒃᑳᓕᐊᕆᕼᐃᒪᔭᑦᑕ 

ᐃᓗᐊᓂ ᐅᓂᒃᑳᖅᕼᐃᒪᔪᖅᑕᐃᑦᑐᖅ. ᒪᑉᐱᒐᕐᒥᒃ 22 ᐊᒻᒪ 23-ᒥᑦ ᑭᕼᐃᐊᓂ ᑖᒻᓇ ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ 

ᑎᑎᕋᕐᕕᖓ ᐅᖃᐅᕼᐃᐅᕼᐃᒪᑉᓗᓂ ᑕᒡᕙᓂ ᑖᒻᓇ ᐊᕐᕕᐊᓂ ᐊᑉᑐᖅ ᐃᓕᓐᓂᐊᕐᕕᐊ ᓄᓇᓕᓐᓂ ᐃᓕᓐᓂᐊᕐᕕᐊ 

ᐅᓂᒃᑳᖅᕼᐃᒪᓐᖏᑦᑐᑦ ᖃᓄᐃᑦᑑᓂᖏᓐᓂ ᐅᓂᒃᑳᖅᕼᐃᒪᔪᖅᑕᐃᑦᑐᖅ. ᑕᐃᒪ ᑕᒪᓐᓇ ᐃᕼᐃᒫᓗᓇᕐᒪᑦ 

ᐅᖃᖅᑎᑦᓯᔩᑦ ᑐᑭᓯᒃᑲᓐᓂᕈᐊᕐᓇᖅᑐᓂᒡᓗ ᖃᓄᖅ ᖃᐅᔨᓴᖅᕼᐅᓯᒪᒐᓗᐊᕐᒪᖔᑕ ᑖᒻᓇ ᐃᓕᓐᓂᐊᕐᕕᐊ ᐊᕐᕕᐊᓂᑦ 

ᐅᕙᑦᓯᐊᕈ ᐱᕕᖃᓕᕈᒪ ᒥᓂᔅᑐ ᐊᐱᖅᑯᕼᐃᖅᕼᐊᖃᕐᕕᒋᒋᐊᕐᓂᐊᕋᑉᑯ.  

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇᐃᓛᒃ ᒥᑭᓕᐊᑦᑎᐊᒥᐊᕐᒪᑦ ᑖᓐᓇ ᐊᑉᑐᖅ ᐊᕐᕕᐊᓂ ᕼᐊᓇᔭᐅᒃᑲᓐᓂᕆᐊᖃᓪᓚᕆᑦᑑᒐᓗᐊᖅ ᐃᓛᒃ ᓄᑖᒥᒃ 

ᑕᑯᕼᐅᐊᕐᓇᑉᓚᕆᑦᑑᒐᓗᐊᖅ ᐃᕼᐅᒪᒋᔭᑉᑯᑦ. ᐊᐱᖅᑯᕼᐃᕐᕕᒋᒋᐊᕐᓂᐊᖅᑐᒍ ᒥᓂᔅᑐ ᑕᒪᑐᒪ ᒥᒃᕼᐋᓄᑦ. ᒪ’ᓇ 

ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖃᖁᑎᖃᕈᓐᓃᖅᑐᖓ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 4. 

ᐊᐱᖅᑯᑎᓄᑦ. 5. ᐃᓕᑕᖅᓯᓂᖅ ᐳᓛᕆᐊᒃᓯᒪᔪᓂᒃ, ᐳᓛᕐᕕᖕᒨᖅᓯᒪᔪᓂᒃ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ. ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1322 - 5(2): ᐃᓐᓇᐃᑦ ᐃᓕᓐᓂᐊᕐᕕᖓ ᐊᕐᕕᐊᓂ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᕼᐃᓚᑦᑐᖅᓴᕐᕕᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒃᕼᐊᖃᑉᑐᖓ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᐱᖅᑯᑎᒐ ᐅᓂᒃᑳᓕᐊᖑᕋᑖᓚᐅᖅᑐᓂ ᓵᒻᓅᓚᐅᖅᑕᖓᓂ ᐃᒡᓗᒥᒃ ᐅᖃᓵᕋᒪᓗ ᑖᒃᑯᐊ 

ᓈᓴᐅᑎᐅᑉ ᐊᕐᕕᐊᒥ ᐃᓐᓇᕐᓄᑦ ᐃᓕᓴᕐᕕᖕᒥᒃ ᑐᓴᕋᔅᓴᖃᓐᖏᒻᒪᑦ ᐃᓕᓴᕐᕕᒻᒥ. ᑭᓯᐊᓂ ᑐᓴᕋᔅᓴᖃᖅᑑᒐᓗᐊᖅ 

ᓯᓚᑦᑐᖅᓴᕐᕕᐅᑉ ᐊᓪᓚᕕᕝᖓᓐᓂ ᖁᓕᕇᓐᓂᖃᖅᑐᓂᑦ ᒪᕐᕉᓐᓂᒃ. ᐊᐱᖅᑯᑎᒐ ᒥᓂᔅᑕᒧᑦ ᓱᒻᒪᑦ ᑐᓴᕋᔅᓴᖃᓐᖏᓚᖅ 

ᓄᓇᓕᓐᓂ ᐃᓐᓇᕐᓄᑦ ᐃᓕᓴᕐᕕᐅᔪᒥᒃ ᐅᓂᒃᑳᓯᓐᓂᑦ? ᓯᓚᑦᑐᖅᓴᕐᕕᒃ ᓅᒍᒫᕐᓂᐊᖅᓯᒪᒻᒪᑕ ᐊᒻᒪᓗ ᑖᓐᓇ ᐊᓪᓚᕝᕕᒃ 

ᐃᓕᓴᕐᕕᐅᓛᓕᕐᓗᓂ ᓇᓗᓇᐃᕆᓚᐅᕐᓕ ᓱᒻᒪᑦ ᒥᓂᔅᑕᐅᔪᖅ ᐊᓪᓚᕕᑐᐊᖓ ᐅᓂᒃᑳᓂᒃ 

ᐅᖃᐅᓯᐅᓯᒪᓪᓗᐊᑕᕐᒪᖔᖅ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᓚᑦᑐᖅᓴᕐᕕᒻᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ ᒪᓕᒐᓕᐅᖅᑎ.  

 

ᐅᖃᖅᑎ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᐊᓂᒃᓯᔪᒻᒪᑕ ᖃᐅᔨᓴᕆᐊᕐᖓᐅᑎᑦᑎᓐᓂ ᐅᓂᒃᑳᓕᐅᖅᖢᑎᒃ ᓱᓕ 

ᓴᖅᑭᖅᑐᖃᓛᕐᖓᑦ ᐱᒋᐊᕐᖓᐅᑎᑐᐃᓐᓇᐅᕗᖅ ᐄ, ᑕᑯᔪᒪᒻᒪᕆᒻᒪᑕ ᓄᓇᕗᓗᑦᑖᒥ ᑕᒪᑐᒪ ᒥᒃᓵᓄᑦ ᓄᓇᓕᓕᒫᓂᑦ 

ᐃᓐᓇᕐᓄᑦ ᐃᓕᓴᕐᕕᖃᐅᕐᖓᑕ ᖃᓄᐃᓐᓂᖏᓪᓗ ᐊᔾᔨᒌᓐᖏᒃᖢᑎᒃ ᒫᓐᓇᐅᔪᕐᓕ ᐊᐱᖅᑯᑎᒧᑦ ᑭᐅᓪᓗᖓ 

ᕿᒥᕐᕈᓂᐊᖅᑕᕗᑦ ᑕᒪᕐᒥᑦᓯᐊᖅ ᐃᓪᓗᖁᑎᕗᑦ ᐊᕐᕕᐊᓂ. ᑖᓐᓇᑑᓐᖏᑦᑐᖅ ᐅᓂᒃᑳᕐᒦᑦᑐᖅ ᑖᓐᓇᑑᓐᖏᑦᑐᖅ. 

ᓯᕗᒧᐊᖅᐸᓪᓕᐊᓂᐊᖅᖢᑕ ᐊᕐᕕᐊᒥᑑᓐᖏᑦᑐᖅ ᓄᓇᓕᓐᓂᑦᑕᐅᖅ ᐊᓯᖏᓐᓂ. ᑖᒃᑯᐊ ᐃᓪᓗᖁᑎᒧᑦ ᑭᓐᖑᖅᑕᐅᔪᑦ 

ᓯᕗᒧᐊᕈᑎᒋᕙᓪᓕᐊᓂᐊᖅᑐᑎᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩᑦ. (ᑐᓵᔨᑎᒍᑦ) ᐃᓱᒫᓘᑎᖃᕋᒪ ᐅᓂᒃᑳᕐᒥᒃ ᑐᓴᖅᓯᒪᔪᖃᓐᖏᒻᒪᑦ ᐃᓐᓇᕐᒧᑦ ᐃᓕᓴᕐᕕᖕᒥᒃ, 

ᑐᓴᒐᒃᓴᖃᑐᐃᓐᓇᖅᑐᖅ ᓯᓚᑦᑐᖅᓴᕐᕕᐅᑉ ᐊᒡᓚᒡᕕᖓᓐᓂ. ᐊᓯᖏᑦ ᓄᓇᓕᓕᒫᑦ ᐅᓂᒃᑳᓂᒃ, ᐅᓂᒃᑳᖅᑕᖃᐅᖅᖢᑎᒃ 

ᐃᓐᓇᕐᓄᑦ ᐃᓕᓴᕐᕕᖏᑕ ᖃᓄᐃᓐᓂᖏᑕ ᐊᔾᔨᒌᓐᖏᓐᓂᖏᑕᓗ ᑕᐅᑦᑐᖏᑦ ᐃᒡᓗᐃᑦ.  

 

ᒥᓂᔅᑐ ᐅᖃᑦᑎᐊᕈᓐᓇᖅᐸ ᓱᖕᒪᑦ ᐊᕐᕕᐊᓂ ᐃᓕᓴᕐᕕᒃ ᑖᒻᓇᑑᖅᑰᔨᖕᒪᑦ ᐅᖃᐅᓯᐅᓐᓂᖏᑦᑐᓂᒃ ᐃᕝᕕᑦ 

ᐅᓂᒃᑳᖏᓐᓂ. ᐃᓐᓇᕐᓄᑦ ᐃᓕᓴᕐᕕᐅᔪᓂᒃ ᖃᐅᔾᔪᐃᑦᑐᒋᔭᕕᓂᑐᐃᓐᓇᐅᕚ ᑐᑭᓯᓐᖏᑐᐃᓐᓇᕋᑉᑯ ᓱᖕᒪᑦ ᐃᓐᓇᕐᓄᑦ 

ᐃᓕᓴᕐᕕᒃ ᑐᓴᒐᒃᓴᓄᑦ ᐱᑕᖃᓐᖏᑦᑎᐊᕐᒪᑦ ᐊᕐᕕᐊᓂ. ᐅᓂᒃᑳᓚᐅᕐᓕ ᒥᓂᔅᑕ. ᒪ’ᓇ ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦ ᓯᓚᑦᑐᖅᓴᕐᕕᖁᑎᖏᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓯᓚᑦᑐᖅᓴᕐᕕᒃᑯᑦ ᐊᑕᐅᓯᐅᓐᖏᑦᑐᒥᒃ 

ᐊᑐᓲᖑᒐᑦᑕ ᐋᖅᑭᓯᒪᔪᓂᒃ ᐅᓂᒃᑳᒋᐊᕐᖓᐅᑎᓂᒃ ᖃᐅᔨᓴᖅᑕᓂᓪᓗ ᐸᕐᓇᑕᐅᔪᓂᓪᓗ ᐊᑭᑐᔫᑎᓄᑦ ᐊᒻᒪᓗ 

ᑐᓴᒐᒃᓴᖃᖅᖢᓂ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐱᔭᐅᓯᒪᔪᓂᒃ ᐊᒻᒪᓗ ᐃᒻᒥᒎᖅᑐᒧᑦ 

ᐋᖅᑭᓱᖅᑕᐅᓯᒪᔪᓂᒃ ᑖᑉᑯᐊ ᑎᒥᐅᔪᑦ ᐱᐊᓂᒃᓯᓚᐅᖅᑐᑦ ᑐᓴᕋᒃᓴᓂᑦ ᓇᕐᕚᖅᑐᑎᒃ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᒻᒪᑦ ᐅᖃᓪᓚᑦᑖᕈᓐᓇᖏᓚᖓ ᐊᕐᕕᐊ ᐃᓐᓇᕐᓄᑦ ᐃᓕᓴᕐᕕᖓ ᐱᖃᓯᐅᑎᔭᐅᓐᓂᖏᒻᒪᖔᖅ? ᐅᖃᖅᑲᐅᒐᒪ 

ᖃᐅᔨᓴᕆᐊᕐᖓᐅᑎᑐᐃᓐᓇᐅᒻᒪᑦ ᑖᓐᓇ ᑕᒪᕐᒥᒃ ᐅᖃᖅᑲᐅᒐᒪᓗ ᐃᓘᓐᓇᑦᓯᐊᑎᑦ ᐃᓪᓗᓕᒫᑦ ᕿᒥᕐᕈᓛᖅᑕᕗᑦ 

ᐊᕐᕕᐊᓂᑦ, ᑭᓱᒥ ᐱᔭᕆᐊᖃᕐᒪᖔᑕ, ᑭᓱᓂᓪᓗ ᐱᔾᔪᑎᖃᕐᒪᖔᑕ, ᑭᓱᓪᓗ ᐃᓚᒋᐊᖅᑕᐅᒋᐊᖃᕐᒪᖔᑕ ᐊᓯᖏᑦᑕᐅ 

ᐃᓱᒪᒋᓯᓐᓈᖅᓱᑎᒍ ᓄᓇᓕᓐᓃᑦᑐᑦ ᐃᓪᓗᖁᑏᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩᑦ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) ᐄ, ᖃᐅᔾᔩᑦᑐᒋᔭᐅᖅᑰᕐᓂᕐᒪᑦ ᐃᓚᒋᐊᕐᓗᒍ ᑕᒪᒃᑯᐊ 

ᑐᓴᒐᒃᓴᐃᑦ ᐳᓛᕆᐊᖅᐸᑦᑐᓂᒃ ᒪᐃ 2012-ᖑᑎᓪᓗᒍ ᐅᑭᐅᑦ ᖁᓕᑲᓴᐅᓕᖅᑐᑦ ᑐᓴᒐᒃᓴᖁᑎᓯ ᐊᓪᓚᕕᓯ ᑕᕝᕙᓂ 

ᐅᓂᒃᑳᒦᒻᒪᑦ ᑐᑭᓯᓐᖏᓚᖓ ᐅᐸᑦᑕᐅᓯᒪᒻᒪᖔᖅ ᐃᓐᓇᕐᓄᑦ ᐃᓕᓴᕐᕕᒃ ᐅᕐᓂᕐᕕᐅᓚᐅᖅᓯᒪᒻᒪᖔᖅ? ᐊᐱᖅᑯᑎᒪ 

ᑭᖑᓪᓕᖅᐹᖅ. ᑕᒪᓐᓇ ᖃᐅᔾᔩᑦᑐᒋᔭᐅᓂᒥᓂᖓ ᐃᓱᒪᒋᑉᓗᒍ ᐊᒻᒪ ᐱᒻᒪᕆᐅᓂᖓ ᐃᓐᓇᓄᑦ ᐃᓕᓴᕐᕕᒃ ᐊᕐᕕᐊᓂᑦ.  

 

ᐊᖏᖅᓯᒪᔪᓐᓇᖅᐸ ᒥᓂᔅᑕ ᐊᕐᕕᐊᓅᕋᔭᕐᓗᓂ ᐊᒡᓚᕆᐊᖅᑐᕐᓗᓂ ᐅᖃᐅᓯᖃᕋᓱᒫᕐᓗᓂ ᐊᑭᑐᔫᑎᓄᑦ 

ᑭᓐᖑᖅᑕᐅᔪᓂᒃ ᓄᓇᓕᓐᓂᑦ? ᒥᓂᔅᑕ ᐊᖏᕈᓐᓇᖅᐸ? ᕿᓚᒥᐅᔾᔫᒥᔪᒃᑯᑦ ᐊᑭᑐᔫᑎᓂᒃ ᐃᓱᒪᒋᔭᖃᕆᐊᕐᓗᓂ. ᒫᑦᓇ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ ᓯᓚᑦᑐᖅᓴᕐᕕᖕᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑐᓐᖓᓱᑦᑎᑦᓯᒻᒪᑦ ᓄᓇᓕᒻᒥᓄᑦ.  

 

ᐅᖃᖅᑏ, ᓄᓇᓕᓐᓄᑦ ᐃᓕᓴᕐᕕᓐᓂᑦ ᐅᐸᒍᓐᓇᖅᓯᓚᐅᖅᓯᒪᔪᖓ ᑕᐃᑦᓱᒪᓂ ᓯᓚᑖᓄᑦ ᓯᕗᓕᐅᖅᑎᑎᒍᑦ 

ᑲᑎᒪᔭᖅᑐᖅᓯᒪᑎᓪᓗᑕ. ᐄ, ᑕᒪᓐᓇ ᐃᓱᒪᒋᖃᓯᐅᑎᓂᐊᖅᐸᕋ ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᖁᑎᕗᑦ 

ᐅᑉᓚᖔᕐᓂᐊᖅᓯᒪᒍᑎᒃ ᐊᕐᕕᐊᓄᑦ ᐅᖃᐅᓯᕙᓐᓂᐊᕆᕙᒃᑲ ᐊᒻᒪ ᒪᓕᒐᓕᐅᖅᑏᑦ ᑐᓴᖅᑎᓛᕐᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑏᑦ, ᐊᐃᕕᓕᖕᒧᑦ ᒥᔅᑕ ᓇᑦᓯᖅ.  

 

ᐊᐱᖅᑯᑦ 1323 - 5(2): ᐃᔨᓕᕆᔩᓪᓗ ᑭᒍᓯᕆᔩᓪᓗ ᑎᑭᑎᑕᐅᖃᑦᑕᕐᓂᖏᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᑉᓗᒥ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒃᓴᖃᒐᓛᕌᕐᔪᒃᑲᒪ.  

 

ᑕᒪᒃᑯᐊ ᐃᔨᓕᕆᔩᓪᓗ ᑭᒍᓯᕆᔩᓪᓗ ᑎᑭᓚᐅᖅᐸᖕᒪᑕ ᐱᕕᑭᑦᑑᖃᑦᑕᕐᓂᖏᓐᓄᑦ ᑕᐃᒃᑯᐊ ᑕᑯᔭᐅᔪᒪᔫᒐᓗᐊᑦ 

ᑐᐊᕕᓗᐊᕐᓂᑯᓂᖏᓐᓄᑦ ᑕᐃᒃᑯᐊ ᑎᑭᑦᑐᐊᓐᓅᖃᑦᑕᖅᑐᐃᑦ ᐃᑲᔪᕆᐊᖅᖢᑎᒃ ᐅᕙᑦᑎᓐᓂ, ᓱᓇᒧᒃᑭᐊᖏᒃᑯᐊ 

ᐅᖃᖅᑏᑦ ᑐᐊᕕᓗᐊᕈᑎᖃᖃᑦᑕᖅᐸᑦ ᑕᑯᔭᐅᔭᕆᐊᖃᖅᑑᒐᓗᐊᑦ ᓱᕈᓰᓪᓘᓐᓃᑦ ᑭᒍᑎᖏᑦ ᐲᖅᑕᐅᔭᕆᐊᖃᓕᖅᑐᑎᒃ 

ᐅᕝᕙᓘᓐᓃᑦ ᑕᐅᑐᑦᓯᐊᖏᒻᒪᕆᑦᑐᑯᓘᓕᖅᑐᑎᒃ ᑕᒫᓃᓚᐅᕐᓂᖏᓐᓂᒃ ᑕᑯᔭᐅᓚᐅᕐᓂᖏᑦᑐᐃᑦ ᑕᒪᒃᑯᐊ 

ᐅᖃᐅᓯᐅᒐᔪᓕᕐᒪᖓᑕ ᐅᕙᓐᓄᑦ ᒥᓂᔅᑕ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᐊᐱᖅᑯᑎᒋᔭᕋ ᑕᒪᑐᒥᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒻᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩᑦ. ᐅᑉᓗᒃᑯᑦ ᒥᔅᑕ ᓇᑦᓯᖅ. ᑖᑉᑯᐊ ᐃᓛᒃ ᓄᓇᓕᓐᓄᑦ 

ᑕᒪᐃᓐᓄᑦ ᓄᓇᕗᑦ ᐃᓗᓂ ᐃᓛᒃ ᑎᑭᓲᖑᖕᒪᑕ ᑭᒍᑎᓕᕆᔩᑦ ᐃᔨᓕᕆᔩᓪᓗ ᑭᒍᑎᓐᖑᐊᓕᐅᖅᑏᓪᓗ ᑕᒪᒃᑯᐊ 

ᑎᑭᓚᐅᓐᖏᓐᓂᖏᓐᓂ ᓄᓇᓕᖕᓄᑦ ᖃᐅᔨᓴᖃᑕᐅᒻᒪ ᖃᑉᓯᓂᒃ ᑕᑯᔭᐅᔪᖅᑕᖃᕆᐊᖃᕐᒪᖔᑦ ᑕᐃᑉᑯᐊ 

ᑕᑯᔭᐅᔭᕆᐊᓖᑦ ᓇᓗᓇᐃᖅᓯᒪᔭᕌᖓᑕ ᐃᒪᓐᓇ ᐊᑯᓂᐅᑎᒋᔪᖅ ᐱᓕᕆᐊᖑᔭᕆᐊᖃᕐᓂᐊᖅᑑᖅᓯᒪᓲᖑᖕᒪᑕ.  

 

ᐃᖢᐊᓐᖏᓕᐅᕈᑎᖃᓕᖃᑦᑕᖅᑰᖅᑐᖅ ᐅᖃᖅᑎᑦᑎᔨ, ᑕᐃᒃᑯᐊ ᑎᑭᑦᑕᕌᖓᑕ ᑭᒍᓯᕆᔩᑦ ᐆᒃᑑᑎᒋᓗᒋᑦ ᑭᒍᓯᕆᔩᑦ 

ᑕᐃᑯᖓ ᓄᓇᓕᖕᓄᑦ ᑎᑭᑉᐸᑕ ᑐᓴᐅᒪᔭᐅᓕᕐᓗᑎᒡᓗ ᑕᐃᑲᓃᓐᓂᖏᑦ ᑕᑯᔭᐅᓇᓱᓕᓵᓲᖑᖕᒪᑕ ᐃᓚᖏᓐᓄᑦ 

ᑖᑉᑯᐊᓗ ᑕᑯᔭᐅᓂᐊᖅᑑᒐᓗᐊᑦ ᐅᖓᑖᒎᓕᓲᖑᖕᒪᑕ ᐅᖃᖅᑎᑦᓯᔨ, ᐃᒻᒪᖄ ᑕᒪᓐᓇ ᐋᖅᑭᒋᐊᒃᑲᓐᓂᕆᐊᖃᖅᑕᕗᑦ 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᔨᔭᐅᓂᕆᖃᑦᑕᖅᑕᖏᑦ ᑕᑯᔭᐅᔪᒪᓂᕆᖃᑦᑕᖅᑕᖏᓪᓗ ᑖᒃᑯᐊ ᑎᑭᓯᒪᓇᐅᕐᓂᖏᓐᓂ ᑭᒃᑰᓂᖏᑦ ᑭᒍᓯᕆᔩᑦ 

ᐊᓯᖏᓪᓗ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓇᖅᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓐᓇᒦᒃ ᒥᓂᔅᑕ. ᐄ, ᑕᐃᒪᐃᓛᒃ ᑕᒪᓐᓇ ᐋᖅᑭᒋᐊᕆᐊᖃᓪᓚᑦᑖᕐᒪᑦ 

ᑕᐅᑐᑦᑎᐊᓐᖏᑦᑐᑯᓘᓕᖃᑦᑕᖅᖢᑎᒃ ᐃᓚᖏᑦ ᓱᕈᓰᑦ ᐃᒻᒪᖄ ᒥᓂᔅᑕ ᐊᖏᕈᓐᓇᖅᐸ ᑕᐃᒃᑯᐊ ᑎᑭᒃᑕᕌᖓᑕ 

ᑭᓯᐊᓂ ᑐᓴᓕᑕᐃᓐᓇᖃᑦᑕᕐᒪᑕ ᐊᒥᓱᐃᑦ ᑕᑯᔭᐅᔪᒪᓕᖅᖢᑎᒃ ᐅᕝᕙᓘᓐᓃᑦ ᑕᒫᓂ ᑭᒍᓯᕆᓯᑲᓪᓚᓲᒍᑕᐅᖕᒥᖕᒪᑦ. 

ᑕᒪᓐᓇ ᐊᔭᐅᖅᑕᕋ ᒥᓂᔅᑕ ᐃᒻᒪᖄ ᑕᒫᓃᓕᕌᖓᑕ ᑕᐃᒃᑯᐊ ᑕᑯᔭᐅᔪᒪᓕᑲᓪᓚᖃᑦᑕᖅᑐᐃᑦ 

ᐃᓱᒪᒋᔭᐅᒃᑲᓐᓂᖃᑦᑕᖅᐸᑕ ᐊᖏᖅᑕᐅᓗᑎᒃ ᐆᒥᖓ  ᑖᓐᓇ ᓘᒃᑖᖅ ᑭᒍᓯᕆᔨᓘᓐᓃᑦ ᐃᔨᓕᕆᔨᓘᓐᓃᑦ 

ᐊᐃᓪᓚᕐᕕᒃᓴᖓ ᐅᖓᕙᕆᐊᖅᑕᐅᖃᑦᑕᕈᓐᓇᖅᐸᑦ ᐱᐅᒋᓇᔭᕋᓗᐊᖅᐸᕋ. 

 

ᐅᖃᖅᑏ, ᑖᔅᓱᒥᖓ ᐊᖏᕈᓐᓇᖅᐸ ᒥᓂᔅᑕ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, ᑕᒪᐅᖓ ᐃᖏᑦᑕᕌᑉᑕ ᐱᕚᓪᓕᕈᑎᒃᓴᓂᒃ ᕿᓂᓲᖑᒐᑉᑕ 

ᓄᓇᕗᒻᒥᐅᑕᓄᑦ ᖃᓄᖅ ᐱᔨᑦᓯᑦᓯᐊᒃᑲᓐᓂᕈᓐᓇᖅᐱᑎᒎᖅᓯᒪᑉᓗᑕ. ᑖᒻᓇ ᐊᐱᖅᑯᑎᒋᔭᖓ ᐊᖏᖃᑎᒋᑦᓯᐊᖅᑕᕋ 

ᐅᖃᖅᑎᑦᓯᔨ. ᐋᖅᑭᒋᐊᕐᕕᒃᑕᓕᒃ, ᐋᖅᑭᒋᐊᕈᑎᒃᓴᐃᑦ ᑕᐃᒪᐅᖕᒪᑕ ᕿᓂᕐᓂᐊᖅᐳᒍ ᐱᓕᕆᔨᒃᑲᓗ ᐊᒻᒪ 

ᐱᐅᓂᖅᓴᐅᔪᒥᒃ ᑕᒪᓐᓇ ᐊᐅᓪᓛᕐᓂᖅᑕᖃᕈᓐᓇᕐᓂᐊᕐᓂᖓᓂᒃ ᐱᓕᕆᐊᖃᕐᓂᐊᖅᐳᒍᑦ ᐅᖃᖅᑎᑦᓯᔨ, 

ᐊᐱᖅᑯᑎᒋᔭᖓ ᐊᖏᖃᑎᒋᔭᕋ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᐊᑎᖃᖅᑰᓐᖏᒻᒪᑦ ᐅᕝᕙᓗᑭᐊᖅ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᐃᓛᒃ ᑲᖏᖅᖠᓂᕐᒥ ᑭᒍᓯᕆᔨᖃᐃᓐᓇᕐᒪᑦ 

ᑕᒪᒃᑯᐊᓕ ᑕᒫᓂ ᓇᐅᔮᓃᑦᑐᓪᓗ ᓴᓪᓕᕐᒥᐅᑕᐃᓪᓗ ᑕᐃᑯᓐᖓᖅᑎᑕᐅᖃᑦᑕᖅᐸᑕ ᐱᐅᓇᔭᕋᓗᐊᕐᒥᖕᒪᑦ. ᐊᑯᓂᐊᓗᒃ 

ᑭᒍᓯᕆᓕᖅᐸᒃᖢᑎᒃ ᐊᒡᓛᑦ ᑕᐃᑯᖓ ᐃᖕᒥᓂᒃ ᐊᑭᓕᖅᓯᒪᓪᓗᑎᒃ ᑲᖏᖅᖠᓂᕐᒧᑦ ᑕᖅᑭᕆᖅᑲᐅᔭᑦᑎᓐᓂ 

ᑕᐃᑯᓐᖓᓚᐅᐱᓪᓚᖅᑲᐅᒐᒪ. ᐃᓚᖏᑦ ᐊᒥᓱᐃᑦ ᖃᖓᑕᔾᔪᑎᒃᓴᖄᓂᒍᓐᓇᕋᑎᒃ ᑕᒪᒃᑯᐊᑦᑕᐅᖅ 

ᐃᑲᔪᖅᑕᐅᔭᕆᐊᖃᓪᓚᕆᒃᑲᓗᐊᕐᒪᑕ.  

 

ᒥᓂᔅᑕᖃᐃ ᐊᖏᕈᓐᓇᕆᕙ ᑕᒪᒃᑯᐊ ᑭᒍᓯᕆᔭᐅᔭᕆᐊᖃᖅᑐᐃᑦ ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᖃᑦᑕᕋᔭᖅᐸᑕ 

ᑕᒡᕙ11ᓐᖓᑦ ᓇᐅᔮᓂᓪᓗ ᓴᓪᓕᒥᓪᓗ ᐸᕐᓇᕈᑎᒋᔪᓐᓇᕆᕙᐅᖃᐃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ, ᑭᒍᓯᕆᑉᓗᓂ ᐊ’ᐋᒻᒪᕆᐊᓘᖃᑦᑕᕐᒪᑦ 

ᐋᓐᓂᕐᓇᓐᖏᓐᓂᖅᓴᐅᔪᒃᓴᐅᔫᒐᓗᐊᖅ ᐲᖅᑕᐅᓂᕐᒥᒃ ᐅᓐᓄᐊᖅᑐᑦ. ᐅᖃᖅᑎᑦᓯᔨ, ᑕᒪᓐᓇ ᕿᒥᕐᕈᓂᐊᖅᐸᕗᑦ 

ᓄᖅᑲᖓᖃᑦᑕᕆᐊᖃᓂᕿᓚᐅᕐᒪᑕᐃᓛᒃ ᑕᒪᒃᑯᐊ ᑭᒍᓯᕆᔩᓪᓗ ᐱᓕᕆᔩᓪᓗ ᒫᓐᓇ ᑕᒪᓐᓇ ᓄᕙᒡᔪᐊᕐᓇᖅ 

ᐱᔾᔪᑎᒋᑉᓗᒍ ᑭᓯᐊᓂ ᑖᑉᓱᒪ ᓯᓚᑖᒍᑦ. ᐄ, ᑕᒪᒃᑯᐊ ᐱᐅᓂᖅᓴᓂᒃ ᐊᖅᑯᑎᓂᒃ ᕿᓂᕐᓂᐊᖅᐳᒍᑦ ᐅᖃᖅᑎᑦᓯᔨ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1324 - 5(2): ᐃᒡᓗᐃᑦ ᓴᓇᔭᐅᓂᖏᓐᓄᑦ ᐸᕐᓇᐅᑎᑦ (ᖃᐃᕐᓂᖅ) 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᑦᑐᒪᔭᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ.  

 

ᑕᐃᒪ ᒥᓂᔅᑕ  ᐅᖃᓚᐅᕐᒪᑦ ᓄᓇᓖᑦ ᑖᒃᑯᐊ ᐃᒡᓗᓕᐅᕐᕕᐅᓂᐊᖅᑐᐃᑦ ᑕᐃᒍᓚᐅᕐᒪᒋᑦ. ᐃᒪᓐᓇᓕ ᐊᐱᕆᔪᒪᔭᕋ 

ᒥᓂᔅᑕ, ᑕᐃᒪ ᓇᓗᓇᐃᔭᓚᐅᕐᒪᐃᓛᒃ ᑕᒪᒃᑯᐊ ᐃᒡᓗᑖᕆᔭᐅᓂᐊᖅᑐᐃᑦ ᐃᓛᒃ ᓴᓇᔭᐅᓂᐊᖅᑐᐃᑦ 

ᐅᖓᕙᕆᐊᖅᑕᐅᔪᐃᑦ ᓄᓇᓖᑦ ᑕᐃᓚᐅᕐᒪᒋᑦ, ᑕᓗᕐᔪᐊᖅ, ᐃᖃᓗᐃᑦ, ᑕᒪᐅᖓ ᖃᔅᓯᒃᑲᓐᓂᓪᓕᑭᐊᖅ ᑕᐃᒪ 

ᓄᓇᓖᑦ ᐅᖓᕙᕆᐊᖅᑕᐅᔾᔪᑎᒃᑲᓐᓂᖅᐸᑦ? ᐆᒃᑑᑎᒋᓗᒍ ᓴᓂᕋᔭᒃ ᐊᕐᕌᒍ ᐃᒡᓗᓕᐅᕐᕕᐅᒃᑲᓐᓂᕐᓂᐊᕋᓗᐊᕐᒪᑦ.  

 

ᓇᓗᓇᐃᔭᕈᓐᓇᖅᐸ ᒥᓂᔅᑕ ᖃᔅᓯᑦ ᓄᓇᓖᑦ ᐅᖓᕙᕆᐊᖅᑕᐅᔾᔪᑎᖕᒪᖔᑕ ᐃᒡᓗᓕᐅᕐᕕᐅᓂᐊᖅᑎᓪᓗᒋᑦ?  

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᑕᐃᒃᑯᐊ ᓇᓗᓇᐃᓚᐅᖅᑕᒃᑲ ᑕᕝᕙᓂ ᐅᓪᓗᒥ 2020-2021ᒥ 

ᐸᕐᓈᕆᔭᐅᓯᒪᓚᐅᖅᑑᒐᓗᐊᖅ ᓴᓇᔭᐅᔪᔅᓴᒫᖑᓚᐅᖅᑐᐃᑦ ᑲᔪᓯᔾᔮᕈᓐᓃᖅᑐᑦ ᐊᓯᖏᑦ ᒪᕐᕉᒃ, ᑲᖏᖅᓯᓂᕐᒥ ᑖᓐᓇ 

ᐊᑕᐅᓯᖅ ᑕᓪᓕᒪᐅᓕᖅᑲᖓᓪᓗᓂ ᓄᓇᖓ ᐊᑐᐃᓐᓇᖃᓐᖏᓐᓂᖓᓄᑦ ᐊᒻᒪᓗ ᐸᓐᓂᖅᑑᒥ ᐊᑕᐅᓯᖅ 

ᑕᓪᓕᒪᐅᓕᖅᑲᖓᒻᒥᔪᖅ ᑖᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᖅ ᑲᔪᓯᔾᔮᕈᓐᓃᖅᑐᐃᑦ ᑖᒃᑯᐊ ᐊᓯᖏᑦ ᑎᓴᒪᐅᒻᒪᑕ 

ᑖᒃᑯᐊ ᑲᔪᓯᔾᔮᕈᓐᓃᖅᑐᐃᑦ. ᑕᐃᒃᑯᐊ ᒪᕐᕉᒃ ᓇᓗᓇᐃᕇᕋᑖᕐᖓᒋᑦ ᑕᓗᕐᔪᐊᕐᒥ ᐊᒻᒪᓗ ᐃᖃᓗᓐᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᔭᑦᑎᐊᕈᓐᓇᕐᒪᑦ. ᑕᐃᒪᓕᖃᐃ ᒥᓂᔅᑕ 

ᓇᓗᓇᐃᖅᓯᒃᑲᓐᓂᕈᓐᓇᖅᐸ ᑖᒃᑯᐊ ᐸᕐᓇᒃᑕᐅᓯᒪᕙᑦ ᐅᓪᓗᖁᑎᖃᖅᐸ ᖃᖓ 

ᐊᑐᐃᓐᓇᕈᖅᑎᑕᐅᒃᑲᓐᓂᕐᓂᐊᕐᒪᖔᑕ ᐅᕝᕙᓘᓐᓃᑦ ᑐᒃᓯᕋᐅᑎᑎᒍᑦ ᐱᔭᐅᓂᐊᖅᐸ? ᖃᓄᐃᓕᖓᓂᐊᓕᖅᐸᓕ ᑕᐃᒪ 

ᐅᖓᕙᕆᐊᖅᑕᐅᑎᓪᓗᒋᑦ ᑕᐃᒃᑯᐊ ᐊᓯᐊᓐᓇᐃᑦ ᐃᒡᓗᓕᐅᕐᓂᐊᓚᐅᖅᑐᐃᑦ ᐱᓂᐊᖅᐸᑦ? ᖃᓄᕐᓕ ᑕᐃᒪ 

ᐃᒡᓗᓕᕆᔨᕐᔪᐊᒃᑯᖅ ᑕᕝᕘᓇ ᐸᕐᓇᖕᓂᖃᓕᖅᐸᑦ ᐅᖓᕙᕆᐊᖅᑕᐅᓂᖅ ᑖᓐᓇ ᐱᔾᔪᑎᒋᓪᓗᒍ ᓄᓇᒡᔪᐊᕐᓇᕐᓂᕐᒧᑦ-

19? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒻᒪᒍ. ᑖᒃᑯᐊ 

ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᖃᓄᐃᓕᖓᓂᐊᕐᒪᖔᑕ ᑕᒫᓂ ᐊᕐᕌᒍᒥ ᑲᔪᓯᒍᓐᓃᖅᑐᐃᑦ 

ᐅᑕᖅᑭᐅᑎᒃᑲᓐᓂᓐᖑᓱᒃᑲᑦᑎᒍᑦ ᐃᓛᒃ ᐅᑕᖅᑭᐅᔾᔭᐊᒃᑲᓐᓂᓐᖑᓱᒻᒪᑕ ᖃᓄᐃᓕᖓᓂᐊᕐᒪᖔᑦ 

ᐅᖃᐅᓯᕆᖃᑦᑕᕋᑦᑎᒍᑦ ᑕᕝᕙᓂ ᑲᑎᒪᓂᐅᑉ ᐃᓗᐊᓂ.  

 

ᕿᔪᐃᑦ ᐊᑭᑦᑐᕆᐊᖅᓯᒪᓂᖏᑦ ᐊᒻᒪ ᐊᐅᓪᓚᖅᑕᐅᔾᔪᑎᖏᑦ ᖁᕝᕙᓯᒋᐊᒃᑲᓐᓂᖅᓯᒪᒋᓪᓗᑎᒃ ᑕᒪᒃᑯᐊ 

ᕿᒥᕐᕈᔭᐅᓂᖏᑦ ᐊᒻᒪᓗ ᑮᓇᐅᔭᓂᒃ ᖄᖅᑲᓐᓂᐊᒍᑦ ᑐᔅᓯᕋᕋᓱᔅᓯᒪᒐᓗᐊᖅᑐᑕ ᑕᐃᒃᑯᐊ 

ᐅᑕᖅᑭᐅᑎᒃᑲᓐᓂᖅᓯᓐᓈᖅᑐᐃᑦ ᐊᕗᖔᓗᒃ ᐅᑕᖅᑭᒐᓱᓐᖏᑦᑐᒍᑦ, ᑐᑭᓯᒃᑲᓐᓂᓚᐅᕐᓗᑕ ᖃᓄᖅ 

ᐊᑲᐅᓂᖅᓴᐅᓂᐊᖅᑐᒥᒃ ᑖᒃᑯᐊ ᖁᔭᓈᖅᑕᐅᓯᒪᓐᖏᑦᑑᓚᒍᓐᓇᕋᓗᐊᖅᑐᖓ ᑕᒫᓂ ᐊᕐᕌᒍᒥ 

ᑲᔪᓯᔾᔮᓐᖏᑐᐃᓐᓇᖅᑐᐃᑦ. ᕿᒥᕐᕈᔭᕗᑦ ᓱᓕ ᑖᒃᑯᐊ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᓛᒃ, ᑕᒪᓐᓇᐃᓛᒃ ᐊᑭᑦᑐᕆᐊᖅᐸᓪᓕᐊᑎᓪᓗᒋᑦ ᓄᓇᕐᔪᐊᕐᒥ ᕿᔪᓕᕆᓂᖅ 

ᐊᑐᐅᔪᓐᓃᖅᑐᐃᑦ ᑐᑭᓯᓇᖅᐳᖅ ᑕᒪᓐᓇ.  

13 

ᑕᐃᒪᓕ ᐅᖃᖅᑎᑦᑎᔨ, ᐆᒥᖓ ᑭᖑᓪᓕᖅᐹᒥᒃ ᐊᐱᕆᔪᒪᓕᖅᐳᖓ ᑕᐃᒪᓕᑭᐊᖅ ᑖᒃᑯᐊ ᐃᒡᓗᓕᐅᕐᓂᐊᓚᐅᖅᑐᐃᑦ 

ᐃᒡᓗᕐᔪᐊᓕᐅᕐᓂᐊᓚᐅᖅᑐᐃᑦ ᑖᒃᑯᓇᓐᖓᑦ ᓄᓇᓕᖕᓂ ᐆᒃᑑᑎᒋᓗᒍᖃᐃ ᐸᖕᓂᖅᑑᕐᒥ, ᐊᔾᔨᒌᓐᖏᑦᑐᒃᓴᐅᔪᐃᑦ 

ᖃᓄᑎᒋ ᖃᓄᖅ ᐅᓇ... ᑎᒍᓯᓇᓱᒃᖢᑎᒃ ᐊᑭᑦᑐᕋᐅᑎᓂᒃᑯᑦ, ᖃᔅᓯᓂᒃ ᐊᑭᑐᓛᖅᑕᖃᖅᐸ, ᖃᔅᓯᓂᒡᓕ ᑕᐃᒪ ᑖᒃᑯᐊ 

ᐊᑭᑦᑐᕋᐅᑎᓂᕐᒥᒃ ᑐᓂᓯᓯᒪᕙᑦ ᑖᒃᑯᐊ ᐃᒡᓗᓕᐅᕐᓂᐊᖅᑐᐃᑦ ᐃᒡᓗᕐᔪᐊᓕᐅᕐᓂᐊᖅᑐᐃᑦ ᑲᑎᓐᖓᔪᓂᒃ ᑕᓪᓕᒪᓂᒃ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓗ ᑖᓐᓇ ᐊᐱᖅᑯᑎᒋᒻᒪᒍ, 

ᓇᓗᓇᐃᕈᓐᓇᖅᑕᕋᓕ ᑕᐃᓐᓇ ᐃᖃᓗᓐᓂ ᓴᓇᔭᐅᓂᐊᖅᓯᒪᓚᐅᖅᑑᒐᓗᐊᖅ ᐅᖓᑕᐅᔾᔨᓯᒪᓂᖓᓄᑦ 3.3 ᒥᓕᐊᓐ 

ᐸᕐᓈᕆᔭᐅᓯᒪᓚᐅᖅᑑᒐᓗᐊᒧᑦ, ᑕᐃᒃᑯᐊ ᐊᔾᔨᒌᓐᖏᑦᑑᑕᐅᒻᒪᑕ ᐊᑭᑦᑐᕋᐅᑎᐅᓯᒪᔪᐃᑦ. 

ᑕᐃᒪᓈᓗᔪᐃᓐᓈᓚᓐᖏᑦᑐᖓ ᑭᓯᐊᓂ ᑖᓐᓇ ᐊᑭᑐᓂᖅᐹᖑᓯᒪᔪᖅ ᒫᓐᓇᒧᑦ. ᑕᐃᒃᑯᐊᓕ ᐊᔾᔨᒌᓐᖏᒻᒥᒻᒪᑕ ᑖᓐᓇᓕ 

ᐃᖃᓗᓐᓃᑦᑐᖅ ᓇᓗᓇᐃᑐᐃᓐᓇᖅᑲᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᖕᒧᑦ, ᒥᔅᑕ ᓚᐃᑦᔅᑑᓐ. 

 

ᐊᐱᖅᑯᑦ 1325 - 5(2): ᐃᓄᓖᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᓐᓄᑦ ᐸᕐᓇᐅᑎᑦ (ᓚᐃᑦᓯᑑᓐ) 

 

ᓚᐅᑦᓯᑑᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᑯᐊ ᐊᐱᖅᑯᑎᒋᓂᐊᕐᒥᔭᕋ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᑭᒃᑯᑐᐃᓐᓇᐃᑦ ᐃᒡᓗᑦ ᐊᑐᖅᑐᐊᒐᒃᓴᖏᑦᑕ ᓴᓇᔭᐅᓂᖏᑦ. ᑖᓐᓇ ᒥᓂᔅᑕ 

ᓇᓗᓇᐃᖅᓯᖅᑲᐅᔪᖅ ᓄᓇᓖᑦ ᓇᓕᐊᒃ ᓴᓇᕕᔾᔮᕈᓐᓃᕐᒪᖔᖏᓐᓂᒃ ᐊᒻᒪᓗ ᒥᓂᔅᑕ ᐅᖃᖅᑲᐅᖕᒪᑦ ᐅᓄᖅᑐᒡᒎᖅ 

ᐊᕗᖓᐅᔾᔨᓗᐊᖅᓯᒪᖕᒪᑕ ᐃᒪᓐᓇᑎᒋ ᑮᓇᐅᔭᓄᑦ ᓴᓇᔪᓐᓇᖅᑐᒎᓚᓯᒪᐅᑎᖏᑦ. ᐅᑭᐊᒃᓵᖑᓚᐅᖅᑐᖅ 

ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ ᐃᒡᓗᓕᕆᔨᕐᔪᐊᒃᑯᑦ 2019-2020 ᐃᒡᓗᓕᐅᕐᓗᓂᒎᖅ ᐊᑕᐅᓯᕐᒥᒃ ᓴᓇᓗᓂ 

$631,000ᑐᖅᑐᒎᖅ, ᐊᒻᒪᓗ ᐊᒃᓱᐊᓗᒃ ᐊᑭᑦᑐᖅᐹᓪᓕᖅᖢᑎᒃ ᐊᕐᕌᒍ $481ᒦᓚᐅᖅᓯᒪᔫᒐᓗᐊᑦ $600 

ᐅᖓᑖᓃᓕᖅᑐᑦ, 60% ᐊᑭᑦᑐᒃᑲᓐᓂᖅᑐᑦ.  

 

ᒥᓂᔅᑕ ᐊᐱᕆᔪᒪᔭᕋ ᑕᒪᑐᒪᓂ ᐃᒡᓗᓕᐅᕐᓇᖅ ᑎᑭᓕᖅᑎᓪᓗᒍ ᐃᒡᓗ ᐊᑕᐅᓯᖅ ᓴᓇᓗᒍ ᖃᔅᓯᑐᓕᖅᐸ ᐅᓪᓗᒥ? 

ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ ᑕᒪᑐᒪᓂ ᐃᒡᓗᓕᐅᕐᓇᖅ ᖃᓂᒡᓕᑎᓪᓗᒍ ᐃᒡᓗ ᐊᑕᐅᓯᖅ ᖃᔅᓯᑐᓕᖅᐸ ᓴᓇᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓗ ᑖᓐᓇ ᐊᐱᖅᑯᑎᒋᒻᒪᒍ. 

(ᑐᓵᔨᑎᒍᑦ) ᖁᕕᐊᓇᖅ ᑕᒪᓐᓇ ᐊᐱᖅᑯᑎᒋᒐᖕᓂ, ᐄ, ᐊᑭᑦᑐᖅᐸᓪᓕᔪᖅ. ᐃᒡᓗ ᐊᑕᐅᓯᖅ $908,000ᑐᓕᖅᑐᖅ 

ᐃᒡᓗ ᐊᑕᐅᓯᖅ ᓴᓇᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓚᐃᑦᔅᑑᓐ. 

 

ᓚᐅᑦᔅᑑᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒐ ᑖᓐᓇ ᒥᓂᔅᑕ ᑭᐅᖕᒪᑦ. $980,000ᑐᓕᕐᒪᑦ 

ᐃᒡᓗ ᐊᑕᐅᓯᖅ, ᖁᒃᓴᓪᓚᒃᐳᖓᓕ. ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᐊᔭᐅᖅᑐᖅᐸᒃᑲ ᐊᓯᐊᒍᖔᖅ ᓴᓇᖃᑦᑕᓕᕐᓗᑎᒃ 

ᓲᕐᓗ ᒪᑯᐊ ᓯᕿᓂᕐᒧᑦ ᐊᑭᕐᖓᓪᓗᐊᖅᑐᐃᑦ ᐆᒻᒪᖅᑯᓯᐅᕆᓐᓇᐅᑎᓂᒃ ᐃᓕᐅᖅᑲᖅᑕᐅᖃᓯᐅᑕᐅᕙᒡᓗᑎᒃ ᑕᐃᒪ 

ᐃᒡᓗᑦ ᐊᑭᖏᑦ ᑕᒪᒃᑯᐊ ᕿᒥᕐᕈᓇᒃᑕᐅᖁᓯᒪᒐᒃᑭᑦ.  

 

ᐃᒻᒥᒃᑰᖅᑐᓄᑦ ᐅᖃᐅᔾᔭᐅᓚᐅᖅᓯᒪᔪᒍᑦ ᐅᓐᓂᒃᑳᑎᒍᑦ ᑭᖑᓂᑦᑎᐊᖓᒍᑦ, ᒥᓂᔅᑕ ᐅᖃᓚᐅᖅᓯᒪᓪᓗᓂᓗ 

ᑭᖑᓪᓕᖅᐹᖅᓯᐅᑎ ᐅᓂᒃᑳᒎᖅ ᒪᓕᒐᓕᐅᕐᕕᖕᒧᑦ ᓴᖅᑭᓛᖅᑕᖏᑦ. ᒥᓂᔅᑕ ᐊᐱᕆᓕᖅᐸᕋ ᑕᐃᒃᑯᐊᖃᐃ 

ᕿᒥᕐᕈᓇᓚᐅᖅᑎᓪᓗᒋᑦ ᑐᑭᓯᓚᐅᖅᑎᓪᓗᒋᑦ ᓴᖅᑭᑕᐅᔪᓐᓇᖅᓯᕗᑦ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒥᒃ ᐅᖃᖅᑎ. ᖁᔭᓐᓇᒦᓗ ᑖᓐᓇ ᐊᐱᖅᑯᑎᒋᒻᒪᑕ. 

ᑕᐃᒃᑯᐊ ᐅᖃᐅᓯᕆᔪᒻᒪᑕ ᓇᓗᓇᐃᕋᑖᖅᑕᖓ ᕿᒥᕐᕈᔭᐅᓂᐊᖅᓯᒪᓂᖏᑦ ᐱᔭᕇᕆᐊᑭᓪᓕᑦᑎᐊᖅᑐᖅ. (ᑐᓵᔨᑎᒍᑦ) 

ᐃᓛᒃ ᐱᔭᕇᖅᑕᐅᕙᓪᓕᐊᓕᖅᑐᑦ ᐃᒻᒪᖄ ᓴᑉᑕᒻᐸᒥ ᒪᓕᒐᓕᐅᕐᕕᖕᒥ ᓴᖅᑭᑕᐅᓛᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ. ᓂᕆᐅᑉᐳᖓ 

ᑕᐃᑦᓱᒥᖓ ᕿᒥᕐᕈᓇᓛᕐᓂᐊᕐᓂᓐᓂᑦ ᐅᑭᐊᔅᓵᖑᓕᖅᐸᑦ ᑭᖑᓪᓕᖅᐹᕆᓕᕐᓗᒍᓗ ᓄᓇᕘᓕᒫᒥ ᐃᓂᓕᐅᖅᓯᒪᒻᒪᑕ 

ᑲᔪᓯᑦᑎᐊᖅᓯᑐᓂᒃ. ᓲᕐᓗᖃᐃ ᐆᑦᑑᑎᒋᓗᒍ ᑕᐃᒃᑯᐊ ᓴᓇᕙᒌᖅᓯᒪᓪᓗᑎᒃ ᐋᖅᑭᒃᓱᒐᖅᑎᑐᑦ 

ᐃᓕᐅᖅᑲᖅᑕᐅᑐᐃᓐᓇᕆᐊᓖᑦ ᓇᒻᒥᓂᕆᔭᐅᔪᒃᓴᑦ ᑎᑎᕋᕐᕕᔅᓴᓪᓘᓐᓃᑦ ᐃᒻᒪᖃ. ᖃᐅᔨᒪᓗᖓᓗ ᓄᓇᕘᒥ NCC-ᑯᑦ 

ᒥᓂᔅᑕᒧᑦ ᐅᖄᓚᓯᒪᒻᒪᑦ ᓯᕗᓕᖅᑎᐅᓪᓗ ᑎᑎᕋᕐᕕᖓᓐᓄᑦ ᐅᖄᓚᓯᒪᒡᓗᓂ. ᑕᐃᒪᐃᑦᑐᒡᒎ ᐋᖅᑭᒃᓱᕋᖅᑎᑐᑦ 

ᓴᓇᕙᒌᖅᓯᒪᐸᓗᑦᑐᐊᓗᐃᑦ ᓴᓇᔭᐅᔪᓐᓇᕐᒪᑕ ᓂᕈᑐᓂᖅᓴᐅᓪᓗᑎᒃ ᐱᐅᓂᖅᓴᐅᓪᓗᑎᑦ ᐃᒻᒥᒃᑯᑦ ᐊᒻᒪᓗ ᐊᑭᖏᑦ 

ᓇᑉᐸᓪᓗᐊᖅ ᐊᑭᑭᓐᓂᖅᓴᐅᓪᓗᑎᑦ.  

 

ᑕᐃᒪᐃᓐᓇᓕ ᐃᓪᓗᕋᓛᕈᓕᒻᒥᒃ ᓴᓇᓪᓗᓂ ᐊᑭᑐᔪᐊᓘᖃᑦᑕᕐᒪᑦ. ᑕᐃᒪᓐᓇ ᓴᓇᓯᒪᔪᑦ ᕿᔪᑦ ᐃᓛᒃ ᓴᓇᓯᒪᓐᖏᑦᑐᑦ 

ᐃᒍᑦᑎᑦᑎᐊᖅᓯᒪᔪᑦ ᓴᓇᓪᓗᒋᑦ ᐊᒃᓱᐊᓗᒃ ᐊᑭᑐᔪᑦ 1-ᒥᓕᐊᐸᓗᐊᓘᓕᖅᑐᑦ ᐅᓪᓗᒥ. ᐊᒻᒪᓗ ᐅᖁᔅᓴᕋᐃᔅᓱᑎᒃ. 

ᑕᐃᒃᑯᐊ ᒥᓂᔅᑕᕆᔭᐅᔪᑦ ᐃᒡᓗᓕᕆᔨᕐᔪᐊᒃᑯᑦ ᐆᑦᑑᑎᖏᓐᓂ ᓴᓇᖁᖃᑦᑕᖅᓯᒪᔭᒃᑲ ᑕᒫᓂ ᐃᖃᓗᓐᓂ.  

 

ᒥᓂᔅᑕᖃᐃ ᐅᖃᕈᓐᓇᖅᐸ ᐅᓪᓗᒥᓯᐅᑎᔾᔫᒥᔪᓂᒃ ᐊᑐᓕᕐᓗᑎᒃ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕐᓗᑎᒃ ᐊᒻᒪᓗ ᐃᓛᒃ 

ᑕᐃᒪᐃᑦᑐᓂᒃ ᐊᓯᐊᒍᖔᖅ ᓴᓇᓯᒪᔪᓂᒃ ᑕᑯᖃᑦᑕᓕᕋᑦᑕ ᐅᓪᓗᒥ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅ ᓇᑲᓱᒃ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᔅᓱᒧᖓ ᐊᐱᖅᑯᒋᔭᖓᓄᑦ ᐊᔾᔨᒌᓐᖏᑦᑑᑕᓂᒃ 

ᑎᑎᕋᕐᕕᐅᖃᑦᑕᓲᖑᔪᒍᑦ ᐊᒻᒪ ᐃᓪᓗᓕᕆᔨᕐᔪᐊᒃᑯᑦ ᖃᓄᖅᑑᕈᑎᔅᓴᑲᓐᓂᕐᓂᑦ ᐃᒫᒃ ᐱᐅᓂᖅᓴᐅᔪᓐᓇᐸᓪᓚᐃᔪᖅ 

ᐃᓪᓗᓕᐅᖃᑦᑕᕈᔅᓯ ᐃᒪᐃᓘᖅᑕᐅᖏᓐᓇᖅᑐᒍᑦ, ᐊᔾᔨᒌᓐᖏᑦᑑᑕᓄᑦ ᓇᒻᒥᓂᖁᑎᓕᓐᓄᑦ 

ᕿᒥᕐᕈᔭᐃᓐᓇᕆᒐᓱᐊᖃᑦᑕᖅᓯᒪᒻᒥᔪᐃᑦᑕᐅᖅ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᐊᑐᖃᑦᑕᖅᓯᒪᔭᖏᓐᓂ ᑭᖑᓂᑦᑎᓐᓂ 

ᐅᕘᓇ ᑕᒻᒪᖅᓯᒪᓚᐅ ᐅᕘᓇ ᐊᑲᐅᓐᖏᓂᖅᓴᐅᓚᐅᖅᑐᖅ, ᓄᓇᒧᑦ ᐊᑲᐅᓐᖏᓂᖅᓴᐃᑦ, ᒪᑯᐊ 

ᕿᒥᕐᕈᔭᐅᖏᓐᓇᖃᑦᑕᕐᖓᑕ.  

 

ᐅᓪᓗᒥᒧᓪᓗ ᑕᒪᓐᓇ ᑲᔪᓯᑐᐃᓐᓇᖅᑐᓂᒃ. ᑕᐃᒃᑯᐊ ᑐᔅᓯᕋᐅᑎᐅᖃᑦᑕᖅᑐᐃᑦ ᖃᐅᔨᓴᖅᑕᐅᖃᑦᑕᕐᒥᔪᑦ, 

ᕿᒥᕐᕈᔭᐅᕙᓪᓕᐊᔪᐃᑦ ᓱᓕ. ᐱᐅᓂᖅᓴᓂᒃ ᐱᑕᖃᖅᑐᖅ ᓇᓗᓇᓐᖏᑦᑑᒐᓗᐊᖅ ᐱᐅᓂᖅᓴᒥᒃ ᐊᑭᑭᓐᓂᖅᓴᒥᑦ 

ᐱᔪᓐᓇᕈᑦᑕ ᐊᑐᓐᖏᑦᑑᒐᔭᓐᖏᑦᑐᖅ ᑕᒪᓐᓇ ᑭᓯᐊᓂ ᑕᒪᒃᑯᐊ ᕿᒥᕐᕈᔭᐃᓐᓇᕆᖃᑦᑕᕆᐊᖃᕐᖓᑕ ᓱᓕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᔅᑕ ᓴᒪᐃᓚᒃ. 

 

ᐊᐱᖅᑯᑦ 1326 - 5(2): ᑲᐱᔭᒥᓂᐅᓂᕋᕐᓂᕐᒧᑦ ᓇᓗᓇᐃᒃᑯᑕᖅ (ᓯᒪᐃᓚᒃ) 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᓪᓗᒥ ᐊᐱᕆᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓ. ᐅᖃᖅᑏ, ᑐᓴᕈᒪᒥᓇᑦᑎᐊᖅᑐᓂᑦ ᐅᖃᓕᒫᖏᓐᓇᕋᒪ ᑕᐃᒃᑯᐊ ᑲᐳᖅᑕᐅᖁᓪᓗᒋᑦ ᓄᕙᔾᔪᐊᕐᓇᕐᒧᑦ. 

ᐊᒻᒪᓗ ᐱᔪᒪᒃᓲᑏᑦ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᕐᒪᑕ ᑕᒪᕐᒥ ᑐᓴᕈᒥᖃᑦᑕᖅᑕᕋ.  

 

ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᒥᑦ ᐱᔪᒥᒃᓯᐅᑎᓂᒃ ᓴᖅᑭᔮᖅᑎᑦᑎᒻᒪᖔᖅ ᐅᓄᒃᑲᓂᖅᑐᑦ 

ᑲᐱᔭᐅᔪᓐᓇᕐᓂᐊᕐᒪᑕ ᐊᒻᒪ ᑲᐱᔭᐅᓯᒪᔪᑦ ᐃᓛᒃ ᐃᓄᑑᔪᒃᑯᕕᒻᒦᖏᓪᓗᑎᒃ ᒪᐅᕐᖓᖅᓴᕋᐃᖃᑦᑕᕈᓐᓇᕐᓂᐊᕐᒪᑕ? 

ᖁᔭᓐᓇᒦᒃ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᔨᒃᑯᑦ ᒥᓂᑐᖓ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐱᓕᕆᕕᕗᑦ ᖃᐅᑕᒫᐸᓗᓪᓚᕆᒃ 

ᐅᖃᖃᑎᖃᖃᑦᑕᖅᑐᖅ ᑕᐃᒃᑯᓂᖓ ᐅᖃᐅᓯᖃᖃᑦᑕᖅᑐᖅ. ᑖᒃᑯᐊ ᓄᕙᓐᓇᕐᔪᐊᓕᕆᔨᕗᑦ ᖃᐅᔨᓴᖃᑦᑕᖅᑐᐃᑦ, 

ᖃᐅᔨᓴᖅᑐᐃᑦ ᒫᓐᓇ ᐅᖃᖅᑎᓪᓗᑕ. ᖁᔭᓐᓇᒦᒃ. 

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᓗ ᖁᔭᓐᓇᒦᒃ ᑭᐅᒻᒪᑦ. ᐅᖃᖅᑏ, ᓄᓇᕗᒻᒥᐅᑕᐃᑦ 

ᓄᕙᓐᓇᕐᔪᐊᖃᓐᖏᑦᑐᒥᑦ ᑲᐱᔭᐅᓯᒪᔪᐃᑦ ᐸᐃᑉᐹᕋᓛᑯᓗᒻᒥᒃ ᐊᓕᓚᔪᕋᓛᒥᒃ ᐱᑎᑕᐅᖃᑦᑕᕐᖓᑕ 

ᓇᓗᓇᐃᖅᓯᓯᒪᔪᓂᒃ ᑲᐱᔭᐅᓯᒪᒻᒪᑕ.  

 

ᒥᓂᔅᑕ ᐅᖃᐅᔾᔨᔪᓐᓇᖅᑲ ᐅᕙᑦᑎᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᔪᓂᒃ ᐱᓯᒪᑦᑎᖃᑦᑕᕐᒪᖔᑕ 

ᓄᓇᕗᒻᒥᐅᓕᒫᕐᓂᑦ ᑲᐱᔭᐅᓯᒪᔪᓂᒃ? ᖃᐅᔨᓴᖅᑕᐅᒍᓐᓇᖅᑐᓂᒃ ᓇᓗᓇᐃᖅᑕᐅᒍᓐᓇᖅᑐᓂᒃ ᑲᐱᔭᐅᓯᒪᒻᒪᖔᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓄᓇᕗᒻᒥᐅᓕᒫᑦᑎᐊᑦ 

ᐋᓐᓂᐊᕕᓕᐊᖅᑐᖅᓯᐅᑎᓖᑦ ᐸᐃᑉᐹᓖᑦ ᑎᑎᕋᖅᑕᐅᖃᑦᑕᖅᑐᑦ ᑲᐱᔭᐅᓂᓕᒫᑦᑎᐊᖏᓐᓂ 

ᓄᕙᓐᓇᔾᔪᐊᒧᑐᐊᖑᓐᖏᑦᑐᖅ ᐊᓯᖏᓐᓄᓪᓗ ᑲᐱᔭᐅᒋᐊᖃᕈᑎᖏᓐᓄᑦ ᐃᓛᒃᑯᑦ ᐸᐃᑉᐹᖁᑎᖏᓐᓃᑦᑐᐃᑦ 

ᐋᓐᓂᐊᕕᓐᓂᑦ. ᑲᓐᖑᓇᖅᑑᑎᑕᐅᓪᓗᑎᒃ ᑕᑯᔭᐅᒋᐊᖃᕐᓇᑎᑦ ᐱᓯᒪᔭᐅᔪᑦ ᐸᐸᑕᐅᔪᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᖑᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒻᒪᑦ. ᐃᖅᑲᓇᐃᔭᖅᑎᖏᑦ 

ᓇᓗᓇᐃᖅᓯᖃᑦᑕᕐᖓᑕ ᐊᐅᓚᑦᑎᑦᑎᐊᖅᑐᐊᓘᒐᓱᔾᔪᑎᒡᒎᖅ ᑲᓐᖑᓇᖅᑐᓂᑦ ᑕᑯᔭᐅᑎᑦᑎᑦᑕᐃᓕᒪᓪᓗᑎᒃ.  

 

ᐅᖃᖅᑎ, ᑕᐃᒪ ᑲᓇᑕᒥ ᐱᕙᓪᓕᐊᔪᓕᕆᔨᕈᓘᔭᐃ ᐅᓂᒃᑳᖃᖃᑦᑕᖅᓯᒪᒻᒪᑕ ᐊᐅᓪᓚᕈᑎᔅᓴᖃᖅᑎᑕᐅᓪᓗᑎᒃ ᑖᒃᑯᐊ 

ᑲᐱᔭᐅᓯᒪᔪᓂᒃ ᓇᓗᓇᐃᖅᓯᓯᒪᔪᐃᑦ. ᐸᐃᑉᐹᑎᒍᓪᓘᓐᓃᑦ ᖃᕋᓴᐅᔭᒃᑯᓪᓘᓐᓃᑦ ᓇᓗᓇᐃᖅᑐᕈᑎᓂᒃ 

ᐱᑕᖃᕆᐊᖃᓛᖅᐸᓪᓚᐃᒻᒪᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᒪᓐᓂᕈᔅᓯ. ᑕᒪᒃᑯᐊ ᑲᐱᔭᐅᓯᒪᔪᓄᑦ ᓇᓗᓇᐃᕈᑎᓪᓚᕇᑦ 

ᐸᐸᑕᐅᒍᓐᓇᕋᔭᖅᑐᐃᑦ ᖃᓄᖅ ᐅᖃᐅᓯᕆᓯᒪᕙᐃᑦ ᐊᒻᒪ ᒐᕙᒪᐅᖃᑎᒌᑦᑎᓐᓄᑦ ᖃᓄᖅ ᐅᖃᐅᓯᕆᓯᒪᕕᐅᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᕙᖓ ᐊᒻᒪᓗ ᒥᓂᔅᑕᐅᖃᑎᒃᑲ 

ᑲᓇᑕᒥ ᐅᖃᐅᓯᖃᖅᓯᒪᓐᖏᑦᑐᑦ ᑕᐃᒃᑯᓂᖓ ᑲᐱᔭᐅᓯᒪᔪᓄᑦ ᐊᐅᓪᓚᕈᑎᐅᓕᕋᔭᖅᑐᓂᒃ ᑲᓇᑕᐅᑉ ᓯᓚᑖᓄᑦ. 

ᑕᐃᒃᑯᐊ ᓯᓚᑖᓅᖅᑐᖅᓯᐅᑏᑦ ᐅᕙᒍᑦ ᐊᐅᓪᓚᑕᖓᓃᓐᖏᒻᒪᑕ ᒐᕙᒪᑐᖃᒃᑯᓪᓕ ᑕᒪᓐᓇ ᐊᐅᓪᓚᒻᒪᒍ. 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒐᔭᖅᑐᖅ ᑕᐃᒪᐃᑦᑐᑕᖃᕐᓂᐊᓂᖅᑲᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1327 - 5(2): ᐃᑲᔫᑎᑦ ᒥᑭᔪᓄᑦ ᓇᒻᒥᓂᖁᑎᒋᔭᐅᔪᓄᑦ ᓄᕙᕐᔪᐊᕐᓇᖅ-19-ᑕᖃᖅᑎᓪᓗᒍ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ. ᐅᓐᓄᓴᒃᑯᑦ (ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᐱᕙᓪᓕᐊᔪᓕᖦᕆᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. ᐱᔾᔪᑎᖃᖅᑐᐃᑦ ᐃᑲᔪᖅᓯᑕᐅᓂᖏᓐᓂ ᓄᓇᕗᒻᒥ 

ᓇᒻᒥᓂᖃᐅᑎᓖᑦ ᓄᕙᓐᓇᔾᔪᐊᖅᑕᖃᐅᖅᑎᓪᓗᒍ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᐱᒋᐊᖅᑳᕈᒪᔪᖓ ᑕᐃᖅᑳᕐᓗᒋᑦ ᓇᒻᒥᓂᖃᐅᑎᕋᓛᓖᑦ ᐃᖃᓗᓐᓂ ᑕᐃᒃᑯᐊ 

ᐃᖅᑲᓇᐃᔮᔅᓴᖃᖅᑎᑦᑎᑦᑎᐊᐸᒻᒪᑕ. ᑐᓴᖃᑦᑕᖅᓯᒪᒐᒪ ᐊᒥᓲᓗᐊᖅᑐᐊᓗᓐᓂᒃ ᓂᕈᐊᖅᑎᒋᓯᒪᔭᕐᓂᑦ ᐊᕐᕌᒍᑦ 

ᐊᓂᒍᕋᑖᖅᓯᒪᔪᖅ ᐊᔅᓱᕐᔪᐊᕌᓗᒃ ᐱᐅᓯᒪᓐᖏᒻᒪᑦ ᓇᒻᒥᓂᖃᐅᑎᓕᓐᓄᑦ. ᑕᐃᒃᑯᐊᓗ ᐊᒥᓱᐊᓗᐃᑦ 

ᓄᖅᑲᑲᐃᓐᓇᕆᐊᖃᖅᓯᒪᓪᓗᑎᒃ ᓇᒻᒥᓂᖃᐅᑎᖏᓐᓂᒃ ᑲᑕᒋᐊᑭᓪᓕᖅᓯᒪᓪᓚᕆᑦᑐᑎᓪᓗ ᐊᒥᓱᐊᓗᐃᑦ.  

 

ᐅᖃᖅᑎ, ᒥᓂᔅᑕ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᑎᑎᕋᕋᑖᑦᑎᐊᔪᒐᒪ ᒥᓂᔅᑕᒧᑦ ᑖᓐᓇ ᐅᖃᐅᓯᕆᓪᓗᒍ, ᐅᖃᕈᑎᓗᒋᑦ 

ᓂᕈᐊᖅᑎᒋᓯᒪᔭᒃᑲ ᖃᖓ ᑭᐅᓛᕐᒪᖔᖅ ᖃᐅᔨᒍᒪᒐᓗᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᒪᐃ 17-ᖑᑎᓪᓗᒍ 

ᐅᖃᐅᓯᕆᓚᐅᖅᑕᕋ, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒧᑦ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑭᐅᔾᔪᑎᖓ ᑕᑯᓐᓂᖏᑦᑕᕋ. 

ᕿᓂᕆᐊᒃᑲᓐᓂᕆᐊᖃᕐᓂᐊᖅᑕᕋ ᖁᔭᒋᔭᕋ. ᐄ, ᑭᐅᒐᓱᐊᕈᓐᓇᓂᕐᖓᑦ. ᒥᓂᔅᑐᑦᑕᐅᖅ ᐅᖃᖅᑎ, ᐅᖃᕋᑖᓚᐅᕐᒥᒻᒪᑦ 

ᐱᒍᓐᓇᖅᑎᑕᐅᔪᐃᑦ ᓄᓇᕗᒻᒥ ᓇᒻᒥᓂᖃᐅᑎᓖᑦ ᐱᒍᓐᓇᕐᒐᑕᒎᖅ $100,000-ᑲᓐᓂᕐᓂᑦ ᖄᖓᒍᒃᑲᓐᓂᖅ 

ᑮᓇᐅᔭᓂᑦ. ᕿᑐᕐᖏᐅᕈᑎᖃᓐᖏᑦᑐᓂᑦ ᐃᓚᖓ ᐅᑎᖅᑎᒋᐊᖃᕋᔭᕋᓂ ᐊᑐᕋᔅᓴᓂᒃ ᑮᓇᐅᔭᓂᒃ. ᒐᕙᒪᑐᖃᒃᑯᓐᓂ 

ᓄᓇᕗᑦ ᒐᕙᒪᖓᓄᓪᓗ ᑲᑐᔾᔨᖃᑎᒌᓐᓂᒃᑯᑦ ᓴᖅᑭᖅᑕᐅᓯᒪᔪᓂᒃ. ᓇᒻᒥᓂᖃᐅᑎᓕᖁᑎᕗᑦ ᐊᑭᓕᔅᓴᓂᒃ, 

ᐊᑭᓕᔅᓴᑖᒃᑲᓐᓂᕈᓐᓇᔾᔮᖏᒻᒪ ᑕᐃᒫᒃ ᐊᐅᓚᐃᓐᓇᕐᓗᑎᒃ. ᐊᒻᒪᓗ ᐱᓕᕆᒋᐊᖃᓕᖅᓯᒪᒻᒪᑕ ᐊᔾᔨᐅᖏᑦᑐᓂᑦ 

ᓄᕙᓐᓇᔾᔪᐊᖅ ᐱᔾᔪᑎᒋᓪᓗᒍ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒪᓕᑦᑕᐅᖁᓯᒪᔭᖏᑦ ᐱᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᓐᓇ ᐱᓕᕆᓂᐅᔪᖅ ᐊᑐᖅᑕᐅᓂᐊᕐᒪᖔᖅ ᖃᓄᖅ ᐋᖅᑮᓂᐊᕐᒪᖔᑕ 

ᖃᑦᑎᐳᓴᑦ−ᖏᑦ ᐅᑎᖅᑎᑕᐅᒋᐊᖃᕐᓂᐊᖅᑲᑦ ᐊᑐᖅᑐᐊᖅᑕᐅᔪᑦ, ᐊᒻᒪᓗ ᖃᑦᑎᐳᓴᑦ−ᖏᑦ 

ᐅᑎᖅᑎᑕᐅᒋᐊᖃᓐᖏᓪᓗᑎᑦ, ᐅᑎᖅᑎᑕᐅᒋᐊᖃᕐᓗᑎᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᒪᒥᐊᑦᑐᖓ ᑎᑎᖅᑲᕋ 

ᐱᓚᐅᓐᖏᒃᑯᕕᐅᒃ ᖃᐅᔨᒋᐊᑦᑎᐊᕐᓂᐊᖅᑲᕋ ᐊᓪᓚᕕᓐᓄᑦ ᐊᐅᓪᓚᑎᒃᑲᓐᓂᕆᐊᖃᓐᖏᒃᑲᓗᐊᕐᒪᖔᑦᑎᒍ. ᑖᓐᓇ 

$100,000 ᐅᑎᖅᑎᒋᐊᖃᓐᖏᑦᑐᕉᖅ ᐊᑐᖅᑐᐊᒐᖅ ᒪᓕᒋᐊᖃᕐᒥᔪᐃᑦ ᑭᓯᐊᓂ ᓇᓗᓇᐃᖅᑕᐅᓯᒪᔪᓂᒃ ᑖᒃᑯᐊ 

ᓄᓇᓕᓐᓂᑦ ᓯᕗᓂᔅᓴᓕᕆᔨᒃᑯᑎᒍᑦ ᐊᐅᓚᑕᐅᓂᐊᖅᑐᐃᑦ. ᐊᒻᒪ ᐋᖅᑭᓯᒡᒍᑕᐅᓂᐊᖅᑐᑎᑦ, ᐋᖅᑭᑦᑕᐅᓂᐊᖅᑐᑎᑦ 

ᑕᐃᒃᑯᓄᖓ ᓇᓕᐊᒃ ᖃᑦᑎᑦ ᐅᑎᖅᑎᑕᐅᒋᐊᖃᓛᕐᒪᖔᑕ ᐊᑭᓕᖅᑕᐅᓗᑎᒃ ᐅᕝᕙᓘᓐᓃᑦ ᐊᑭᓕᖅᑕᐅᖏᓪᓗᑎᒃ. 

ᓇᒻᒥᓂᖃᐅᑎᓖᑦ ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᓇᓗᓇᐃᖅᑐᐃᕕᐅᒐᔭᖅᑐᑎᓪᓗ ᑭᓱᓂᑦ 

ᒪᓕᒋᐊᖃᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᒥᓂᔅᑐᑦᑕᐅᖅ ᖁᔭᓐᓇᒦᖅᑕᕋ ᑭᐅᒻᒪᑦ. ᐱᐅᒐᔭᖅᑐᖏᓛᖅ 

ᑐᑭᓯᒃᑲᓐᓂᕈᑎᔅᓴᖅ ᑕᖅᑲᐅᖓ ᓇᒻᒥᓂᖃᐅᑎᓕᓐᓄᑦ ᑕᑯᔭᐅᑉᐸᑕ. ᒥᓂᔅᑕ ᑕᐃᒻᒪ ᖃᐅᔨᒪᒻᒥᒻᒪᑦ 

ᐊᐅᔭᕈᒋᐊᑭᓪᓕᓛᓕᕐᒥᒻᒪᑦ ᓄᓇᕘᒧᑦ ᑎᑭᒋᐊᖃᓗᐊᓐᖏᓐᓃᒃ ᐊᑦᑐᐃᓂᖃᓪᓚᕆᓐᓂᐊᕐᒥᒻᒪᑕ 

ᓇᒻᒥᓂᖃᐅᑎᖃᕋᓛᖏᓐᓂᒃ ᐳᓚᕋᖅᑐᓕᕆᓂᕐᓗ.  

 

ᒥᓂᔅᑕ ᐃᖅᑲᐅᒪᒻᒪᑦ ᑕᐃᒫᒃ ᐱᓕᕆᕕᖓᑕ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒍᑦ 

ᓯᕗᓪᓕᐅᑎᓂᐊᖅᑕᖓ ᐳᓚᕋᖅᑐᓕᕆᓂᕐᒥᑦ ᑲᑎᒪᔨᓂᒃ ᓴᖅᑭᔅᓯᓂᐊᕐᓗᑎᒃ, ᒪᑭᒪᐃᓐᓇᕈᑎᔅᓴᐅᒐᓱᓐᓂᐊᖅᑐᓂᒃ 

ᐳᓚᕋᖅᑐᓕᕆᓂᕐᒧᑦ ᑲᒪᒐᔭᖅᑐᓂᒃ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᕙᓪᓕᐊᓯᒪᓕᕐᒪᖔᑕ ᑖᒃᑯᐊ ᑲᑎᒪᔩᑦ ᓴᖅᑭᖅᑕᐅᓯᒪᔪ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᕙᓪᓕᐊᓯᒪᓂᖓ ᒫᓐᓇ 

ᓵᓐᓃᖏᒻᒪᑦ ᐳᓚᕋᖅᑐᓕᕆᓂᖏᓛᖅ ᐱᓪᓗᒍ ᒫᓐᓇ. ᑐᓂᒍᓐᓇᕐᓂᐊᖅᑕᕋ ᑭᖑᓂᕆᓂᐊᖅᑕᑎᓐᓂ ᑭᓯᐊᓂ 

ᐅᖃᓪᓚᕆᒍᒪᔪᖓ ᐃᓱᒪᖅᓱᖏᑦᑎᑕᐅᑎᓪᓗᑕ  ᐊᑦᑐᖅᑕᐅᖏᓐᓇᓐᖑᓱᒻᒪᑕ ᑭᓱᕈᓘᔭᐃᑦ ᓇᒻᒥᓂᖃᐅᑎᕋᓛᓖᓪᓗ. 

ᐃᑉᐱᒋᔭᕋᓗᐊᒃᑲ ᑭᓯᐊᓂ ᐃᑲᔪᖅᑕᐅᔭᕆᐊᖃᕐᖓᑕᐃᓛᒃ. ᒐᕙᒪᕗᓪᓗ ᐃᑲᔪᕋᓱᖃᑦᑕᖅᓯᒪᔪᑦ 

ᓇᒻᒥᓂᖃᐅᑎᕋᓛᓕᓐᓂᒃ ᐊᔾᔨᒋᓐᖏᑦᑐᓂᒃ ᖁᑦᑎᓕᕇᓐᓂᒃ ᐃᑲᔪᖅᑕᐅᒍᓐᓇᕐᖓᑕ. ᐊᓪᓚᕕᖏᑎᒍᑦ ᐅᕙᖓ 

ᐊᓪᓚᕕᖏᑎᒍᑦ CONAR-ᑯᓪᓗ ᐊᓪᓚᕕᖏᑎᒍᑦ ᓇᒻᒥᓂᖃᐅᑎᕋᓛᓂᒃ ᐃᑲᔪᕋᓱᐊᖃᑦᑕᖅᓯᒪᔪᐃᑦ ᐊᔅᓱᕈᖅᑐᑎᑦ. 

ᑕᒪᒃᑯᐊ ᐃᑲᔪᖅᓰᔾᔪᑏᑦ ᐊᑐᐃᓐᓇᐅᒐᓗᐊᕐᒪᖔᑕᓗ ᖃᐅᔨᒪᒐᓱᐊᖏᓐᓇᖅᑐᑎᒃ. ᓇᒻᒥᓂᖃᐅᑎᕋᓛᓖᑦ 

ᐊᓪᓚᕕᑦᑎᓐᓄᑦ ᖃᐅᔨᒋᐊᖃᑦᑕᖁᔭᕋᓗᐊᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ, ᑕᓯᐅᔭᕐᔪᐊᒧᑦ ᒥᔅᑕ ᕋᒻᐴᑦ. 

 

ᐊᐱᖅᑯᑦ 1328 - 5(2): ᐃᒡᓗᓕᕆᔨᕋᓛᒃᑯᑦ ᐊᓪᓚᕝᕕᖓ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑰᑦ ᓴᓂᑭᓗᐊᕐᒥᐅᑕᐃᑦ, ᓄᓇᕗᒻᒥᐅᑕᐃᓪᓗ.  

 

ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᑲᒪᔨᐅᔪᒧᑦ ᑐᕌᖓᔪᑦ. ᒥᓂᔅᑐ ᑕᐃᒪ 

ᐃᖅᑲᐅᒪᒻᒪᑦ, ᒪᓕᒐᓕᐅᕐᕕᒃ ᐊᖏᖅᓯᔪᒻᒪᑦ ᐊᑭᑐᔪᖅᑐᕈᑎᔅᓴᓂᒃ, ᐱᒋᐊᓕᕋᑖᒥᓂᐅᑎᓪᓗᒋᑦ. ᓄᑖᒥᒃ 

ᐊᓪᓚᕕᑖᖑᒋᐊᖃᓪᓚᕆᑦᑐᒥᒃ ᓯᕐᓗᐊᖅᑖᖑᒋᐊᖃᓪᓚᕆᑦᑐᒥᓪᓗ ᓴᓂᑭᓗᐊᕐᒥ ᐃᓗᓕᕆᔨᒃᑯᖏᓐᓄᑦ. ᒥᓂᔅᑐᑦᑕᐅᖅ 

ᐃᖅᑲᐅᒪᒻᒪᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᕐᒥᒃ ᐱᒐᓱᐊᒐᔅᓴᒥᒃ ᓴᖅᑭᔅᓯᓚᐅᖅᓯᒪᒻᒪᑕ ᕕᐅᕝᕗᐊᓕ 5, 

2021−ᖑᑎᓪᓗᒍ, ᐊᒻᒪᓗ ᒪᑐᔪᓪᓗᓂ ᒫᑦᓯ 19, 2021−ᖑᑎᓪᓗᒍ, ᑕᖅᑮᒃ ᒪᕐᕉᓗᐊᓕᖅᑑᒃ.  

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ, ᖃᖓ ᐃᓪᓗᓕᕆᔨᕐᔪᐊᒃᑯᑦ ᓄᓇᕘᒥ ᓴᖅᑭᓯᒃᑲᓐᓂᓛᕐᒪᖔᑦ ᑳᓐᑐᕌᒥᑦ 

ᐱᓇᓱᐊᕋᔅᓴᒥᒃ ᐃᓗᓕᖅᑐᓂᖅᓴᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᓐᓇ ᐊᐱᖅᑯᑎᒋᒻᒪᒍ. 

 

ᑕᐃᒃᑯᐊ ᐅᓪᓗᒥ ᖃᐅᔨᒋᐊᑦᑎᐊᑲᓐᓂᕐᓂᐊᖅᐸᒃᑲ, ᓇᓪᓕᐊᑦ ᐊᑭᑦᑐᕋᐅᑎᓂᒃᑯᑦ ᓴᓇᓂᐊᖅᓯᒪᒻᒪᖔᑕ. ᑭᓯᐊᓂ 

ᓴᓂᑭᓗᐊᒥ ᑕᐃᓐᓇ ᓱᓇᒃᑯᑖᒃᑯᕕᔅᓴᖅ ᑲᔪᓯᓂᐊᖅᑐᖅ ᑕᒫᓂ ᐊᕐᕌᒍᒥ. ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᑕᐃᒃᑯᐊ 

ᑎᑎᖅᑲᐃᑦ ᐊᐅᓪᓚᖅᑎᑕᐅᕙᓪᓕᐊᓕᕐᓂᓚᐅᖅᑐᐃᑦ, ᑭᓇ ᑲᒪᒐᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᔭᐅᓚᐅᓐᖏᑦᑎᐊᕋᒪᐃᓛᒃ, ᑭᐊ 

ᐱᓐᓂᕐᒪᖔᒍ ᑳᓐᑐᕌᒃ, ᒥᓂᔅᑑᑉ ᖃᐃᑉᐸᒍ ᐱᐅᒐᔭᖅᑐᖅ. ᐊᒻᒪ ᒥᓂᔅᑐ ᖃᐅᔨᒪᒻᒥᒻᒪᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᑲᔪᓯᓂᐅᓴᒻᒪᑕ  ᓴᓇᔭᐅᓂᖏᓐᓂᑦ ᓴᓂᑭᓗᐊ ᕼᐊᒻᓚᒃᑯᑦ ᐊᓪᓚᕕᖓᓂ. 

 

ᓇᓗᓇᐃᖅᓯᒍᓐᓇᖅᑳ, ᖃᓄᑎᒋ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑲᑐᔾᔨᖃᑎᒌᒍᓐᓇᓂᐊᓐᖏᒃᑲᓗᐊᕐᒪᖔᑕ. ᑕᒪᐅᓇ ᐃᓕᓐᓂᐊᓯᓐᓈᑦ ᓴᓇᔨᕈᕆᐊᖅᓴᔪᓂᒃ ᐃᓕᓐᓂᐊᑎᑦᑎᓗᑎᒃ 

ᐃᓪᓗᓕᐅᖅᑐᖃᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ.  

 

ᑕᐃᓐᓇ ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᖓ, ᒪᒥᐊᓇᖅᑑᒐᓗᐊᖅ. ᐊᓪᓚᕝᕕᕈᔪᐃᑦ ᒪᑐᓯᒪᖃᑦᑕᑎᓪᓗᒋᑦ 

ᐊᑲᐅᓈᖃᑦᑕᖅᓯᒪᓚᐅᖏᒻᒪᑦ ᑭᓯᐊᓂ ᑕᐃᒃᑯᐊ ᓴᓇᓂᐊᖅᓯᒪᔪᐃᑦ ᑎᑎᖅᑲᑎᒍᑦ ᐊᓪᓚᑎᑦᑎᕕᐅᓯᒪᓕᖅᑐᑦ. ᐊᒻᒪᓗ, 

ᑭᖑᕙᓗᐊᖏᑉᐸᑦ ᑕᐃᒃᑯᐊ ᐱᓕᕆᖃᑎᒋᓐᖏᑑᔾᔮᖏᒻᒪᔭᕗᑦ ᓄᓇᓕᓐᓄᑦ ᒐᕙᒪᒃᑯᓂᓗ ᐱᔨᑦᑎᕋᖅᑏᑦ ᐊᒻᒪ  

ᐃᓄᓕᕆᔨᒃᑯᑎᒍᑦ ᑕᐃᒃᑯᐊ ᐃᓪᓗᓕᐅᖅᑎᐅᒋᐅᔅᓴᖅᑐᑦ, ᑕᐃᒃᑯᐊ ᐱᓕᕆᔨᐅᓲᓐᖑᒻᒥᒻᒪᑕ. ᑕᒪᒃᑯᐊ 

ᑕᑯᔭᐅᒋᐊᒃᑲᓐᓂᕈᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᐃᑉᐹ ᐊᐱᖅᑯᑎ ᐃᓚᒋᐊᕈᑏᑦ ᐊᒻᒪ ᑭᖑᓪᓕᖅᐹᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᖃᖃᑦᑕᑕᖅᓯᒪᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᖁᔭᓈᖅᓯᓯᒪᓂᕆᔭᓐᖏᓐᓂᒃ ᑳᓐᑐᕋᓱᐊᕋᔅᓴᐅᓚᐅᖅᑐᓂᑦ ᐃᓪᓗᓕᐅᖅᑎᓄᑦ. ᑕᐃᒪᓕ 

ᑳᓐᑐᕋᓱᐊᕋᔅᓴᖅ ᑲᔪᓯᓂᐊᖅᑲ, ᖁᔭᓈᖅᑕᐅᓂᐊᖅᑲᓘᓐᓃᑦ ᐋᖅᑭᔅᓯᒐᓱᑦᑎᓪᓗᓰ? 

 

ᒥᓂᔅᑐ ᓄᓗᓇᐃᕆᒍᓐᓇᖅᑳ, ᑭᓇ ᐋᑭᔅᓯᕙᑉᐸ? ᐃᓪᓗᓕᕆᔨᕐᔪᐊᒃᑯᑦ ᐊᖏᔪᖅᑳᖔ, ᑲᑎᒪᔨᖏᑦ, ᒥᓂᔅᑕ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᑲᒪᔨᐅᔪᖅ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᕿᒥᕐᕈᔨᐅᖃᑦᑕᕐᖓᑖ ᑲᒪᔨᐅᖃᑦᑕᖅᑐᐃᑦ, ᐊᖏᔪᖅᑳᖅ ᑐᖏᓕᖓ, ᐊᖓᔪᖅᑳᖅ ᐊᐅᓚᑦᓯᔨ ᐱᓕᕆᖃᑎᖃᖅᑐᑏᑦ 

ᐊᖏᔪᖅᑳᑎᓐᓂᑦ ᐊᖓᔪᖅᑳᒥᒃ, ᐊᒻᒪᓗ ᐊᖓᔪᖅᑳᒥ ᐊᐅᓚᑦᓯᔾᔪᑎᓄᑦ, ᐱᓕᕆᖃᑎᒌᑦᑐᑎᑦ ᑖᒃᑯᐊ ᖃᓄᖅ 

ᐊᑲᐅᓂᖅᐹᖑᓂᐊᕐᒪᖔᑦ. ᕿᒥᕐᕈᓗᑎᒃ ᑕᐃᑲᓐᖓᑦ ᐋᖅᑮᓲᑦ, ᓇᓪᓕᐊᒃ ᓄᓇᓕᒃ ᑲᔪᓯᓂᐊᕐᒪᖔᑕ ᑲᔪᓯᔾᔮᖏᒻᒪᖔᑦ, 

ᑮᓇᐅᔭᐃᓪᓗ ᑕᑯᓐᓇᖅᑐᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

 

ᐊᐱᖅᑯᑦ 1329 - 5(2): ᐃᓄᑐᐊᒃᑯᕕᓐᓂ ᑳᓐᑐᕌᒃᑕᐅᓯᒪᔪᑦ ᐋᑐᕚᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐋᓐᓂᐊᕕᓕᐊᖅᓯᒪᔪᑦ ᒫᓐᓇ ᐃᓄᑐᐊᒃᑯᕕᒻᒦᑎᑕᐅᖃᑦᑕᕐᖓᑕ 

ᐊᖏᕐᕋᓚᐅᓐᖏᓐᓂᖏᓐᓂᒃ. ᐅᓪᓗᓂᓪᓗ 14−ᓂᒃ ᑕᐃᑲᓃᑦᑕᕆᐊᖃᖅᐸᑦᑐᑎᒃ. ᑖᓐᓇ ᐃᑲᔪᕐᓂᖃᖅᑎᐊᖅᑐᖅ. 

ᑭᓯᐊᓂ ᐊᐱᖅᑯᑎᔅᓴᖃᖅᑐᖓ ᑖᔅᓱᒧᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

  

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᑲ, ᑖᓐᓇ ᐋᓐᓂᐊᕕᓕᐊᖅᓯᒪᔪᓄᑦ ᐃᓄᑐᐊᒃᑯᕕᐅᕙᑦᑐᑦ ᑕᐃᒃᑯᐊ, ᑕᐃᓐᓇᐃᓛᒃ 

ᐱᓗᐊᖅᑐᒥᓪᓕ ᖃᐅᔨᒪᔭᑐᐊᕋ ᕿᑭᖅᑖᓗᖕᒧᑦ, ᕿᑭᖅᑖᓗᖕᒥᐅᓄᑦ ᐊᑐᖅᑕᐅᕙᑦᑐᖅ ᐋᑐᕚᒦᑦᑐᖅ, ᐊᓯᖏᑦ 

ᑕᐃᒃᑯᐊ ᖃᐅᔨᒪᖏᑦᑐᒋᑦ. 

 

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᑲ, ᑖᓐᓇ ᐃᓄᑐᐊᒃᑯᕕᐅᕙᑦᑐᖅ ᐱᓕᕆᔨᖃᕐᖓᑦ ᐊᔾᔨᒌᖏᑦᑐᓂᑦ, ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ ᐊᒻᒪᓗ ᓂᕿᖃᖅᑎᑦᑎᔩᑦ ᐊᒻᒪᓗ ᐃᖅᑲᓇᐃᔮᖃᖅᑎᑦᑎᔩᑦ, ᑕᒪᒃᑯᐊ ᐊᔾᔨᒌᖏᑦᑑᔪᔅᓴᐅᒻᒪᑕ, 

ᑳᓐᑐᕌᖅᓯᒪᔪᑦ ᑖᒃᓱᒧᖓ. 

 

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᑲ, ᖃᑦᑎᐅᒻᒪᖔᑕ ᑖᒃᓱᒥᖓ ᐱᓕᕆᔪᑦ ᑳᓐᑐᕌᖃᖅᑐᑦ ᑕᕝᕗᖓ ᐃᒡᓗᒧᑦ 

ᐃᓄᑐᐊᒃᑯᕕᐅᕙᑦᑐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᑐᔪᕐᒥᕕᒃ ᑕᐃᑲᓂ 

ᐅᖃᐅᓯᕆᔭᖓ ᐋᑐᕚᒥ, ᑕᐃᒪ ᑳᓐᑐᕌᖅᑕᐅᓯᒪᔪᑦ ᑖᒃᑯᓂᐊ ᑐᔪᕐᒥᔭᖅᑐᖅᑐᓂᒃ 

ᑕᐃᑲᓃᖅᑐᖃᕆᐊᖃᕐᓂᕆᓇᔭᖅᑕᖏᓐᓄᑦ ᐊᒻᒪ ᑕᐃᒃᑯᐊ ᓂᕿᓂᒃ, ᓂᕆᔭᖅᑐᕐᕕᑦᑕᖃᓐᖏᓐᓂᖓᓄᑦ 

ᓂᒃᖠᐅᖅᑎᓂᒃ ᑕᐃᑲᓂ, ᑳᓐᑐᕌᖅᑕᐅᓯᒪᔪᖃᕐᒥᔪᑦᑕᐅᖅ ᑖᒃᑯᓂᖓ ᓂᕆᔭᒃᓴᖏᓐᓂᒃ ᐊᔾᔭᖅᑐᐃᖃᑦᑕᕋᔭᖅᑐᓂᒃ. 

ᐊᒻᒪ ᑖᒃᑯᐊ ᐱᓕᕆᔨᐅᔪᑦ ᒥᐊᓂᖅᓯᔩᓪᓗ ᑕᐃᒪᐃᒋᑉᓗᑎᒃ ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑐ ᓇᓗᓇᐃᖅᓯᒻᒪᑦ ᑖᔅᓱᒥᖓ. 

 

ᐅᖃᖅᑎᑦᑎᔩ, ᑕᐃᒪᐃᓛᒃ ᑖᓐᓇ ᐋᑐᑎᖃᑦᑎᐊᖅᑐᖅ ᑕᒪᒃᑯᓄᖓ ᐋᓐᓂᐊᕕᓕᐊᖅᓯᒪᕙᑦᑐᓄᑦ, 

ᐅᐊᔅᓯᔭᐅᑦᑎᐊᕐᓂᖏᑦ ᓄᕙᒡᓇᕐᔪᐊᖅᑖᑦᑕᐃᓕᑎᑕᐅᓂᖏᑦ ᐱᔾᔪᑎᒋᓪᓗᒋ, ᑖᓐᓇ ᐃᑲᔫᑎᖃᕐᓚᕆᑦᑐᖅ ᑕᕝᕘᓇ. 

ᑭᓯᐊᓂ, ᐋᓐᓂᐊᕕᓕᐊᖅᓯᒪᔪᐃᑦ ᐃᓚᖏ ᑖᔅᓱᒥᖓ ᐋᓐᓂᐊᕕᓕᐊᕈᒪᔪᓐᓃᕈᑎᖃᕆᐊᖃᓐᖏᒻᒪᑕ, ᒐᓗᐊᕐᖓᑕ. 

ᐱᔨᑦᑎᕋᖅᑕᐅᑦᑐᐊᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᑕᐃᑲᓃᑦᑐᖓ ᐅᓪᓗᓂᑦ 14−ᓂᒃ ᑕᐃᑲᓃᖃᑕᐅᓯᒪᓪᓗᖓ. ᑕᒪᒃᑯᐊ ᑕᐃᑲᓃᑦᑐᑦ ᐊᑦᓱᐊᓗᒃ 

ᖁᕕᐊᖃᑦᑕᓚᐅᕐᖓᑕ ᐅᕙᓐᓂᑦ ᑕᑯᔭᕋᐃᒐᒥᒃ ᒪᓕᒐᓕᐅᖅᑎᐅᖃᑕᐅᔪᖓ. ᑭᓯᐊᓂ, ᐅᖃᐅᓯᔅᓴᓛᓕᖅᑐᖓ, 

ᐅᖃᐅᔾᔭᐅᖃᑦᑕᓚᐅᕋᒪ ᐅᖃᐅᓯᔅᓴᖁᔭᐅᓪᓗᖓ ᐅᑯᓂᖓ. ᑕᐃᒃᑯᐊ ᑕᐃᑲᓃᑦᑐᑦ ᐋᒡᒑᕈᓐᓇᓐᖏᓐᓇᒃᑭᑦ 

ᐅᐱᓐᓇᕋᓂ ᐅᖃᐅᓯᔅᓴᖃᖁᔨᑎᓪᓗᒋᑦ. ᐋᓐᓂᐊᕕᓕᐊᕈᒪᔪᓐᓃᕈᑎᖃᕐᖓᑕ ᐊᒥᓱᑦ ᑕᐃᑲᓂ, ᓂᕿᖏᓐᓂᑦ 

ᐱᔾᔪᑎᖃᖅᑐᑎᒃ. ᐅᕙᒍᑦ ᐃᓅᓪᓗᑕ ᓂᕿᖃᕋᑦᑕ ᐊᔾᔨᐅᖏᑦᑐᓂᑦ ᐃᓄᐃᑦ ᓂᕿᖏᓐᓂᑦ. ᑖᒃᑯᐊ 

ᓂᕆᔭᐅᓂᐊᖅᑐᓄᑦ ᐊᑐᐃᓐᓇᕈᖅᑕᐅᖃᑦᑕᖅᑐᑦ, ᑕᒪᕐᒥᓕᒫᑦᑎᐊᑲᓴᒃ ᐊᑦᑕᐅᒻᒧᑦ ᐴᖅᑕᐅᑐᐃᓐᓇᖃᑦᑕᖅᑐᑦ.  

 

ᑖᓐᓇ ᐃᓄᖕᓄᑦ, ᐱᓗᐊᖅᑐᖅ ᐃᓐᓇᐅᓂᖅᓴᓄᑦ ᐋᓐᓂᓇᖅᑐᖅ. ᑕᐃᒪᐃᑦᑕᕆᐊᖃᓐᖏᑦᑑᒐᓗᐊᑦ, 

ᑕᐃᒪᐃᑕᐅᒋᐊᖃᓐᖏᑦᑑᒐᓗᐊᑦ ᐋᓐᓂᐊᕕᓕᐊᖅᓯᒪᔪᑦ. 

 

>>ᐄᓛᒃ 

 

ᑕᒪᓐᓇ ᓇᓪᓕᒍᓱᓕᓚᓪᓚᕆᒻᒪᑦ ᐃᓅᖃᑎᓂ ᑕᐃᒫᒃ ᑕᑯᓐᓇᖅᑐᓂ. ᓂᕆᓂᐊᖅᑕᕋᓗᐊᖏᓐᓂᑦ 

ᐊᑐᐃᓐᓇᕈᖅᓯᕕᐅᔭᕋᐃᒻᒪᑕ ᑕᒪᕐᒥᑦᑎᐊᖅ ᐊᑦᑕᐅᒻᒧᑦ ᐴᖅᑕᐅᑐᐃᓐᓇᖃᑦᑕᖅᑐᖅ. ᐃᓄᓐᓄ ᓂᕿᐅᖏᒻᒪᑕ. 

 

ᒥᓂᔅᑐᖃᐃ, ᑕᒪᑐᒧᖓ ᐱᓕᕆᖃᑎᖃᒃᑲᓐᓂᕈᓐᓇᖅᑲᑦ. ᑕᐃᒃᑯᐊ ᓂᕿᓂᑦ ᑳᓐᑐᕌᖅᓯᒪᔪᑦ 

ᐱᓕᕆᖃᑎᒋᓇᓱᐊᒃᑲᓐᓂᕈᓐᓇᖅᑲᐃᑦ. ᐋᓐᓂᐊᕕᓕᐊᖅᓯᒪᔪᑦ ᓂᕿᖃᑦᓯᐊᕐᔫᒥᑎᑕᐅᖃᑦᑕᖁᓗᒋᑦ ᐊᒻᒪᓗ ᑖᓐᓇ 

ᐅᑕᖅᑭᕕᐅᔪᑦ ᐋᓐᓂᐊᕕᓕᐊᕈᒪᔪᓐᓃᕈᑕᐅᑐᐃᓐᓇᕆᐊᖃᓐᖏᒃᑲᓗᐊᕐᖓᑦ, ᑕᐃᒃᑯᓄᖓ ᐋᓐᓂᐊᕕᓕᐊᖃᑦᑕᖅᑐᓄᑦ. 

ᐊᒥᓱᓂᒃ ᐅᖃᐅᔾᔭᐅᖃᑦᑕᓚᐅᖅᑐᖓ, ᐋᓐᓂᐊᕕᓕᐊᖁᔭᐅᓕᕋᓗᐊᕈᓂᒎᖅ ᐊᖏᔾᔮᒍᓐᓃᖅᑐᖅ, ᑖᓐᓇ ᐃᓄᑐᐊᒃᑯᕕᒃ 

ᐊᑐᕐᓂᖓᓂ. ᓂᕿᖏᑦ ᐱᔾᔪᑕᐅᓪᓗᑎᒃ.  

 

ᑕᒪᑐᒥᖓᖃᐃ ᒥᓂᔅᑐ ᐱᓕᕆᖃᑎᖃᕆᐊᒃᑲᓐᓂᕈᓐᓇᖅᑲ, ᑕᐃᒃᑯᓂᖓ ᓂᕿᖃᖅᑎᑦᑎᔨᐅᕙᑦᑐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᑦᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑕᕋᓗ. ᑖᓐᓇᐃᓛᒃ ᐊᒥᓱᓂᑦ ᐊᔾᔨᒌᖏᑦᑐᓂᒃ 

ᐃᓱᒫᓘᑎᖃᑦᑕᕐᒪᑕ, ᓂᕿ ᐱᔾᔪᑕᐅᖃᑕᐅᖃᑦᑕᖅᑐᖅ. ᑭᓯᐊᓂ ᐅᖃᕈᓐᓇᖅᑐᖓ, ᑕᒪᕐᒥᓗᑦᑖᑦᓯᐊᖅ ᓂᕿ 

ᐊᑦᑕᑰᖅᑕᐅᖃᑦᑕᖅᑐᑦ, ᑕᒪᓐᓇ ᓱᓕᖏᒻᒪᑦ. ᐊᒥᓱᒻᒪᕆᐊᓗᓐᓂ ᐅᖃᐅᔾᔭᐅᕋᑖᖅᑐᖓ ᓂᕿᖏᑦ ᖃᓄᐃᖏᑦᓯᐊᖅᑐᑦ, 

ᓈᒻᒪᑦᓯᐊᖅᑐᑦ. 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᓂᒃ, ᑖᒃᑯᐊ ᓂᖅᖠᐅᖅᑐᐃᔭᕌᖓᑕ ᑖᒃᑯᓂᖓ ᓯᓇᑦᑕᕕᒻᒦᑦᑐᓂᒃ, ᐊᔾᔨᒌᖏᑦᑐᓂᒃ ᒪᒪᕆᔭᖃᐅᓲᖑᒐᑉᑕ, 

ᐃᒃᖠᒍᓱᖏᓐᓂᖅᑕᖃᖅᖢᑕᓗ. ᐄ, ᑐᑭᓯᐅᒪᔭᕋ, ᐃᓚᖏᑦ ᐊᒥᓱᑦ ᓈᒻᒪᒃᓴᖃᑦᑕᖏᑦᑐᑦ ᓂᕆᔭᒃᓴᓂᒃ ᑕᐃᑲᓃᑦᑐᓂᒃ, 

ᑭᓯᐊᓂ ᑕᒪᕐᒥᐅᖏᑦᑐᑦ, ᐅᖃᖅᑎᑦᓯᔩ. 

 

ᑕᐃᒃᑯᐊ ᓈᒻᒪᒃᓴᖃᑦᑕᖏᑦᑐᑦ ᓂᕿᓂᑦ ᓇᓗᓇᐃᖅᓯᖃᑦᑕᕐᒪᑕ ᑕᐃᑯᖓ ᐱᓕᕆᔨᐅᔪᓂᒃ ᐊᒻᒪ ᑖᒃᑯᐊ 

ᑲᑎᒪᖃᑎᒋᐅᖃᑦᑕᖅᑐᑦ ᐋᓐᓂᐊᑦᑕᐃᓕᒪᔪᓕᕆᔨᒃᑯᓐᓄᑦ, ᕿᑭᖅᑖᓗᒃ ᑯᐊᐳᕇᓴᒃᑯᑦ ᑕᒪᑐᒥᖓ ᑳᓐᑐᕌᒻᒥᒃ 

ᐊᐅᓚᑦᓯᖕᒪᑕ, ᑖᒃᑯᐊ ᓂᑮᑦ ᒥᒃᓵᓄᑦ ᐱᓕᕆᐊᖃᖃᑦᑕᕐᒪᑕ, ᑕᐃᒃᑯᐊ ᐅᖃᖃᑎᒋᔭᐅᖃᑦᑕᖅᑐᑦ. ᓱᓇ 

ᓈᒻᒪᒋᔭᐅᖃᑦᑕᓐᖏᓐᓂᕆᔭᖏᓐᓂᒃ. ᐊᒻᒪ ᐅᖃᐅᑎᔪᓐᓇᖅᑕᕋ ᑲᑎᒪᔨᐅᖃᑎᒐ, ᑕᐃᒃᑯᐊ 

ᐅᖃᑎᒋᔭᐅᒃᑲᓐᓂᖃᑦᑕᓂᐊᖅᐳᑦ ᖃᓄᖅ, ᑲᓄᐃᑦᑐᓂᒡᓕ ᓂᕿᓂᒃ ᑕᑯᔪᒪᖃᑦᑕᕐᒪᖔᑖ ᑖᒃᑯᓇᓂ ᓂᕆᕝᕕᓐᓂ, 

ᓂᕆᔭᒃᓴᓂᒃ. ᐅᖃᖅᑎᑦᓯᔩ, ᓂᕆᑦᑎᐊᖁᓐᓇᕋᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᐃᓛ ᐅᖃᖅᑲᐅᒐᒪ, ᐊᑯᓂᑲᓪᓚᒃ ᑕᐃᑲᓃᖃᑕᐅᓚᐅᕋᒪ, 

ᑕᐃᑲᓃᓐᓂᓕᒫᓐᓂᑦ ᐅᓪᓗᐃᑦ ᑖᒃᑯᐊ ᖃᐅᑕᒫᑦᑎᐊᖅ ᐊᔾᔨᒌᖏᓐᓇᑦᑎᐊᓂ ᓂᕆᓂᐊᖅᑕᑎᓐᓂ ᐊᑐᐃᓐᓇᕈᕐᕕᐅᔪᑦ, 

ᐊᔾᔨᒌᖏᒐᓛᑦᑐᒥᑦ ᐱᑕᖃᓚᐅᖅᓯᒪᓐᖏᑦᑐᖅ. 

 

ᒪᑯᐊ ᐱᕈᖅᑐᒥᓃᑦ, ᖁᐊᒥᓂᐅᑎᓪᓗᒋᑦ ᓂᕆᔪᒥᓇᖏᒻᒪᑕ, ᐃᓅᓪᓗᓂᓕ. ᑕᐃᒪᐃᑦᑐᑦ ᐊᒥᓱᑦ, ᖃᐅᑕᒫᑦᑎᐊᖅ 

ᐊᑐᐃᓐᓇᕈᖅᑕᐃᑦ ᓈᒪᔫᑎᑲᓪᓚᑯᓘᔮᖅᑐᖅ ᐴᖅᓯᒪᔪᖅ, ᐊᔾᔨᒌᖏᓐᓇᕐᓂᒃ ᐃᓗᓕᓖᑦ ᖃᐅᑕᒫᑦ ᐅᓗᐃᑦ 14 

ᐅᖓᑖᓅᑦᑕᕋᓗᐊᖅᐸᑦ, ᐊᔾᔨᒌᖏᓐᓇᐃᑦ ᑕᐃᒫᔅᓴᐃᓐᓇᖅ, ᐊᔾᔨᒌᖏᑦᑐᖅᑕᖃᕈᓐᓇᖏᑦᑐᖅ. ᖁᔭᓐᓇᒦᓪᓗ, ᒥᓂᔅᑐ 

ᑕᒪᑐᒥᖓ ᐱᓕᕆᖃᑎᖃᕐᓂᐊᕐᓂᕋᕐᖓᑦ. 

 

ᐅᖃᖅᑎᑦᑎᔩ, ᐆᒥᖓᓗ ᐃᓱᒫᓘᑎᖃᖅᑲᓂᖅᑐᓂᑦ ᐊᒥᓱᓂᑦ ᑐᓂᔭᐅᓚᐅᕋᒪ. ᐅᓇᑦᑕᐅᖃᐃ ᒥᓂᔅᑑᑉ 

ᑕᑯᒋᐊᒃᑲᓐᓂᕈᓐᓇᕋᔭᖅᐸᐅᒃ, ᑕᐃᒪ ᑖᓐᓇ ᐃᓄᑐᐊᒃᑯᕕᐅᔪᖅ ᐃᓄᓐᓄᑦ ᑐᕌᖓᒪᑦ ᐋᓐᓂᐊᕕᓕᐊᖅᓯᒪᔪᓄᑦ. 

ᒪᓕᒐᖃᐅᖅᑐᓂᒃ ᖃᓄᑐᐃᓐᓇᖅ ᐊᔾᔨᒌᖏᑦᑐᓂᒃ ᒪᓕᑦᑕᕆᐊᖃᖅᑕᖏᓐᓂᒃ.  

 

ᑭᓯᐊᓂ, ᐅᖃᖅᑎᑦᑎᔩ, ᑖᓐᓇ ᒪᓕᒐᖃᐅᖅᑑᒐᓗᐊᖅ ᐊᔾᔨᒌᖏᑦᑐᓂᒃ. ᑎᑎᖅᑲᓂᒃ ᐊᑕᐅᓯᕐᒥᓘᓐᓃᑦ 

ᐃᓄᑦᑎᑑᖓᔪᖅᑕᖃᓐᖏᑦᑐᑦ. ᐊᒥᓱᐊᓗᐃᑦ ᖃᓪᓗᓇᐅᔭᕈᓐᓇᓐᖏᑦᑐᑦ ᐋᓐᓂᐊᕕᓕᐊᖅᐸᑦᑐᑦ. ᒪᓕᒋᐊᖃᖅᑕᖏᓐᓂᒃ 

ᑎᑎᕋᖅᓯᒪᔪᓂᒃ ᐃᓄᒃᑎᑑᖅᓯᒪᔪᓂᒃ ᑎᑎᖅᑲᖅᑕᖃᓐᖏᑎᐊᖅᑐᖅ, ᓇᒥᓕᒫᖅ ᑖᑦᓱᒪ ᐃᓪᓘᑉ ᐅᑕᖅᑭᕕᐅ ᐃᓗᐊᓂ. 

ᑕᒪᓐᓇᑦᑕᐅᖃᐃ ᒥᓂᔅᑐ ᑕᑯᓇᖃᓯᐅᑎᒃᑲᓐᓂᕈᓐᓇᖅᑲᐅᖅ, ᑕᐃᒃᑯᐊ ᐱᓕᕆᔨᐅᔪᑦ ᐱᓕᕆᖃᑎᒋᒋᐊᒃᑲᓂᕐᓗᓂᒋᑦ.  

 

ᐃᓄᒃᑎᑑᖅᓯᒪᔪᓂᒃ ᑎᑎᖅᑲᓂᒃ ᐊᑐᐃᓐᓇᕈᐃᕕᐅᖃᑦᑕᕐᓗᑎᒃ, ᒪᓕᒐᕆᒋᐊᖃᖅᑕᖏᓐᓂᑦ ᖃᐅᔨᒪᑦᑎᐊᕐᓂᐊᕐᖓᑕ 

ᑕᐃᒃᑯᐊ ᑕᐃᑲᓃᑉᐸᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᑦᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 1330 - 5(2): ᐱᕋᔭᕐᓂᒃᑯᑦ ᐱᖁᑎᑖᒥᓃᑦ ᐊᖅᓵᖅᑕᐅᓂᖏᓐᓄᑦ ᒪᓕᒐᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑳ, ᑏᕖᖅᑐᐃᓪᓗ. 

 

ᐅᖃᖅᑏ, ᑕᑯᒋᐊᒃᓴᖅ ᐃᓘᓐᓇᓯᓐᓂ ᖁᔭᓇᖅᐳᖅ. ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᖅᑲᖅᑐᐃᔪᓕᕆᓂᕐᒧᑦ, 

ᐊᑐᖅᓱᓂᐅᒃ ᒥᓂᔅᑕᐅᓂᓂ. ᑖᒻᓇ ᐊᐱᖅᑯᑎᒐ CH ᑐᑭᖓᓂᒃ, ᓄᓇᓕᒻᒥ ᖃᓄᐃᖏᓐᓂᖏᑦ.  

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᖅᑲᖅᑐᐃᔪᓕᕆᓂᕐᒧᑦ ᐊᐱᖅᑯᑎᒐ ᒥᓂᔅᑕᒧᑦ.  

 

ᐅᖃᖅᑎ, ᒥᓂᔅᑕ ᐃᖅᑲᐃᔪᓐᓇᕐᓂᐊᖅᐳᖅ ᐃᓚᒋᔭᐅᔪᒐᒪ ᓯᕗᓂᐊᓂ ᒪᓕᒐᓕᐅᓚᐅᖅᑐᓂ, ᑲᔪᓯᑦᓯᓚᐅᖅᑐᓂᒃ 

ᑕᒪᒃᑯᐊ ᓴᒃᑯᑕᐅᒋᐊᖃᓯᕙᑦᑐᒧᑦ ᒪᓕᒐᕐᒥᒃ ᐱᔪᖅ. ᑖᓐᓇ ᒐᕙᒪᒃᑯᓐᓂᑦ ᐱᓇᓲᑎᐅᔪᓐᓇᕐᒪᑦ ᓄᖅᑲᖅᑎᑦᓯᖁᓪᓗᒋᑦ 

ᐋᖓᔮᕐᓇᖅᑐᓂᒃ ᓂᐅᕐᕈᑎᖃᖅᐸᒃᑐᓂᒃ ᐃᒥᐊᓗᓐᓂᓗ ᓄᓇᑦᑎᓐᓂ.   

 

ᐅᖃᖅᑎ, ᐊᐱᖅᓱᕈᓘᔭᖃᑦᑕᖅᓯᒪᓕᕋᒪ ᑕᒪᑐᒪᓂ ᒪᓕᒐᓕᐅᖅᑎᐅᓂᓐᓂ ᐊᑐᓕᖅᑎᑕᐅᓂᓕᕐᓂᖓᓂᒃ ᓄᑖᖅ 

ᒪᓕᒐᐅᑉ? ᖁᕕᐊᓱᒻᒪᕆᓚᐅᖅᑐᖓ ᑐᓴᕋᒪ ᑎᑎᕋᖅᓯᒪᓚᐅᖅᑐᒥᒃ ᐃᑉᐸᔅᓴᖅ. ᓄᓇᕗᑦ ᒐᕙᒪᒃᑯᑦ ᐅᖃᓚᐅᕐᒪᑕ 

ᑕᒪᒃᑯᐊ ᑎᒍᓯᔪᓐᓇᕐᓂᖅ ᐱᑐᑎᒋᔭᓂᒃ ᐱᖁᔭᖅ ᐊᑐᓕᕐᓂᖓᓂᒃ. 

 

ᐅᖃᖅᑎ, ᒥᓂᔅᑕ ᐅᖃᕈᓐᓇᖅᐸ ᑭᓇ ᑎᒃᑯᐊᖅᑕᐅᓯᒪᒻᒪᖔᑦ ᐊᐅᓚᑦᓯᔨᐅᓂᐊᓕᖅᑐᒥᒃ ᑎᒍᓯᖃᑦᑕᕐᓂᐊᖅᑐᓂᒃ 

ᐱᖁᑎᓂᒃ ᐊᒻᒪᓗ ᑭᑐᑦ ᓯᕗᓪᓕᐅᔾᔭᐅᓂᖅᐹᖑᖅᑳᕐᓂᐊᕐᒪᖔᑕ ᐊᐱᖅᑯᑎᒐ. ᖁᓐᔭᓇᒦᒃ. 

 

ᐅᖃᖅᑎ: ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓱᓕ ᐊᑲᐅᓈᓐᖏᑦᑐᒦᒻᒥᒐᒪ 

ᑮᓇᐅᔭᖃᖅᑎᑦᑎᔪᑦ ᑖᑦᓱᒪᓕ ᐱᓇᓱᐊᕈᓯᕆᓛᖅᑕᑦᑎᓐᓂ ᐅᖃᕈᒫᕐᓂᐊᖅᓯᒪᒐᒪ ᐱᓇᓱᐊᕈᕆᓂᐊᖅᑕᑦᑎᓐᓂᒃ. 

ᐅᖃᕈᓐᓇᑐᐃᓐᓇᖅᐳᖓ ᒫᓐᓇ ᑖᒃᑯᐊ ᐊᓪᓚᒡᕕᐅᑉ ᐃᒪᐃᓕᖓᓂᐊᕐᓂᖓ ᐱᒋᐊᕐᓂᖓᓂᒃ ᐅᖃᖃᑦᑕᖅᓯᒪᒐᒪ 

ᓄᓇᓕᓐᓂ ᑐᓴᐅᒪᑎᑦᓯᑦᓯᐊᕐᓂᖅ ᖃᐅᔨᒪᑦᓯᐊᖅᐸᓐᓂᐊᕐᒪᑕ ᖃᓄᖅ ᓇᓖᕌᕈᑎᑦᑕᖃᕐᒪᖔᖅ ᖃᓄᕐᓗ ᒪᓕᒐᖅ 

ᐊᑐᖅᑕᐅᓲᖑᒻᒪᖔᑦ ᑎᒍᔭᐅᔪᖃᕆᐊᖃᖅᐸᑦ ᐱᖁᑎᓂᒃ ᐸᓖᓯᒃᑯᓪᓗ ᖃᓄᖅ ᐱᕕᖃᕋᔭᕐᒪᖔᑦ ᐃᓱᒻᒥᕈᑎᑦᓴᓂᒃ 

ᑕᒪᒃᑯᓇᓐᖔᕋᔭᕐᒥᒻᒪᑕ. ᐄ, ᑕᒪᒃᑯᐊ ᓴᒃᑯᐃᔭᕆᐊᓖᑦ ᐱᖁᑎᒥᓂᒃ ᐃᓱᒪᓇᖅᐳᖅ ᐸᓖᓯᒃᑯᓐᓄᑦ 

ᑲᒪᒋᔭᐅᓪᓗᐊᑕᕆᔭᕐᓂᖓᓂᒃ ᑭᓯᐊᓂ ᓄᓇᓕᒻᒥᐅᑕᓂᒃ ᑐᓴᐅᒪᑎᑦᓯᑦᓯᐊᕐᓂ ᐊᖓᔪᖅᑳᖑᖃᑕᐅᓚᖓᒻᒪᑦ ᑭᓱᒥᒃ 

ᐱᓕᕆᐊᖅᑕᖃᑦᑕᕐᒪᖔᑕ, ᑭᓇᒥᓪᓗ ᐅᖃᖃᑦᑕᕈᓐᓇᕆᐊᑦᓴᖅ ᖃᓄᕐᓗ ᑭᓇᒧᓪᓗ ᐅᓐᓂᕐᓗᕈᓐᓇᕆᐊᑦᓴᖅ. ᑕᕝᕗᖓ 

ᐅᖃᑐᐃᓐᓇᓚᐅᑲᖕᓂᐊᖅᐳᖓ ᒫᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ. ᐊᐱᖅᑯᑎᒪ ᐊᐃᑉᐹᓄᑦ 

ᑭᐅᒍᓐᓇᕐᓂᐊᖅᑐᑦᓴᐅᒋᕗᖅ ᑭᐅᒍᓐᓇᖅᐸᑦ ᐅᖃᖅᑎ.  

 

ᒪᓕᒐᓕᐅᖅᑏᑦ ᐅᖃᐅᓯᖃᖅᑎᓪᓗᒋᑦ ᑕᒪᑐᒥᖓ ᐅᑭᐅᖅ ᐃᖅᓯᕙᓂᖃᖅᑎᓪᓗᑕ. ᑐᓴᖅᑎᑕᐅᔪᕗᒍᑦ  ᑕᒃᑯᐊ 

ᐊᓐᓇᕝᕕᖁᑎᖓᓂᓐᖔᖅᑐᓄᑦ ᑕᒪᒃᑯᐊ ᑭᒡᓕᒋᔭᐅᔪᓄᑦ ᐋᖅᑭᒃᓯᒪᒐᔭᕐᒪᑕ ᓄᓇᓕᓐᓂ ᒥᑭᔫᑎᓃᓐᓂᖅᓴᐅᔪᑦ 

ᐃᖃᓗᐃᑦ ᓯᓚᑖᓂ ᐅᖃᓗᕝᕕᒋᓪᓗᐊᕈᓐᓇᕋᔭᖅᑕᖏᓐᓂᑦ ᐊᓪᓚᕝᕕᒻᒧᑦ ᐱᓕᕆᐊᖑᔪᐃᑦ ᒥᒃᓵᓄᑦ 

ᐋᖓᔮᕐᓇᖅᑐᓕᕆᕙᑦᑐᓄᑦ ᐃᒥᐊᓗᓐᓂᓪᓗ ᓂᐅᕐᕈᑎᖃᖅᐸᑦᑐᓄᑦ. ᑕᐃᒪ ᑖᓐᓇ ᑐᓴᖅᑎᑦᓯᒍᓐᓇᕐᓂᖅ 

ᑕᐃᒪᐃᓕᐅᖅᑐᓂᒃ ᖃᖓ ᐅᖃᓘᑎᑦ ᐊᑐᐃᓐᓇᐅᓕᕋᔭᕐᒪᖔᑦ. 

 

ᐅᖃᖅᑎ: ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᐊᐅᓚᑦᓯᔨᐅᓇᔭᖅᑐᖅ 

ᑲᒪᔨᐅᓇᔭᖅᐳᖅ ᑐᓴᖅᑎ ᐊᑐᐊᒐᕐᓂᒃ, ᐃᓛᒃ ᐊᑐᐊᒐᕐᓂᐅᓐᖏᑦᑐᖅ ᑭᓯᐊᓂ ᑐᓴᐅᒪᑎᑦᓯᒋᐊᕐᓂᕐᒥᒃ 

ᑐᓂᓯᐅᖅᑲᐅᓕᕐᓗᓂ ᓄᓇᓕᓐᓄᑦ, ᕼᐋᒪᓚᒃᑯᓐᓄᑦ, ᐸᓖᓯᒃᑯᓐᓄᑦ ᐊᔾᔨᒌᓐᖏᑦᑐᓄᓪᓗ ᐱᓕᕆᔨᐅᔪᓄᑦ ᓄᓇᕗᒻᒥ 

ᖃᓄᖅ ᑲᔪᓯᕙᓪᓕᐊᔪᖃᕈᓐᓇᕋᔭᕐᒪᖔᑦ ᐅᖄᓚᕝᕕᐅᒍᓐᓇᖃᑦᑕᕋᔭᖅᑐᒥᒃ ᖃᓄᐃᑦᑐᖃᖅᐸᑦ. 

ᑐᓴᕋᑦᓴᖃᓐᖏᒃᑲᓗᐊᖅᑐᖓ ᒫᓐᓇ ᐱᓇᓱᐊᕈᓯᓂ ᐊᒡᒋᖅᑐᓂ ᐊᑐᐃᓐᓇᐅᓕᓛᖅᑑᒐᓗᐊᖅ ᑕᐃᒪ 

ᐃᖅᑲᓇᐃᔮᖃᕐᓂᐊᖅᑐᖅ ᐃᓂᓪᓚᖓᑦᓯᐊᓕᖅᐸᑦ ᖃᐅᔨᒪᑦᓯᐊᕐᓂᖅᓴᐅᓕᓛᖅᑐᒍᑦ. 

  

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑏᑦ, ᒥᔅᑕ ᐋᖁᐊᖅ. 

ᐋᖁᐊᖅ (ᑐᓵᔨᒃᑯᑦ): ᑖᓐᓇ ᑭᖑᓪᓕᖅᐹᖅ ᐃᓚᖓ ᑭᐅᓪᓗᓂᐅᒃ. ᒥᓂᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᖅᑭᓂᒃ 

ᐊᒡᒋᖅᑐᓂᒃ ᖃᓄᐃᓘᕆᐊᖃᕐᓂᐊᕐᒪᖔᖏᑦ ᑕᐃᒃᑯᐊ ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᒪᑐᒥᖓ 

ᐊᑐᓕᖅᑎᑦᑎᔪᓐᓇᕐᓂᐊᕐᒪᖔᖏᑦ ᐃᖅᑲᓇᐃᔭᖃᑎᖃᕐᓗᑎᑦ ᑕᐃᒃᑯᓂᖓ ᐸᓃᓱᓐᖑᐊᖑᓂᕋᖅᑕᐅᕙᑦᑐᓂᒃ ᓄᓇᓖᑦ 

ᐃᓗᐊᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓ ᒥᔅᑕ ᕼᐃᒃᔅ. 

 

ᐊᖏᔪᖅᑳᖅ ᔪᐊᔾ ᕼᐊᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᒪᓕᒐᓕᐅᖅᑎ ᓇᐃᓪᓕᑎᖅᖢᒋᑦ ᑖᑯᐊ 

ᐃᓚᖓᑦ ᐅᖃᐅᓯᕆᓪᓗᓂᐅᒃ ᐱᕐᔪᐊᖑᔪᖅ ᓄᓇᓕᓕᒫᑦ ᓱᓖᓛᑦ ᐅᖃᐱᓗᒍᓐᓇᖅᑐᑦ ᐸᓖᓯᒃᑯᓐᓄᑦ. ᖃᖓᑐᐃᓐᓇᖅ 

ᐊᒻᒪ ᐸᓯᔭᒃᓴᓐᖑᖅᑎᑕᐅᓗᑎᒃ ᑕᒪᒃᑯᐊ ᒪᓕᒐᖏᑦ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᓐᓂᒃ 

ᐊᓯᖏᓐᓂᒡᓗ. ᖃᐅᔨᒪᔮᖃᕈᕕᑦ ᓱᕋᓐᓇᖅᑐᓂᒃ ᐃᒥᐊᓗᖕᓂᓪᓗ ᓂᐅᕐᕈᑎᖃᖃᑦᑕᖅᑐᓂᒃ ᐸᓖᓯᒃᑯᑦ ᑕᐃᒃᑯᐊ 

ᐅᖃᕐᕕᐅᖁᔪᑦ. ᑕᒪᒃᑯᐊᓕᒫᑦ ᑕᒪᑐᒧᖓ ᑐᕌᒐᖓᔪᑦ ᑭᒃᑯᑦ ᐊᐅᓚᑦᑎᓂᐊᕐᒪᖔᑦ ᑕᒪᒃᑯᐊᕈᓘᔭᐃᑦ 

ᐋᖅᑭᓱᒃᐸᓪᓕᐊᔭᕗᑦ ᓄᓇᓕᓕᒫᓄᑦ ᐊᐅᓪᓚᖅᑎᑕᐅᔪᓐᓇᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᖃᐅᔨᓴᐅᑎ ᐊᐱᖅᓱᕐᓂᖅ ᐃᓱᓕᒻᒪᑦ. ᒥᔅᑕ ᓚᐃᑦᓯᑑᓐ. 

 

ᐱᒋᐊᖅᑎᑕᖅ 115 - 5(2): ᐊᐱᖅᓱᕐᓇᐅᔫᑉ ᐃᓚᔭᐅᓂᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᖅ 39(7) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ ᑕᒪᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᑕᒫᓃᒻᒪᑦ. ᑕᐃᒃᑯᐊ ᓈᒻᒪᒃᓴᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎᒃ ᑲᔪᓯᔪᖅ. ᐊᐱᖅᑯᑎᔅᓴᖃᕐᓂᖅ ᐃᓚᒋᐊᖅᑐᖅ 30-

ᒥᓂᔅᑲᓂᕐᒥᒃ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑏ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᖅ. ᒪᒥᐊᓇᖅ, ᒪᓕᒐᓕᐅᖅᑎ 

ᑐᓄᓂᕐᒧᑦ ᒥᔅᑕ ᖃᒪᓂᖅ. 

 

ᐊᐱᖅᑯᑦ 1331 - 5(2): ᑐᓚᑦᑕᕐᕖᑦ ᒥᑦᑎᒪᑕᓕᒻᒥ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ. ᐅᓪᓗᒃᑰᖅᐸᒃᑲ ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ. ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᖑᖃᑎᒃᑲᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᒥᓂᔅᑑᔪᒧᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑕᐃᒪ ᐅᖃᖅᑎ, 

ᒥᓂᔅᐅᔪᖅ ᑐᓴᐅᒪᒻᒪᑦ ᖃᐅᔨᒪᖕᒪᓪᓘᕝᕙ ᑖᒃᑯᐊ ᒥᑦᑎᒪᑕᓕᖕᒥᐅᑦ ᐃᑲᔪᖅᑕᐅᓯᒪᑦᑎᐊᕐᒪᑕ ᑖᑦᓱᒥᖓ ᓄᑖᒥᒃ 

ᐅᒥᐊᒃᑯᕕᒃᓴᒥᒃ ᓴᓇᔭᐅᕙᓪᓕᐊᔪᒥᒃ ᓂᕈᐊᖅᑕᐅᓯᒪᕕᒋᔭᕐᓂᒃ ᓄᓇᑦᑎᓐᓂ. ᑕᐃᒪ ᖃᖓᑦᑎᐊᖑᕋᑖᖅᑐᖅ 

ᐅᓂᒃᑳᓕᐊᖑᔭᐅᓯᒪᔪᑦ ᓴᖅᑭᑕᐅᓚᐅᕐᒪᑕ ᓇᓗᓇᐃᖅᓯᓪᓗᑎᓪᓗ ᑕᒪᒃᑯᐊ ᐱᓕᕆᐊᖑᕙᓪᓕᐊᔪᑦ ᑲᔪᓯᑦᑎᐊᖅᑐᑦ 

ᐅᓪᓗᒥᒧᑦ. ᑭᓯᐊᓂ ᑎᑎᕋᖅᑎᑦᑎᔪᓐᓇᖏᓐᓇᒪ ᖃᕋᓴᐅᔭᒃᑯᑦ ᐱᓯᒪᖕᒥᔭᕋᓗᐊᒃᑲ ᐅᓂᒃᑳᓕᐊᖑᔪᑦ 

ᓇᓗᓇᐃᓐᖏᓚᒃᑲ ᐅᑯᐊᖑᓂᖏᓐᓂᒃ. ᑕᐃᒪᓕ ᐅᖃᖅᑎᑦᑎᔩ, ᐊᐱᕆᔪᒪᔭᕋ ᒥᓂᔅᑕ.  

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᓄᕙᔾᔪᐊᕐᓇᖅ ᐱᓪᓗᒍ ᖃᓄᖅ 

ᐊᑦᑐᖅᑕᐅᓯᒪᓕᕐᒪᖔᖅ ᑖᓐᓇ ᑐᓚᑦᑕᕐᕕᓕᐊᖑᔪᖅ ᐱᔭᕇᖅᑕᐅᕕᔅᓴᖏᑦ ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᒍᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ. ᐅᖃᖅᑎᑦᑎᔩ, ᑖᓐᓇ ᓄᕙᓐᓇᕐᔪᐊᖅ 

ᐊᑦᑐᐃᓂᖃᖅᓯᒪᔪᖅ ᑕᒪᒃᑯᓂ ᐸᕐᓇᑕᐅᓯᒪᔪᒥᒃ ᑭᓯᐊᓂ ᑕᒫᓂ ᐊᕐᕌᒎᔪᒥᒃ ᐸᕐᓇᓯᒪᓂᖅᓴᐅᓗᐊᖅᓯᒪᓕᕐᒪᑕ ᑖᓐᓇ 

ᑲᔪᓯᓂᐊᕐᒪᑦ ᑖᒃᑯᐊ ᐱᓕᕆᔭᕆᐊᖃᖅᓯᒪᔭᖏᓐᓂᒃ ᒥᑦᑎᒪᑕᓕᒻᒥ ᑐᓚᑦᑕᕐᕕᔅᓴᖓᓐᓅᖅᑐᑦ ᑖᓐᓇ 

ᐱᔭᕇᖅᑕᐅᓇᓱᓐᓂᖓᓂᒃ ᑕᐃᒪᐃᓐᓇᐃᓕᖓᔪᖅ ᓱᓕ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᑳᓐᑐᓛᒃ ᑕᖅᑲᐅᖓᖅᑕᐅᓚᐅᖅᓯᒪᔪᖅ ᒥᑦᑎᒪᑕᓕᖕᒥ 

ᑐᓚᒃᑕᕐᕕᖕᒥ ᐃᓚᓕᐅᔾᔨᓯᒪᔪᖅ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔭᕆᐊᓖᑦ 15-ᐳᓴᖑᔭᕆᐊᖃᖅᖢᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓄᐃᑦ ᐃᖅᑲᓇᐃᔭᖅᑎᑕᐅᓐᓂᖏᑦᑕ ᐳᓴᓐᑎᖓ ᐊᖑᒻᒪᑎᔭᐅᒻᒪᖔᑦ 

ᐅᖓᑕᐅᔾᔭᐅᖕᒪᖔᕐᓘᓐᓃᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᑐᐊᕕᕈᓘᔭᖅᖢᖓ 

ᕿᓂᕋᓱᒃᑲᓗᐊᕋᒃᑯ 15-ᐳᓴᑦᓚᓯᒪᔪᖅ ᐃᖅᑲᐅᒪᒍᒪ ᓵᓐᓃᖏᒻᒪᑦ ᐃᖅᑲᐅᒪᒍᒪ ᐊᓐᖑᑎᓯᒪᔪᑦ 

ᐅᖓᑕᐅᑎᓯᒪᔪᓪᓘᓐᓃᑦ 15-ᐳᓴᑦᓚᓯᒪᔫᒐᓗᐊᖅ ᓱᓖᓛᖅ ᑖᓐᓇ ᐱᔭᕇᖅᑕᐅᓯᒪᓐᖏᒻᒪᑦ ᓴᓇᔭᐅᓂᖓ ᐊᒻᒪᓗ 

ᐊᕐᕌᒍᑕᒫᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ ᐳᓴᓐᑎᖏᑦᑕ ᐃᓛᓐᓂᒃᑯᑦ ᖁᕝᕙᕆᐊᖅᐸᒃᖢᑎᒃ 

ᐊᒃᐸᕆᐊᖅᐸᒃᖢᑎᒡᓗ ᑕᐃᒪᐃᓘᖅᑐᑦ. ᑭᓯᐊᓂ ᐊᓐᖑᑎᓯᒪᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ. (ᑐᓵᔨᒃᑰᓐᖏᑦᑐᖅ) ᓯᕗᓪᓕᖅᐹᒥᒃ ᐊᒻᒪᓗ ᐃᓚᒋᐊᕈᑎᒃ ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᓂᕆᐅᒃᐳᖓ ᑐᓴᖅᑎᑕᐅᒃᑲᓐᓂᕐᓂᐊᕋᑦᑕ ᑕᒪᓐᓇ ᐱᔭᕇᖅᑕᐅᒃᐸᑦ 

ᑐᓴᑦᑕᕐᕕᐅᑉ ᓴᓇᔭᐅᓂᖓ.  

 

ᐅᖃᖅᑎ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᕆᔨᒃᑯᓐᓃᓐᖔᖅᑐᑦ ᑐᓴᐅᒪᔾᔪᑏᑦ ᐅᖃᖅᓯᒪᔪᑦ ᒫᓐᓇᒎᖅ 

ᑎᓕᓯᓯᒪᓕᖅᑐᑦ ᐊᐅᓚᔾᔪᑎᓄᑦ ᐸᕐᓇᐅᑏᑦ ᐊᑐᓕᖅᑎᑕᐅᓂᐊᕐᓂᖏᓪᓗ ᐅᓂᒃᑳᑦ. ᓇᓕᖅᑯᑕᖅᑕᐅᓯᒪᔪᑦ ᐊᕐᕌᒍᑕᒫᑦ 

ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑏᑦ ᐊᑐᖅᑐᑦ ᑕᒪᒃᑮᓐᓄᒃ ᒥᑦᑎᒪᑕᓕᖕᒧᑦ ᐃᖃᓗᖕᓄᓪᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᑲᒻᐸᓂᐅᔪᖅ ᑎᓕᔭᐅᓯᒪᒃᒪᖔᑦ ᑕᒪᑐᒥᖓ ᐱᓕᕆᖁᔭᐅᓪᓗᑎᒃ ᐊᒻᒪᓗ 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑐᓐᓂᖅᑯᑕᐅᔪᓐᓇᖅᐹᑦ ᒥᑦᑎᒪᑕᓕᐅᑉ ᕼᐊᒻᒪᒃᑯᖏᓐᓄᑦ ᐊᒻᒪᓗ ᑎᑎᕋᕐᕕᖏᓐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐋᑦᕕᓯᐊᓐ ᑲᒻᐸᓂ ᑎᓕᔭᐅᓯᒪᔪᖅ 

ᑕᒪᑐᒥᖓ ᐱᓕᕆᐊᖃᕐᓂᖅᖢᓂ ᐅᓂᒃᑳᖓ ᐱᔭᕇᖅᑕᐅᑉᐸᑕ ᑕᐃᒪᓐᓇ ᐱᐅᓯᖃᕋᑦᑕ ᐊᔾᔨᖏᓐᓂᒃ 

ᑐᓐᓂᖅᑯᑎᖃᕐᓂᐊᖅᑐᒍᑦ ᕼᐊᒻᒪᓚᒃᑯᓐᓄᑦ ᐊᒻᒪᓗ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 1332 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑉᓗᒥ ᐊᐱᖅᑯᑎᔅᓴᖃᕈᒪᕗᖓ ᑖᑦᓱᒧᖓ ᓱᓕᓕ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑐᖓᓄ, ᑖᑉᓱᒥᖓ ᐱᔾᔪᑎᖃᖅᖢᖓ ᐃᒡᓗᒃᓴᑦ ᑕᐃᒃᑯᐊ ᕼᐊᓇᐅᒐᐅᓂᐊᖅᑑᒐᓗᐃᑦ ᐅᓂᑦᑎᑕᐅᓯᒪᓂᖏᑦ 

ᒥᒃᓵᓄᑦ. ᐅᑉᓗᒥᒧᑦ ᕼᐅᓕ ᖁᖅᓴᓪᓚᒃᕼᐃᒪᓐᓇᖅᐳᖅ ᑕᕼᐊᒻᓇ ᐅᕙᓐᓄᑦ ᑖᑉᑯᓄᖓᑉᓗ ᑭᒡᒐᖅᑐᖅᑕᕐᓄᑦ 

ᑕᓗᕐᔪᐊᒥᐅᓐᓄᑦ ᖁᒃᓴᓪᓚᒃᓯᒪᒡᔪᑕᐅᕗᑦ ᓂᕆᐅᒍᑕᐅᕼᐃᒪᒐᓗᐊᕐᒪᑦ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅ ᑕᐃᑲᓐᖓᑦ ᐱᒋᐊᖅᕼᐊᑐᒍ 2016-ᒥ ᑭᑉᒐᖅᑐᓕᕋᑉᑭᑦ ᑖᑉᑯᐊ ᐃᓅᖃᑎᒃᑲ ᑕᓗᕐᔪᐊᕐᒥᐅᑕᐃᑦ. 

ᐊᒃᓱᕉᑎᒋᓪᓗᒋᑉᓗ ᑖᒻᓇ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦᑕ ᕼᐊᓴᐅᒐᒃᕼᐊ ᕼᐊᖅᑭᑕᕕᓂᐊᓐ ᐊᕐᕌᓂᐅᓕᖅᑐ 

ᑖᑉᑯᓄᓐᖓ ᐃᒡᓗᓄᑦ ᖁᓚᐅᓂᐊᖅᑑᒐᓗᐃᑦ.  

 

ᒫᓐᓇ ᐅᓂᑦᑎᑕᐅᕼᐃᒪᓕᕐᒪᑕ. ᐅᖃᖅᑎᑦᑎᔩ, ᑖᒻᓇ ᐊᒃᕼᐅᕉᑎᒋᕼᐃᒪᕙᕋ ᐅᐊᑦᓯᐊᑦ ᑕᐃᑲᓐᖓ 2016-ᒥ 

ᒪᓕᒐᓕᐅᕐᕕᐅᑉ ᐃᓗᐊᓂ. ᒥᓂᔅᑕ ᑐᑭᕼᐃᒃᑲᕈᓐᓇᖅᐹᖓ ᖃᓄᐃᑦᑑᓕᖅᐸᑦ ᑕᕼᐊᒻᓇ ᑖᒃᑯᐊ ᒪᓕᒐᓕᐅᖅᑏᓪᓗ 

ᑕᒡᕙᓂ ᐃᒡᓘᑉ ᐃᓗᐊᓂ ᑖᒻᓇ ᑕᓗᕐᔪᐃᑦ ᐃᓪᓗᓕᕆᔨᖓᓄᑦ ᖃᓄᖅ ᐅᖃᐅᓯᖃᖅᓯᒪᕙᑦ ᑐᕼᐊᖅᓰᓯᒪᕙ ᑕᐃᑉᓱᒪ 

ᐅᓂᒃᑎᑕᐅᓯᒪᓂᖓᑕ ᒥᒃᓵᓄᑦ? ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ ᑕᓗᕐᔪᐊᒥ 

ᐃᓛᒃ ᐸᕐᓈᕆᔭᐅᓯᒪᓚᐅᖅᑑᒐᓗᐊᑦ ᑲᔪᓯᔾᔮᕈᓐᓃᖅᑐᐃᑦ ᐱᔾᔪᑎᖃᓗᐊᖅᓯᒪᔪᑦ ᑕᐃᒃᑯᐊ ᐃᓪᓗᓕᐅᕐᓂᐊᖅᓯᒪᔪᐃᑦ 

ᓇᓪᓕᐅᒃᑯᒫᖓᓄᑦ ᐊᑲᐅᓐᓈᕈᑎᓯᒪᓐᖏᑦᑐᑦ ᐊᑭᑦᑐᕆᐊᖅᓯᒪᓂᖏᓐᓄᑦ ᑕᐃᒃᑯᐊ ᐅᖃᐅᓯᕆᖃᑦᑕᖅᑕᕗᑦ ᕿᔪᐃᓪᓗ 

ᐊᐅᓪᓚᖅᑎᑕᐅᔾᔪᑎᔅᓴᖏᓪᓗ ᐅᓯᔭᐅᔾᔪᑎᖏᑦ ᒪᑯᐊ ᐱᔾᔪᑎᒋᓯᓐᓈᖅᑐᒋᑦ ᑭᓯᐊᓂ ᓇᓪᓕᐅᒃᑯᒫᕐᒧᑦ ᑖᒃᑯᐊ 

ᐊᑲᐅᓈᕈᑎᓯᒪᓐᖏᑦᑐᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩᔭ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᒪᓐᓇ ᑭᖑᓪᓕᕐᒥᑦ ᑲᑎᒪᑎᓪᓗᑕ ᓂᓪᓕᐅᑎᒋᒐᒃᑯ 

ᑕᓪᓕᒥᐅᓚᐅᖅᑐᖅ. ᒥᓂᔅᑕ ᐅᖃᓚᐅᖅᑐᖅ ᑕᒪᒃᑯᐊᒎᖅ ᐃᒡᓗᓕᐅᕈᑎᒃᓴᐃᑦ ᐊᑭᑦᑐᕆᐊᖅᑐᐊᓘᒻᒪᑕ ᐊᒻᒪᓗ 

ᓄᖅᑲᖅᑎᑕᐅᓚᐅᖅᖢᓂ ᑕᐃᓐᓇ ᐃᓪᓗᓕᐅᕐᓂᐅᓂᐊᖅᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓪᓕᐊ ᑳᓐᑐᓛᔅᓴᐃᑦ ᐱᔭᐅᓚᐅᒻᒪᖔᖏᑦ ᑕᓗᕐᔪᐊᒥ ᓴᓇᓂᐊᓚᐅᖅᑐᑦ ᐊᒻᒪᓗ 

ᐅᖓᑕᐅᔾᔨᓂᖅᖢᓂ? ᐅᖃᖅᑎᑦᑎᔩ ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐅᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩᑦ ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒍᓐᓇᖏᑦᑕᕋᓗᐊᒃᑲ ᑭᒃᑯᑦ ᓴᓇᓂᐊᖅᓯᒪᓐᓂᕐᒪᖔᑕ ᑕᐃᓐᓇ ᐅᖃᐅᓯᕆᕋᑖᕐᖓᒍ ᐊᐱᖅᑯᑎᒋᖅᐹᓪᓗᒻᒪᒍ ᑖᓐᓇ 

ᐃᓚᒍᑦᑎᖅᓯᒪᓚᐅᕐᖓᑦ ᐊᑭᑦᑐᕆᐊᖅᓯᒪᓐᓂᖏᓐᓄᑦ ᕿᔪᐃᑦ ᐊᒻᒪ ᐅᓯᔭᐅᔾᔪᑎᖏᑦ. ᒪᑯᐊ ᓱᓕᑦᑎᐊᖅᑐᑦ ᑕᕝᕘᓇ 

ᐊᑭᑦᑐᕆᐊᖅᓯᒪᓂᖏᓐᓄᑦ ᑕᐃᒫᒃ ᓇᓪᓕᐅᒃᑯᒫᖏᑦ ᐊᑲᐅᓈᕈᑎᒎᓐᓃᖅᓯᒪᒻᒪᑕ ᑭᓯᐊᓂ ᑕᐃᒃᑯᐊ ᐃᓪᓗᓕᕆᔨᒃᑯᓐᓂ 

ᐃᓛ ᐃᖅᑲᓇᐃᔭᖅᑎᓄᑦ ᑖᓐᓇ ᑕᑯᓐᓇᖅᑕᐅᒻᒪᑦ ᑭᐅᒃᑲᓐᓂᕆᐊᕈᓐᓇᕋᔭᖅᑕᕋ ᑐᑭᓯᓚᐅᕐᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᓗᕐᔪᐊᖅ ᑖᓐᓇ 

ᐃᓪᓗᑖᕆᐊᖃᕐᓂᖅᐹᖑᔪᖅ ᓄᓇᓕᓕᒫᑦ ᑕᑯᓐᓇᕐᓗᒋᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᒻᒪᑦ ᐃᓪᓗᓕᕆᓂᕐᔪᐊᒃᑯᑦ ᓄᑖᕐᓂᑦ ᑳᓐᑐᓛᔅᓴᓂᒃ 

ᑕᖅᑲᐅᖓᐃᔪᓐᓇᖏᒻᒪᖔᖏᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᖃᖓ ᓄᑖᑦ ᑳᓐᑐᓛᔅᓴᐃᑦ 

ᑕᖅᑲᐅᖓᑦᑎᐊᕐᒪᖔᖅ ᐃᒡᓗᓕᐅᕐᓂᖅ ᐱᒡᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒧ ᐅᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩᑦ ᖁᔭᓐᓇᒦᓪᓗ. ᑖᓐᓇ ᐊᐱᖅᑯᑎᒋᔭᖓ ᑕᐃᒃᑯᐊ 

ᐋᖅᑭᓱᑦᑕᐅᕙᓪᓕᐊᓯᒪᔪᐃᑦ ᐃᓱᒫᓘᑎᐅᔪᑦ ᐋᖅᑭᒌᓐᖏᑦᑐᐃᑦ ᕿᒥᕐᕈᔭᐅᖏᓐᓇᕐᖓᑕ. ᑕᐃᓐᓇ ᐊᕐᕌᒍ ᐊᑕᐅᓯᕐᒧᑦ 

ᐅᖓᕙᕆᐊᖅᑕᐅᓯᒪᓂᖓᓄᑦ ᑕᐃᒪᐃᓪᓕᖓᓐᖑᓱᑦᑐᖅ. ᓱᓕ ᐃᒃᑯᓄᖓ ᓴᓇᔭᐅᓂᐊ ᐅᒃᑯᓄᖓᖔᖅ 

ᓴᓇᔭᐅᑎᒐᐊᕐᓂᐊᖅᑭᑎᒎᓚᒐᓱᐊᓐᖏᑦᑐᒍᑦ ᑭᓯᐊᓂ ᐹᕐᓈᕆᔭᐅᓂᖓ. ᑖᓐᓇ ᓄᖅᑲᐅᑎᓐᖏᒻᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1333 - 5(2): ᖃᐅᔨᓴᖅᑕᐅᓂᖏᑦ ᐃᓕᓐᓂᐊᕐᕕᓐᓄᑦ ᐅᐸᒍᑎᖃᑦᑕᖅᑐᑦ 

ᓄᕙᕐᔪᐊᕐᓇᖅᑕᖃᖅᑎᓪᓗᒍ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐊᐱᕆᒃᑲᓐᓂᕈᓐᓇᑎᒃᑲᕕᓐᖓ. ᐅᓇ ᐊᐱᖅᑯᑎᒐ 

ᑐᕌᖅᑎᒍᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ ᐅᐸᖃᑦᑕᐃᓐᓇᕆᐊᖃᕐᓂᖅ ᑕᕝᕙ ᑖᓐᓇ ᐱᔭᕇᕈᑎᑦᑎᐊᕙᐅᓲᖑᒻᒪᑦ 

ᐃᓕᓐᓂᐊᖅᑎᓄᑦ ᓄᓇᕗᒻᒥ, ᐃᓱᒫᓗᑦᑐᖃᖃᑦᑕᖅᓯᒪᒻᒪᑦ ᐅᐸᑦᑎᐊᖃᑦᑕᖏᓐᓂᕋᖅᑕᐅᔪᓂᒃ 

ᓄᕙᓐᓇᕐᔪᐊᑕᖃᖅᑎᓪᓗᒍ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓘᕋᓱᒻᒪᖔᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᒃᑯᑦ ᐋᖅᑭᔅᓯᓲᖑᒻᒪᖔᑕ ᓄᓇᓕᓐᓂ 1, 2, ᐊᒻᒪ 3-ᒥᑦᑐᓂ 

ᓄᕙᒡᓇᕐᔪᐊᖃᕐᓂᕋᖅᑕᐅᔪᓂᒃ? ᐃᓕᓐᓂᐊᖅᑐᓕᕆᔨᒃᑯᓐᓅᑦ ᐊᐅᓚᑕᐅᖃᑦᑕᖅᑑᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᐅᖃᖅᑏᑦ, ᐅᐸᖃᑦᑕᕐᓂᓕᒫᑦ ᓄᓇᕗᒻᒥ ᑕᑯᓐᓈᖅᑐᒋᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᔫᒃ, ᐊᒥᓱᕈᖅᐹᓪᓕᖅᓯᒪᐃᑦ. ᑖᓐᓇ 

ᐱᔾᔪᑎᖃᕈᓐᓇᐸᓪᓚᐃᔪᖅ ᓄᕙᒡᓇᕐᔪᐊᕐᒧᑦ ᒪᑐᖃᑦᑕᖅᓯᒪᓂᐅᓚᐅᖅᑐᒥ, ᖃᓄᖅ ᐊᐅᓚᓂᐊᕐᒪᖔᑦᑎᒍ 

ᕿᒥᕐᕈᐊᔪᒐᑦᑎᒍ ᑕᒪᓐᓇᓗ ᐅᐸᖃᑦᑕᕐᓂᖅ ᐱᐅᓯᕙᓪᓕᐊᔪᖅ.  

 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᐃᔨᓂᒃ ᐱᓕᕆᖃᑎᖃᓲᖑᒻᒪᑕ ᓇᓗᓇᐃᖅᓯᓪᓗᑎᒃ ᓇᓕᐊᒃ 

ᐅᐸᔅᓯᒪᒻᒪᖔᖅ ᐅᐸᔅᓯᒪᖏᒻᒪᖔᕐᓘᓐᓃᑦ ᓇᓗᓇᐃᖅᓯᖃᑦᑕᖅᑐᑎᒃ. ᐊᒻᒪ ᓇᓕᐊᒃ ᑎᒥᐅᔪᖅ ᐋᖅᑭᔅᓯᓲᖑᒻᒪᖔᖅ 

ᑖᓐᓇ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᐃᓕᓴᕕᓐᓂ ᐊᐅᓚᑦᑎᔨᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓐᓂᒃ 

ᖃᐅᔨᒪᖃᑎᖃᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᖅᑕᐅᓯᒪᒐᒪ ᐃᓚᖏᓐᓄᑦ ᓄᓇᓕᓐᓂᒎᖅ 

ᐊᖏᔪᖅᑳᕆᔭᐅᔪᐃᑦ ᐅᖃᔾᔭᐅᓯᒪᒻᒪᑕ ᐃᓕᓐᓂᐊᕆᐊᖁᔨᑉᐸᑕ ᐃᓕᓐᓂᐊᕆᐊᖁᔨᖏᑉᐸᑕᓗᒎᖅ ᐃᓱᒻᒪᖅᓱᕐᖓᑕ. 

ᑕᐃᒫᒃ ᑕᐃᒪ ᐅᐸᑦᑎᐊᖏᔅᓯᒪᕗᒡᒎᖅ ᐊᒥᓱᑦ ᐃᓕᓴᕖᑦ ᒪᑐᐃᖓᒐᓗᐊᖅᑐᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᖃᐅᔨᒪᔭᐅᒐᓱᒻᒪᖔᑕ ᐅᐸᖃᑦᑕᕐᓃᑦ ᓄᕙᒡᓇᕐᔪᐊᖅᑕᖃᖅᑎᓪᓗᒍ ᐊᒻᒪ 

ᓄᕙᒡᓇᕐᔪᐊᖅᑕᖃᖅᑎᓪᓗᒍ ᑲᑕᑉᐹᓪᓕᖅᓯᒪᕚ ᐅᐸᓐᓂᐅᖃᑦᑕᖅᑐᐃᑦ ᓄᓇᓕᓐᓂ ᐃᓕᓴᕕᖏᑦ 

ᒪᑐᐃᖓᒐᓗᐊᖅᑎᓪᓗᒋᑦ. ᖃᐅᔨᓴᖅᑕᐅᖃᑦᑕᖅᑳᑦ ᑕᐃᒃᑯᐊ ᒪᑐᐃᖓᓚᑦᑎᔪᐃᑦ ᓱᓕ ᖃᓄᑎᒋ 

ᐅᐸᑦᑐᖃᖃᑦᑕᕐᒪᖔᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2018-19 ᐃᓕᓐᓂᐊᕐᓇᐅᑎᓪᓗᒍ ᐃᓕᓴᕕᒻᒧᑦ 

ᐅᐸᖃᑦᑕᕐᓃᑦ 64.8%-ᒦᓚᐅᖅᑐᑦ ᐊᒻᒪ 2019-2020-ᒥ ᑕᒫᓂ 76.5%-ᒦᓚᐅᖅᑐᑦ. ᐃᓕᓐᓂᐊᖅᑎᓕᒫᑦ 

ᓈᓴᖅᑕᐅᖃᑦᑕᓚᐅᖅᑐᐃᑦ ᐅᐸᔅᓯᒪᖑᐊᖅᑎᑕᐅᓪᓗᑎᒃ ᐃᓕᓴᕕᒃ ᒪᑐᒪᓯᑎᓪᓗᒍ.  

 

ᑕᐃᒫᒃ ᑕᕝᕙ ᑎᑎᕋᖃᑦᑕᓚᐅᖅᐸᕗᑦ ᐅᐸᔅᓯᒪᑎᑕᐅᕗᑦ. ᖃᐅᔨᒪᔪᒍ ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᒋᔭᐅᔪᐃᑦ 

ᐃᓕᓐᓂᐊᕆᐊᖅᑎᑦᑎᖏᖃᑦᑕᕐᖓᑕ, ᐊᖏᕐᕋᒥᓂᖔᖅ ᐃᓕᓴᖁᔨᑲᐃᓐᓇᖅᑐᑎᒃ. ᐄ, 

ᐃᓱᒪᔅᓱᕈᓐᓇᕐᓂᖃᕐᒥᒻᒪᑕᑦᑕᐅᖅ ᑕᐃᒫᒃ. ᑭᓯᐊᓂᓕ ᐃᓕᓴᕖᓪᓕ ᑕᐃᒫᔾᔮᖅ ᑎᑎᕋᑐᓐᓇᖃᑦᑕᖅᑐᐃᑦ ᐅᐸᔅᓯᒪᔪᑦ 

ᐅᐸᔅᓯᒪᓐᖏᑐᓪᓗ ᑎᑎᕋᖅᑕᐅᖃᑦᑕᖅᑐᑦ. ᐊᒻᒪ ᐅᐸᓐᖏᒐᐃᒻᒪᑕ ᐅᐸᓐᖏᓐᓂᕋᖅᑕᐅᓯᒪᖃᑦᑕᖅᑐᐃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ ᐃᓚᒋᐊᕈᑏᑦ ᐊᐱᖅᑯᑏᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓴᕖᑦ ᐃᓚᖏᑦ ᒪᑐᐃᖓᑲᐃᓐᓇᖃᑦᑕᕆᓪᓗᑎᒃ 

ᓄᕙᒡᓇᕐᔪᐊᖑᑎᓪᓗᒍ ᐊᒻᒪᑦᑕᐅᖅ ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᐃᑦ ᐊᖏᕐᕋᖅᓯᒪᑎᑦᑎᖃᑦᑕᕐᖓᑕ ᐃᓕᓴᕕᒃ 

ᒪᑐᐃᖓᒐᓗᐊᖅᑎᓪᓗᒍ ᑕᐃᑲᓂ. 

 

ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᖅᓯᓯᒪᒻᒪᑕ ᐋ, ᐸ, ᑳ, ᐃᓚᒌᓂᒃ ᐱᖃᑕᐅᑎᑦᑎᒐᓱᓐᓂᖏᓐᓂᒃ, ᑕᐃᓐᓇ 

ᓄᕙᒡᓇᕐᔪᐊᖅ ᐱᒻᒪᕆᐅᓕᖅᑎᑦᑎᓯᒪᓂᖅᓴᒻᒪᕆᐅᒻᒪᑦ ᑖᔅᓱᒥᖓ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᓄᓪᓚᑦᑖᖅ ᐃᓄᓪᓚᑦᑖᖅ ᐃᓚᒌᓂᒃ ᐱᖃᑕᐅᑎᑦᑎᓪᓗᑎᒃ ᐱᓕᕆᖃᑦᑕᑎᑦᑎᓯᒪᕙᑦ 

ᓄᕙᒡᓇᕐᔪᐊᖅᑕᖃᖅᑎᓪᓗᒍ? ᐃᑲᔪᕈᑎᐅᓂᐊᖅᑐᓂᒃ ᐃᓚᒌᓂᒃ ᐃᓕᓐᓂᐊᖅᑎᓂᓪᓗ? ᐊᒻᒪ 

ᐅᐸᖃᑦᑕᕈᓐᓇᕐᓂᐊᖓᑕ ᐃᓕᓴᕖᑦ ᒪᑐᐃᖓᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᖃᖅᑏ, ᐃᓚᒌᓂᒃ ᐃᓚᐅᑎᑦᑎᓂᖅ ᐃᓚᐅᑎᑦᑎᒐᓱᓐᓂᕗᑦ 

ᐊᖏᓪᓕᒋᐊᕈᓱᒃᑕᕗᑦ ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᕖᓪᓗ ᐊᖏᔪᖅᑳᖏᑦ. 

ᑲᒪᑎᒐᓱᐊᖃᑦᑕᖅᑕᕗᑦ ᐊᔾᔨᒌᖏᑦᑐᕈᓘᔭᕐᓂᒃ ᐃᓕᓴᐃᓐᓇᒍᑎᐅᒐᓱᑦᑐᓂᒃ, ᐃᓕᓐᓂᐊᖅᑏᑦ ᐅᐸᒍᒪᓕᖁᓪᓗᒋᑦ 

ᐅᐸᒍᒪᓂᖅᓴᐅᖁᓪᓗᒋᑦ. 

 

ᐊᒻᒪᑦᑕᐅᖅ ᓄᕙᒡᓇᕐᔪᐊᖅᑕᖃᖅᑎᓪᓗᒍᑦᑕᐅᖅ, ᐃᓚᖏᑦ ᓄᓇᓖᑦ ᐃᓕᓐᓂᐊᖅᑐᓕᔨᒃᑯᑦ ᑲᑎᒪᔨᖏᑦ 

ᐊᔨᒌᓐᖏᑦᑐᒦᑦᑎᑕᐅᑎᓪᓗᒋᑦ ᓄᓇᓕᖏᑦ ᓈᓴᐅᑎᒃᑯᑦ ᒪᑐᐃᓯᒪᐅᕈᓘᔭᖅᑎᑕᐅᑎᓪᓗᒋᑦ ᐊᔾᔨᒌᖏᑦᑐᓂᒃ 

ᑲᒪᒋᐊᖃᖅᓯᒪᓚᐅᕐᖓᑕ. ᒫᓐᓇ ᐊᓐᓂᐊᖃᕐᓇᖏᑦᑐᓕᕆᔨᒻᒪᕆᐅᑉ ᐅᖃᐅᔾᔪᒋᐊᕈᑎᖏᓐᓂᒃ ᒪᓕᖃᑦᑕᑎᒃ. 

 

ᐊᒻᒪᑦᑕᐅᖅ ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᑲᑎᒪᔨᖏᑦ ᓇᒻᒥᓂᖅ ᐅᐸᖃᑦᑕᓂᕐᒧᑦ ᐊᑐᐊᒐᖃᕐᒥᒻᒪᑕᑦᑕᐅᖅ. 

ᐃᑲᔪᖅᓰᖑᑎᐅᒐᓱᖃᑦᑕᖅᑐᓂᒃ ᐃᓕᓐᓂᐊᖅᑎᓂᒃ ᐅᐸᖁᔨᓪᓗᑎᒃ, ᐊᔾᔨᒌᖏᑦᑐᕈᔭᕐᓂᒃ 

ᐅᐸᔾᔫᒥᓂᖅᓴᐅᑎᑦᑎᒐᓱᐊᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ 

ᒥᔅᑕ ᒪᐃᓐ. 

 

ᐊᐱᖅᑯᑦ 1334 - 5(2): ᑲᐱᔭᐅᓚᐅᖅᑐᓄᑦ ᐊᐅᓪᓚᕈᓐᓇᐅᑏᑦ/ᓱᓕᔪᓐᓇᐅᑏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓯᕗᓕᖅᑎᒋᔭᕗᑦ ᐊᐱᖅᓱᕈᐊᖅᖢᒍ ᓂ’ᓕᖅᐳᖓ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐊᐱᖅᑯᑎᒃᑲ ᐱᔾᔪᑎᖃᕐᓂᐊᖅᑐᑦ, ᑲᐱᔭᐅᓯᒪᔪᓄᑦ ᐊᐅᓪᓚᕈᑏᑦ ᓇᓗᓇᐃᖅᓯᒍᑏᑦ ᐸᐃᑉᐹᑦ.  

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᖅᑎᐅᖃᑎᒐ ᒥᔅᑕ ᓯᒪᐃᓚᒃ ᐊᐱᖅᑯᑎᖃᖅᑲᐅᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᑖᓐᓇ 

ᑲᓇᑕᒥᒃ ᐅᖃᐅᓯᐅᓯᒪᔪᕕᔾᔪᐊᕌᓘᓕᕐᖓᑦ ᓯᓚᕐᔪᐊᕐᒦᓛᒃ, ᓇᓗᓇᐃᖅᑐᕈᑎᑖᖅᑎᑦᑎᓂᖅ ᑲᐱᓯᔭᐅᓯᒪᒻᒪᑕ 

ᐊᐅᓪᓚᖃᑦᑕᕈᓐᓇᕈᑎᒋᓗᒍ ᑲᓇᑕᒥ ᐃᓗᐊᓂ ᓯᓚᑖᓄᓪᓗ. 

 

ᓯᕗᓪᓕᖅᐹᖅ ᐊᐱᖅᑯᑎᒐᓕ ᓯᕗᓕᖅᑎᒧᑦ, ᒐᕙᒪᑐᖃᒃᑯᑦ ᑕᐃᒪ ᐅᖃᖅᓯᒪᒻᒪᑕ ᐱᓕᕆᐊᖃᕐᒪᖓᑕᒎᖅ 

ᐸᐃᑉᐹᑖᖅᑎᑦᑎᓂᕐᒥᒃ ᓯᓚᕐᔪᐊᕐᒥ ᐊᐅᓪᓚᖃᑦᑕᕈᑎᔅᓴᓄᑦ. ᓯᕗᓕᖅᑎᒧᑦ ᐊᐱᖅᑯᑎᒐᓕ ᓯᕗᓪᓕᖅ, ᓯᕗᓕᖅᑏᑦ 

ᖃᓄᖅ ᒐᕙᒪᑐᖃᒃᑯᓐᓂ ᐅᖃᖃᑎᖃᖅᓯᒪᕙᑦ ᑲᐱᔭᐅᓯᒪᔪᓄᑦ ᓯᓚᕐᔪᐊᕐᒥᐅᖅ ᓇᒧᕈᓘᔭᖅ ᐊᐅᓪᓚᖃᑦᑕᕈᑎᔅᓴᐅᔪᓂ 

ᓇᓗᓇᐃᖅᑐᕈᑎᓂᒃ? ᐊᒻᒪ ᓄᓇᕘᑦ ᒐᕙᒪᖓ ᑕᐃᒪᐃᑦᑐᒧ ᖃᓄᖅ ᐱᖃᑕᐅᓂᖃᕋᔭᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᓇᓗᓇᐃᒃᑯᑎᖅᑖᕐᓂᐊᖅᑲᑕ 

ᑲᐱᔭᐅᓯᒪᔪᐃᑦ ᓯᓚᕐᔪᐊᕐᒧᑦ ᐊᐅᓪᓚᖃᑦᑕᕈᑎᒋᓗᓂᐅᒃ. ᑖᓐᓇ ᒐᕙᒪᑐᖃᒃᑯᓄᓪᓕ ᐊᐅᓚᑕᐅᒻᒪᑦ, ᒐᕙᒪᑐᖃᒃᑯᑦ 

ᑲᓇᑕᐅᑉ ᐊᕕᑦᑐᒃᓯᒪᓂᓕᒫᖏᓐᓂ ᐊᕕᑦᑐᖅᓯᒪᓂᕋᓛᖏᓪᓗ ᐱᓕᕆᖃᑎᖃᕋᔭᖅᑐᑦ ᐊᑎᕐᓂᒃ ᐱᓗᑎᒃ ᑭᒃᑯᑦ 

ᐊᑎᓕᐅᖅᑕᐅᓯᒪᒻᒪᖔᑕ. 

 

ᓯᕗᓕᖅᑎᓕᒫᑦ ᑲᓇᑕᒥ ᓇᓗᓇᐃᖅᓯᕕᐅᓚᐅᓐᖏᑦᑐᑦ ᓱᓕ ᐱᓕᕆᓂᕆᕗᓪᓕ ᓯᕗᓕᖅᑎᐅᓪᓗᑕ ᒐᕙᒪᑐᖃᒃᑯᓐᓄᑦ 

ᐊᑎᕐᓂᒃ ᑐᓂᓯᒋᐊᖃᕋᔭᖅᑐᒍᑦ ᑭᒃᑯᑦ ᑲᐱᔭᐅᓯᒪᓕᕐᒪᖔᑕ ᓇᓗᓇᐃᖅᓯᔪᓂ.  

 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃ ᑲᒪᒋᐊᖃᕋᔭᖅᑐᖅ ᑖᒃᑯᓂᖓ 

ᐊᑎᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᓯᕗᓕᖅᑎ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᕕᓕᐊᖅᑐᖅᓯᐅᑏᑦ ᑎᑎᖅᑲᐃᑦ 

ᐃᓱᒫᓗᓇᕐᒥᒻᒪᑕᑦᑕᐅᖅ ᐋᓐᓂᐊᕕᓕᐊᖅᑐᔅᓱᐅᑏᑦ ᑎᑎᕋᖅᑕᐅᓯᒪᔪᑦ ᐸᐸᑕᐅᖃᑦᑕᕐᖓᑕ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᒃ. ᑲᓇᑕᐅᑉ ᐃᓗᐊᓂᓕᑭᐊᖅ ᐃᖏᕐᕋᒐᔭᓐᓂᖅ ᐊᐅᓪᓚᑲᑕᕈᓘᔭᕐᓂᖅ ᐱᕙᓪᓕᐊᔪᓄᑦ 

ᐅᖃᐅᓯᖃᑦᑕᖅᓯᒪᒻᒪᑕ ᑲᓇᑕᐅᑉ ᐃᓗᐊᓂ ᓇᓗᓇᐃᖅᑐᕈᑏᑦ ᑲᐱᔭᐅᓯᒪᒻᒪᑕ.  

 

ᔫᑳᓐ ᐅᓪᓗᒥᐅᔪᖅ ᑖᓐᓇ ᓯᕗᓕᐅᕆᕗᑦ ᐅᖃᐅᓯᖃᓪᓚᕆᑦᑐᐊᓘᓪᓗᑎᒃ ᑖᔅᓱᒥᖓ ᐊᒥᓲᓛᖑᕙᓪᓚᐃᔪᓂᒃ 

ᑲᐱᔭᐅᓯᒪᔪᖁᑎᖃᕐᖓᑕᓕ ᑲᓇᑕᓕᒫᒥ. ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᑉ ᑲᓇᑕᒥ ᑐᖏᓕᖓ, 

ᐱᕙᓪᓕᐊᔪᓄᑦ ᐅᖃᖅᓯᒪᔪᖅ ᑲᑐᔾᔨᖃᑎᒌᓐᓂᒃ ᑲᓇᑕᒥ ᐊᕕᑦᑐᖅᓯᒪᓂᖏᓐᓂᒃ ᐊᕕᑦᑐᖅᓯᒪᕋᓛᖏᓐᓂᓪᓗ ᖃᓄᖅ 

ᐊᐅᓚᑦᑎᓂᐊᕐᒪᖔᑕ ᐋᖅᑭᑦᑕᐅᔪᖃᕆᐊᖃᕋᔭᖅᑐᖅ. ᓯᕗᓕᖅᑎ ᐊᐱᕆᒍᒪᔭᕋ ᖃᓄᕐᓕ ᓯᕗᓕᖅᑎᐅᖃᑎᒥᓂᒃ 

ᐅᖃᖃᑎᖃᖅᓯᒪᒻᒪᖔᑦ ᑲᓇᑕᐅᑉ ᐃᓗᐊᓂ ᓇᓗᓇᐃᖅᑐᕈᔅᓴᓂᒃ ᓴᖅᑭᖅᓯᒋᐊᔅᓴᖅ, ᑲᐱᔭᐅᓯᒪᔪᓄᑦ 

ᐊᐅᓪᓚᖃᑦᑕᕈᑎᐅᒐᔭᖅᑐᓄᑦ ᑲᓇᑕᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᒌᔅᓯᒪᔪᒍᑦ ᓯᕗᓕᖅᑎᐅᖃᑎᒌᑦᑐᑕ 

ᐱᒋᐊᓕᕋᑖᖅᑐᖅᓯᐅᑎᐸᓗᑐᐃᓐᓇᓪᓚᕆᓐᓂᒃ. ᖃᓄᐃᓕᔪᖃᕐᓂᖅᑲᑦ ᐋᓐᓂᐊᖃᕐᓇᖏᑦᑐᓕᕆᔨᒻᒪᕇᑦ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐋᓐᓂᐊᖃᕐᓇᖏᑦᑐᓕᕆᔨᓪᓗ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ ᐅᖃᖃᑎᒌᒋᐊᖃᕋᔭᖅᑐᐃᑦ. 

 

ᐅᖃᖃᑎᖃᓚᐅᖏᑦᑐᖓ ᑕᒪᒃᑯᓂᖓ ᓇᓗᓇᐃᖅᑐᕈᑎᓂ ᑲᓇᑕᐅᑉ ᐃᓗᐊᓂ ᐊᐅᓪᓚᖃᑦᑕᕈᑎᓄᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕇᖃᑎᒌᑦ ᐅᖃᖃᑎᒌᔅᓯᒪᔫᒐᓗᐊᑦ ᑕᒪᑐᒪ ᒥᔅᓵᓄᑦ. ᐅᕙᖓᓕ ᑕᐃᒪᑦᑐᒥᒃ ᑭᓯᐊᓂ 

ᐅᖃᐅᓯᖃᕐᖏᒻᒥᔪᐃᒡᒎᖅ ᐊᓐᓂᐊᖃᕐᓇᖏᑦᑐᓕᕆᔨᒻᒪᕆᒃ ᑲᐴᑎᓕᕇᓐᓇᖅᑑᒐᓗᐊᖅ ᐊᒻᒪᓗ ᖃᓄᖅ ᑐᑭᖃᕐᒪᖔᖅ 

ᑲᐱᔭᐅᓯᒪᒋᐊᔅᓴᖅ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓱᓕ ᐊᐱᕆᓂᐊᕋᒪ ᒥᔅᑕ ᒪᐃᓐ, ᑐᓵᕕᓐᖓ ᓱᓕ? ᑲᔪᓯᓗᑕ, ᑭᖑᓪᓕᕐᒥ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᓯᕗᓕᖅᑏ. (ᑐᓵᔨᑎᒎᓕᖅᑐᖅ) ᓯᕗᓕᖅᑎᐅᑉ ᑭᐅᔾᔪᑎᖓ ᑐᓴᕋᑖᓐᖏᓇᒃᑯ 

ᐊᐱᕆᒃᑲᓐᓂᕆᐊᔅᓴᖅ ᐱᔭᕆᐊᑐᕗᑦ. ᑭᖑᓪᓕᖅᐹᖅ ᐊᐱᖅᑯᑎᓐᓅᑦᑎᐊᒻᒪᕆᓚᕐᓚᖓᐃᑦ. ᑭᓐᖑᓇᖅᑐᓕᕆᓂᕐᒥᒃ 

ᐃᓱᒫᓘᑎᒋᔭᐅᔪᓂᒃ ᐅᖃᐅᓯᖃᕐᓂᐊᕋᑖᕋᒪ ᑲᐱᔭᐅᓯᒪᒻᒪᖔᑕ ᓇᓗᓇᐃᖅᓯᔾᔪᑏᑦ ᐱᓪᓗᒋᑦ ᑲᓐᖑᓇᖅᑐᓕᕆᓂᖅ 

ᐃᓱᒪᒋᔭᐅᒋᐊᖃᕐᒥᒻᒪᑦ.  

 

ᑕᐃᒪᓕ ᐊᐅᓪᓚᕈᑎ ᑲᐱᔭᐅᓯᒪᓂᕋᐃᔪᑦ ᐊᓕᑦᑐᖅᑕᐅᒋᐊᖃᕋᔭᕐᒥᒻᒪᑕ ᓱᕋᑦᑕᐅᓗᑎᒃ ᐊᓂᒍᖅᑲᑦ ᑕᒪᓐᓇ. ᓄᓇᕗᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᖓ, ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᑕᐃᓐᓇ ᑲᓐᖑᓇᖅᑐᓕᕆᔨ 

ᖃᐅᔨᒋᐊᕐᕕᐅᓯᒪᒻᒪᖔᑦ? ᑕᒪᓐᓇ ᐊᐱᖅᑯᑎᐅᓪᓗᓂ ᓇᓗᓇᐃᖅᑐᕈᑎ ᑭᒃᑯᑦ ᑲᐱᔭᐅᓯᒪᒻᒫᖓ ᐊᐅᓪᓚᕈᑎᐅᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᑦᑎᔾᔪᑎᖓ ᐊᑐᔾᔮᕈᓐᓃᖅᑲᕋ ᒥᔅᑕ 

ᒪᐃᓐᒧᑦ. ᐅᖃᖅᑏ, ᑕᒪᐅᖓ ᑐᕌᕐᓂᐊᕈᑦᑕ ᑕᐅᖅᓯᕋᐅᑎᖃᕐᓂᕐᒥᒃ ᐊᑎᕐᓂᒃ, ᑲᓐᖑᓇᖅᑐᓕᕆᓂᕐᒧᑦ 

ᐱᖃᑕᐅᓂᐅᓴᑐᐃᓐᓇᕋᔭᖅᑐᖅ.  

 

ᒫᓐᓇ ᓱᓕ ᑕᐃᓐᓇ ᐅᖃᖃᑎᒋᔭᐅᒋᐊᓚᐅᖏᒻᒪᕆᑐᖅ ᑭᓯᐊᓂ, ᑕᐃᑯᖓ ᑲᓐᖑᓇᖅᑐᓕᕆᓂᖅ ᐃᓱᒫᓗᓇᖅᓯᑉᐸᑦ 

ᐱᖃᑕᐅᒐᔭᕐᒥᔪᖅ ᐃᓚᐅᑎᑕᐅᒐᔭᕐᒥᔪᖅ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᒪᐃᓐ. 

ᒪᒥᐊᓇᖅ ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1335 - 5(2): ᕿᒫᕖᑦ ᒪᒃᑯᒃᑐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᐊᐱᖅᑯᑎᒐ ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒋᔪᒪᔭᕋ. 

ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᕐᓄᑦ ᑕᒪᒃᑯᐊ ᐃᓅᓱᒃᑐᓄᑦ ᐊᑦᑕᕐᓇᖏᑦᑐᒥᒃ ᕿᒫᕝᕕᐅᔪᓐᓇᖅᑐᑦ. ᒥᓂᔅᑕ 

ᖁᔭᓐᓇᒦᕈᒪᕙᕋ ᑐᓴᖅᑎᑦᓯᒋᐊᒃᑲᓐᓂᕈᓐᓇᓚᐅᕐᖓᑦ ᑕᒫᓂ ᐃᓅᓱᑦᑐᓄᑦ ᐊᖏᕐᕋᖃᕐᕕᐅᕙᒃᑐᒥ ᑕᒫᓂ ᐃᖃᓗᓐᓂ. 

 

ᑖᓐᓇ ᐱᓇᓱᒍᒪᔭᖓᓂ ᐊᐱᖅᓱᑲᓐᓂᕈᒪᓪᓗᒍ ᒥᓂᔅᑕ, ᒥᓂᔅᑕ ᐃᑉᐸᒃᓴᖅ ᐅᖃᓚᕐᒪᑦ ᑮᓇᐅᔭᖅᑕᖃᕐᓂᖓᓂᒃ 

ᒐᕙᒪᒃᑯᓐᓂ. ᑮᓇᐅᔭᖅᑖᖅᓯᒪᓂᕋᖅᖢᑎᒃ ᓄᕙᒡᔪᐊᕐᓇᖅ ᐱᓪᓗᒍ ᒐᕙᒪᑐᖃᒃᑯᓐᓂ ᑕᒪᒃᑯᓄᖓ. ᒥᓂᔅᑕ 

ᐊᐱᕆᔪᒪᓪᓗᒍ ᓇᓗᓇᐃᖅᓯᔪᒍᓐᓇᕐᒪᖔᖅ ᖃᑦᓯᑦ ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᔪᒫᕐᒪᖔᑕ ᐃᓅᓱᑦᑐᓄ 

ᐊᖏᕐᕋᖃᖏᑦᑐᒃᑯᕕᐅᔪᓄᑦ ᐅᕝᕙᓗ ᕿᒫᕕᐅᔪᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒥᒡᓗ ᐊᐱᖅᑯᑎᓐᓄᑦ.  

 

ᐊᐱᖅᑯᑎᐅᔪᖅ, ᒐᕙᒪᒃᑯᑦ ᐅᖃᓚᐅᖅᑕᖓᓂ, ᑕᒪᒃᑯᐊ ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᓂᒃ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ, ᐊᐅᓚᓂᖃᕋᔭᖅᐸᓪᓚᐃᔪᕆᓐᓇᖅ ᐊᕐᕌᒍᑦ ᖁᓕᐅᖏᒐᖅᑐᓂᒃ. ᑐᑦᓯᕋᖅᑐᓄᑦ 

ᑐᕌᖓᖃᑦᑕᕋᔭᖅᖢᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑏᑐᖅ ᑖᓐᓇ ᒥᓂᔅᑐ ᐃᓄᓕᕆᔨᒃᑯᓪᓗ ᑕᒪᒃᑯᐊ 

ᐊᑐᐃᓐᓇᐅᑎᑦᓯᐊᓂᐊᖅᐳᑦ ᑕᑕᕆᐊᓕᓐᓂᑦ ᑮᓇᐅᔭᖅᑖᕈᒪᔪᓄᑦ. ᐊᒻᒪᓗ ᒥᓂᔅᑐ ᐃᑉᐸᒃᓴᖅ ᐅᖃᐅᓚᐅᕐᒥᒻᒪᑦ, 

ᑕᒪᒃᑯᐊ ᑲᑐᔾᔨᖃᑎᒌᑦᑐᑦ ᑲᑐᔾᔨᖃᑎᒌᒋᐊᒃᑲᓐᓂᕐᓗᑎᒃ ᑕᒫᓂ ᐃᓅᓱᑦᑐᓄᑦ ᐊᖏᕐᕋᖃᖏᑦᑐᑯᕕᖃᕐᓂᐊᖅᐸᑦ. ᑖᓐᓇ 

ᐃᒡᓗ ᒐᕙᒪᒃᑯᓐᓄᑦ ᐊᐅᓚᑕᐅᒐᔭᖅᑰᖏᒻᒥᒻᒪᑦ.  

 

ᒥᓂᔅᑐ ᐅᖃᕈᓐᓇᖅᐸᑦ, ᑭᒃᑯᑦ ᑲᑐᔾᔨᖃᑎᖏᑦ ᐃᓄᓕᕆᔨᒃᑯᓂᓛᒃ ᑲᑐᔾᔨᖃᑎᖃᕐᒪᖔᑕ ᑕᒪᑐᒪᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᖃᖅᑲᐅᕗᖓ, ᑮᓇᐅᔭᕐᒥᒃ 

ᐊᑐᐃᓐᓇᐅᑎᑦᓯᓯᒪᒻᒪᑕ ᒐᕙᒪᑐᖃᒃᑯᑦ, $8−$9 ᒥᓕᐊᓃᖦᖢᓂ ᑮᓇᐅᔭᑦ.  

 

ᑕᐃᒪ ᑲᑐᔾᔨᖃᑎᒋᑐᐃᓐᓇᕆᐊᖃᑦᑕᑎᓐᓂ ᐅᖃᖅᑎᓪᓗᖓ, ᑭᒃᑯᑦ ᓄᓇᓕᑉᑎᓐᓂ ᑕᐃᒪᓐᓇᐃᑦᑐᓂᒃ 

ᐱᔨᑦᓯᕋᐅᑎᖃᕋᑦᑕᖅᐸᑦ.  

ᐃᓛᓐᓂᒃᑯᑦ ᑮᓇᐅᔭᓕᐅᕋᓱᑦᑎᐅᓐᖏᑦᑐᑦ, ᑲᒪᓪᓗᐊᑕᖃᑦᑕᓲᖏᒻᒪᑕ ᓴᖅᑮᕐᓗᑎᒃ, ᐱᔨᑦᑎᕋᐅᑎᐅᓪᓗ ᐊᑐᓂᑦ 

ᓄᓇᓕᑉᑎᓐᓄᑦ. ᑕᒪᒃᑯᐊ ᐅᖂᑕᒃᑯᑦ ᓲᕐᓗ, ᐊᕐᕕᒃᑯᑦ ᑕᒪᒃᑯᐊ ᑕᕝᕙ ᑲᑐᔾᔨᖃᑎᒋᒐᔭᓐᖑᐊᖅᑕᕗᑦ, ᕿᒥᕐᕈᒐᔭᕈᑦᑕ 

ᑕᐃᒪᓐᓇᐃᑦᑐᒥᑦ, ᐃᒻᒪᖄ, ᐃᖃᓗᓐᓂ ᐆᑦᑑᑎᒋᓗᒍ. ᐊᒥᓱᑦ ᐃᒻᒪᖄ ᐊᑐᖅᑕᐅᔪᓐᓇᕋᔭᖅᑐᑦ, 

ᑲᑐᔾᔨᖃᑎᒋᔪᓐᓇᕋᔭᖅᑐᑦ, ᐋᖅᑭᒃᓯᒐᓱᓪᓚᑦᑖᓕᕈᑦᑕ ᐊᖏᕐᕋᖃᖏᑦᑐᑯᕕᒻᒥᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᐹᓂ ᐊᒻᒪ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥᒃ ᐊᐱᖅᑯᑎᒐ, ᐊᐱᕆᔪᒪᓪᓗᖓ ᒥᓂᔅᑕ. ᑖᒃᑯᐊ 

ᐃᓄᓕᕆᔨᒃᑯᑦ ᐊᑐᕈᒫᕐᓂᐊᖅᓯᒪᒻᒪᖔᑕ 534−ᒥᒃ ᐃᓪᓗᒥᒃ, ᑖᓐᓇ ᓇᔪᖅᑕᐅᒍᓐᓃᓛᕐᒪᑦ. ᑖᓐᓇ ᐃᓅᓱᑦᑐᓄᑦ 

ᐊᖏᕐᕋᖃᓐᖏᑦᑐᕕᐅᓯᒍᓐᓇᕋᔭᕐᒪᖔᖃᐃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑐ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᖁᔭᓐᓇᒦᒃ ᐊᐱᖅᑯᑎᓐᓄᑦ.  

ᑕᐃᒪ ᐊᖏᕐᕋᖃᓐᖏᑦᑐᒃᑯᕕᒻᒧᑦ ᐊᑯᓂᐅᖏᑦᑐᖅ ᐊᑐᕈᒫᕐᓂᐊᓚᐅᖅᓯᒪᔪᖅ. ᑭᓯᐊᓂ ᐃᓪᓗ ᓇᒻᒥᓂᕆᕋᓗᐊᖅᓱᑎᒍ 

ᐃᓚᖓ ᐱᐅᖏᓕᓯᒪᒻᒪᑦ ᐃᓪᓘᑉ.  

 

ᖃᐅᔨᓴᖅᑎᒻᒪᕆᒻᒧᑦ ᑭᓯᐊᓂ ᕿᒥᕐᕈᔭᐅᓚᐅᕐᓗᓂ ᐃᓚᒋᐊᖅᑕᐅᒍᓐᓇᕋᔭᕐᒪᖔᑦ ᑕᐃᓐᓇ ᐃᓪᓗ ᑐᑭᓯᓚᐅᕐᓗᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᐳᑦ, ᐊᐱᖅᑯᑎᖃᖃᑦᑕᕐᓂᖅ ᖃᐅᔨᓴᐅᑎᖓ 

ᐃᓱᓕᒻᒪᑦ. ᑲᔪᓯᓗᑕ.  

 

(ᑐᓵᔨᒃᑯᑦ) ᑎᑎᕋᖅᓯᒪᔪᓄᑦ ᐊᐱᖅᑯᑏᑦ . ᓈᓴᐅᑎᓕᒃ 8. ᐅᑎᖅᑎᑦᑎᓂᖅ ᑎᑎᖅᑲᒃᑯᑦ ᐊᐱᖅᑯᑎᐅᓚᐅᖅᑐᓂᒃ. 

ᓈᓴᐅᑎᓕᒃ 9. ᑭᐅᔾᔪᑏᑦ ᒪᑉᐱᓕᓵᖅᑎᓪᓗᑕ ᐅᖃᐅᓯᔪᕕᓂᕐᓄᑦ. ᓈᓴᐅᑎᓕᒃ 10. ᐊᑎᓕᐅᖅᑕᐅᔪᕕᓃᑦ. 11. 

ᑭᐅᔾᔪᑏᑦ ᐊᑎᓕᐅᖅᑕᐅᓚᐅᖅᑐᓄᑦ. ᓈᓴᐅᑎᓕᒃ 12. (ᑐᓵᔨᑎᒎᓕᖅᑐᖅ) ᐅᓂᒃᑳᑦ ᑲᑎᒪᔨᕋᓛᓂᑦ ᑲᑎᒪᔨᐅᔪᓂᓪᓗ 

ᒪᓕᒐᒃᓴᐅᔪᓂᒃ ᐊᓯᖏᓐᓂᓪᓗ. ᓵᒨᖅᑕᐅᓂᖏᑦ ᑎᑎᕋᖅᓯᒪᔪᐃᑦ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑐᓕᕆᓂᕐᒧᑦ, 

ᒥᓂᔅᑕ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 391 - 5(2): ᓄᓇᕗᒥ ᐊᑦᑕᓇᖅᑐᓕᕆᔨᒃᑯᑦ 2019-2020 ᐊᕐᕌᒍᑕᒫᑦ ᐅᓂᒃᑳᖓ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᑉᐳᖓ ᓵᒨᖅᓯᒋᐊᔅᓴᖅ 

2019-2020 ᓄᓇᕗᒻᒥ ᑐᐊᕕᕐᓇᖅᑐᓄᑦ ᐅᓂᒃᑳᓕᐊᕆᓯᒪᔭᖏᓐᓂᒃ ᐊᕐᕌᒍᑕᒫᖅᓯᐅᑏᑦ. ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᔪᓱᓂᒃ ᓴᖅᑭᑦᑎᓂᖅ. ᒥᔅᑕ ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 392 - 5(2): ᑎᑎᖅᑲᒃ ᐃᖃᓗᐃᑦ ᑲᑎᓐᖓᔪᓄᑦ ᐃᒡᓗᓄᑦ ᑲᑐᔾᔨᖃᑎᒌᒃᑯᖏᓐᓂᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓵᒨᖅᓯᕗᖓ ᐊᔾᔨᖓᓂᒃ ᑎᑎᕋᕈᑎᒋᓯᒪᔭᓐᓂ ᐃᖃᓗᓐᓂ 

ᐃᓪᓗᖃᖅᑎᑦᑎᔨᓄᑦ ᑲᑎᓐᖓᔪᓂᒃ ᑖᒃᑯᐊ ᑎᒥᖁᑎᖏᑦ ᓄᓇᖃᖅᑐᓄᑦ ᐃᓚᒋᔭᐅᔾᔪᑎᖃᐅᕐᒪᑕ. ᓄᓇᕗᑦ ᒐᕙᒪᒃᑯᑦ 

ᐃᓱᒫᓘᑎᑦ ᓴᖅᑭᑕᐅᖃᑦᑕᖅᓯᒪᒻᒪᑕ ᐊᑭᑦᑐᐸᓪᓕᐊᓂᖏᓐᓂᒃ ᓇᓕᐅᒃᑯᒫᖅᓯᐅᑏᑦ. ᐊᒃᑐᐃᓂᓘᖅᓯᒪᓪᓗᓂ 

ᐃᓪᓗᖃᖅᑎᐅᓂᕐᒧᑦ. ᑕᒪᒃᑯᐊ ᐅᖃᐅᓯᐅᓯᒪᔪᑦ ᐅᖃᐅᓯᕆᖃᑦᑕᐸᓪᓕᐊᓂᐊᖅᑕᒃᑲ ᑕᒪᑐᒪ ᐃᔅᓯᕙᓂᑦᑎᓐᓂ 

ᐅᐱᕐᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᓕᐅᕐᓂᐊᓂᕐᒧᑦ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᒃᓴᑦ. ᐱᖁᔨᕗᖔᕈᑏᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 73 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖓ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ ᓯᓈᓄᑦ, ᒪᓕᒐᒃᓴᖅ 73, ᐋᖅᑭᒋᐊᕈᑎ ᑮᓇᐅᔭᑎᒍᑦ ᐃᑲᔫᓯᐊᖅᑖᖑᕙᑦᑐᑦ 

ᐃᓕᓐᓂᐊᖅᑎᓄᑦ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᒋᖅᑎᑕᐅᔪᖅ ᓈᒻᒪᖕᒪᑦ. ᐱᒋᐊᖅᑎᑕᐅᔪᒧᑦ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 73 ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᓄᓇᓕᓐᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 

ᐱᔨᑦᑎᕋᖅᑎᑯᓐᓄᓪᓗ, ᒥᔅᑕ ᐃᖃᓪᓗᐊᖅ.  

 

ᒪᓕᒐᒃᓴᖅ 74 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ Hᐋᒪᓚᐃᑦ ᒪᓕᒐᖓ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᒐᒃᓴᖅ 74, ᐋᖅᑭᒋᐊᕆᔾᔪᑎᐅᔪᖅ ᕼᐊᒻᓚᒃᑯᑦ ᒪᓕᒐᖓᓂᒃ 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᓂᐊᖅᑯ ᕼᐊᒻᓚᒃᑯᑦ ᒪᓕᒐᖓᓂᒃ ᐱᔪᓐᓇᑎᑦᑎᓕᕈᓐᓇᕐᓗᓂ 

ᐊᔾᔨᒌᓐᖏᑦᑐᓂᒃ ᐋᖅᑭᒋᐊᕆᔾᔪᑎᐅᔪᓂᒃ ᓄᓇᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᕋᓛᕆᔭᖏᓐᓂᒃ 

ᐱᔾᔪᑎᖃᖅᑎᓪᓗᒋᑦ ᐊᔾᔨᒌᓐᖏᑑᔪᓂᒃ ᐃᓄᓐᓂᒃ. ᖁᐊᓇᖅ, ᐅᖃᖅᑏ.  

 

ᐅᖃᖅᑎ: ᓅᒃᑎᒋᐊᕈᑎ ᓈᒻᒪᒻᒪᑦ. (ᑐᓵᔨᑎᒎᓕᖅᑐᖅ) ᓅᑦᑎᒋᐊᕈᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? (ᑐᓵᔨᑎᒎᓕᖅᑐᖅ) ᓅᒃᑎᒋᐊᕈᑎ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 74 ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ.  

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐱᕐᔪᐊᖑᓐᖏᓐᓂᖅᓴᓄᑦ ᐃᖅᑲᖅᑐᐃᔾᔪᑕᐅᓂᖏᓐᓄᑦ 

ᐊᖅᑯᓵᕋᒋᔭᐅᓲᓄᑦ ᒪᓕᒐᖓ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᓂᒋᐊᓄᑦ ᑖᓐᓇ ᒪᓕᒐᒃᓴᖅ 75, ᒪᓕᒐᖅ ᐋᖅᑭᒋᐊᕈᑎᐅᔪᒧᑦ ᐱᒻᒪᕆᐅᓐᖏᓂᖅᓴᓂᒃ 

ᐱᕋᔭᑉᐸᑦᑐᓂᒃ ᐊᐅᓚᓂᖓᓂᒃ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔾᔪᑎᐅᓂᐊᖅᑯ ᐱᒻᒪᕆᐅᓐᖏᓂᖅᓴᓂᑦ ᐱᕋᔭᖅᐸᑦᑐᓄᑦ ᐊᐅᓚᓂᐅᔪᒥᒃ 

ᐱᖁᔭᒥ ᓇᓗᓇᐃᖅᓯᓂᕐᒥᒃ ᐱᔪᓐᓇᕐᓂᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᓕᓐᓂ ᒐᕙᒪᒐᔭᐅᔪᓂᒃ 

ᓄᓇᕗᒻᒥ ᐊᒻᒪᓗ ᓄᓇᓕᓐᓂ ᒪᓕᒐᕋᓛᖏᓐᓂᒃ ᐊᒻᒪᓗ ᐅᕐᓂᓪᓗᒍᓐᓇᖅᓯᓂᕐᒥᒃ ᑕᐃᒃᑯᓄᖓ ᐱᕋᔭᓐᓂᐅᔪᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓅᒃᑎᒋᐊᕈᑎ ᓈᒻᒪᒻᒪᑦ. ᓅᒃᑎᒋᐊᕈᑎᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᓅᒃᑎᒋᐊᕈᑎ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 75 ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᒪᓕᒐᒃᓴᖅ 76 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ ᐃᖅᑲᓇᐃᔮᒥᒃ ᐸᕐᓇᐅᑎᐅᑉ ᒪᓕᒐᖓ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ, ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 76, ᑖᓐᓇ ᐋᖅᑭᒋᐊᕈᑎᐅᔪᖅ 

ᓄᓇᓕᓐᓂ ᐃᖅᑲᓇᐃᔭᖅᑏᑦ ᐃᑲᔫᓯᐊᖅᑐᓕᕆᔨᒃᑯᖏᓐᓄᑦ ᓄᖅᑲᕈᓯᐊᕈᑎᒧᓪᓗ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 

ᐊᐃᑉᐹᓂ. ᑖᓐᓇ ᐋᖅᑭᒋᐊᕈᑎᐅᒻᒪᑦ ᐅᑭᐅᖅᑕᖅᑐᒥ ᐃᑲᔫᑎᔅᓴᖏᓐᓄᑦ ᓄᖅᑲᕈᓯᐊᖏᓐᓄᑦ 

ᒪᑐᐃᖓᑦᑎᐊᓂᖅᓴᐅᓕᕐᓗᓂ ᐅᑭᐅᖅᑕᖅᑐᒥ ᑖᓐᓇ ᑲᑎᒪᔨᕋᓛᖏᓐᓄᑦ ᐊᒻᒪᓗ ᓴᓐᖏᓂᖃᕐᓂᖅᓴᐅᓕᖁᓪᓗᒋᑦ 

ᒪᓕᒐᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 76 ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓅᖅᑕᐅᓂᐊᖅᐳᖅ.  

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓱᒪᔅᓴᖅᓯᐅᕈᑎᔅᓴᖏᑦ ᑲᑎᒪᔨᕋᓛᑦ ᒪᓕᒐᒃᓴᖏᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 69, 70, 71, ᐊᒻᒪᓗ 72. ᒥᔅ ᐊᕐᓇᒃᑲᖅ ᐃᒃᓯᕙᐅᑕᐅᓂᐊᕐᓗᓂ. ᒪᓕᓪᓗᒋᑦ ᐱᔪᓐᓇᕐᓂᖃᖅᑎᑕᐅᓂᕐᓄᑦ 

ᐱᒋᐊᖅᑕᐅᓯᒪᔪᒧᑦ 114-5(2) ᑲᑎᒪᔨᕋᓛᑦ ᑲᑎᒪᐃᓐᓇᓂᐊᖅᑯᑦ ᐱᔭᕇᕋᓱᓐᓂᓕᒫᒥᓂᒃ. ᑲᔪᓯᓚᐅᓐᖏᓂᑦᑎᓐᓂ 

ᑲᑎᒪᑐᐃᓐᓇᓂᕐᒧᑦ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:42ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:10ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑐᓐᖓᓱᒃᑲᓐᓂᓕᕐᒥᒋᔅᓯ ᐊᒻᒪᓗ ᑐᓐᖓᓱᒋᔅᓯ ᑕᑯᓐᓇᓕᕋᑖᑕᐃᓐᓇᓕᕈᔅᓯ. 

ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ, ᑲᑎᒪᑐᐃᓐᓇᓂᕐᒥᑦ ᐅᑯᓂᖓ ᐱᔭᒃᓴᖃᖅᑐᒍᑦ, ᒪᓕᒐᒃᓴᑦ 69, 70, 71 ᐊᒻᒪ 72. 

ᑲᑎᒪᔩᑦ ᓱᒍᒪᕙᑦ? ᒥᔅᑕ ᖃᐃᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᐃᒃᓯᕙᐅᑕᖅ. ᕿᒥᕐᕈᒋᐊᕈᒪᔪᒍᑦ ᒪᓕᒐᒃᓴᖅ 69 ᐊᒻᒪ 70 ᐊᒻᒪᑦᑕᐅᖅ ᒪᓕᑦᑐᓂ 

ᑎᑎᖅᑲᕈᓘᔭᕐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖃᐃᕐᓂᖅ. (ᑐᓵᔨᑎᒍᑦ): ᐊᖏᖃᑎᒌᑉᐱᑕ ᒪᓕᒐᒃᓴᖅ 69 ᖃᒪᒋᖅᑳᕐᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 69 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2020-2021 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᓂᒃ ᑕᑯᒐᒪ. ᒥᔅᑕ ᕼᐃᒃᔅ ᐊᐱᕆᔪᒪᒐᒃᑯᑦ ᓂᓪᓕᐊᓂᐊᖅᑐᖁᑎᖃᕐᒪᖔᖅ 

ᑲᑎᒪᔨᕋᓛᓐᓃᖔᖅᑐᓂᒃ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐃᒃᓯᕙᐅᑕᖅ ᖁᔭᓐᓇᒦᒃ. ᐄ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᓈᒻᒪᓴᖅᑳᑦ ᒥᓂᔅᑕᑦ ᐃᓕᔅᓯ ᓵᖓᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑮ. ᑎᑎᕋᖅᓯᒪᓂᐊᕐᖓᑕ ᑭᒃᑰᒻᒪᖔᑕ ᓇᓗᓇᐃᓚᐅᒃᑭᑦ ᐃᖅᑲᓇᐃᔭᖃᑎᑎᑦ 

ᐱᒋᐊᓕᕐᓗᑎᓪᓗ ᐅᓂᒃᑳᕆᓂᐊᖅᑕᕐᓂᑦ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑯᐊ ᑭᒃᑰᒻᒪᖔᑕ ᒪᓕᒐᒃᓴᑦ 69, 70-ᒧᓪᓗ 

ᐱᖃᑎᒋᓂᐊᖅᑕᒃᑲ. ᐱᒋᐊᖅᑳᕐᓗᖓ ᑕᓕᖅᐱᓐᓂ ᑳᓖᓐ ᓯᑖᒃᓕ, ᒥᓂᔅᑕᐅᑉ ᑐᖏᓕᖓ 

ᐋᕐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ ᑕᓕᖅᐱᓐᓂ ᑎᐅᕆ ᐊᐅᓪᓚ ᐊᖏᔪᖅᑳᖑᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᒥᔅᑕ ᑦᓴᐅᓐ ᑮᓇᐅᔭᓕᕆᔨᒃᑯᓐᓄᑦ ᐊᖏᔪᖅᑳᖑᔪᖅ ᐊᒻᒪ ᑖᓐ ᑲᐅᕈᓴᓐ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐄ, ᐃᓕᔅᓯ ᓵᖓᓃᑉᐳᖓ ᒪᓕᒐᒃᓴᖅ 69 ᓴᖅᑭᕆᐊᖅᑐᒍ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᓯ ᐊᐅᓪᓚᑦᑎᓂᕐᒧᑦ 

ᐋᖅᑭᐅᒪᑦᑎᑦᑎᓂᕐᒧᑦ ᒪᓕᒐᖅ ᓈᓴᐅᑎᓕᒃ 3, 2020-2021. ᑕᕝᕘᓇ ᒪᓕᒐᒃᓴᒃᑯᑦ ᐊᖏᖅᑕᐅᔪᒪᔪᑦ 

ᓯᕗᓕᖅᑎᓕᕆᔨᒃᑯᑦ ᒐᕙᒪᓕᕆᔨᒃᑯᑦ ᐊᐅᓚᒍᑎᔅᓴᖏᑦ 2020-2021-ᒥ ᐃᓚᒋᐊᓐᖏᑎᐊᕐᓗᒋᑦ. ᐊᖏᖅᑕᐅᖁᔭᕗᑦ.  

 

ᓇᓗᓇᐃᑦᑎᐊᕐᓗᒍᐃᓛᒃ ᐅᓇ ᒪᓕᒐᔅᓴᖅ ᐊᖏᓪᓕᒋᐊᕆᖁᔨᔪᖅ ᐊᒻᒪᓗ ᒥᑭᓪᓕᒋᐊᕆᓕᕐᒥᓗᓂ $4.606-ᒥᓕᐊᓂᒃ 

ᖃᓄᑐᐃᓐᓇᕐᓕ ᑕᐃᒪ ᑖᓐᓇ ᒪᓕᒐᒃᓴ ᐊᖏᖅᑕᐅᑉᐸᑦ ᑮᓇᐅᔭᖏᓐᓂᒃ ᐊᑦᑐᐃᔾᔮᖏᓪᓚᕆᑦᑐᑦ ᒐᕙᒪᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑕ ᑖᓐᓇ ᑲᒪᓇᖅᑑᒐᓗᐊᖏᓛ ᑐᔅᓯᕌᕋ ᓇᓗᓇᐃᔭᑦᑎᐊᕐᓂᐊᕋᒃᑯ ᐃᑲᔪᖅᓯᔾᔪᑎᐅᓂᐊᖅᑐᖅ 

ᐅᑭᐅᖅᑕᖅᑐᒥ ᖃᖓᑕᓲᓕᕆᔨᓂᒃ. ᑕᐃᒪ ᑎᑎᕋᓚᐅᖅᓯᒪᒐᒪ ᒪᓕᒐᓕᐅᖅᑎᓄᑦ ᐊᐃᐳᓗ 14-ᖑᑎᓪᓗᒍ 

ᓇᓗᓇᐃᖅᑐᕋᓱᑦᑐᒍ ᑖᓐᓇ ᐅᓂᒃᑳᕆᒃᑲᓂᓐᖑᓱᑉᐸᕋ.  

 

ᓄᕙᓐᓇᔾᔪᐊᖅ ᓱᓕ ᐊᑦᑐᖅᓯᓯᒪᒻᒪᑦ ᖃᖓᑕᓲᒃᑯᑦ ᐃᖏᕐᕋᔭᒐᓐᓂᐅᖃᑦᑕᖅᑐᒥᑦ ᓄᓇᕗᑦ ᐃᓗᐊᓂ. 

ᖃᖓᑕᓲᓕᕆᔨᓂᒃ ᐊᑦᑐᖅᓯᓪᓚᕆᔅᓯᒪᒻᒪᑦ. ᒐᕙᒪᒃᑯᑦ ᐃᓱᒪᑖᖅᓯᒪᒻᒪᑕ ᑖᒃᑯᐊ ᖃᖓᑕᓲᓕᕆᔩᑦ ᓇᓕᕇᑦᑐᓂᑦ 

ᑮᓇᐅᔭᓕᐅᖁᓐᓇᑕᖅᑲᑕ ᖃᖓᑦᑕᐃᓐᓇᖃᑦᑕᕐᓗᑎᑦ ᓄᓇᓕᓐᓅᑦ ᐱᐅᒋᓪᓗᑎᒍ. ᑕᒪᓐᓇ 

ᐊᑕᑲᐃᓐᓇᑐᐃᓐᓇᓂᐊᖅᑐᖅ ᑮᓇᐅᔭᖅᑎᒍᑦ ᐃᑲᔫᑎᕗᑦ ᖃᐅᔨᒪᓐᖏᑦᑐᒍ ᖃᓄᑎᒋ ᑕᐃᒪᐃᓕᖓᒋᐊᖃᕐᓂᐊᕐᒪᖔᖅ 

ᒐᕙᒪᒃᑯᑦ ᐋᖅᑭᑦᑎᕆᓯᒪᔪᑦ ᓇᐃᓈᖅᑎᑦᑐᒍ ᑖᒃᑯᐊ. ᖃᖓᑕᓲᓕᕆᔩᑦ ᒥᔅᓴᐅᓯᔅᓯᖃᑦᑕᖅᑐᐃᑦ ᖃᑦᑎᓂᑦ 

ᐊᑐᕆᐊᖃᓛᖅᑐᒋᒻᒪᖔᕐᒥᓂᒃ ᐊᒻᒪᓗ ᒥᔅᓴᐅᓯᔅᓯᑦᑕᕆᕗᒍᑦ ᑖᒃᑯᐊ ᑲᑎᑎᓚᐅᖅᑐᑎᒍ ᖃᑦᑎᓂᑦ ᐱᒋᐊᖃᓛᕐᒪᖔᑕ 

ᖃᐅᔨᓲᖑᔪᒍᑦ.  

 

ᑕᐃᒫᒃ ᑕᕝᕙ ᐱᔭᕆᐊᖃᕐᓂᖏᑦᑕᖏᓐᓂᒃ ᐱᑎᑦᑕᖅᐱᐊᕋᑦᑎᒍ. ᒫᔾᔨ 2021-ᖑᑎᓪᓗᒍ ᑮᓇᐅᔭᓕᕆᔾᔪᑦ ᐊᕐᕌᒍᖓ 

ᐃᓱᓕᓐᖑᓱᓕᖅᑎᓪᓗ ᐊᑐᐃᓐᓇᕈᐃᒍᒪᓚᐅᕋᑦᑕ $18-ᒥᓂᐊᓐᑲᓂᕐᓂᑦ ᖃᖓᑕᓲᓕᕆᔨᓄᑦ. ᔮᓐᓄᐊᓕᒥ ᒫᔾᔨᒧᑦ 

ᐊᑐᖅᑕᐅᓂᐊᖅᑐᒥ, ᑖᓐᓇ ᒪᓕᓕᔪᔪᖅ ᖃᖓᑕᓲᓕᕆᔩᑦ ᒥᔅᓴᐅᓴᓯᒪᔭᖏᓐᓂ ᓯᕗᒧᑦ. ᑕᐃᔅᓱᒪᓂ ᐋᖅᑮᒐᑦᑕ 

ᖃᐅᔨᒪᒍᒪᓪᓗᑕᐃᓛᒃ ᑮᓇᐅᔭᐃᕈᓐᓇᕐᓂᕗᑦ ᐊᖏᖅᑕᐅᓯᒪᔪᑦ ᓈᓴᐅᑎᓕᒃ 11. ᑖᓐᓇ ᐊᖏᓪᓕᐊᕆᔪᔪᖅ 

ᒐᕙᒪᓕᕆᔨᒃᑯᑦ ᑮᓇᐅᔭᖏᓐᓂ $4.06-ᒥᓕᐊᓐᓂᑦ, ᑕᐃᒫᓪᓗ ᐃᑲᔫᑎᓂᒃ ᑐᓂᓯᒍᓐᓇᖅᓯᔪᕗᒍᑦ ᖃᖓᑕᓲᓕᕆᔨᓄᑦ.  

ᑎᑎᖅᑲᕆᔪᔭᕋ ᐃᓕᔅᓯᓐᓄᑦ ᐊᐃᐳᓗ ᓇᓗᓇᐃᖅᓯᔪᖅ ᑖᒃᑯᓂᖓ ᐊᒻᒪ ᐃᓗᓕᖅᑐᓂᖅᓴᐅᓪᓗᑎᒃ ᐊᔾᔨᐅᖏᑦᑐᒃᑯᑦ 

ᑮᓇᐅᔭᓂᑦ ᐱᒋᐊᖃᔪᒐᑦᑕ ᑮᓇᐅᔭᓕᕆᓂᕐᒧᑦ ᒪᓕᒐᖅ ᒪᓕᒐᓕᐅᕐᕕᒻᒧᑦ ᐅᖃᐅᓯᕆᒋᐊᖃᖅᓯᒪᒐᑦᑎᒍ ᑐᔅᓯᕌᕆᓗᒍ 

ᐃᓚᒋᐊᕈᒪᔾᔪᑎᑎᒍᑦ ᐱᒻᒪᕆᐊᓘᔪᖅ ᒐᕙᒪᒃᑯᑦ ᓴᖅᑭᔮᕋᓱᐊᕐᓂᖏᓐᓄᑦ ᐊᒻᒪ ᓵᓐᖓᔭᔅᓴᐅᓂᕐᒥᓂᒃ 

ᖃᐅᔨᒪᓂᖏᓐᓄᑦ. ᑭᓯᐊᓂᓕ ᑐᓴᕋᑖᑦᑎᐊᓕᕐᒥᒐᑦᑕ ᑐᓴᕈᒥᓇᖅᑐᓂᑦ ᓯᕗᓪᓕᖅᐹᒥ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐱᓕᕆᔨᐅᖃᑎᕗᑦ ᓇᓗᓇᐃᖅᓯᐅᕐᖓᑕ ᑖᒃᑯᐊ ᐃᓱᒪᖅᓱᕈᑎᒋᔪᓐᓇᓂᖅᓴᕆᒐᑦᑎᒍᒍᖅ ᑮᓇᐅᔭᖅᑖᕆᓯᒪᔭᕗᑦ. 

ᐊᒻᒪᓗ ᐊᐃᑉᐹ ᑕᐃᒃᑯᐊ ᖃᖓᑕᓲᓕᕆᔩᑦ ᐊᓂᒍᖅᓯᒪᔪᓂᑦ ᑮᓇᐅᔭᓕᕆᔾᔪᑎᓂᒃ ᖃᐃᑦᑎᓚᐅᕐᒥᒻᒪᑕ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᑐᑭᓯᑦᑎᐊᖅᓯᒪᓂᖅᓴᐅᓕᕋᑦᑕ ᖃᐅᔨᒪᓕᖅᑯᒍᑦ ᑕᐃᒪᓐᓈᓗᓐᓂᒃ 

ᑮᓇᐅᔭᐃᕆᐊᖃᔾᔮᖏᓐᓇᑦᑕ. ᑕᐃᒃᑯᐊᓗ ᑮᓇᐅᔭᑦ 2020-ᒥ 2021-ᒧ ᑐᔅᓯᕌᕆᔪᔭᕗᑦ ᐊᑐᕆᐊᖃᔾᔮᖏᒻᒪᑕ. 

ᑕᐃᒪᓕ ᑖᒃᑯᐊ ᐃᖏᕐᕋᔪᓕᕆᔨᕐᔪᐊᒃᑯᓂᓛᒃ ᑮᓇᐅᔭᓕᕆᔨᒃᑯᑦ ᓇᓗᓇᐃᖅᓯᓯᒪᒋᐊᖃᕐᖓᑕ ᑖᒃᑯᓂᖓ 

ᐊᖏᔪᔭᔅᓯᓐᓂᒃ $4.6-ᒥᓕᐊᓂᒃ ᑕᐃᒪ ᐲᓐᖑᐊᕆᐊᖃᓕᖅᑲᓯᐅ. ᑕᕝᕘᓇ ᑕᕝᕙ ᑮᓇᐅᔭᒥᑦ 

ᑐᔅᓯᕋᓐᖑᐊᖅᑐᕐᔫᔮᖅᑐᑎᒍᑦ ᑲᒪᒋᕙᕗᑦ ᑭᓯᐊᓂ ᐃᓚᔪᖃᔾᔮᖏᑦᑐᖅ ᑮᓇᐅᔭᓂᒃ. ᐃᔅᓯᕙᐅᑕᖅ, ᑮᓇᐅᔭᓂᑦ 

ᐃᓚᒋᐊᖅᓯᒍᒪᔾᔪᑎᓂᒃ ᐊᒥᓱᐊᖅᑎᐊᓗᒃ ᑕᕝᕗᖓᖃᑦᑕᖅᓯᒪᒐᒪ ᑐᔅᓯᕋᖅᑐᖓ ᑭᓯᐊᓂᓕ ᐅᓇ ᐱᐅᒋᓂᖅᐹᕆᔭᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᖅᑏ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ ᑐᓵᔨᐅᓪᓗᐊᕋᒪ (ᑐᓵᔨᑎᒍᑦ): ᐅᖃᐅᓯᔅᓴᖃᑐᐃᓐᓇᖅᑐᖓ 

ᐃᑲᔪᖅᓱᐃᓂᕆᖃᑦᑕᖅᑕᑎᓐᓂᒃ ᑮᓇᔭᓕᐅᕋᓱᑦᑎᐅᔪᓂᒃ ᖃᖓᑕᓲᓕᕆᔨᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᖃᐅᓯᐅᖃᑦᑕᖅᓯᒪᒻᒥᔪᖅ ᐊᔾᔨᐸᓗᖏᓐᓂᒃ ᑕᐃᒫᒃ ᑮᓇᐅᔭᓂᒃ ᑐᔅᓯᕋᖅᓯᒪᔪᖃᖃᑦᑕᖅᓯᒪᒻᒪᑦ ᐊᔾᔨᖓᓂᑦ 

ᑮᓇᐅᔭᐃᕐᓗ ᓇᒻᒥᓂᖅᑖᖃᑕᐅᓗᓂ.  

 

ᑐᑭᓯᓯᒪᔪᖓ ᐃᓚᖏᑦ ᑖᒃᑯᐊ  ᐊᑭᓖᓂᐅᖃᑦᑕᖅᑐᐃᑦ ᑐᕌᖃᑦᑕᕐᖓᑕ ᖃᖓᑦᑕᐅᑎᓄᑦ ᐋᓐᓂᐊᕕᓕᐊᕆᐊᓕᓐᓄᑦ. 

ᐊᒻᒪ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓄᑦ ᐊᐅᓪᓚᕈᑎᓄᑦ. ᓱᓕᒃᑲᓐᓂ ᑮᓇᐅᔭᖅᑕᖃᒃᑲᓐᓂᕆᕗᖅ 

ᖃᖓᑕᓲᓕᕆᔨᓲᓄᑦ. ᐊᒻᒪ ᑐᑭᓯᓯᒪᔪᖓ ᑕᐃᒃᑯᐊ ᒐᕙᒪᒃᑯᓂᓛᒃ ᐱᖃᑦᑕᕐᖓᑕ, 

ᐱᔨᑦᑎᕋᖅᑕᐅᖏᓐᓇᕈᓐᓇᖃᑦᑕᕐᖓᑕ ᖃᖓᑕᓲᒃᑯᑦ ᐊᒥᓱᐊᖅᑎᓂᖅᓴᐅᖃᑦᑕᓕᖅᑐᑎᒃ ᖃᖓᑕᓲᑦ.  

 

ᑎᑭᖃᑦᑕᕋᔭᖅᑑᒐᓗᐊᓂᒃ ᐃᑲᔪᖅᑎᑕᐅᓐᓂᖏᑉᐸᑕ ᒐᕙᒪᒃᑯᓐᓄᑦ. ᑕᐃᒃᑯᐊ ᓯᕿᓐᖑᔭᒃᑰᖅᑐᑦ 

ᑎᑭᖃᑦᑕᕆᐊᖃᕐᓂᖏᓂᓛᒃ ᐃᓚᕐᖓᖅᓯᒪᓕᕋᔭᖅᑐᑦ. ᓈᒻᒪᓂᐊᖅᑐᒋᒐᒃᑯᓕ ᒐᕙᒪᒃᑯᑦ ᓇᒻᒥᓂᖃᐅᑎᑖᖅᑎᑕᐅᑉᐸᑕ 

ᖃᖓᑕᓲᑉ ᐃᓚᖓᓐᓂ. ᕘᔅ ᐃᐊ ᑕᐃᒃᑯᓄᖓ ᑳᒻ ᐃᐅᒃᑯᓄᓪᓘᓐᓃᑦ ᐃᑲᔪᖅᓰᖃᑦᑕᕐᓂᖏᓐᓄᑦ. ᑳᓐ ᐃᐊ 

ᐱᓗᐊᖅᑐᒥᑦ ᑖᓐᓇ ᑭᒃᑯᑐᐃᓐᓇᕐᓄᑦ ᓇᒻᒥᓂᖅᑖᕆᔭᐅᒍᓐᓇᕐᖓᑦ ᐃᓚᒋᔭᐅᓕᕐᕕᓴᐅᒻᒪᑦ.  

 

ᑕᐃᒪ ᑮᓇᐅᔭᓕᐅᕋᓱᐊᖅᑐᓄᑦ ᓇᒻᒥᓂᖅᑖᕆᔭᐅᒍᓐᓇᖃᑦᑕᕐᖓ ᐃᓚᖓ. ᖃᐅᔨᒪᔪᖓ ᓇᒻᒥᓂᕆᔭᐅᒐᓗᐊᖅᑎᓪᓗᒋᑦ 

ᐊᔪᕐᓇᕋᔭᖅᑐᒋᓐᖏᓇᒃᑯᓖ ᖃᖓᑕᓲᓕᕆᔩᑦ ᐃᑲᔫᓯᐊᖃᑦᑕᖅᓯᒪᓂᖏᑦ ᐱᔾᔪᑎᒋᓪᓗᒋᑦ ᐊᑐᐃᓐᓇᕈᐃᑉᐸᑕᖃᐃ 

ᓇᒻᒥᓂᖃᐅᑎᖓᓂᒃ ᑐᓂᓯᐊᕐᔪᕐᓗᑎᑦ ᒐᕙᒪᒃᑯᓐᓄᑦ ᑲᓇᐃᑎᐊᓐ ᓄᐊᒃᑯᓪᓗᖃᐃ. ᐊᒥᓱᕈᕆᐊᕐᓗᒋᑦ 

ᐃᓚᒋᔭᐅᔾᔪᑎᒋᔭᐅᔪᐃᑦ. ᑕᒪᒃᑯᐊ ᐃᑲᔫᑎᒋᔭᕗᑦ ᒐᕙᒪᐅᓪᓗᑕ ᐃᓕᓴᕆᔭᐅᔪᓐᓇᖅᑐᐃᑦ ᐊᑐᖅᑐᐊᖅᑕᒥᓂᐅᕐᓗᑎᑦ 

ᐅᑎᖅᑎᒋᐊᖃᓐᖏᓪᓗᑎᑦ.  

 

ᐊᔾᔨᒌᓐᖏᑦᑐᕈᓘᔭᖅᑎᒍᑦ ᑕᒪᓐᓇ ᑲᒪᒋᔭᐅᒍᓐᓇᕋᔭᕐᓂᕋᓗᐊᕐᖓᑦ ᖁᓅᒻᒥᒻᒪᕆᑦᑐᖓᓕ ᖃᐅᔨᒐᒪ 

ᐊᕐᕌᒎᓗᐊᓕᖅᑐᖅ ᐊᓂᒍᖅᑎᓪᓗᒍ ᓄᕙᓐᓇᕐᔪᐊᖅᑕᖃᖅᑎᓪᓗᒍ ᓱᓕ ᑮᓇᐅᔭᐃᔭᖅᑯᕈᑦ ᖃᖓᑕᓲᓕᕆᔨᓄᑦ 

ᐃᓚᖓᐃᓛᒃ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᓐᓃᖔᖃᑦᑕᕐᖓᑦ ᐃᓚᖓ. ᐊᒻᒪᓗ ᓇᒻᒥᓂᖅᑖᕈᑎᔅᓴᒥᓪᓗ ᐱᖃᑦᑕᕋᑕ 

ᐃᓕᓴᕆᔭᐅᒐᑦᑕ ᑕᐃᒫᒃ ᑮᓇᐅᔭᓂᒃ ᑐᓂᓯᓯᒪᒐᓗᐊᖅᑎᓪᓗᑕ. ᑕᕝᕙ ᐅᖃᐅᓯᔅᓴᒃᑲ. ᑖᓐᓇ 

ᐅᖃᐅᓯᐅᖃᑦᑕᖅᓯᒪᒻᒥᔪᖅ ᒪᓕᒐᓕᐅᕐᕕᒻᒥ.  

 

ᐃᓱᒪᒃᓴᖅᓯᕈᑎᒋᔭᐅᒋᐊᖃᖅᑐᒋᔭᕋᓕ ᒐᕙᒪᒃᑯᓐᓄᑦ. ᐃᑲᔪᖅᓯᑲᓐᓂᖃᑦᑕᕐᓂᐊᖅᑲ ᑮᓇᐅᔭᖅᑎᒍᑦ, 

ᑮᓇᐅᔭᓕᐅᕋᓱᑦᑎᐅᔪᓂᒃ ᓈᒻᒥᓂᖃᐅᑎᓕᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᑐᓐᖏ. ᐊᐱᖅᑯᑎᖃᕈᓐᓃᕋᒪ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᒪᐃᓐ. ᐅᖃᐅᓯᕆᕋᑖᖅᑕᖓᓐᓂ ᐊᔾᔨᖓᓐᓂ ᐅᖃᕈᒪᔪᖓ. 

ᒐᕙᒪᒃᑯᑦ ᓄᓇᕗᑦ ᒐᕙᒪᖓ, ᒐᕙᒪᑐᖃᒃᑯᑦ ᑮᓇᐅᔭᓂᒃ ᐃᑲᔫᓯᐊᖅᓯᒪᒋᓪᓗᑎᒃ $100,000-ᒥᓂᐊᓐᑲᓴᓐᓂᖅ 

ᐊᑭᓖᓯᒪᓕᕐᖓᑕ ᖃᖓᑕᓲᓕᕆᔨᓄᑦ. ᑐᑭᓯᓯᒪᒐᒪᓗ ᖃᖓᑕᓲᓕᕆᔩᑦ ᐊᑦᑕᓇᖅᑐᒦᓚᐅᕐᖓᑕᐃᓛᒃ ᐱᔨᑦᑎᕋᕐᓃᑦ 

ᑮᓇᐅᔭᓪᓗ ᐃᓯᖅᐸᓪᓕᐊᔪᑦ ᓄᖑᑉᐸᓪᓕᐊᑎᓪᓗᒋᑦ. ᓄᓇᕗᒻᒥᐅᓪᓗ ᐊᑦᑕᓇᖅᑐᒨᕐᓂᐊᓚᐅᕐᖓᑕ. ᑭᓯᐊᓂᓕ 

ᐅᑉᐱᕈᓱᒻᒥᒐᒪᑦᑕᐅ ᐊᑐᓐᖐᓐᓇᓚᐅᕋᑦᑕ ᐱᓐᖐᓐᓇᓐᓂᕋᑦᑕ ᐱᓇᓱᐊᕈᓐᓇᕋᔭᖅᑕᒥᓂᕐᓂᑦ.  

 

ᑖᒃᑯᐊ ᑲᓇᐃᑎᐊᓐ ᓄᐊᒃᑯᑦ ᑮᓇᐅᔭᓕᐅᕐᔪᐊᖅᓯᒪᔪᐊᓘᒻᒪᑕ ᒐᕙᒪᒃᑯᓐᓂ ᐊᕐᕌᒍᒐᓛᓗᓐᓂᑦ, 

ᐱᐅᓪᓚᕆᒃᑲᔭᖅᑐᒥᓂᐅᓚᐅᖅᑑᒐᓗᐊᖅ ᓄᓇᕗᑦ ᒐᕙᒪᖓ ᐊᑐᐃᓐᓇᐅᓂᖓᓂ ᑎᒍᓯᒐᓱᐊᕐᓂᖅᑲᑕᖃᐃ 

$100,000-ᒥᓕᓂᒃ ᐊᑐᖅᑕᐅᓪᓗᓂ ᑖᓐᓇ ᓂᐅᕕᕐᓗᑎᒃ ᐃᓚᖓᓂ ᑯᐊᐳᕇᓴᖓᓂ, ᖃᖓᑕᓲᓕᕆᔩᑦ 

ᑯᐊᐳᕇᓴᖓᓂ. ᑖᓐᓇᓗ ᐊᑎᓕᐅᖅᑕᐅᕋᑖᓚᐅᖅᑐᖅ ᐊᐅᓪᓚᖃᑦᑕᓂᕐᒧᑦ ᐋᓐᓂᐊᕕᓕᐊᖃᑦᑕᓂᕐᒧᑦ ᑳᓐᑐᓛᒃ 

ᖃᑦᑎᐊᑎᖅᑐᑎᒃ ᓄᓇᓕᓐᓅᖃᑦᑕᕆᐊᖃᕐᓂᖏᓐᓂ ᓇᓗᓇᐃᖅᓯᓯᒪᔪᐃᑦ.  

 

ᖃᖓᑕᓲᓕᕆᔩᑦ ᓱᕋᐃᖃᑦᑕᖅᓯᒪᒻᒥᒻᒪᑕ ᒪᓕᒋᐊᓕᒻᒥᓂᒃ ᑳᓐᑐᓛᖓᑕ ᐃᓗᐊᓃᑦᑐᓂᒃ. ᑖᒃᑯᐊ 

ᓵᓐᖓᔭᔅᓴᐅᓂᐊᓚᐅᖅᑐᐃᑦ ᖃᓄᕈᓘᔭᒻᒪᕆᒃ ᐃᖅᑲᖅᑐᐃᔨᒃᑯᑦ. ᑲᑕᓐᓂᐅᓴᓂᒻᒦᓚᐅᖅᑑᒐᓗᐊᓂᓛᒃ 

ᖃᖓᑕᓲᓕᕆᔩᑦ. ᒐᕙᒪᒃᑯᑦ ᑕᑯᓐᓈᑐᐃᓐᓇᓂᖅᑲᑕ ᐅᑕᖅᑭᑐᐃᓐᓇᓂᖅᑲᑕ ᖃᖓᑕᓲᓕᕆᔩᑦ $100,000-ᒥᓕᐊᓂᒃ 

ᓄᓇᕗᑦ ᒐᕙᒪᒃᑯᖏᓐᓄᑦ ᑎᒍᓯᔾᔪᑎᒋᔭᔅᓴᒥᓂᐅᔮᕐᖓᑦ. ᒥᔅᑕ ᒪᐃᓐ ᐅᖃᐅᓯᕆᖅᑲᐅᔭᖏᑦ 

ᐊᖏᖃᑎᒋᓪᓚᕆᒃᑲᒃᑭᓂᓛᒃ ᐊᓪᓗᐃᓐᓂᕋᔅᓯ ᑎᒍᔪᓐᓇᖅᑕᓯᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᒪᑉᐱᒐᖓᓄᑦ 4-ᒨᕆᔅᓯ. ᐋᒡᒐᐃᑦ 

ᒥᔅᑕ ᕿᓐᖑᖅ ᑕᑯᓐᓂᖏᓐᓇᒃᑭᑦ ᒪᒥᐊᓇᖅ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓕᒃ. ᑖᒻᓇ ᒥᓂᔅᑐ ᐱᒋᐊᕈᑎᒋᔮᓂ ᑎᑎᖅᑲᖅ ᐅᖃᓕᒫᖅᑖᑕ ᐃᓗᐊᓂ ᐅᓇ 

ᑮᓇᐅᔭᖅ ᐅᖃᐅᓯᖅᑕᖃᕐᒪᑦ ᐊᑦᑐᐃᕼᐃᒪᓂᐊᓐᖏᒻᒪᓐᖒᖅ 2020-2021- 2021-2022 ᑐᑭᓯᑦᓯᐊᕐᓂᕈᒪ?  

 

ᐃᒃᓯᕙᐅᑕᖅ ᑖᒻᓇ ᐊᑦᑐᐃᓂᒪᓂᕆᓗᒍ ᑮᓇᐅᔭᒥᒃ ᑕᕝᕙᓂ ᕼᐊᕕᑕᐅᕼᐃᒪᔫᒐᓗᐊᒥ, ᐃᕼᐅᒪᒐᒪ 

ᑕᐅᑐᓐᓇᖅᑰᕆᓪᓗᒍᓗ ᐃᒃᕼᐃᕙᐅᑕᖅ ᑕᕼᐊᒻᓇ ᖃᓄᖅᑐᖅ ᐃᓗᐊᖅᕼᐃᒋᐊᖅᐹᓪᓕᕈᒫᖅᑯᖅ ᑕᒫᓂ ᖃᓂᑦᑐᒥᒃ 

ᓯᕗᓂᒃᓴᒥ ᑕᐃᒪᐃᑦᑐᖅᑕᖃᕈᒫᓐᖏᒻᒪᑦ ᕼᐃᕗᓂᒃᕼᐊᑉᑎᓐᓂ ᑐᒡᓕᐊᓂ ᓂᕆᐅᕈᑎᒋᒐᓗᐊᖅᑖ ᒥᒃᕼᐊᓄᑦ. 

ᐃᒃᓯᕙᐅᑕᖅ ᑖᑉᕼᐅᒪᑦ ᐊᓯᐊᓂ ᐅᖃᐅᓯᖃᓗᐊᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒪᒥᐊᓇᖅ ᑕᑯᖅᑲᐅᖏᓐᓇᒃᑭᑦ ᐃᓵᑦᑎᓪᓗᑎᑦ. (ᑐᓵᔨᑎᒍᑦ) ᑭᓇᓗᑭᐊᖓᐃ? 

ᒪᑉᐱᒐᖓᓄᑦ 4−ᒨᕆᔅᓯ ᑮᓇᐅᔭᓂᑦ ᐃᓚᒋᐊᖅᓯᒪᔪᑦᑎᒧᑦ. ᒪᑉᐱᒐᖓᓂ 4. ᓯᕗᓕᖅᑏᑦ ᒐᕙᒪᐅᖃᑎᒌᓂᒃ 

ᐱᓕᕆᔨᐅᔪᑦ ᐊᐅᓚᓂᖏᑎᖏᓐᓅᑦ, ᐋᖅᑭᐅᒪᔾᔪᑎᖏᓐᓄᑦ ᐊᔾᔨᐅᖏᑦᑐᖅ ᑮᓇᐅᔭᓂᒃ ᐊᖏᕈᑎ. ᐱᔭᕇᕐᓚᒎ? ᒥᔅᑕ 

ᓚᐃᑦᓯᑑᓐ, ᐊᐱᖅᑯᑎᔅᓴᖃᖅᑮᑦ?  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑯᓗᖕᒥᒃ ᐊᐱᖅᑯᑎᒃᓴᖃᖅᑐᖓ. ᑐᑭᓯᔪᒪᑐᐃᓐᓇᖅᖢᖓ. 

ᖃᖓᐅᓇ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᐊᖅᑕᐅᓚᐅᖅᓯᔪᖅ ᐊᒻᒪᓗ ᖃᖓ ᑕᒃᑯᓄᖓ ᑲᑎᒪᔨᓄᑦ 

ᐊᖏᖅᑕᐅᓚᐅᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓚᐃᑦᓯᑑᓐ. ᒥᔅᑕ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᑦᓯ 29. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. (ᑐᓵᔨᑎᒍᑦ) ᐊᑎᖁᑎᖃᒃᑲᓐᓂᖏᓐᓇᒪ. ᒥᔅᑕ ᒪᐃᓐ, ᒥᔅᑕ ᒪᐃᓐ. 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ ᐅᑯᐊ ᖃᐃᑕᐅᓯᒪᔪᑦ ᐸᐃᑉᐹᑦ. ᒥᓂᔅᑕᐅᑉ ᒪᑐᐃᖅᓯᔾᔪᑎᖏᑦ 

ᐱᓯᒪᖏᓇᒃᑭᑦ. ᖃᕆᓴᐅᔭᒃᑯᒃᑲᐃ ᔭᒐᑕᕕᓂᖅ. ᑭᓯᐊᓂ ᐅᓇ ᑭᖑᓪᓕᖅᐹᑦᑎᐊᖅ ᐅᖃᖅᓯᒪᒻᒪᑦ, ᓄᓇᕗᑦ 

ᒐᕙᒪᒃᑯᒡᒎᖅ ᐃᑕᒃᑯᐊ $4.6 ᒥᓕᐊᓐ ᐊᑐᖅᑕᐅᖁᒡᓗᒋᑦ ᐱᖓᔪᐊᓂ ᑮᓇᐅᔭᓂᑦ ᐃᓕᓯᒃᑲᓐᓂᕆᐊᖃᕐᓂᐊᕋᒥᑦ. 

 

ᒪᑐᐃᔾᔪᑎᖏᑦ, ᐃᖅᑲᐅᒪᒍᒪ, ᑕᐃᒃᑯᐊ $5.6 ᒥᓕᐊᓐ ᑮᓇᐅᔭᐃᑦ ᓱᓕ ᐊᑐᕈᓐᓇᖅᑲ? ᒪ’ᓴ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᑦᑎᐊᖅᑲᐅᔪᑎᑦ. ᑕᐃᒪᐃᖃᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ): ᐊᓱᐃᓛᒃ $4.6 ᒥᓕᐊᓐ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

ᐃᑲᔫᑕᐅᑲᓐᓂᖁᒡᓗᒋᑦ ᑖᒃᑯᓄᖓ ᖃᖓᑕᓲᖅᑎᓄᑦ. ᐊᒻᒪᓗ ᖁᔭᓐᓇᒦᖅᖢᒋᑦ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ. 

 

ᑕᐃᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ, ᓂᓪᓕᕐᕕᐅᓯᒪᕚᑦ ᓇᖕᒥᓂᖃᖃᑕᐅᓂᕐᒥᑦ ᖃᖓᑕᓲᒥᒃ ᐊᒻᒪᓘᓐᓃᑦ ᖃᓄᖅ 

ᑭᐅᔭᐅᓚᐅᕐᒪᖔᔅᓯ. ᓈᒻᒪᖏᓚᖅ, ᓈᒻᒪᑉᐹ ᓇᒻᒥᓂᖅᑖᖃᑕᐅᓗᓂ, ᑕᐃᒪᐃᓕᔭᐅᓯᒪᓕᖅᐱᓰ, ᑲᓇᑕᒥ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᔭᐅᓚᐅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ): ᖃᖓᑕᓲᖅᑏᑦ ᑕᒪᑐᒪ ᒥᒃᓵᓄᑦ ᐅᖃᐅᓯᖃᓚᐅᖅᓯᒪᕕᓰ? 

ᐃᓚᒋᔭᐅᔾᔪᑎᑖᕐᓗᑎᒃ ᐃᑲᔪᖅᓱᕋᔅᓯ ᐅᐱᓐᓇᕋᓂ ᓄᕙᒡᔪᐊᕐᓇᖅ ᑕᒪᓐᓇᐅᑎᓪᓗᒍ. ᓲᕐᓗ ᓇᖕᒥᓂᖅᑖᖃᑕᐅᓗᑎᒃ 

ᑳᒻ ᐃᐅᓪᑯᓐᓂ ᐅᕝᕙᓘᓐᓂᑦ ᑲᓇᐃᑎᐊᑯᓐᓂᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒡᓚᖃᑎᒌᑉᐸᓕᐊᓕᖅᖢᑕ ᓯᕗᓪᓕᖅᐹᒥᒃ, 

ᑮᓇᐅᔭᓕᖅᑕᐅᖃᑦᑕᕆᐊᖃᕐᓂᐊᕐᓂᖏᒡᓗ ᐃᓱᒪᒋᓪᓗᒋᑦ. 

 

ᑭᓱᓕᒫᑦᑎᐊᑦ ᓇᓖᕌᕈᑏᑦ ᕿᒥᕐᕈᓇᓚᐅᖅᓯᒪᔭᕗᑦ. ᓲᕐᓗᖃᐃ ᑲᓇᑕᐅ ᒐᕙᒪᒃᑯᖏᓐᓂᒃ ᐃᑲᔪᖅᓯᒪᖕᒪᑕ, 

ᐃᓚᒋᔭᐅᔾᔪᑎᑖᖅᖢᑎᒃ. ᑭᓯᐊᓂᑦᑕᐅᖅ ᐅᖃᐅᓯᖃᓚᐅᕐᒥᔪᒍᑦ ᐊᑐᖅᑐᐊᕐᓗᑎᒃ ᑮᓇᐅᔭᑦᑎᓐᓂᒃ. ᒪᑯᐊ 

ᓂᓪᓕᕈᓐᓇᕐᕕᖃᕆᐊᖃᖅᑐᒍᑦ, ᐃᓛᒃ ᑲᓐᑐᕌᕐᒥᓐᓂᒃ ᓯᖁᒥᑦᑎᓇᔭᖅᑐᑦ. ᐊᒻᒪᓗ ᑮᓇᐅᔭᖅᑎᒍᑦ 

ᐅᓗᕆᐊᓇᖅᑐᒦᓕᖅᐸᑕ ᐊᑦᑐᖅᑕᐅᖃᑕᐅᓇᖅᑐᒍᑦ, ᑲᑕᖕᓂᖅᐸᑕ ᐃᒻᒪᖄ ᒪᕐᕉᖕᓂᒃ ᐱᓇᓱᐊᕈᓰᖕᓂᒃ 

ᐱᓕᕆᓇᓱᒐᔭᖅᑐᒍᑦ ᑕᐃᒃᑯᐊ ᐅᓯᓕᖅᓱᐃᔩᑦ ᐃᓐᓄᑦᑕᐅᓇᓱᑦᑎᓪᓗᒋᑦ ᐱᓇᓱᐊᕈᓰᒃ ᒪᕐᕉᒐᓚᐅᒐᔭᖅᑐᑦ. 

 

ᑕᐃᒪᓐᓇᓗ ᐃᓚᒋᔭᐅᔾᔪᑎᑖᕐᓂᕈᑦᑕ ᓂᐅᕕᕐᓂᕈᑦᑕᓘᓐᓃᑦ. ᐅᖓᑎᕐᔪᐊᕐᒪᕆᐊᓗᖕᓂᒃ ᑮᓇᐅᔭᓂᒃ 

ᐃᓕᓯᔭᕆᐊᖃᕋᔭᖅᑐᒍᑦ. ᐊᒻᒪᓗ ᓇᓗᓪᓗᑕ ᖃᓄᖅ ᐊᑯᓂᐅᑎᒋᓂᐊᕐᒪᖔᖅ ᑕᒪᓐᓇ ᓄᕙᒡᔪᐊᕐᓇᖅ. ᓄᓇᕗᒻᒥᐅᑦ 

ᑮᓇᐅᔭᖏᑦ ᐅᓗᕆᐊᓇᖅᑐᒨᖁᓚᐅᖏᓐᓇᑦᑎᒃᑯ ᑳᓐᑐᕌᖅᑕᐅᓯᒪᑎᓪᓗᒋᑦ ᑕᐃᒃᑯᐊ ᖃᖓᑕᓲᖅᑏᑦ. ᐄ, 

ᑕᒪᒃᑯᐊᕈᓘᔭᐃᑦ ᕿᒥᕐᕈᓇᓚᐅᖅᑕᕗᑦ ᓄᓇᕗᒻᒧᑦ ᐱᐅᓂᖅᐹᒥᒃ ᐊᑐᓕᖅᑎᑦᑎᖁᒡᓗᑕ.  

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ, ᑕᐃᒃᑯᐊᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᖃᓄᖅᑑᕈᑎᖃᓕᓚᐅᖅᑐᑦ, ᖃᓄᐃᑦᑐᓂᒃ 

ᐱᔨᑦᓯᕈᑎᓂᑦ ᐊᑐᐃᓐᓇᖃᐃᓐᓇᕈᓐᓇᕈᒪᒧᑦ ᓄᓇᕗᒥ, ᐊᒻᒪᓗ ᐋᑐᔮ, ᕗᐃᓂᐸᐃᒡ, ᔨᐊᓗᓇᐃᕝᓗ 

ᑐᑦᑕᕐᕕᐅᔪᓃᕐᓂᖅᐹᖑᖃᑦᑕᕐᒪᑕ ᓄᓇᕗᒻᒥᐅᓄᑦ.  

 

ᑮᓇᐅᔭᑦ ᓇᓗᓈᕿᑎᓪᓗᑕ, ᖃᔅᓯᓂᑦ ᑮᓇᐅᔭᓂᒃ ᐃᓕᓯᓂᐊᕐᒪᖔᖏᑦ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓚᐅᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ): ᒥᓂᔅᑐ ᐅᖃᖅᑲᐅᒻᒪᑦ, ᐱᒋᐊᓕᓵᖅᑎᒡᓗᒋᒡᒎᖅ ᑕᒪᓐᓇ 

ᐃᓱᒪᒋᔭᐅᖃᓯᐅᔾᔭᐅᓚᐅᖅᑐᖅ, ᑕᐃᒪᐃᓕᖕᒪᑦ ᑐᑭᓯᕙᕋ. ᑕᒪᓐᓇ, ᒫᓐᓇ ᐊᑐᖅᑕᐅᔪᖅ ᓂᕈᐊᖅᑕᐅᓚᐅᖅᑐᖅ, ᐊᒻᒪ 

ᑕᐃᒪᓐᓇ ᐋᖅᑭᔅᓯᒪᔪᒥᒃ ᐊᑐᐃᓇᖅᖢᒋᑦ ᑕᐃᒪᓐᖓᓕᒫᖅ. ᖃᖓᑕᓲᖅ ᐊᑐᑕᐅᖏᓐᓂᖅᓴᕐᔪᐊᖑᓕᖅᑎᓪᓗᒋᑦ. 

ᐊᒻᒪᓗ ᐊᓯᔾᔨᖅᑕᐅᔮᑉᐸᓗᖏᑦᑐᖅ. ᐸᕐᓇᐅᓯᐅᖅᓯᒪᓐᖏᑦᑐᓪᓗ. ᒪᑯᓂᐊ ᓲᕐᓗ ᐃᓚᒋᔭᐅᔾᔪᑎᓂᑦ 

ᓂᐅᕕᕐᓗᑎᒡᓘᓐᓃᑦ, ᑕᒪᒃᑯᐊ ᐃᓱᒪᒋᔭᐅᔾᔭᔮᐹᓘᖏᑦᑐᑦ. 

 

ᒥᓂᔅᑕ ᐅᖃᖅᑰᔨᒻᒪᑦ, ᐊᓯᔾᔨᖅᑐᖃᔾᔮᑉᐸᓗᖏᑦᑐᖅ. ᓇᖕᒥᓂᖅᑖᕋᓱᓐᓂᐅᑉ ᒥᒃᓵᓄᒡᓘᓐᓃᑦ, ᐊᒻᒪᓘᓐᓃᑦ 

ᐊᑐᖅᑐᐊᖅᑎᑦᑎᓗᑎᒃ ᐃᓱᒪᒋᔭᐅᔪᓐᓃᖅᑕᐅᔪᓐᓇᖅᑐᓂᒃ. ᖃᓄᖅ ᑕᒪᒃᑯᐊ ᓱᓕ 

ᐃᓱᒪᒋᔾᔮᖏᑦᑎᐊᒻᒪᕆᓕᖅᐱᒥᓯᐅᒃ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᒥᓂᔅᑕ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᑐᑦᑎᐊᒻᒪᕆᐊᓗᒋᐊᔅᓴᖅ 

ᑕᐃᒪᐃᓕᔪᒪᒡᒍᖏᓐᓇᒪ. ᑕᐃᒪᓐᓇ ᐋᖅᑭᑦᓯᒪᔪᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. ᑕᐃᒫᖅᑮᑦ? (ᑐᓵᔨᑎᒍᑦ) ᐅᑎᒃᑲᓐᓂᕐᓚᖓ ᒪᑉᐱᖅᑐᒐᖅ 4, ᒐᕙᒪᓕᕆᔨᒃᑯᑦ 

ᐊᐅᓚᔾᔪᑎᖏᑦ ᒪᑭᒪᐅᑎᓪᓗᒍ, ᐊᔾᔨᐅᖏᑦᑐᒃᑰᖅᑎᑕᑦ. ᒥᔅ ᑕᐅᑐᓐᖏ, ᐃᓵᖓᕖᑦ? ᒫᖓᑦ ᑐᑭᓯᓇᑲᓴᐅᑎᒋᖏᒻᒪᑦ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑯᓗᖕᒥᒃ ᐊᐱᖅᑯᑎᒃᓴᖃᖅᖢᖓ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑖᓐᓇ $10−ᒥᓕᐊᓐᓚᓯᒪᔪᖅ, ᑮᓇᐅᔭᖅᑎᒍᑦ ᐃᑲᔫᑏᑦ ᑲᓂᐊᑎᐊᓐᑐᒃᑯᓐᓄᑦ, ᑳᒻ ᐃᐅᒧᒡᓗ ᐊᒻᒪᓗ 

ᕿᐊᓐ ᐳᐊᕆᒃ. ᑭᐊᓐ ᐳᐊᕆᖃᓐᖏᑦᑐᒍᑦ. ᑭᐊᓐ ᐳᐊᕆᒃ ᖃᓄᖅ ᑐᐊᕕᓇᖅᑐᓂᑦ ᐅᓯᖃᑦᑕᕆᕚᑦ? ᑐᓴᖅᓴᐅᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᖅᓴᐅᕗᖔ? ᓯᕗᕙᓯᒃᑲᕕᑦ, ᒥᔅ ᑕᐅᑐᓐᖏ. ᑖᓐᓇᖃᐃ ᐅᑕᖅᑭᐅᑎᑲᐃᓐᓇᕈᖅ, 

ᓯᕗᓂᕐᓃᖅᑐᖃᕐᒪᑦ. ᐊᐱᖅᑯᑎᒃᓴᖅᑕᖃᖅᐹ, ᑖᔅᓱᒪᓂ, ᑕᕝᕙᓂ ᒪᑉᐱᖅᑐᒐᕐᒥ? ᑕᑯᖏᓐᓇᒪ. ᒐᕙᒪᓕᕆᔨᒃᑯᑦ 

ᐊᐅᓚᔾᔪᑏᑦ ᒪᑭᒪᐅᑎᓪᓗ ᐊᔾᔨᐅᖏᑦᑐᒃᑰᖅᑐᑦ. ᐊᑦᑐᐊᓂᖃᔾᔮᖏᑦᑐᑦ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 69, ᐅᑯᓇᓂ ᐸᐃᑉᐹᖁᑎᔅᓯᓐᓂ. ᒪᓕᒐᒃᓴᖅ 69, ᑮᓇᐅᔭᑦ ᐃᓚᒋᐊᕈᑏᑦ, 

ᐊᐅᓚᔾᔪᑏᑦ ᒪᑭᒪᐅᑎᒡᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3, 2020−2021. ᓈᓴᐅᑎᓕᒃ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ, ᒪᓕᒐᒃᓴᖅ 69, ᐃᓘᓐᓇᖓ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 69, ᑲᑎᒪᔾᔪᑎᒃᓴᓅᖁᒡᓗᒍ ᐱᐊᔪᐊᓂ ᐅᖃᓕᒫᖅᑕᐅᓂᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑐᖅ ᑖᒃᑯᐊ 

ᓈᓴᐅᑎᖏᑦᑎᖒᖅᑎᑕᐅᖕᒪᑦ. ᑖᓐᓇ ᑭᓱᑕᖃᔮᖏᒻᒪᑦ, ᑐᒃᓯᕌᕆᔭᐅᖦᖤᖅᐳᖅ, ᐅᑎᖅᑎᑕᐅᖦᖤᖅᐳᖅ. 

ᑕᐃᒪᐃᑦᑐᖅᑕᖃᓚᐅᖅᓯᒪᖅᑰᖏᒻᒪᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᕈᒪᔭᔅᓯ, ᑖᒃᑯᐊ ᐊᐱᖅᑯᑎᒋᔭᐅᖃᐅᕐᒪᑕ, 

ᐊᒻᒪ ᖁᔭᓐᓇᒦᕈᒪᔭᒃᑲ ᑲᒪᒋᔭᐅᓵᕐᒪᑦ ᐊᒃᓱᕉᑎᒋᔭᐅᓪᓗᓂ. 

  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒪᓕᒐᒃᓴᖅ 70, ᒥᔅᑕ ᕼᐃᒃᔅ, ᐊᑏ ᒪᑐᐃᖅᓯᔾᔪᑎᓄᑦ, ᒥᔅᑕ 

ᕼᐃᒃᔅ. 

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2021-2022 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ ᓵᑦᓯᓅᖅᐳᖓ 

ᒪᓕᒐᒃᓴᖅ 70, ᑮᓇᐅᔭᑦ ᐃᓚᒋᐊᕈᑎ ᐊᐅᓚᔾᔪᑏᑦ ᒪᑭᒪᐅᑎᓪᓗ ᒪᓕᒐᕐᔪᐊᖓ ᓈᓴᐅᑎᓕᒃ 1, 2021-2022. 

ᑖᔅᓱᒨᓇ ᓄᓇᕗᑦ ᒐᕙᒪᒃᑯᑦ ᐊᐅᓚᔾᔪᑎᖏᑦ ᒪᑭᒪᐅᑎᖏᑦ, $27.7.1 ᒥᓕᐊᓐᓂᑦ ᑐᒃᓯᕋᖅᑐᒍᑦ 2021-2022−ᒥ. 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ $1.88.5 ᐱᓕᕆᐊᖑᔪᑦ, ᐃᓚᒋᐊᖅᓯᒪᔪᑦ 1.5-ᐳᓴᓐᑎᖏᑦ. 

ᐊᖏᖅᑕᐅᓚᐅᖅᑐᑦ ᑖᒃᑯᐃᓐᓇᐅᓪᓗᒋᑦ ᒫᑦᓯᒥ.  

 

ᐱᖓᓱᐃᓕᖓᔪᕈᓇ ᑐᒃᓯᕋᐅᑎᕗᑦ. ᓯᕗᓕᖅᐹᖅ $10−ᒥᓕᐊᓐᓂᒃ ᑐᒃᓯᕋᖅᑐᒍᑦ ᒐᕙᒪᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐃᑲᔪᐃᓐᓇᕈᓐᓇᕐᓂᐊᕐᒪᑕ ᖃᖓᑕᓲᖅᑎᓂᑦ. ᐊᒻᒪᓗ ᖃᖓᑕᖃᑦᑕᕐᓂᐊᖁᒡᓗᒋᑦ ᓄᓇᑦᑎᓐᓄᑦ. ᑖᒃᑯᐊ ᓄᑖᑦ 

ᑮᓇᐅᔭᑦ ᑲᑎᓪᓗᒋᑦ, ᐃᓛᒃ ᐃᓚᒋᐊᕐᓂᐊᖅᑐᑦ $12.5.5 ᒥᓕᐊᓂᑦ ᐊᒻᒪᓗ ᑲᓇᑕᐅᑉ ᐃᖏᕐᕋᔾᔪᑎᓕᕆᓕᒃᑯᖏᑦ 

ᐊᑐᐃᓐᓇᕈᐃᓂᐊᕐᒥᔪᑦ. ᑮᓇᐅᔭᑦ ᑲᑎᖦᖢᒋᑦ ᑖᒃᑯᐊ ᐃᑲᔫᑏᑦ ᐊᑐᖅᑕᐅᓂᐊᖅᑐᑦ ᔫᓂ 2021−ᒥ. 

 

ᑐᔅᓕᐊ, $17.11−ᒥᓕᐊᓂᑦ ᑐᒃᓯᕋᖅᑐᒍᑦ ᔪᓚᐃ, ᓯᑦᑕᕙ 2021−ᒧᑦ ᑎᑭᒡᓗᒍ. ᐃᓄᑑᒃᑯᕕᖕᓂᒃ ᐊᐅᓇᑦᑎᓂᐊᕋᑦᑕ. 

ᑕᐃᒃᑯᐊ $17.−ᒥᓕᐊᑦ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᑦ, ᓴᓂᕐᕙᐃᓯᒪᔭᕗᑦ ᔫᓂᒧᑦ. 

 

ᑕᐃᒪᐃᑦᑑᒻᒪᑦ, ᑕᒪᓐᓇ ᑲᑦᑑᒥᐅᑎᒋᔭᐅᓂᐊᖅᑐᖅ ᓄᓇᕗᒻᒥ. $500.000−ᓂᒃ ᑐᒃᓯᕋᕐᒥᔪᒍᑦ ᐃᓪᓗᓕᕆᔨᕐᔪᐊᒃᑯᑦ 

ᓄᑖᓂᒃ ᐱᔪᒥᓵᕈᑎᓂᒃ ᓴᖅᑭᑦᑎᔪᓐᓇᕐᓂᐊᕐᒪ ᐅᓄᖅᓯᑎᒃᑲᓐᓂᖁᒡᓗᒋᑦ ᓇᖕᒥᓂᖅ ᐃᒡᓗᓖᑦ. ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᑎᒥᖁᑎᖏᓐᓂᒃ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑎᓄᑦ ᑐᕌᖓᔪᓂ ᐊᓂᕙᓪᓕᐊᓂᐊᕐᒪᑕ ᐊᒻᒪᓗ 

ᓇᖕᒥᓂᕐᒥᓄᑦ ᓄᒃᑎᖅᐸᓪᓕᐊᓗᑎᒃ. 

 

ᑖᓐᓇ ᐊᖅᑯᑎᒋᓗᒍ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᔨᓂᒃ ᐃᑲᔪᕋᓱᒃᑐᑦ ᓴᕐᕙᐃᔪᓐᓇᖅᓯᔪᓐᓇᕐᓂᐊᕐᒪᑕ 

ᑮᓇᐅᔭᑦ, ᑖᒃᑯᐊᓗ ᑮᓇᐅᔾᔭᒃᓵᖏᓐᓂᒃ ᐲᔭᖅᑕᐅᖃᑦᑕᕐᓂᐊᖅᖢᑎᒃ ᓯᒃᑭᑖᓕᒫᑦ. ᐊᒻᒪᓗ ᑖᔅᓱᒪ ᐃᓕᔭᖏᑦ 

ᒐᕙᒪᒃᑯᓐᓄᑦ ᐊᔾᔨᑦᑎᐊᖏᓐᓂᒃ ᐅᓄᖅᑎᒋᔪᓂᒃ ᐃᓕᓯᖃᑦᑕᕐᓂᐊᖅᑐᑦ, ᓂᐅᕕᖅᐸᓪᓕᐊᖁᓪᓗᒋᑦ ᒪᑭᑕᕙᒌᖅᑐᓂᒃ 

ᐃᒡᓗᒥ ᓄᑖᕐᒥᒡᓘᓐᓃᑦ ᓴᓇᓗᑎᒃ. 

 

ᐊᒻᒪᓗ ᑖᓐᓇ ᑲᑎᓕᒫᕐᓗᒍ ᐃᓕᔭᐅᔪᒃᓴᑦ ᑭᒡᓕᖃᖅᑎᑕᐅᓂᐊᖅᑐᖅ ᐃᓄᒃ ᐊᑕᐅᓯᕐᓗ ᐃᒡᓗᒥᐅᑕᖃᑎᒌᓂᒃ 

ᑕᒪᑐᒥᖓ ᐊᑐᕈᓐᓇᖅᖢᓂ. ᐱᔭᕐᓂᕐᓂᖅᓴᐅᖁᓪᓗᒍ ᑕᐃᒪᓐᓇ ᐋᖅᑭᒃᓯᔪᒍᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᐊᓂᕙᓪᓕᐊᓂᐊᕐᒪᑕ ᐊᒻᒪᓗ ᑕᐃᒃᑯᐊ ᓄᐊᑦᑎᖏᓐᓄᑦ ᐊᑐᖅᑐᐊᒐᕐᓄᑦ ᓅᒃᑎᖔᕐᓗᑎᒃ. ᑕᕝᕙᐅᕗᑦ ᐅᖃᐅᓯᒃᓴᒃᑲ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᖅᑐᖃᖅᐹ ᐅᖃᐅᓯᒃᓴᑐᐃᓐᓇᕐᓄᑦ? 

ᑕᑯᓐᖏᓐᓇᒪ. ᒪᑉᐱᒐᖅ 4-ᒧᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᐸᐃᑉᐹᖁᑎᔅᓯᓐᓂ. ᐅᖃᖅᑐᒥᒃ ᑐᓵᕗᖔ? 

ᐅᖃᐅᓯᒃᓴᑐᐃᓐᓇᐃᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᕋᓕ ᒪᑐᐃᕈᑎᖏᓐᓄᑦ ᒥᓂᔅᑕ 

ᐅᖃᐅᓯᕋᑖᖅᑕᖏᓐᓄᑦ. ᑖᒃᑯᐊ ᑮᓇᐅᔭᖅᑐᕈᑎᒃᓴᒃᑲᓐᓃᑦ ᖃᖓᑕᓲᓕᕆᔨᒃᑯᓐᓄᑦ ᑲᓇᐃᑎᐊᓐ ᓄᐊᑦ, ᑳᒻ ᐅᐃᑦ, 

ᐊᒻᒪ ᑭᐊᓐ ᐳᐊᕆᒃ. ᑭᐊᓐ ᐳᐊᕆᒃ ᖃᓄᐃᓕᐅᕐᒪᖔᖅ ᖃᐅᔨᒪᖏᓐᓇᒪ, ᕿᑭᖅᑖᓗᖕᒥᖃᐃ ᖃᖓᓲᑦ 

ᐊᑭᓕᖅᑕᐅᓯᒪᓪᓗᑎᒃ ᐋᓐᓂᐊᕕᓕᐊᕈᔾᔨᓲᖑᕚᑦ?  ᑐᐊᕕᕐᓇᖅᑐᓄᑦ ᐊᒻᒪᓗ ᑐᒡᓕᐊ ᑖᒃᑯᐊ ᑮᓇᐅᔭᖅᑐᕈᒃᓴᒃᑲᓐᓃ 

$500,000 ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᒋ $219,600.  

 

ᖃᓄᐃᒻᒪᓂᒃᑯᐊ ᑕᐃᑲᖓᑦ ᑮᓇᔭᐅᑎᒋᔭᕚᖅᑐᑕᖏᓐᓄᑦ ᐅᓪᓗᒥ ᐃᓱᓕᑦᑕᕐᕕᖃᕐᒪᑦ, ᑐᓴᖅᑎᑕᐅᒐᑦᑕ ᒐᕙᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᑦ ᐊᒻᒪ ᑮᓇᐅᔭᒃᓵᖏᓐᓄᑦ ᐲᖅᓯᖃᑦᑕᕐᓂᐊᖅᑐᑦ. ᑖᒃᑯᐊ ᑕᕝᕙ ᐅᔾᔨᕆᔭᒃᑲ ᑕᕝᕙ 

ᐅᖃᐅᓯᒃᓴᒃᑲ ᐃᓱᒪᒋᓚᐅᕋᓗᐊᕋᒃᑯ ᒪᑐᐃᖓᒐᔭᕆᐊᖓ ᑭᒃᑯᑐᐃᓐᓇᕐᓄᑦ ᓇᖕᒥᓂᖅ.  

 

ᐅᕝᕙᓘᓐᓃᑦ ᓇᖕᒥᓂᕆᔭᐅᔪᓄᑦ ᐃᒡᓗᓄ ᓂᐅᕕᕈᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕿᐊᖑᖅᑐᐊᓘᖅᑰᔨᒐᕕᑦ 

ᑭᐱᓐᖑᔪᐊᓘᖅᑰᔨᒐᕕᑦ. ᐊᑎᕐᒥ ᑐᓂᓯᔾᔮᖏᑦᑐᖓ ᑐᓂᖅᑲᐅᔭᓐᓄᑦ. ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐱᓐᖑᓇᖅᑐᖅᑕᖃᓚᐅᖅᓯᒪᔪᖅᑰᖏᑦᑐᖅ ᑳᑎ ᑕᐅᑐᓐᖏ ᐅᕙᓃᑎᓪᓗᒍ. ᑕᕝᕙ 

ᐃᖅᑲᐃᑎᒋᐊᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ ᒪᑉᐱᖓᖏᑎᒌᕐᓂᐊᕋᑕ ᑕᕝᕙᓂ ᐸᐃᑉᐹᖁᑎᔅᓯᓐᓂ, 

ᒪᑉᐱᖅᓯᒪᔭᑦᑎᓐᓂ ᐊᐱᖅᑯᑎᖃᕈᒪ ᐋᖅᑭᑦᑎᐊᖅᓯᒪᓂᐊᕋᑦᑕ ᓇᓃᒻᒪᖔᑕᓗ ᖃᐅᔨᒪᓗᑕ ᖃᖓᑐᐃᓐᓇᒃᑯᑦ. 

ᒪᒃᐱᒐᖅ 4, ᐋᓐᓂᐊᓇᖃᕐᓇᖏᑦ ᐃᒡᓕᒋᐊᖃᕋᒪ ᑕᒪᑐᒥᖓ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᓂᕐᒧᑦ 

ᒪᑭᒪᐅᑎᕐᒧᑦ ᐊᔾᔨᐅᖏᑦᑐᒃᑯᑦ 10,100,000.00. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᑯᓐᓈᕋᒪ ᐸᐃᑉᐹᖁᑏᑦ ᑕᐃᒃᑯᐊ ᐅᖃᐅᓰᑦ ᐊᑐᖅᑕᐅᔪᑦ 

ᐃᒪᐃᒃᑑᖕᒪᑦ. ᑮᓇᐅᔭᖃᖅᑎᓪᓗᒍ ᐊᒥᒐᖅᓯᓂᕋᖅᑐᓄᑦ ᐅᑯᐊ ᖃᖓᑕᓲᖃᖅᑏᑦ ᑮᓇᐅᔭᖃᕆᐊᖃᕐᓂᖏᑦ 

ᐊᓯᐊᔨᓐᖏᓪᓗᑎᒃ ᖄᖏᕐᓂᑰᓗᐊᖏᑦᑐᑦ ᐊᐱᖅᑯᑎᒐ ᓯᕗᓪᓕᖅᐹᒥᒃ ᒥᓂᔅᑕᒧ. ᑭᓇ ᕿᒥᕐᕈᔨᐅᖕᒪᑕ 

ᑮᓇᐅᔭᖁᑎᖏᓐᓂᒃ ᒐᕙᒪᒃᑯᓐᓄᑦ ᑐᓂᔭᐅᖃᑦᑕᕐᓂᖅ ᒪᑐᒧᖓ ᑖᓐᓇ ᑮᓇᐅᔭᖅ ᐊᓯᐊᔨᒐᔭᓐᖏᓐᓂᖓ ᓇᓃᒻᒪᑦ? 

ᖃᓄᑎᒋᓪᓗ ᐃᑲᔪᖅᑕᐅᔭᕆᐊᖃᕐᒪᖔᑕ ᖃᖓᑕᓲᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᐊᐱᖅᑯᑎᖓᓄᑦ. ᐊᔾᔨᒌᓐᖏᑦᑐᓄᑦ 

ᑕᐃᒪ ᖃᔅᓯᑲᓪᓚᐃᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᒃᑯᐊ ᐊᐅᑦᑎᓯᒪᖕᒪᑕ ᑳᓐᑐᕌᒃᖏᓐᓂᑦ ᖃᖓᑕᓲᖅᑎᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᖏᑦᑐᖅ ᓈᓴᕋᒃᓴᓕᕆᖃᑦᑕᕐᒥᔪᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᑖᒃᑯᓄᖓ ᖃᖓᑕᓲᓂ ᖃᐅᔨᒪᔪᑦ. ᑕᐃᒪᓕ ᑮᓇᐅᔭᑦ ᕿᒥᕐᕈᔭᐅᖃᑦᑕᖅᑐᑦ ᑐᖓᓕᕐᒪ ᔨᐊᕝ 

ᓴᐅᓐ ᐃᖅᑲᓇᐃᔭᖅᑎᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᐱᓕᕆᐊᑎᒌᑦᑐᓂ ᐊᑐᐃᓐᓇᖃᖅᐹᑦ ᖃᐅᔨᒪᔨᑕᒻᒪᕆᒻᒥ 

ᑕᒪᑐᒪ ᓇᖕᒥᓂᖅ ᑮᓇᐅᔭᓕᕆᖃᑦᑕᖅᑐᓂ ᑕᐃᒃᑯᐊ ᐃᑉᐱᒋᑦᑎᐊᖅᑕᒃᑲ ᑮᓇᐅᔭᓂᒃ ᖃᐅᔨᒪᔪᒻᒪᕇᑦ ᒐᕙᒪᒃᑯᑦ 

ᐃᓗᐊᓂ. ᑭᓯᐊᓂ ᑐᑭᓯᔪᒪᒐᒪ ᑕᐃᒪ ᐃᓱᒪᒋᑐᐃᓐᓇᖅᑐᒋᑦ ᖃᐅᔨᒪᒋᑕᖏᑦ ᑖᒃᑯᓄᐊ ᒐᕙᒪᓄᑦ 

ᑐᕌᖓᓂᖅᓴᐅᒐᔭᕐᒪᑕ ᒪᑐᒧᖓᓕ ᑲᒪᒋᔭᖃᖅᑐᐃᓪᓗ. ᑖᒃᑯᐊ ᒐᕙᒪᒃᑯᓐᓂ ᓇᖕᒥᓂᕆᔭᐅᔪᑦ ᑲᒻᐸᓂᐅᔪᑦ, ᓇᖕᒥᓂᖅ 

ᑮᓇᐅᔭᖃᖅᑎᑦᑎᓂᖅ ᐊᔾᔨᐅᖏᑦᑐᒻᒪᕆᐅᖕᒪᑦ. 

 

ᑳᓐᑐᕌᒃᑕᖃᖃᑦᑕᖅᓯᒪᕚ ᐃᑲᔪᖅᓱᐃᔪᖃᖅᓯᒪᓪᓗᓂ ᓯᓚᑖᓃᑦᑐᓂᒃ ᓯᓚᑖᓂᖔᕐᒥ ᖃᐅᔨᒪᔨᒥᒃ ᖃᖓᑕᓲᖅᑎᓂᒃ 

ᐅᕝᕙᓘᓐᓃᑦ ᓇᖕᒥᓂᖃᖅᑐᑦ ᑮᓇᐅᔭᓂᒃ ᕿᒥᕐᕈᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᔭᕋ ᐅᖃᐅᓯᖓ 

ᐊᐱᖅᑯᑎᖓᓗ ᐱᒋᐊᕐᓂᖓᓂ ᐱᔭᕆᐊᖃᓚᐅᖅᑐᖅ ᓕᑉᑖᓐᓴᒃᑯᑦ ᐱᓕᕆᖃᑎᖓ ᐱᔭᕇᖅᓯᕋᑕᓛᕐᒪᑕ ᑳᓐᑐᕌᒃᒥᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᑳᓐᑐᕌᒃ. ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᖅᑲᓇᐃᔭᖅᑏᓪᓗ ᓇᓗᓇᐃᖃᑦᑕᖅᑕᖓ 

ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ  ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐃᑲᔪᖅᓱᖅᑕᕋ ᓕᑉᑖᓐᓴᓐᑯᓐᓂᑦ ᑲᔪᓰᓐᓇᖅᐹ? 

ᖃᔅᓯᐊᖅᑎᑲᓪᓚᓕᕐᒪ ᐱᖓᔪᖓᓐᓃᖅᑰᓕᕋᑦᑕ. ᑖᓐᓇ ᐊᑕᐅᓯᐊᑐᐃᓐᓇᓚᐅᖅᐹ ᐃᑲᔪᖅᓱᖅᑕᐅᓂᕐᓗ ᓕᑉᑖᓐᓴᒃᑯᓐᓂ 

ᐅᕝᕙᓘᓐᓃᑦ ᑲᔪᓰᓐᓇᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕐᓂᖓᓃᑐᐃᓐᓇᐅᓚᐅᖅᑐᖅ 

ᑐᓴᐅᒪᔾᔪᑎᖃᕐᓂᐊᑕ ᖃᐅᔨᒪᔨᑕᕐᓂ ᑭᓱᓂᒃ ᑕᑯᓇᕐᓂᐊᕐᒪᑦ ᑖᓐᓇ ᐱᒋᐊᕐᓂᖓᓂᑐᐃᓐᓇᐅᓚᐅᖅᑐᖅ ᑖᓐᓇ 

ᓯᕗᓪᓕᖅᐹᒥᒃ ᑮᓇᐅᔭᖃᖅᑎᑦᑎᓪᓗᑕ ᑕᐃᒪᖓᑦ ᑕᐃᒪᐃᖐᓐᓇᓕᖅᑐᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔪᒪᒻᒥᔭᕋ ᖃᓄᖅ ᒪᓕᒋᐊᖃᖅᑐᖃᕐᒪᖔᑕ ᖃᖓᑕᓲᖅᑏᑦ 

ᑮᓇᐅᔭᓂᒃ ᑐᓂᔭᐅᔭᕋᐃᒻᒪᑕ ᐱᓗᐊᖅᑐᒥ ᑐᓴᕈᒥᓇᕈᔪ ᑖᒃᑯᐊ ᐊᖓᔪᖅᑲᐅᑎᖏᓐᓄᑦ ᑐᓂᔭᐅᖃᑦᑕᖅᑐᓂ. 

ᖃᓪᓗᓈᑦ ᓄᓇᖓᓐᓂ ᑐᓴᐅᑎᓂᒃ ᖃᖓᑕᓲᖅᑎᓂᑐᐃᓐᓇᐅᖏᑦᑑᒐᓗᐊᑦ ᑲᒻᐸᓂᐅᔪᑦ ᓄᕙᒡᓇᕐᔪᐊᕐᔪᑦ 

ᐃᑲᔪᖅᓱᖅᑕᐅᖃᑦᑕᖅᑐᓄᑦ ᐊᒻᒪᓗ ᐅᖃᒃᑲᓐᓂᓚᐅᕐᒪᑕ ᐊᑭᓖᓗᑎᒃ ᖄᒃᑲᓐᓂᐊᒍᑦ ᑮᓇᐅᔾᔭᒃᓵᖏᑦᑕ 

ᐊᖓᔪᖅᑲᐅᑏᑦ.  

 

ᑕᒪᒃᑯᐊ ᐅᔾᔨᕆᔭᕋᓗᐊᑉᐳᑦ ᓇᒻᒪᖏᑦᑑᒐᔭᕆᐊ ᑕᐃᒪᓕ ᐊᖓᔪᖅᑲᐅᑎᒍᑦ ᖄᒃᑲᓐᓂᐊᒍ ᐊᑭᓕᖁᔭᐅᔪᑦ. ᖃᓄᕐᓕ 

ᒪᓕᒋᐊᓕᒃᑕᖃᖅᐹ ᐊᖏᖃᑎᒌᒍᑎᖏᓐᓂᒃ ᖃᖓᑕᓲᖅᑎᓄᑦ? ᖁᔭᓐᓇᒦ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒃᑯᐊ ᑕᖕᒪᖅᓯᒪᔪᖅᓯᐅᑕᐅᓯᒪᔪᑎᒍᑦ 

ᑳᓐᑐᕌᒃᒥᑦ ᒪᓕᒋᐊᖃᓚᐅᖅᑐᑦ ᐃᑲᔪᖅᓱᐃᖏᑦᑎᐊᖅᑐᒍᑦ ᐊᖓᔪᖅᑲᐅᑎᓂᒃ ᐊᑭᓕᖅᑕᐅᔾᔪᑎ. ᑖᓐᓇ 

ᐅᖃᓚᐅᕋᓗᐊᖅᑎᓪᓗᒍ ᖃᖓᑕᓲᖅᑏᓪᓗ ᐊᓯᖏᓐᓂ ᑮᓇᐅᔭᓂᒃ ᐊᖓᔪᖅᑲᐅᑎᒥ ᓄᕙᒡᓇᕐᔪᐊᕐᒧᑦ ᐅᕙᑦᑎᓐᓄᓪᓕ 

ᐊᒃᑐᐊᒐᔭᖏᑦᑐᖅ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᒪᔭᕗᓪᓕ ᑖᒃᑯᐊ ᐊᐅᓚᑦᑎᔾᔪᑎᖏᓐᓄᑦ ᖃᓄᖅ ᖃᖓᑦᑕᖅᑎᐃᑦ ᓲᕐᓗ ᒥᖕᓇᓱᒡᓗᓂᓗ ᐊᐱᖅᑯᑎᒋᖕᒪᒍ. 

ᐅᓯᔭᒃᓴᓄᒡᓗ ᐃᓄᖕᓄᓪᓗ ᑲᔪᓯᑏᓐᓇᕐᓗᒋᑦ ᓇᒧᖓᖅᑲᑕ. ᑕᐃᒪᓕ ᒪᓕᒋᐊᓕᒃᑕᖃᓚᐅᕐᒥᔪᖅ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕋᓱᑉᐸᑕ ᐊᑐᐃᓐᓇᐅᔪᑦ ᑖᒃᑯᓄᐊ ᖃᖓᑕᓲᖅᑎᓄ ᓇᒻᒥᓂᓕᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ. ᒪᓕᒋᐊᓕᒃᑕᖃᖅᐸ ᐃᓗᐊᓂ ᓇᓗᓇᖅᓯᓯᒪᔪᖅ 

ᓄᖅᑲᖓᔾᔪᑕᐅᔪᑦ ᓄᖅᑲᑎᑦᑎᔪᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ ᑐᕌᖅᑎᑕᐅᒐᔭ ᖄᒃᑲᓐᓂᐊᒍᑦ ᐊᑭᓖᔾᔪᑕᐅᔪᓂᒃ. ᑖᓐᓇ 

ᑐᑭᓯᓇᖅᓯᑎᒋᐊᕈ ᐊᐱᕆᒃᑲᓐᓂᓚᐅᖏᓂᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᒐᕙᒪᒃᑯᑦ ᑮᓇᐅᔭᖏᑦ ᐊᑐᖅᑕᐅᑦᑎᐊᖏᑉᐸᑕ ᖄᒃᑲᓐᓂᐊᒍᑦ 

ᐊᑭᓖᔾᔪᑎᓄᑦ, ᑖᓐᓇ ᑐᑭᓯᓇᑦᓯᐊᖅᑐᒃᓴᐅᔫᒐᓗᐊᖅ ᑭᓯᐊᓂ ᒥᓂᔅᑕ ᑕᐃᒪ ᐅᖃᖅᑲᐅᖕᒪᑦ ᓄᖅᑲᖓᔾᔪᑎᑕᖃᖏᒻᒪᑦ 

ᖃᖓᑕᓲᖅᑏᑦ ᖄᒃᑲᓐᓂᐊᒍᑦ ᐊᑭᓖᑦᑕᐃᓕᑎᑕᐅᒻᒪ. ᐅᑯᐊ ᑮᓇᐅᔭᑦ ᐊᓯᖏᓐᓂᒃ ᑮᓇᐅᔭᓃᖔᕐᒪᑕ. 

 

ᑕᐃᒪᓕ ᑐᓴᕈᒪᒐᒪ ᑕᒪᓐᓇ ᐱᔾᔪᑎᒋᓪᓗᒍ ᖄᒃᑲᓐᓂᐊᒍᑦ ᐊᑭᓖᓂᖅ, ᑕᐃᒪᓕ ᓇᓗᓇᐃᒃᑯᑕᕆᓐᓇ 

ᖃᐅᔨᒪᔭᐅᓇᓱᒍᓐᓇᕆᓪᓗᓂᓗ ᑮᓇᐅᔭᓕᐅᑦᑎᐊᕐᓂᖏᑦ. ᑕᒪᓕ ᑲᒻᐸᓂᐅᔪᖅ ᑮᓇᐅᔭᓕᐅᑦᑎᐊᖅᐸᑦ ᑕᑯᔪᒪᒐᔭᕋᕕᒃ 

ᐊᖓᔪᖅᑲᐅᑎᖏᑦ ᑐᓂᔭᐅᓗᑎᒃ. ᑲᑎᒪᔨᖏᓪᓗᖃᐃ ᑐᓂᔭᐅᓗᑎᒃ, ᑕᐃᒪᓕ ᑲᒻᐸᓂᐅᔪᖅ ᑮᓇᐅᔭᓕᐅᖏᑉᐸᐃ 

ᑕᑯᔪᒪᒐᔭᕋᕕᖏᑦ.  

 

ᑖᒃᑯᐊᓗ ᓇᖕᒥᓂᖃᖃᑕᐅᔪᑦ ᑕᐃᒃᑯᓄᖓ ᑎᑭᐅᑎᓗᑎᒃ ᖃᖓᔪᖅᑲᐅᑏᓪᓗ ᑲᑎᒪᔨᓄᓪᓗ, ᓄᓇᕗᑦ ᒐᕙᒪᒃᑯᖏᑦ 

ᖃᐅᔨᒪᐃᓐᓇᕋᓱᑉᐹᑦ ᑳᒻ ᐃᐊᒃᑯᑦ, ᑲᓇᐃᑎᐊᓐ ᓄᐊᒃᑯᓐᓃᓪᓘᓐᓃᑦ ᑕᒪᑯᒧᖓ ᐊᑭᓕᖅᓱᐃᖃᑦᑕᕐᒪᖔᑕ 

ᖄᒃᑲᓐᓂᐊᒍᑦ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᐊᑭᓖᓯᒪᓕᕐᒪᖔᑕ ᑕᒪᓐᓇ ᓄᕙᒡᓇᕐᔪᐊᖅ ᐊᑐᖅᑎᓪᓗᒍ. ᐊᐱᖅᑯᑎᒋᔭᕋ 

ᐊᕐᕌᒎᕋᑖᖅᑐᒥ ᐅᖓᑎᐊᕐᔪᐊᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐸᐃᑉᐹᓕᒫᓂᒃ ᑮᓇᐅᔭᖏᑦ ᓄᓇᕘᑦ 

ᒐᕙᒪᒃᑯᑎᒎᓚᐅᖅᑐᑦ ᐱᑕᖃᓚᐅᖏᒻᒪᑦ ᓇᓗᓇᖅᑐᓂ. ᑕᑯᒃᓴᕈᖅᑐᖃᓚᐅᕐᒥᖕᒪᑦ ᖄᒃᑲᓐᓂᐊᒍᑦ 

ᐅᖃᓚᐅᕋᓗᐊᖅᐳᒍᑦ ᐃᓱᒪᒋᑐᐃᓐᓇᕈᒪᓐᖏᓇᒃᑯ ᓇᖕᒥᓂᖅ ᑎᒥᒃᑯᑦ ᑕᒃᑯᓄᖓ ᖄᒃᑲᓐᓂᐊᒍᑦ 

ᑮᓇᐅᔭᓕᐅᕐᓂᖏᑦᑐᓪᓘᓐᓃᑦ. ᒥᔅᑕ ᐊᐃᕗᐃ ᐃᖅᑲᓇᐃᔭᑎ ᐃᑲᕐᕋᒃᑲᓐᓂᒻᒪᕆᓐᓂᒃ ᐊᕐᕌᒎᕋᑖᖅᑐᒥ ᑲᒪᒋᔭᖃᖅᑐᑎᒃ 

ᓴᖅᑭᑲᐅᖅᑐᓂᒃ. 

 

ᑕᐃᒪᓕ ᑕᐃᒪᐃᓕᐅᔪᔪᖅ ᐊᑭᓖᓂᐊᕐᓂᖅᐸ ᖄᒃᑲᓐᓂᐊᒍᑦ ᓇᖕᒥᓂᕐᓕ ᐃᓱᒫᓗᓂᓪᓗ ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖏᓐᓃᖔᖏᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᓐᓇᓕ ᐃᓱᒫᓗᒋᔭᖃᕐᕕᒋᔭᕋᒃᑯ ᑕᐃᒪᓕ 

ᑮᓇᐅᔭᓕᐅᕋᓱᒃᑎᓄᑦ ᓇᖕᒥᓂᖅ ᑮᓇᐅᔭᖅᑖᑎᑕᐅᖃᑦᑕᖅᑐᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ. ᓄᓇᕗᑦ ᒐᕙᒪᒃᑯᓐᓂ 

ᒐᕙᒪᑐᖃᒃᑯᓂᓪᓕ ᑕᐃᒃᑯᐊᑦᑕᐅᖅ ᑮᓇᐅᔭᑦ ᑐᕌᖅᑎᑕᐅᔪᓐᓇᕐᒪᑕ ᐊᔾᔨᒌᖏᑦᑐᓄᑦ ᐱᑕᖃᕆᐊᖃᖅᑐᑦ ᓄᓇᕗᑦ 

ᐃᓗᐊᓂ.  



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒐᓕᖃᐃ ᑭᖑᓪᓕᖅᐹᖅ, ᑕᐃᒪᓕ ᓴᖅᑭᑦᑐᒍ ᐃᓱᒪᒋᑐᐃᓐᓇᕈᒪᖏᑕᕋᓗᐊᕋ 

ᓇᓚᐅᑦᑖᑐᐃᓐᓇᕈᒪᖏᑕᕋᓗᐊᕋ ᑕᐃᒪᓕ ᖃᖓᑕᓲᖅᑏᑦ ᓇᓕᐊᑐᐃᓐᓇᖅ ᖄᒃᑲᓐᓂᐊᒍᑦ ᒫᓐᓇ ᐊᑭᓖᖃᑦᑕᖅᐸᑦ 

ᐅᕝᕙᓘᓐᓃᑦ ᐊᑭᓖᓯᒪᖃᑦᑕᕐᓂᖅᐸᑕ ᓄᕙᒡᔪᐊᖅᑕᖃᖅᑎᓪᓗᒍ ᐊᖓᔪᖅᑲᑎᖏᓐᓄᑦ ᑲᑎᒪᔨᓐᓄᖓᒍ. ᒐᕙᒪᒃᑯᑦ 

ᐱᔪᓐᓇᕐᓂᖃᖅᐹᑦ ᐅᑎᖅᑎᖅᑎᔪᓐᓇᕐᓂᕐᒥᒃ ᑮᓇᐅᔭᓂ ᑐᓂᔭᐅᓯᒪᔪᓂᒃ ᐅᕝᕙᓘᓐᓃᑦ ᑖᓐᓇᓘᓐᓃᑦ 

ᖃᐅᔨᔭᐅᓯᒪᔭᕆᐊᖃᖅᐸ ᑕᒻᒪᖅᓯᒪᔪᖅᓯᐅᖅᑎ ᑲᑎᒪᔨᕋᓛᖏᑦ? ᒥᓂᔅᑕᐅ ᐅᖃᐅᓯᕆᖅᑲᐅᔭᖏᓐᓂ ᑕᐃᒃᑯᐊ ᑕᐃᒪ, 

ᑕᐃᒪ ᐱᔪᓐᓇᕐᓂᓕᑑᕚᑦ ᒥᒃᖠᒋᐊᖅᓯᓂᕐᒥᒃ ᑮᓇᐅᔭᓂᑦ ᐃᑲᔫᑕᐅᔪᓂᒃ. ᑐᑭᓯᓇᑦᓯᐊᖅᑐᒃᓴᐅᒐᓗᐊᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᒥᔅᑕ ᒪᐃᓐ ᑭᖑᓪᓕᖅᐹᖑᑎᓐᓂᐊᖅᑕᕋ. ᐊᑎᖁᑎᖃᒃᑲᓐᓂᕋᒪ, 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᒍᑎᖃᕐᓂᖅ ᖃᖓᓲᖅᑏᑦ 

ᓄᓇᕗᒻᒦᖔᖅᑐᑐᐊᑦ ᑕᑯᖃᑦᑕᕋᑦᑎᒍ ᖃᖓᑕᓲᖅᑏᑦ ᓇᖕᒥᓂᖃᕐᒪᑕ ᐊᓯᖏᓐᓂᒃ ᒐᕙᒪᖃᕐᕕᐅᔪᓂᒃ. ᑕᐃᒃᑯᐊᓕ 

ᑮᓇᐅᔭᐃᑦ ᑕᑯᖃᑦᑕᖏᑦᑕᕗᑦ ᐊᒻᒪᓗ ᓈᒻᒪᒃᑲᔭᖅᑰᖏᒻᒪᑦ ᐅᕙᑦᑎᓐᓄᑦ ᑐᒃᓯᕋᕆᐊᒃᓴᖅ ᑕᐃᒪᐃᑦᑐᓂᒃ ᑮᓇᐅᔭᓂᑦ 

ᑕᑯᔪᒪᓗᑕ. ᑕᐃᒃᑯᐊ ᖃᖓᑕᓲᖅᑏᑦ ᖃᖓᑕᖃᑦᑕᐃᓐᓇᖁᒐᑦᑎᒍᑦ ᐃᒪᓐᓇ ᖄᖏᕐᓂᑯᓕᐅᖏᒃᑲᓗᐊᕐᓗᑎ 

ᐊᐅᓚᓂᑎᒍᑦ. 

 

ᑕᐃᒪ ᐅᖃᖅᑲᐅᒐᒪ ᖃᔅᓯᑐᕐᒪᖔᖅ ᖃᖓᖅᑎᓄᑦ ᖃᓄᕐᓗ ᐅᓯᓕᖅᓱᐃᓗᓂ ᐅᖅᓱᖏᓐᓄᓪᓗ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ ᑕᕝᕙ ᐊᑭᓕᖅᓱ ᐊᑭᑐᔪᖅᑐᖅᑐᓂᒃ ᑮᓇᐅᔭᖃᖅᑎᑦᑎᖏᑦᑐᒍᑦ ᐅᕝᕙᓘᓐᓃᑦ 

ᑮᓇᐅᔭᓕᐅᕋᓱᖕᓂᖏᑦ ᐃᑲᔪᓐᖏᑕᕗᑦ. 

 

ᑕᐃᒪ ᑐᑭᓯᓂᕐᓗᒃᓯᒪᔪᖃᖅᑐᒃᓴᐅᔪᑦ ᑖᓐᓇ ᖄᒃᑲᓐᓂᐊᒍᑦ ᑐᓂᓯᓂᖅ ᑭᓯᐊᓂ ᒪᓕᒐᓕᐅᖅᑎ ᐊᒻᒪᓗ ᑭᓇᑐᐃᓐᓇᖅ 

ᓈᓚᑦᑐᖅ ᑮᓇᐅᔭᐃᖅᑐᑯᓘᒻᒥᔪᖅ ᓄᓇᕗᑦ ᒐᕙᒪᒃᑯᑦ ᑖᒃᑯᓄᖓ ᐊᖏᔪᖅᑲᐅᑎᓄᑦ ᑐᓂᔭᐅᔾᔮᖏᑦᑎᐊᒻᒪᕆᑦᑐᑦ. 

ᖁᔭᓐᓇᒦᒃ ᐃᒃᓯᕙᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᒐᕙᒪᑐᖃᒃᑯᑦ ᐊᖏᖅᓯᕋᑖᓚᐅᕐᒪᑕ ᐊᑐᖅᑐᐊᖅᑐᑎᒃ ᐃᐅ 

ᑲᓇᑕᒃᑯᓐᓄ, ᑮᓇᐅᔭᓂᒃ ᐃᑲᔪᖅᑕᐅᓪᓗᑎᒃ ᑲᑕᔾᔭᐃᒃᑯᑎᓂᒃ ᑕᐃᒪ ᒪᓕᒋᐊᖃᖅᑕᖏᑕ ᐃᓚᖏᓐᓂᒃ ᐃᒪᓐᓇᐅᓚᐅ 

ᐃᐅ ᑲᓇᑕ ᑕᒪᒃᑯᐊ ᑮᓇᐅᔭᓂᒃ ᑐᓂᓯᓯᒪᕙᒌᖅᑐᑦ ᓄᖅᑲᖅᑎᑕᐅᔪᑦ ᐅᑎᑦᑎᑦᑎᕖᑦ ᐊᐱᖅᑯᑎᒐ ᓯᕗᓪᓕᖅᐹᖅ 

ᖃᖓᑐᐃᓐᓇᒃᑯᑦ ᓄᓇᕗᑦ ᒐᕙᒪᒃᑯᑦ ᑲᓇᐃᑎᐊᑦ ᓄᐊᑦᑐᓐᓂ ᐅᖃᐅᓯᖃᖅᓯᒪᕚᑦ ᑕᒪᒃᑯᐊ ᑲᓇᐃᑎᐊᓐ ᓄᐊᒃᑯᑦ 

ᑎᒍᒥᐊᖅᑕᐅᔪᑦ ᑮᓇᐅᔭᐃᑦ ᓄᖅᑲᖅᑎᑕᐅᓚᐅᖅᑎᓪᓗᒋᑦ ᖃᖓᑕᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᔭᐃᑯᐴᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ ᖃᐅᔨᒪᐸᓗᒃᑲᓗᐊᖅᑐᒍᑦ ᑕᒪᓐᓇ ᐃᓛᒃ 

ᑐᓴᖅᑕᐃᓐᓇᖅᐸᖏᓐᓇᒪ ᐅᖃᐅᓯᐅᒐᓗᐊᖅᑐᓂᑦ, ᐊᖅᑯᑎᒋᓗᑎᑦ ᒥᔅᑕ ᓵᓐᑐᔅ ᑭᐅᔪᓐᓇᖅᐸᑕ ᐊᐱᖅᑯᑎᒻᒧᑦ.  

 

ᐃᒃᓯᕙᐅᑕᖅ: ᒥᔅᑕ ᓵᓐ. 

 

ᓵᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐅᖃᖃᑎᒌᖃᑦᑕᔪᔪᒍᑦ ᑕᒪᒃᑯᓇᓐᖓᑦ ᐱᒋᐊᕐᓂᖓᓂᐅᖏᑦᑐᖅ 

ᑮᓇᐅᔭᖃᖅᑎᒋᐊᖓᕐᓂᖓᓂᒃ ᑎᒻᒥᓲᓕᕆᔨ ᑕᒫᓂ ᐅᖃᐅᓯᖃᖅᑎᓪᓗᑕ ᐃᓱᒪᒋᓚᐅᖅᓯᒪᔭᕗᑦ ᐃᒻᒪᖃ, 

ᐊᑭᓖᒋᐊᖃᕐᓂᖅᐸᑕ ᑮᓇᐅᔭᓂᒃ ᐅᖃᖃᑎᒋᐊᕐᖓᑎᓪᓗᑕ ᐃᓱᒫᓘᑕᐅᓚᐅᖅᓯᒪᒻᒪᑦ ᑮᓇᐅᔭᓪᓚᑦᑖᑦ ᖃᓄᖅ 

ᐊᑐᐃᓐᓇᐅᑎᒋᔪᓐᓇᕐᒪᖔᑕ ᑮᓇᐅᔭᒃᕕᑯᒻᒥᓂᒃ. ᒫᓐᓇ ᑲᒪᒋᓇᓱᒍᒪᔪᓐᖏᑕᕗᑦ ᑭᓯᐊᓂ ᑐᓴᖅᑎᑕᐅᓯᒪᕗᒍᑦ 

ᓈᓚᑦᓯᐊᖏᓐᓇᖅᑐᑦ ᑕᒪᒃᑯᓇᓐᖓᑦ. ᐄ, ᐅᖃᐅᓯᕆᓯᒪᔭᕋᓗᐊᕗᑦ ᑲᒪᒋᓇᓱᑐᐃᓐᓇᖅᓯᒪᓐᖏᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑕᖅ. ᒥᔅᑕ ᓴᐅᓐ. ᑕᕝᕙ ᐊᐱᖅᓱᕈᒪᑉᓗᖓ ᑕᐃᒪᓐᖓᓂ ᑕᒪᒃᑯᐊ 

ᐃᑲᔪᕈᑎᖏᑦ ᑕᒪᒃᑯᐊ ᐅᖃᖃᑎᒋᒋᐊᓐᖓᑎᓪᓗᒋᑦ ᑲᒪᒋᔭᐅᑦᑎᐊᖏᒻᒪᑦ ᑕᐃᒪᓕ ᑭᖑᓂᐊᒍᑦ ᑲᓇᐃᑎᐊᓐ ᓄᐊᑦᑯᑦ 

ᐅᖃᖃᑎᒋᓕᕋᑉᓯᐅᒃ ᑕᒪᓐᓇ ᓴᖅᑭᑕᐅᒻᒪᑦ ᐅᖃᐅᓯᐅᓕᕐᒪᑦ ᓄᓇᕗᑦ ᒐᕙᒪᒃᑯᑦ ᖃᐅᔨᒪᓚᐅᖅᐸᑦ ᑲᑎᑦᑐᒋᑦ ᖃᑦᓯᑦ 

ᑮᓇᐅᔭᐃᑦ ᐃᑲᔫᑎᐅᓯᒪᒻᒪᖔᑕ ᐅᕝᕙᓗ ᐸᐸᑦᓯᒻᒪᖔᑕ ᑲᓇᐃᑎᐊᓐ ᓄᐊᒃᑯᑦ? ᓄᓇᕗᒻᒥᐅᑦ 

ᖁᔭᓈᖅᓯᖃᑦᑕᖅᓯᒪᓂᖏᓐᓄᑦ ᖃᖓᑦᑕᐅᑎᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒡᒐ. ᑕᒪᒃᑯᐊ ᓈᓴᐅᑏᑦ ᐅᖃᐅᓯᐅᓯᒪᓐᖏᓚᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ ᑮᓇᐅᔭᒃᑯᕕᒻᒦᑦᑐᑦ ᑕᒪᒃᑯᐊ ᖁᔭᓈᖅᑕᓄᑦ 

ᖃᖓᑦᑕᐅᑎᓄᑦ ᐸᐸᑕᖏᑦ ᑲᓇᐃᑎᐊᓐ ᓄᐊᒃᑯᑦ ᐱᖃᓯᐅᑎᔭᐅᓯᒪᕙᑦ? ᐃᓛᒃ ᐊᒡᒍᑐᖅᓯᒪᕙᑦ? ᑕᒪᒃᑯᐊ 

ᖃᖓᑦᑕᖏᓐᓇᕐᓂᕈᑎᒃ ᐊᒻᒪ ᐊᐅᓚᔾᔪᑎᓄᑦ ᐱᔭᕆᐊᓖᑦ ᐱᔭᕆᐊᖃᕈᓐᓃᕐᓗᑎᓪᓗ ᑕᕝᕙ ᑲᓇᐃᑎᐊᓐ ᓄᐊᒃᑯᑦ 

ᐊᒥᓱᓂᒃ ᖃᖓᑦᑕᐅᑎᓂᒃ ᖁᔭᓈᖅᑕᐅᓯᒪᔪᓂᒃ ᐱᓯᒪᒻᒪᑕ ᓲᕐᓗ ᑕᐅᓴᖏᓐᓃᑦᑐᓂᑦ ᐅᑎᕈᑎᒧᑦ ᖃᖓᑦᑕᐅᑎᑦ 

ᐊᖏᓪᓕᔪᑲᓪᓛᓘᒻᒪᑕ ᑮᓇᐅᔭᐃᑦ. ᑕᒪᓐᓇ ᖃᓄᖅ ᐃᖅᑯᓪᓕᖃᓯᐅᑎᔭᐅᓯᒪᒻᒪᖔᖅ ᐅᖃᐅᓯᖃᖅᑎᓪᓗᒋᑦ 

ᑮᓇᐅᔭᓂᑦ ᖃᓄᐃᓕᖓᓕᕐᓂᖏᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᒃᑯᐊ ᑮᓇᐅᔭᐃᑦ ᓇᐅᑦᓯᖅᑐᖅᑕᐅᒐᔭᖅᑐᑦ 

ᐊᑐᖅᑕᐅᓂᖅᐸᑕ ᐅᑎᖅᑎᑕᐅᒋᐊᖃᕋᔭᖅᑐᑦ ᓇᓕᒧᑦᓯᐊᑐᐃᓐᓇᕐᓗᒋᑦ ᑮᓇᐅᔭᓕᐅᖅᐸᑕ ᑮᓇᐅᔾᔭᔅᓴᒍᑎᒃ 

ᖃᖓᑦᑕᐅᑎᓄᑦ ᐅᕙᑦᑎᓐᓄᑦ ᐅᑎᕈᒫᕐᓂᐊᖅᓯᒪᓲᖑᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ. ᐅᖃᖅᑕᐃᓐᓇᕆᓐᖏᑕᕋᓗᐊᒃᑲ ᑭᓯᐊᓂ 

ᐊᐃᑉᐹᓄᑦ ᐊᐱᖅᓲᑎᖃᕐᓗᖓ ᒐᕙᒪᒃᑯᑦ ᑐᓴᖅᑎᑦᓯᓯᒪᕙᑦ ᓄᓇᕗᒻᒥᐅᑦ ᖁᔭᓈᖅᓯᒪᔪᑦ ᖃᖓᑦᑕᐅᑎᓂᒃ 

ᖃᑉᓯᓂᓪᓗ ᑮᓇᐅᔭᐃᑦ ᑕᒪᒃᑯᐊ ᐊᖏᑎᒋᓯᒪᒻᒪᖔᑕ ᐊᒻᒪᓗ ᑕᒪᒃᑯᐊ ᑐᓂᔭᐅᕌᓂᒃᓯᒪᔪᑦ ᐅᑎᕋᔭᕐᓂᖏᑦ ᐱᓪᓗᒋᑦ 

ᑐᓂᔭᐅᓯᒪᕕᓰ ᑐᓴᕋᔅᓴᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᒪᒥᐊᓇᖅ ᑭᐅᑦᓴᐅᑎᒋᓐᖏᓐᓇᒪ. ᐄ, 

ᓇᕝᕚᕈᓐᓇᖅᑕᕋᓗᐊᕗᑦ ᑎᒻᒥᓲᓕᕆᔨᒃᑯᓐᓂ ᑭᓯᐊᓂ ᑭᒃᑯᓕᒫᓂᑦ ᓯᐊᒻᒪᕈᓐᓇᕋᔭᓐᖏᓇᑦᑎᒍ. ᖃᐅᔨᔪᒪᓐᖏᓚᖓᓕ 

ᐊᒻᒪᓗ ᐅᓐᓂᓗᖅᑐᒥᑦ ᑐᓴᖅᑎᑕᐅᓯᒪᖏᓐᓇᒪ ᒪᓕᒐᓕᐅᖅᑎᐅᓗᖓ ᒥᓂᔅᑕᐅᑉᓗᖓ ᑭᒃᑯᑦ ᐅᓐᓂᕐᓗᕐᓂᕐᒪᖔᑕ 

ᓇᕝᕙᕈᓐᓇᓂᓐᖏᒃᑯᑎᒃ ᑮᓇᐅᔭᓂᒃ ᓇᓗᓇᓐᖏᓚᖅ ᑕᖅᑳᓂ ᑮᓇᐅᔭᑎᒍᑦ ᐊᒃᓱᕈᕈᑎᖃᖅᓯᒪᒻᒥᒻᒪᑕ ᐊᒻᒪ 

ᖃᓄᑭᐊᖅ ᐋᖅᑮᖃᑎᖃᕈᓐᓇᑐᔅᓴᐅᕗᑦ ᑎᒻᒥᓲᓕᕆᔨᓂᒃ ᖃᖓᑦᑕᐅᑏᑦ ᑕᒪᒃᑯᐊ ᐅᕝᕙᓘᓐᓃᑦ ᐋᖅᑮᖃᑎᒋᓗᒋᑦ 

ᑎᒻᒥᓲᓕᕆᔩᑦ, ᑕᐅᑐᓪᓗᐊᑕᕋᑦᑎᒍᓪᓕ ᑕᒪᒃᑯᐊ ᐊᑦᓯᓛᒃᑯᑦ ᖃᖓᑦᑕᐅᑎᐅᒍᓐᓇᖅᑐᑦ ᐃᓱᒪᒋᓪᓗᒋᑦ ᓄᓇᓖᑦ 

ᐱᔭᕆᐊᖃᕐᓂᖏᑦ ᐋᓐᓂᐊᖅᑐᓕᕆᓂᒃᑯᓪᓗ ᐱᔭᕆᐊᓕᖏᑦ ᐊᖑᒪᒍᒪᓪᓗᑎᒍ ᐊᒻᒪᓗ ᖃᓄᖅ 

ᐱᓇᓱᒍᓐᓇᕋᔭᕐᒪᖔᑦᑕ ᑕᒪᓐᓇ ᑭᐅᒍᓐᓇᑐᐃᓐᓇᖅᐸᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒻᒪᖅᓯᒪᔪᖃᖅᓯᒪᒻᒪᑦ ᑎᑎᕋᖅᓯᒪᔪᓂᒃ. ᐋᓐᓂᐊᖅᑐᓕᕆᓃᓚᒻᒪᑦ EIA 

ᒐᕙᒪᓕᕆᔨᒃᑯᓐᓂ ᐅᖃᖅᓯᒪᒋᐊᖃᖅᑐᒥᓂᐅᒐᓗᐊᖅ ᐊᐅᓚᔾᔪᑎᓄᑦ ᓴᓇᒋᐊᓕᓐᓄᑦ ᐊᒻᒪᓗ ᑐᒃᓯᕈᐅᑎᑦ 

$10,100,000 ᐊᖏᖅᐲᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓄᑦ 5. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑎᓄᑦ, ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ $17,110.000.00, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ): ᒪᒥᐊᓇᖅ ᐅᓂᒃᑳᑦ ᑕᑯᑉᓗᒋᑦ ᑖᒃᑯᐊ ᐃᓄᑐᐊᒃᑯᕖᑦ ᑮᓇᐅᔭᐃᑦ 

ᑐᒃᓯᕋᐅᑕᐅᓯᒪᔪᑦ ᐱᒋᐊᖅᖢᒍ 2nd quater-ᖓᓂ ᔪᓚᐃ 1 ᓯᑎᐱᕆ 3-ᒧᑦ ᑎᑭᓪᓗᒍ 2nd quarter ᐊᕐᕌᒎᑉ 

ᓇᑉᐹᓄᑦ ᑐᑭᓯᑎᑕᐅᒍᒪᑐᐃᓐᓇᖅᑐᖓ ᒪᑉᐱᒐᒥ ᐱᖓᔪᐊᓐᓂ quater, ᐅᖃᕋᔭᓐᖏᒻᒪᑦ? ᑐᑭᓯᑎᑕᐅᓚᖓ. ᒪᑦᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑕᖅ. ᑕᒻᒪᖅᓯᒪᓐᖏᑦᑐᖅ. ᑮᓇᐅᔭᐅᑉ ᐊᕐᕌᒍᖓᓂ 

ᐊᐅᓚᓂᖃᓲᖑᒐᑦᑕ 1st quarter ᐃᐱᕆ 1-ᒥᒃ ᐱᒋᐊᕋᔭᖅᑐᖅ 2nd quarter ᔪᓚᐃ 1 ᐱᒋᐊᕋᔭᖅᖢᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪᑦᓇ ᐃᒃᕼᐃᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ ᒥᓂᔅᑐ. ᑖᒃᑯᐊ ᐃᓄᑑᒃᑯᕖᑦ, 

ᖃᓄᑭᐊᖅ ᐅᖃᕈᓐᓇᖅᐳᖓᐃ? ᑐᑭᓯᒐᓗᐊᖅᑐᖓ ᓱᒻᒪᑦ ᓴᖅᑭᑕᐅᓯᒪᒻᒪᖔᑕ ᐅᐱᓐᓇᖅᑑᒐᓗᐊᖅ 

ᐊᒃᓱᕉᑕᐅᓯᒪᓂᖓ ᓄᓇᕗᑦ ᓄᕙᓐᓇᕐᔪᐊᕐᒥ ᓯᐊᕐᒪᕐᕕᐅᖁᓇᒍ. ᑭᓯᐊᓂ ᐱᐅᒋᔭᐅᓗᐊᓐᖏᒻᒪᑕ. ᓱᓕ ᐃᓄᐃᑦ 

ᐊᖏᕐᕋᒥ ᐃᓄᑑᒃᑯᕕᖔᕈᒪᓂᖅᓴᐅᑉᓗᑎᒃ ᐅᓪᓗᑦ 14-ᒥ ᑐᔪᕐᒥᕕᒻᒦᒍᒪᓗᐊᖅᐸᖏᒻᒪᑕ.  

 

ᑕᒪᓐᓇ ᐃᓱᒪᖅᓲᑎᒐᓗᐊᖓ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᑉ ᑭᓯᐊᓂ ᐅᓪᓗᒥᒧᑦ ᑎᑭᑦᑐᒋᑦ 

ᐃᖏᕐᕋᑦᓯᐊᖅᑎᒋᓂᖏᑦ ᐃᓄᑑᒃᑯᕕᒃ ᒥᓂᔅᑐ ᐱᓕᕆᕝᕕᖏᓪᓕ, ᐄ, ᖁᔭᓐᓇᒦᖑᒐᓗᐊᖅ ᓇᐃᓈᖅᑐᓂ ᐅᓂᒃᑳᓂᒃ 

ᖃᐃᑦᓯᓚᐅᕋᑎᒃ 17,000 ᑕᒪᒃᑯᐊ 17,208-ᖑᓯᒪᔪᑦ ᐊᑐᖅᑐᑦ ᐃᓄᑐᐊᒃᑯᕕᓐᓂᒃ. ᑖᒃᑯᐊ ᓈᓴᐅᑎᑦ 

ᑕᑯᒃᑲᓂᖅᖢᒋᑦ ᖃᑦᓯᐊᖅᓯᑦᓱᓯ ᑕᒪᒃᑯᐊ ᑭᒃᑯᑦ ᓄᕙᓐᓇᔾᔪᐊᖃᕐᓂᕋᖅᑕᐅᖃᑦᑕᖅᓯᒪᕙᑦ ᐃᓄᑑᒃᑯᕕᒻᒦᑎᓪᓗᒋᑦ, 

ᖃᑦᑎᑦ ᓄᕙᔾᔪᐊᖃᓕᖅᑐᑦ ᑖᒃᑯᐊ ᓴᖅᑭᔮᖅᓯᒪᓕᖅᑎᓪᓗᒋᑦ ᐃᓄᑑᒃᑯᕕᑦ? ᐊᐱᖅᑯᑦ. ᒪᑦᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇᖃᐃ ᐃᓕᑕᕆᒋᐊᖃᕐᒥᒐᑉᑎᒍ ᒫᓐᓇᓵᒃᑯᑦ 

ᑭᓯᐊᓂ ᐱᒋᐊᓕᑕᐃᓐᓇᓚᐅᕐᒪᑕ ᓈᓴᐃᖃᑦᑕᕐᓂᖅ, ᓈᓴᖅᑕᐅᒋᐊᑐᖃᑦᑕᖅᓯᒪᓐᖏᒃᑲᓗᐊᕐᒪᑕ ᑕᒪᒃᑯᐊ ᐃᓄᑑᒃᑯᕖᑦ 

ᐊᑑᑎᖃᓪᓚᕆᔅᓯᒪᒻᒪᑕ ᓄᕙᓐᓇᕐᔪᐊᑕᖃᖅᑎᓐᓇᒍ ᓄᓇᕗᒻᒥ ᓈᓴᐅᑎᓂᒃ ᑭᓯᐊᓂ ᐱᓯᒪᑦᓯᓐᖏᑕᐃᓐᓇᕋᒪ. ᑕᒪᒃᑯᐊ 

ᓄᕙᕐᔪᐊᕐᓇᖅᑖᖅᑐᒥᓃᑦ ᐱᔾᔪᑎᒋᓪᓗᒋᑦ. ᐄ, ᓄᕙᔾᔪᐊᕐᓇᖅᑕᐅ ᓯᓚᐊᕐᒪᒐᔭᑦᑐᑦᓴᐅᓂᕐᒥᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕ. ᑕᐃᒃᑯᐊ ᓇᐃᓈᖅᓯᒪᔪᑦ ᓯᑎᐱᕆ 30 ᐱᒋᐊᖅᖢᒍ 

ᐃᒻᒪᖃ ᐃᒫᒃ ᓇᓚᐅᑦᑖᕈᒪᓐᖏᒃᑲᓗᐊᖅᑐᖓ ᖃᖓ ᐃᓱᓕᓛᕐᒪᖔᖅ ᓄᕙᔾᔪᐊᕐᓇᖅ ᑭᓯᐊᓂ ᐃᓄᑑᒃᑯᕖᑦ 

ᐃᓱᒪᑐᐊᕆᑉᓗᒋᑦ ᖃᖓᑭᐊᖅ ᓂᕆᐅᒐᔭᓐᖑᐊᖅᐱᑕ ᑕᒪᒃᑯᐊ ᐃᓄᑑᒃᑯᕖᑦ ᐃᓱᓕᑦᑕᐅᕙᓪᓕᐊᒐᔭᕐᓂᖏᑦ ᓯᑎᐱᕆ 

ᑎᑭᓚᐅᓐᖏᓐᓂᖓᓂ, ᐅᓪᓗᖅ ᑕᐃᓐᓇ ᓇᓪᓕᓚᐅᓐᖏᓐᓂᖓᓐᓂ ᓯᑎᐱᕆ 30. ᓄᖅᑲᓵᓕᕈᓐᓇᕋᔭᕐᓂᖏᑦ 

ᐊᑐᕆᐊᖃᕈᓐᓃᕋᔭᕐᓂᖏᓐᓂ ᓂᕆᐅᒐᔭᓐᖑᐊᖅᐱᑕ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᐅᐱᒋᓪᓗᒍ ᐊᐱᖅᑯᑦ ᐱᒻᒪᕆᐅᖅᑰᒻᒪᑦ 

ᐅᕙᒍᑦ ᐃᓚᐅᒋᐊᖃᕋᑦᑕ ᖃᓄᑎᒋ ᐃᓄᑑᒃᑯᕕᒃ ᐊᑐᐃᓐᓇᐅᒋᐊᖃᕐᒪᖔᑕ ᑲᐳᓯᖃᑦᑕᕐᓃᑦ ᐱᓂᐊᕐᓂᖃᖅᑎᓪᓗᑕ 

ᐊᒻᒪ ᐋᓐᓂᐊᖅᑐᓕᕆᔨᒻᒪᕆᐅᑉ ᓄᓇᓕᑦᑎᓐᓂ ᐊᑐᓕᖁᔭᖓ ᒪᓕᑦᑐᒍᑦᑕᐅ. ᐃᓚᖓᓂ ᐃᑦᑐᐃᓂᖃᓚᖓᒻᒥᒻᒪᑦ 

ᖃᓪᓗᓈᓂᑦ ᒐᕙᒪᖃᕐᕕᐅᔪᓂᒃ ᐃᓚᖏᑦ ᓯᐊᕐᒪᕐᕕᓪᓚᕆᐅᖃᑦᑕᓕᕐᒥᒻᒪᑕ ᓄᓇᓖᑦ ᖃᓪᓗᓈᓂᑦ. ᐊᒻᒪᓗ ᓄᓇᕗᒻᒧᑦ 

ᓯᐊᕐᒪᑐᐃᓐᓇᕆᐊᖃᑦᑎᐊᕆᓪᓗᑎᑦ. ᐱᔭᕆᐊᖃᖅᐸᑦ ᖃᓄᑎᒋ ᖃᐅᔨᒪᓐᖏᑦᑐᖓ ᖃᓄᖅ ᐱᓯᒪᓂᐊᕐᒪᖔᑦᑎᒍ 

ᑕᕝᕙ ᓯᑎᐱᕆᕈᓚᐅᓐᖏᓐᓂᖓᓂ ᐃᓄᑑᒃᑯᕕᒃ ᐊᑐᕈᒥᓇᕈᓐᓃᕋᔭᖅᑑᒐᓗᐊᖅ ᑭᓯᐊᓂ ᑕᒪᑉᑕ ᓄᓇᓕᓐᓂᓪᓗ 

ᑲᐱᔭᐅᖃᑦᑕᕈᒥᓇᖅᐳᖅ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑦ ᓄᓇᕗᓗᑦᑖᒥ. ᑕᑯᑎᑦᓯᒍᑎᐅᓛᕐᒥᒻᒪᑦ ᖃᓄᖅ ᑕᒪᒃᑯᐊ 

ᐊᑐᐃᓐᓇᐅᓕᖅᐸᑕ ᑯᐳᓯᖃᑦᑕᕐᕕᐅᓂᐊᖅᑐᑦ. ᐊᒻᒪᓗ ᑕᐃᒫᒃ ᒪᓕᑦᓯᐊᕈᓐᓇᕈᑎᒃ ᐃᓄᐃᑦ 

ᒪᑐᓵᓕᒍᓐᓇᕋᔭᖅᑐᔅᓴᐅᕗᑦ ᐃᓄᑑᒃᑯᕖᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪᑦᓇ ᐃᒃᓯᕙᐅᑕᖅ, ᒪᑦᓇ ᒥᓂᔅᑕ (ᑐᓵᔨᑎᒍᑦ) ᐄ, ᐃᓱᒫᓗᓐᓇᕐᒪᑦ ᑲᐱᔭᐅᕙᑦᑐᑦ ᐅᓄᓗᐊᓐᖏᑦᑐᑯᓘᒻᒪᑕ 

ᓱᓕ. ᐊᑏᑐᖅ ᐅᓄᕐᓂᖅᓴᐃᑦ ᑲᐱᔭᐅᖃᑦᑕᐸᓪᓕᐊᓂᐊᓕᖅᐳᑦ ᑖᓐᓇ ᐱᖁᔭᒃᓴᖅ ᑮᓇᐅᔭᓂᑦ ᐱᔾᔪᑎᖃᕐᒪᑦ ᑕᕝᕙ 

ᑕᒪᕐᒥᒃ ᓈᓴᐅᑏᒃ ᐃᓛᒃ ᐃᓄᑑᒃᕕᒻᒨᕆᐊᖃᖅᑐᑦ ᑮᓇᐅᔭᖅᑐᕈᑕᐅᒻᒪᑕ ᒐᕙᒪᒃᑯᓐᓂ. ᑕᐃᒪᓕ 

ᓄᖑᑦᑎᕙᓪᓕᐊᓇᔭᕈᑦᑎᒍ ᐃᓄᑑᒃᑯᕕᒻᒨᖃᑦᑕᖅᑐᑦ ᐃᓪᓗᓄᑦ 14-ᓄᑦ ᑕᐃᑲᓃᑦᓴᕆᐊᖃᖅᐸᑦᑐᑦ 

ᐋᖅᑭᑦᓱᐃᔪᒻᒪᕆᐅᓐᖏᒃᑲᓗᐊᖅᑐᖓ ᓇᓗᓇᓐᖏᓚᖅ  

 

ᑭᓯᐊᓂ ᐊᐱᖅᑯᑎᒐ ᑕᒪᒃᑯᓄᖓ ᐃᖢᐊᖅᓴᐃᔨᓄᑦ ᓱᒻᒪᑦ ᑲᐱᔭᐅᓯᒪᔪᐃᑦ ᐃᓄᑑᒃᑯᕕᒻᒦᑦᓴᕆᐊᖃᕋᓗᐊᖅᑲᑦ ᐅᓪᓗᑦ 

14-ᓄᑦ? ᐊᒻᒪᓗ ᐊᐱᖅᑯᖅᑲᐃ ᒥᓂᔅᑕᒧᑦ ᖃᓄᑭᐊᖓᐃ ᑕᐅᑐᓐᖑᐊᕈᓐᓇᖅᐱᑕ ᑕᒪᒃᑯᐊ 

ᐃᓄᑑᒃᑯᕕᒻᒨᕆᐊᑐᕈᓐᓃᕐᓗᑎᒃ ᑲᐱᔭᐅᕙᑦᑐᑦ ᐊᖏᕐᕋᑲᐅᑎᒋᔪᓐᓇᓕᕐᓗᑎᑦ? ᐅᕝᕙᓘ ᑕᒪᓐᓇ 

ᐅᖃᐅᓯᕆᒋᐊᖃᓐᖏᒻᒪᕆᑦᑕᕗᑦ ᐋᓐᓂᐊᖅᑐᓕᕆᔨᒻᒪᕆᐅᑉ ᐱᓕᕆᐊᕆᒻᒪᒍ. ᐊᐱᖅᑯᑎᒋᔪᒪᓪᓗᒍ ᑖᓐᓇ ᒥᓂᔅᑕᒧᑦ 

ᑐᑭᓯᒍᒪᒐᒪ. ᑖᒃᑯᐊ ᓯᕗᓕᐅᖅᑏᑦ ᖃᓄᖅ ᐃᓚᐅᑎᒋᓯᒪᒻᒪᖔᑕ ᐃᓱᒪᓕᐅᕈᑎᐅᕙᑦᑐᒧᑦ  

ᐱᓗᐊᖅᑐᒥᒃ ᑕᒪᒃᑯᐊ ᑲᐱᔭᐅᕌᓂᒃᓯᒪᔪᑦ ᐃᓄᑑᒃᑯᕕᒥ ᑐᖁᓐᓂᕈᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑲᓇᑕᓕᒫᕌᓗᒻᒥ ᓯᓚᕐᔪᐊᕐᒥᓗᖃᐃ 

ᑕᐃᒫᒃ ᓂᓪᓕᐊᔪᐊᓘᒻᒪᑕ ᒥᔅᑕ ᑯᓱᒐᕐᒧᑦ ᑖᓐᓇ ᑭᐅᔭᐅᖁᔭᕋᓗᐊᕋ ᐊᐱᖅᑯᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᐱᕆᒻᒪᑦ ᐄ, 

ᐅᖃᖃᑎᒌᖃᑦᑕᖅᑐᒍᑦ ᑕᐃᒫᒃ ᐱᓕᕆᕕᑦᑕ ᐃᓗᐊᓂ ᐊᒻᒪ ᓄᕙᒡᓇᕐᔪᐊᓕᕆᔩᑦ ᑕᐃᒃᑯᐊ ᑲᑐᔾᔨᖃᑎᒌᑦ. 

ᐅᖃᖃᑎᒌᓐᓇᖃᑦᑕᖅᑐᒍᑦ ᐱᔭᕇᓵᖁᓂᖅᓴᕋᓗᐊᕗᓂᓛᒃ ᐅᐊᑦᑎᐊᕉᖏᑦᑐᖅ, ᖃᐅᔨᓴᕆᐊᓕᕗᑦ ᖃᑦᑎᒻᒪᕆᐅᒻᒪᑕ 

ᓱᓕ. 

 

ᑕᐃᒪᓕ ᒫᓐᓇᒃᑯᑦ ᒪᑐᓂᐊᕆᐊᖏᑕ ᐃᓄᑐᐊᒃᑯᕖᑦ ᐃᓱᒪᒋᔭᐅᒋᐊᖃᖏᒻᒪᕆᑦᑐᖅ ᑕᐃᒃᑯᐊᓗ ᒪᕐᕈᐊᖅᑎᑐᓂ 

ᑲᐱᔭᐅᓯᒪᔪᐃᑦ ᐃᓄᑑᖃᑦᑕᕆᐊᖃᕐᓂᐊᕐᔪᐃᑦᑕᐅᖅ ᐱᓇᓱᐊᕈᓰᓐᓄᑦ. ᑖᓐᓇ ᕿᒥᕐᕈᑎᐊᖅᑕᕋᓗᐊᕗᑦ 

ᐅᖃᐅᓯᕆᓪᓗᒍ. ᒫᓐᓇ ᓇᓗᓇᐃᖅᓯᒍᓐᓇᖏᑐᐃᓐᓇᖅᑐᖓ ᖃᖓ ᐊᓯᔾᔨᖅᑕᐅᒐᔭᕐᒪᖔᖅ ᑭᓯᐊᓂ ᐅᖃᐅᓯᕆᔭᕗᑦ 

ᒫᓐᓇ.  

 

ᐃᓄᑐᐊᒃᑯᕕᒻᒦᒋᐊᖃᓐᖏᑎᑦᑎᓗᓂᓗ ᑖᓐᓇ ᒫᓐᓇᒃᑯᑦ ᑕᐃᒪᐃᔾᔮᖏᑦᑐᖅ ᑐᑭᓯᑦᑎᐊᕆᐊᖃᕋᔅᓯ, ᐊᒥᓱᕐᔪᐊᕌᓘᒻᒪᑕ 

ᖃᓪᓗᓈᓂ ᓄᓇᕗᒻᒨᕈᒪᔪᑦ. ᐊᒻᒪ ᖃᐅᔨᓇᕋᑎᓪᓗ ᑲᐱᔭᐅᓯᒪᔪᐃᓐᓇᐅᒻᒪᖔᑕ. ᐃᓄᑐᐊᒃᑯᕕᓐᓃᑦᑐᐃᑦᑕᐅᖅ 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᐊᒥᓱᐊᓘᒻᒥᒻᒪᑕ ᑲᐱᔭᐅᒍᓐᓇᖏᑦᑐᐃᑦ ᐊᕐᕌᒍᑭᓗᐊᕐᖓᑕ, 12 ᐊᑖᓂ ᐊᕐᕌᒍᖃᖅᑲᑕ, ᑕᕝᕙᑦᑕᐅᖅ 

ᐃᓱᒪᒋᔭᐅᒋᐊᖃᕐᒥᒻᒪᑦ. 

 

ᑭᐅᑯᑖᒃᑲᓗᐊᖅᑐᖓ ᖃᐅᔨᒪᔪᖓ ᐊᑑᑕᖃᕐᖓᑕ ᖃᐅᔨᒪᔪᒍᑦ ᐃᓄᑐᐊᒃᑯᕕᐅᔪᐃᑦ. ᑭᓯᐊᓂ ᑕᒪᓐᓇ 

ᐃᓄᑑᑎᑦᑎᒋᐊᖃᕐᒪᖔᑕ ᑭᒃᑯᓕᒫᓂᒃ ᓱᓕ ᐅᖃᐅᕆᔭᕗᑦ ᑕᐃᒃᑯᐊᖏᒫᒃ ᐱᓪᓗᒋᑦ ᒪᕐᕈᐊᖅᑎᖅᑐᑎᒃ 

ᑲᐱᔭᐅᓯᒪᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ, ᑐᓴᕈᒥᓇᕕᐅᑎᑦᑐᖅ ᑖᓐᓇ, ᐊᒥᓱᐊᓘᒻᒪᑕ ᑕᐃᒪ ᐅᑕᖅᑭᔪᐃᑦ 

ᐳᓛᕆᐊᕈᒪᔪᐃᑦ ᐃᓚᒥᓂᒃ ᖃᓪᓗᓈᓃᑦᑐᓂᒃ ᐊᒻᒪ ᖃᓪᓗᓈᓃᑦᑐᐃᑦ ᐅᑭᐅᖅᑕᖅᑐᓕᐊᕈᒪᕕᐅᑎᒻᒥᔪᐃᑦ. 14-ᓂᒃ 

ᐅᓪᓗᓂᒃ ᐊᒡᒍᖅᑕᕈᑎ ᐊᐅᓪᓚᖐᓐᓇᕕᐅᑎᑎᑦᑎᖃᑦᑕᖓᓂᓛᒃ, ᐱᐅᒐᓗᐊᕆᓪᓗᓂ ᐃᓚᖓᒍᑦ ᑐᑭᓯᑦᑎᐊᖅᓯᒪᒐᒃᑯᑦ 

ᓱᒻᒪᑦ ᐱᑕᖃᕆᐊᖃᕐᒪᖔᑕ ᐊᒻᒪᓗ ᐱᑕᖃᐃᓐᓇᕆᐊᖃᑲᐃᓐᓇᕆᐊᕐᒪᖔᑕ ᖃᐅᔨᒪᔪᒍᑦ. 

 

ᒥᓂᔅᑕ ᑯᓱᒐᐅᑉ ᐅᖃᐅᓯᕆᕋᑖᖅᑕᖓ ᒥᓂᔅᑕ ᕼᐃᒃᔅ ᖃᓄᐃᔅᓴᖏᑉᐸᑦ ᐅᖃᐅᓯᕆᒋᐊᒃᑲᓐᓂᕐᓗᒍ, 

ᖃᖓᒃᑰᑕᕐᓂᕆᒐᔭᖅᑕᖓ ᐃᓱᒪᒋᓗᒍ. ᖃᖓ ᐊᓯᔾᔨᖅᓯᒐᔭᕐᒪᖔᔅᓯ ᐅᕝᕙᓘᓐᓃᑦ ᓴᓂᕌᒎᕈᓐᓇᖅᓯᒐᔭᕐᒪᖔᑕ 

ᒪᓕᒐᓕᐃᑦ ᑲᐱᔭᐅᓯᒪᒧᑦ. ᑭᓱᒥᒃ ᓄᖅᑲᖓᔾᔪᑎᖃᖅᑭᓯ? ᐅᑕᖅᑭᕕᓰ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑲᓇᑕᒥ 

ᑭᒡᓕᓯᓂᐊᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᓄᓇᕗᒻᒥᐅᑕᖔᓂᒃ ᐅᑕᖅᑭᕕᓯ ᐋᖅᑭᔅᓯᐊᖃᖅᑭᓯ ᒫᓂ? 

ᐊᐱᕆᒐᓱᑦᑐᖓᐃᓛᒃ ᖃᖓ ᐃᓱᒪᑖᕋᔭᖅᑐᔅᓴᐅᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᖅᑲᖓᓪᓚᕆᑦᑐᖃᖏᑦᑐᖅ 

ᐃᓱᒫᓗᓇᖅᑐᖅᑕᖃᕐᖓᑦ ᑕᖅᑳᓂ ᐊᒻᒪᓗ ᓇᓗᓇᐃᖅᓯᒋᐊᖃᖅᑐᑕ ᖃᑦᑎᒻᒪᕆᓐᓂᒃᑭᐊᖅ ᑲᒪᒋᑦᑎᐊᕆᐊᖃᕋᑦᑎᒍ. 

ᐊᒻᒪᓗ ᑲᐱᔭᐅᓯᒪᔪᐃᑦ ᐊᒥᓱᕈᖅᐸᓪᓕᐊᔪᑯᓗᑐᐃᓐᓇᐅᒐᓗᐊᑦ ᓱᓕ.  

 

ᓱᓕ ᓄᕙᔅᓇᕐᔪᐊᓕᑦᑕᖃᕐᖓᑦ ᓄᓇᕗᒻᒥ, ᓄᖑᖁᔭᕋᓗᐊᕗᑦ. ᐱᒋᐊᓕᕆᑖᑕᐃᓐᓇᕋᑦᑕ ᑲᐱᓯᖃᑦᑕᕐᓂᐅᔪᓂᒃ 

ᓱᕈᓯᓛᓂᒃ, ᓱᕈᓯᕐᓂᑦ 18-ᕈᖅᓯᒪᖏᑦᑐᓂ 12-ᕈᖅᓯᒪᔪᓂᒃ. ᐱᒋᐊᓛᓕᑕᐃᓐᓇᕐᖓᑦ ᑕᒪᓐᓇ. 

 

ᐊᓯᖏᑦ ᐱᓕᕆᐊᖑᓯᒪᔫᒥᓕᖅᑲᑕ ᓄᕙᒡᓇᕐᔪᐊᓕᕆᔨᑦᑎᓐᓄᑦ ᑕᐃᒫᒃ ᓯᕗᒧᑦ ᓯᕗᓂᑦᑎᓐᓂᒃ ᓱᕙᓪᓕᐊᓂᐊᕐᒪᖔᑦᑕ 

ᐋᖅᑭᔅᓯᓛᑐᐃᓐᓇᖅᑐᒍᑦ. ᐱᓪᓗᒋᓂᓛᒃ ᑕᐃᒃᑯᐊ ᑲᐱᔭᐅᓪᓚᕆᔅᓯᒪᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ ᑯᓱᒐᖅ. (ᑐᓵᔨᑎᒎᓕᖅᑐᖅ) ᑐᓴᖅᑎᑦᑎᓂᕆᓛᖅᑕᔅᓯᓂᒃ 

ᓂᕆᐅᑐᐃᓐᓇᕐᓂᐊᕐᓕᖅᑯᖓ. ᑕᐃᒃᑯᐊᓕᑭᐊᖅ ᑳᓐᑐᕌᒃᖑᔪᐃᑦ ᐊᐅᓚᑦᑎᔨᐅᔪᓄᑦ ᐃᓄᐊᒃᑯᕕᐅᔪᓂᑦ. ᒥᓂᔅᑕ 

ᖁᔭᓐᓇᒦᒃ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑳᓐᑐᕌᒃᑖᖅᑎᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᖃᐃᑦᑎᓯᒪᒐᔅᓯ 

ᑲᑎᒪᔨᕋᓛᓄᑦ. 

 

ᐅᑯᐊ ᑲᓐᖑᓇᕐᒪᖔᑕᓘᓐᓃᑦ ᖃᐅᔨᒪᓐᖏᓇᒃᑭᑦ ᑕᖅᑲᐅᖓ ᓴᖅᑭᖅᑕᐅᒋᐊᖃᕐᒪᖔᑕ. ᑖᒃᑯᐊ ᐅᖃᓕᒫᖅᑐᒋᑦ 

ᑳᓐᑐᕌᒃ ᐊᖏᔪᒡᒍᑎᐊᓘᒻᒪᑕᐃᓛᒃ. $30-ᒥᓕᐊᓐ ᑮᓇᐅᔭᑦ, $5-ᒥᓕᐊᓐ ᑮᓇᐅᔭᑦ, $8-ᒥᓕᐊᓐ ᑮᓇᐅᔭᑦ, $5-ᒥᓕᐊᓐ, 

$10-ᒥᓕᐊᓐ, ᐊᒥᓱᐊᓘᒻᒪᑕᐃᓛᒃ ᑖᒃᑯᐊ ᐃᓄᑐᐊᒃᑯᕖᑦ ᐊᑭᑐᔪᐊᓘᒻᒪᑕ. 

 

ᑕᐃᒃᑯᐊᓗ ᐊᐅᑦᑎᖏᓐᓄᑦ ᑳᓐᑐᕌᖏᑦ ᑐᔪᕐᒥᕕᓐᓄᑦ ᑳᓐᑐᕌᑦ, ᑕᒪᒃᑯᐊᓗ ᐃᑲᔪᖅᓰᕈᓘᔭᖅᑐᐃᑦ ᑳᓐᑐᕌᖏᑦ, 

ᐋᓐᓂᐊᓲᖅᑎᓪᓗᖑ ᑕᒪᒃᑯᐊ ᐱᒐᓱᐊᕋᔅᓴᐅᓂᖅᑳᑦ ᑳᓐᑐᕌᒃ ᐅᕝᕙᓘᓐᓃᑦ ᑳᓐᑐᕌᒥᑦ ᐱᒐᓱᐊᕈᒪᕕᓰ ᐊᐱᕆᓐᓂᖅᑭᓯ? 

ᖃᓄᖑᑯᐊ ᓂᐅᕕᐊᖑᓐᓂᖅᑲᑦ ᖃᓄᖅ ᐱᔭᐅᓐᓂᖅᑲᑦ ᑳᓐᑐᕌᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᑦᑐᖅᓯᒪᓗᒋᑦ 

ᓇᓗᓇᐃᖅᑐᕈᓐᓇᖏᑦᑕᒃᑲ ᐃᓛᒃᑯᑦ ᑐᓂᔭᐅᑐᐃᓐᓇᓂᕐᒪᖔᖅ. ᐊᒥᓲᓂᖅᓴᐃᑦ ᑐᓂᔭᐅᑐᐃᓐᓇᖃᑦᑕᓚᐅᖅᑐᑦ 

ᑳᓐᑐᕌᒃᑖᑎᑦᑎᑐᐃᓐᓇᖃᑦᑕᓚᐅᖅᑐᒍᑦ ᐃᕕᒃᓴᑭᓗᐊᓚᐅᕋᑦᑕ. ᐊᒻᒪᓗ ᑳᓐᑐᕌᒃ ᐊᑎᓕᐅᖅᑕᐅᓯᒪᓕᑐᐊᕐᖓᑕ ᐊᒻᒪ 

ᖃᐅᔨᒐᑦᑕ ᑭᓱᓕᕆᒃᑲᓐᓂᕆᐊᖃᕋᔭᕐᒪᖔᑕ ᖃᓄᐃᑦᑐᑲᓐᓂᕐᓂ ᑳᓐᑐᕌᒃᑕᖃᒃᑲᓐᓂᕆᐊᖃᕐᓂᐊᕐᒪᖔᓪᓗ.  

 

ᐃᓚᖓᑦ ᐱᔭᕆᐊᑐᓂᖅᐹᖑᓚᐅᖅᑐᖅ ᑐᔪᕐᒥᕕᓐᓂ ᐱᖃᑕᐅᒍᒪᔪᓂ ᕿᓂᕋᓱᑦᑐᑕ, ᑐᔪᕐᒥᕕᓕᒫᕌᓗᓂᑦ 

ᑎᒍᓯᒋᐊᖃᓚᐅᕋᑦᑕ. ᐃᓚᖓᓪᓗᑦ ᑐᔪᕐᒥᕕᒃ ᑐᓴᐅᒪᔭᕋ ᓱᓕ ᑎᑭᕝᕕᐅᖃᑦᑕᕐᓂᓚᐅᕐᖓᑦ ᓇᑭᕈᓘᔮᖔᖅᑐᓂᒃ 

ᑲᓇᑕᒥᐅᑕᕐᓂᒃ. ᐃᓛᒃ ᓇᑎᖏᑎᒍᑦ ᐊᕕᑦᑐᖅᑕᐅᓯᒪᓚᐅᖅᑑᒐᓗᐊᑦ ᑭᓯᐊᓂ ᐹᖏᑕ ᑖᒃᑯᓂᖓᔅᓴᐃᓐᓇᐅᓪᓗᑎᒃ.  

 

ᑐᔪᕐᒥᕕᒻᒥ ᐅᕙᑦᑎᓐᓂᑐᐊ ᐱᓕᕆᖃᑎᖃᕈᒪᔪᒥᒃ ᕿᓂᕆᐊᔅᓴᖅ ᐱᔭᕆᐊᑐᓚᐅᖅᑐᖅ. ᑕᐃᒃᑯᐊᓗ ᑳᓐᑐᕌᒃ 

ᑐᓂᑐᐃᓐᓇᖃᑦᑕᓚᐅᖅᑕᕗᑦ ᑕᐃᒫᒃ ᑭᓯᐊᓂᐅᖃᑦᑕᓚᐅᕐᖓᑦ ᐱᑦᑕᐅᑎᒋᒋᓚᐅᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᖏᑦ ᐊᓯᖏᓐᓄᑦ ᒪᓂᒪᑎᑕᐅᔾᔭᓂᓐᖏᓚᑦ ᐊᓯᖏᑦ ᑕᖅᑲᐅᖓ 

ᓴᖅᑭᔮᖅᑎᑕᒥᓃᑦ. ᐅᑯᐊ ᑳᓐᑐᕌᒃᓕᒫᕌᓗᐃᑦ ᐱᓕᕆᕕᓐᓄᑦ ᐱᔭᐅᓯᒪᔪᐃᑦ ᐅᓂᒃᑳᕆᔭᐅᓛᖅᑳᑦ, ᑳᓐᑐᕌᒃᑕᐅᓯᒪᔪᐃᑦ 

ᓂᐅᕕᐊᖑᓯᒪᔪᐃᓪᓗ ᐅᓂᒃᑳᓕᖅᑲᑕ? ᑕᐃᒃᑯᐊᕌᓗᐃᓪᓗ ᐊᓯᒃᑲᓐᓂᖏᑦ ᒐᕙᒪᒃᑯᑦ ᑳᓐᑐᕌᒃᕈᓘᔮᓗᖏᑦ 

ᕿᒥᕐᕈᔭᐅᓕᖅᑲᑕ? ᐅᕝᕙᓘᓐᓃᑦ ᐃᓛᒃᑯᑦ ᐅᓂᒃᑳᓕᐊᕈᑎᒋᔭᐅᒐᔭᖅᑲᑦ ᐅᕝᕙᓘᓐᓃᑦ ᐃᓚᒋᔭᐅᑐᐃᓐᓇᕋᔭᖅᑲᑦ 

ᐅᓂᒃᑳᕌᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᑳᓐᑐᕌᒃᓕᒫᑦᑎᐊᑦ 

ᐅᓂᒃᑳᓕᐊᕆᕙᑦᑕᑎᓐᓃᖃᑦᑕᖅᑐᐃᑦ ᐊᕐᕌᒍᑕᒫᑦ ᒪᓕᒐᓕᐅᕐᕕᒻᒨᓲᑦᑎᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒥᓂᔅᑕ. ᑕᐃᒪᓕ ᑖᒃᑯᐊ ᑐᓂᔭᐅᑐᐃᓐᓇᓂᕐᒪᖔᑕ 

ᐊᑐᐃᓐᓇᐅᑎᑕᐅᓐᓂᕐᒪᖔᑕᓘᓐᓃᑦ ᑕᐃᓐᓇ ᐅᖃᐅᓯᕆᕋᑖᖅᑕᐃᑦ ᑕᐃᑲᓂ ᑭᓯᐊᓂ ᑐᑭᓯᒍᓐᓇᓛᖅᑐᒎᑦ ᓇᓕᐊᒃ 

ᑐᓂᔭᐅᑐᐃᓐᓇᓂᕐᒪᖔᑦ ᓇᓕᐊᓪᓗ ᑕᖅᑲᐅᖓ ᐊᑐᐃᓐᓇᐅᑎᑕᐅᓐᓂᕐᒪᖔ6? ᐊᓯᐊᒍᓄᑯᐊ 

ᖃᐃᒍᓐᓇᖏᑦᑕᕋᓗᐊᓰ? ᐊᑕᐅᓯᑐᐊᕐᒥᒃ ᑳᓐᑐᕌᒃᒥᑦ ᐱᒐᓱᐊᒍᓐᓇᑎᑦᑎᒐᐃᒐᑦᑕ ᐃᓱᒫᓗᓇᖃᑦᑕᕐᖓᑦ. ᐅᕙᖓᓕ 

ᑕᑯᓐᓈᖅᑕᖓᒍᑦ, ᑕᐃᒪᐃᒍᓐᓇᖏᒐᐃᒍᑦᑕ ᑕᐃᒪᐃᖏᒐᓱᖃᑦᑕᕈᑦᑕ ᐱᐅᒐᔭᕐᒪᖓᑦ. ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒐ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒻᒥᒐᒪ ᐅᕙᖓ ᓵᖓᓃᖏᒻᒪᑕ ᑖᒃᑯᐊ 

ᑐᓴᕈᒪᔭᖏᑦ. ᑲᑎᒪᔩᖅᑲᐃ ᑎᑎᕋᖅᑲᑎ ᒥᓂᔅᑕᖓᓄᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ 

ᑭᐅᔭᐅᒍᓐᓇᕋᔭᖅᑐᓯᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑕᕋ ᒥᓂᔅᑕ ᑯᓱᒐᖅ 

ᓇᓗᓇᐃᖅᑐᐃᖅᑲᐅᒻᒪᑦ ᒥᔅᑕ ᒪᐃᓐ ᐊᐱᖅᑯᑎᖓᓂᒃ ᑭᐅᖅᑲᐅᒻᒪᑦ. ᑕᒪᒃᑯᐊ ᐃᓄᑐᐊᒃᑯᕖᑦ ᖃᖓ 

ᐊᑐᖅᑕᐅᒋᐊᖃᕈᓐᓃᕋᔭᕐᒪᖔᑕ ᑲᐱᔭᐅᒌᖅᓯᒪᔪᓄᑦ. ᑖᓐᓇ ᐅᖃᐅᓯᐅᒻᒪᑦ ᑐᓴᕈᒥᓇᓪᓚᕆᑦᑐᖅ ᓄᓇᕗᒻᒥᐅᕗᑦ 

ᑐᔅᓯᕌᖑᓯᒪᓕᕐᒪᖓᑦ ᐊᑯᓂᑲᓪᓚᐅᓕᕐᒥᔪᖅ ᐊᒻᒪᓗ ᖃᐅᔨᒪᔪᖓ ᖃᓄᖅ ᐊᑯᓂ ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᓕᖅᑲ? ᑕᖅᑲᒃᑯᐊᓗ ᖃᐅᔨᒪᓂᐊᕐᖓᑕ ᑲᐱᔭᐅᒍᒪᓕᖅᑎᑦᑎᒍᒪᓪᓗᑕ ᑕᐃᒃᑯᐊ ᐃᓄᑐᐊᒃᑯᕖᑦ 

ᐊᑐᖅᑕᐅᒋᐊᖃᕈᓐᓃᕋᔭᕐᒪᖓᑕ ᑲᐱᔭᐅᓯᒪᔪᓄᑦ. ᓇᓗᓇᐃᕆᐊᒃᑲᓐᓂᕈᖅᑭᐅᒃ ᑭᓱᓂᒃ ᖃᐅᔨᓴᖅᑳᕆᐊᖃᕋᔭᕐᒪᖔᔅᓯ 

ᐃᓄᑐᐊᒃᑯᕖᑦ ᐃᓄᑐᐊᒃᑯᕕᒻᒦᒋᐊᖃᕈᓐᓃᕐᓂᐊᕐᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄ ᓴᖑᐊᕐᔪᓕᕋᑦᑕ ᑮᓇᐅᔭᓕᕆᓂᕐᒥᒃ 

ᐅᕙᓃᒍᑎᖃᖅᑲᐅᒐᓗᐊᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖔᖓᓄᖅᑲᐃᑦ ᑭᐅᔭᐅᑉᐸᑦ ᐱᐅᒐᔭᖅᑐᖅ. 

ᐊᕐᕌᒍᓪᓗᐊᖅ ᐃᓄᑐᐊᒃᑯᕖᑦ ᐊᑐᖅᑕᐅᖃᑦᑕᓕᖅᑐᑦ.  

 

ᒫᓐᓇᓕ ᑮᓇᐅᔭᓕᕆᑦᑐᖅᑲᐅᒐᓗᐊᕋᑦᑕ ᐃᓗᓕᖔᖏᓐᓂᒃ ᐅᖃᐅᖃᖅᑑᔮᓕᕋᑦᑕ. ᒥᓂᔅᑕ ᑭᐅᔪᑉᐸ ᑭᐅᑎᒍᓐᓇᕐᒥᔭᕋ 

ᑭᓯᐊᓂ ᒫᓐᓇ ᓇᒻᒪᓈᖅᑐᒋᓐᖏᑐᐃᓐᓇᖅᑕᕋ ᑕᐃᒪᐃᑦᑐᓕᕆᒋᐊᔅᓴᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐅᖃᑦᑎᐊᓗᓕᕐᓚᒍᐊᐃ ᐊᐱᖅᑯᑎᒐ, ᑕᐃᒪᓕ ᓄᓇᕗᑦ ᒪᓕᔅᓴᓂᖅᑲᑦ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᔫᑳᓐᑎᑐᑦ, ᑕᐃᒃᑯᐊ ᐃᓄᑐᐊᒃᑯᕕᓐᓂ ᐊᑐᕈᓐᓃᕐᓗᑎᒃ ᔫᑳᓐᓕᐊᖃᑦᑕᖅᑐᓄᑦ. ᖃᓄᑎᒋᑦ ᑕᒪᓐᓇ 

ᑮᓇᐅᔭᑎᒍᑦ ᐊᑦᑐᐃᒐᔭᖅᑲᑦ ᓄᓇᕘᑦ ᒐᕙᒪᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑕᐃᓕᒪᓐᖏᒐᓱᖏᒃᑲᓗᐊᖅᑐᖓᐃᓛᒃ 

ᑮᓇᐅᔭᓕᕆᓂᕐᒧᑦ ᐊᑯᓂᐊᓂᖅᓴᐅᒋᐊᖃᕋᓗᐊᕋᑦᑕ. ᑕᒪᓐᓇ ᒪᓕᑐᐃᓐᓇᕋᔭᕐᒥᔪᖅ ᖃᓄᑎᒋᐅᓂᖓᓂᑦ 

ᖃᑦᑎᐅᓂᖏᓐᓂᑦ ᐊᐅᓪᓚᕈᓐᓇᖅᓯᔪᐃᑦ ᓄᓇᕗᒻᒥᐅᑕᐃᑦ. ᒥᓂᔅᑕ ᓇᓗᓇᖏᓪᓚᕆᑦᑑᔮᖅᑲᐅᔪᖅ 

ᐅᖃᖃᑎᒌᒍᑎᒋᔭᐅᒻᒪᑦ ᓱᓕ ᑕᒪᓐᓇ ᐱᒍᓐᓇᖅᓯᑐᐊᕈᑎᒡᒎᖅ ᑐᓴᖅᑎᑦᑎᓛᕐᖓᑕ. ᐅᑕᖅᑭᑦᑎᐊᑐᐃᓐᓇᕈᑦᑕᖃᐃ 

ᐊᑦᑕᓇᖅᑐᓕᕆᓂᑐᐊᖅ ᐃᓱᒪᒋᓐᖏᓪᓗᒍ, ᐊᐅᓪᓚᖃᑦᑕᕐᓂᖅ ᑖᓐᓇ ᐃᑲᔫᓯᐊᖑᔪᓐᓇᓪᓚᕆᒻᒪᑦ ᑲᐱᔭᐅᓯᒪᔪᓄᑦ.  

 

ᐃᓚᒃᑲ ᑕᐃᒪᐃᒻᒥᒻᒪᑕᑦᑕᐅᖅ ᐅᕙᖓᓗᑦᑕᐅᖅ ᐊᐅᓪᓚᕈᒻᒪᓪᓕᖅᓯᒪᒐᒪᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒧᑦ ᐊᓯᐊᓄᖔᖅ ᐊᐱᖅᑯᑎᖃᕐᓗᖓ, ᑕᐃᒪ 

ᒐᕙᒪᖃᕐᕕᐅᔪᑦ ᖃᑦᑎᒻᒪᕆᐊᓗᐃᒃᑭᐊᖅ ᐃᓄᑐᐊᒃᑯᕕᒻᒦᒋᐊᖃᕐᓂᐅᔪᓂᑦ ᕿᓚᒻᒥᐅᓂᖅᓴᐅᑎᑦᑎᖃᑦᑕᓕᕐᖓᑕ 

ᖃᐅᔨᓴᖅᑕᐅᓯᒪᔪᓂ.  

 

ᑖᓐᓇ ᑮᓇᐅᔭᓂ ᐃᓚᒋᐊᖅᓯᒍᒪᔾᔪᑎ ᐱᔾᔪᑎᖃᕐᖓᓂᓛᒃ ᐱᓇᓱᐊᕈᓰᓐᓄᑦ ᒪᕐᕉᓐᓄᒃ ᐃᓄᑑᕕᒻᒦᑦᑐᐃᓐᓇᕐᓂᐊᕐᓗᓂ. 

ᑕᐃᒪᓕ ᓄᓇᕗᒻᒥ ᒪᓕᔅᓴᓂᖅᑲᑕ ᐊᓯᖏᓐᓂᒃ ᒐᕙᒪᖃᕐᕕᐅᔪᓂᒃ ᖃᐅᔨᓴᖅᑕᐅᑎᑦᑎᖃᑦᑕᕐᓗᑎᒃ ᕿᓚᒥᐅᓂᖅᓴᖅ 

ᐃᓄᑑᒋᐊᖃᖃᑦᑕᓂᐊᕐᖓᑕ. ᖃᓄᑎᒋ ᑖᓐᓇ ᐊᑦᑐᐃᒐᔭᖅᑲ ᑮᓇᐅᔭᓂᒃ, ᑮᓇᐅᔭᖅᑎᒍᑦ ᐅᕙᒍᑦ ᑮᓇᐅᔭᖏᓐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᑑᔪᒃᑯᕕᒻᒦᖃᑦᑕᕈᓐᓃᕐᓂᖅᓴᐅᑉᐸᑕ 

ᐃᓄᑑᔪᒃᑯᕕᒻᒦᖃᑦᑕᕈᓐᓃᖅᐸᑦᑕᓘᓐᓃᑦ ᑮᓇᐅᔭᖅᑎᒍᑦ ᐊᒃᑐᐃᓂᖃᓪᓚᕆᑦᑐᖅ. ᐊᒻᒪ ᖃᖓ ᑕᐃᒃᑯᐊ ᓯᓂᑦᑕᕐᕖᑦ 

ᐊᑐᕈᓐᓃᓛᖅᑕᕗᑦ ᐊᒻᒪᓗ ᐊᒻᒪᓘᓐᓃᑦ ᐊᑐᓐᖏᓗᐊᕈᑦᑎᒍ ᑕᐃᒃᑯᐊ ᓯᓂᑦᑕᕐᕖᑦ ᒪᑐᑐᐃᓐᓇᕆᐊᖃᖅᖢᑎᒃ 

ᑕᐃᒃᑯᐊ ᓯᓂᑦᑕᕐᕖᑦ. ᖃᓄᕈᓘᔮᓗᒃ ᐊᒃᑐᐃᔪᓐᓇᖅᑐᑦ. ᑕᐃᒃᑯᐊ ᑳᓐᑐᕌ ᐃᓕᓯᒪᔭᕗᑦ ᐃᓄᒃ ᐊᑕᐅᓯᖅ 

ᖃᔅᓯᑦᑖᓚᑐᖅᑎᑕᐅᓪᓗᓂ ᑕᐃᒪᓐᓇ ᓄᓇᕗᒻᒥᐅᓄᑦ ᐃᖢᕿᔮᕐᓇᓂᖅᓴᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ ᐃᕝᕕᐅᓕᕐᒥᔪᖅ.  

ᖃᒪᓂᖅ: ᐅᖃᕈᕕᖓ ᐊᑎᕋ ᐃᓵᓚᐅᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑕᒻᒪᕐᓂᕋᒪ. (ᑐᓵᔨᑎᒎᓕᖅᑐᖅ) ᒪᒃᐱᒐᖓᓃᑦᑐᒍᑦ 5-ᒦᑦᑐᒍᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᓂᖏᓐᓄᑦ ᒪᑭᒪᐅᑎᖏᓄᓪᓗ, $17,010,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᑐᒐᖅ 6. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᖏᖅᑕᐅᓯᒪᓐᖏᑦᑐᑦ, $500,000. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᔾᔪᐊᖅᑐᖓ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᓴᖅᑭᑎᒻᒪᑕ 

ᓇᒻᒥᓂᖅᑖᕋᓱᑦᑐᓄᑦ ᐊᑐᖅᑐᓴᒫᓂᒃ. ᐊᒻᒪᓗ ᑕᒪᓐᓇ ᐱᔪᒪᒃᓲᑕᐅᔪᖅ ᑕᐃᒃᑯᐊ ᐊᑐᖅᑐᐊᒐᕐᓃᑦᑐᑦ ᓇᒻᒥᓂᕐᒥᓄᑦ 

ᐃᓯᖅᐸᓪᓕᐊᔪᓐᓇᖁᓪᓗᒋᑦ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒐ, ᖃᖓ ᐅᓇ ᑕᖅᑲᐅᖓ ᐊᑐᐃᓐᓇᕈᖅᑎᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᔅᓵᒧᑦ ᐋᖅᑭᓯᒪᔭᕋᓗᐊᕗᑦ ᑭᓯᐊᓂ 

ᓯᕗᓂᐊᓂ ᐊᑐᓕᖅᑎᑕᐅᑐᐃᓐᓇᕆᐊᓕᒃ. ᒫᓐᓇ ᐋᖅᑭᓱᐃᑲᓐᓂᖅᑐᒍ ᑕᒪᒃᑯᓂᖓ ᐊᑐᐊᒐᓂ ᐊᓯᖏᓐᓂᓪᓗ 

ᑖᒃᑯᓄᖓ ᐊᑐᖅᑕᐅᔪᔅᓴᐅᑕᐅᔪᓂᒃ. ᑕᐃᒪᐃᑦᑑᒻᒪᑦ ᑮᓇᐅᔭᓂᒃ ᑐᒃᓯᕌᖃᖅᐸᒌᖅᑐᒍᑦ ᐊᑐᐃᓐᓇᐅᓐᖏᑦᑐᒧᑦ 

ᐊᑐᖅᑐᔅᓴᓂᒃ.  

 

ᐊᔾᔨᐅᓐᖏᑦᑐᒐᓚᒃ ᑖᓐᓇ ᑭᓯᐊᓂ ᐅᑕᖅᑭᔭᐅᑯᑖᔅᓯᒻᒪᒻᒪᑦ ᑖᓐᓇ ᐅᓄᖅᑑᓂᐊᖅᑰᕐᒪᑕ ᑕᐃᒃᑯᐊ ᑮᓇᐅᔭᓂᒃ 

ᓇᒻᒥᓂᖅᑖᕈᑎᔅᓴᓄᑦ ᐊᑐᖅᑐᔅᓴᓂᑦ. ᑭᖑᕙᕆᐊᕐᓂᖅᐸᓪᓘᓐᓃᑦ ᐊᑐᓕᖅᑎᑕᐅᓂᖓ ᑭᖑᕙᕆᐊᕋᔭᖅᑐᖅ. ᑭᖑᓕᕐᒥ 

ᑲᑎᒪᒃᑲᓐᓂᓕᖅᑎᓪᓗᑕ ᑕᐃᒪᓐᓇ ᐊᖏᖅᑕᐅᔪᒥᓇᖅᑐᖅ ᓴᖅᑭᑕᐅᔪᓐᓇᖁᓪᓗᒍ ᑕᖅᑲᐅᖓ ᐃᖅᑲᓇᐃᔭᖅᑎᓄᑦ. ᐄ’, 

ᐃᒪᓐᓇᐅᔪᓐᓇᖅᑐᓚᒍᓐᓇᖅᑐᖓ ᑭᓯᐊᓂ ᑕᖅᑭᐅᓂᐊᖅᑐᒥ ᐱᒋᐊᕈᓐᓇᖅᐸᑦ ᐱᒋᐊᖅᑎᓂᐊᖅᑕᕗᑦ. 

ᐊᑐᐃᓐᓇᕈᖅᑎᓴᕋᐃᒍᒪᒐᑦᑎᒃᑯᑦ ᐃᖅᑲᓇᐃᔭᖅᑎᓄᑦ. ᑕᐃᒪ ᐊᖏᖅᑕᐅᑎᓐᓇᓱᓵᖅᑕᕗᑦ ᓴᖅᑭᓴᕋᐃᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᔪᖅ ᑖᓐᓇ ᓄᑖᓐᖑᕐᒪᒡᒎᖅ ᑕᐃᒪᐃᑦᑐᒥᒃ 

ᐊᑐᖅᓯᒪᓐᖏᑦᑐᑦ ᒫᓐᓇᓗ ᑖᓐᓇ ᐋᖅᑭᓱᑦᑕᐅᕙᓪᓕᐊᓪᓗᓂ ᐱᔭᕇᖅᑕᐅᓇᓱᓐᓂᖓᓄᑦ.  

 

ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ ᐱᓕᕆᐊᖃᖅᓯᒪᓕᕐᒪᑕ ᐊᑯᓂᕈᓘᓕᖅᑐᖅ. ᑭᓱᑦ ᓱᓕ ᐋᖅᑭᓱᖅᑕᐅᑲᓐᓂᕆᐊᖃᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔾᔨᐅᓐᖏᑦᑐᒃᑰᖅᑐᒍᑦ ᑭᓯᐊᓂ 

ᐊᑐᐃᓐᓇᕈᑐᐊᖅᐸᑦ ᐊᑐᓕᖅᑎᑕᐅᔪᓐᓇᖅᓯᓂᐊᖅᑐᖅ. ᐊᑐᐊᒐᑦ ᑕᐃᒃᑯᐊ ᓱᓕ ᐱᓕᕆᐊᖑᓂᖏᑦ ᐱᓪᓗᒋᑦ 

ᐃᒪᐃᓕᔪᓐᓇᖅᑐᖓ ᓲᕐᓗ ᒪᓕᒐᐃᑦ ᐆᒃᑑᑎᒋᓗᒋᑦ. ᐱᖁᔭᕐᔪᐊᓂᒃ ᕿᒥᕐᕈᓇᒃᖢᑕ ᐱᖁᔭᕐᔪᐊᖅ ᑭᓯᐊᓂ 

ᐊᖏᖅᑕᐅᑉᐸᑦ ᒪᓕᒐᓂᒃ ᓴᓇᔪᓐᓇᖅᓯᑕᐃᓐᓇᖃᑦᑕᕋᑦᑕ ᒪᑯᐊᓕ ᐊᑐᖅᑕᐅᖃᑦᑕᕆᐊᓖᑦ ᐋᖅᑭᓱᕐᓗᒋᑦ.  

ᐄ, ᑕᒪᒃᑯᐊ ᐱᕇᖅᑕᐅᐸᓗᑦᑕᐅᓘᒍᒥᓇᖅᑐᑦ ᑭᓯᐊᓂᑦᑕᐅᖅ ᓱᓕ ᐱᓕᕆᐊᔅᓴᖃᖅᑐᒍᑦ ᐅᑯᐊ ᑮᓇᐅᔭᑦ 

ᐊᖏᖅᑕᐅᑉᐸᑕ. ᒥᔅᑕ ᐊᐅᓪᓚᐅᑉ ᑭᐅᑦᑎᐊᓂᖅᓴᐅᔪᓐᓇᖅᑕᔅᓴᕆᔭᖓ ᓱᓖᓛᒃ ᐱᓕᕆᐊᕆᒐᑦᑎᒃᑯᑦ ᒫᓐᓇᐅᔪᖅ. ᐄ, 

ᑕᕝᕗᖓᖃᐃ, ᒥᔅᑕ ᐊᐅᓪᓚ ᑭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᑕᐅᓯᐅᓐᖏᑦᑐᓄᑦ 

ᐱᓕᕆᐊᕆᔭᐅᒻᒪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ, ᐃᖅᑲᓇᐃᔭᖅᑐᓕᕆᔨᒃᑯᑦ, ᑖᒃᑯᐊ ᑲᑐᔾᔨᓪᓗᑎᑦ ᑖᔅᓱᒥᖓ 

ᐋᖅᑭᓱᐃᕙᓪᓕᐊᔪᑦ ᖃᓄᕐᓗ ᐊᐅᓚᑕᐅᓂᐊᕐᒪᖔᖅ ᖃᓄᕐᓗ ᐊᑐᐃᓐᓇᕈᖅᑎᑕᐅᓂᐊᕐᒪᖔᖅ. ᑕᒪᒃᑯᐊᕈᓘᔭᐃᑦ 

ᐱᓕᕆᐊᕆᓯᒪᔭᕗᑦ ᐊᒻᒪᓗ ᐊᓯᐊ ᑕᕝᕗᖓ ᑎᑭᓐᓇᑦᑕ ᐋᖅᑭᓱᐃᕙᓪᓕᐊᓕᕋᔭᖅᑕᕗᑦ ᐋᖅᑭᓱᖅᐸᓪᓕᐊᓕᕋᔭᖅᑕᕗᑦ 

ᐊᑐᐊᒐᑦ ᐊᓯᓪᓗ ᐊᒻᒪᓗ ᖃᓄᖅ ᑖᒃᓰᔭᐅᑏᑦ ᐊᒃᑐᖅᑕᐅᓂᐊᕐᒪᖔᖏᑦ ᐊᒻᒪᓗ ᐃᓐᑲᒻ ᑖᒃᓯᓕᕆᔨᒃᑯᑦ 

ᐃᖅᑲᓇᐃᔭᖅᑎᓄᑦ ᑖᓐᓇ ᐃᑲᔫᑕᐅᒻᒪᑦ. ᖃᓄᕐᓗ ᐅᓄᒃᑲᓂᖅᑐᓄᑦ ᐃᓄᓐᓄᑦ ᐊᑐᖅᑕᐅᔪᓐᓇᓂᐊᕐᒪᖔᖅ.  

 

ᐄ, ᑕᒪᒃᑯᐊᕈᓘᔭᐃᑦ ᐃᓗᓕᑯᓘᔭᖏᑦ ᐋᖅᑭᒃᓱᕋᓱᑦᑕᕗᑦ. ᐊᑯᓂᐅᔾᔮᖅᑰᓐᖏᑦᑐᖅ ᐱᔭᕇᖅᑕᐅᔪᓐᓇᕐᓂᐊᓯᔪᖅ. 

ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᖑᒻᒪᑦ. ᐅᓪᓗᓕᖅᓯᔪᒥᓇᖅᑑᒐᓗᐊᖅ ᑭᓯᐊᓂ ᒫᓐᓇ ᑕᐃᒪᓐᓇ ᓂᓪᓕᕈᓐᓇᓐᖏᑦᑐᒍᑦ 

ᓱᓕ ᐅᑯᐊ ᐊᓯᕗᑦ ᐱᓕᕆᕖᑦ ᐃᖅᑲᓇᐃᔭᖃᑎᒋᒐᑦᑎᒃᑯ ᐃᓱᒪᒋᔭᕆᐊᖃᖅᑕᕗᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᓱᒍᓗ ᒥᔅᑕ ᐊᐅᓪᓚ ᑕᒪᑐᒥᖓ ᓂᓪᓕᐅᑎᖃᕐᒪᑦ. 

ᑕᐃᒪᑦᑕᐅᖅ ᑖᒃᓰᔭᐃᕕᐅᔪᓐᓇᕐᓂᖓ ᑕᒪᓐᓇᐅᒻᒥᔪᖅ ᐊᒃᑐᐃᓂᖃᕐᓂᐊᒥᒻᒪᑦ. ᐄ, ᑭᓱᓂᒃ ᐃᓗᓕᖏᓐᓂᒃ 

ᑐᑭᓯᒃᑲᓐᓂᕈᒥᓈᓗᒃ ᐊᒃᓱᐊᓗᒃ ᐃᑲᔫᑕᐅᒃᑲᓐᓂᕈᓐᓇᓂᐊᕐᒪᑦ ᓄᓇᕗᒻᒥᐅᓄᑦ ᑲᔪᓯᑦᑎᐊᕈᒥᓈᓗᒃ.  

 

ᐊᒻᒪᓗ ᐅᑯᓇᓂ ᑎᑎᖅᑲᓂ ᐅᖃᖅᓯᒪᔪᖅ ᑮᓇᐅᔭᑦ ᐃᓄᒃ ᐊᑕᐅᓯᖅ ᐃᓪᓗᒥᐅᑎᖃᑎᒌᓐᓂ ᐱᓇᔪᒍᓐᓇᖅᑐᖅ 

ᑖᒃᑯᓂᖓ. ᓯᕗᓪᓕᖅᐹᓂᒥ ᐃᓄᒃ ᐊᑕᐅᓯᖅ ᖃᔅᓯᓄᑦ ᐃᑲᔫᓯᐊᕈᓐᓇᖅᐸ ᐊᒻᒪᓗ ᓇᒧᑦ ᑭᒡᓕᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐅᖃᐅᓯᕆᔭᕗᑦ ᒫᓐᓇ ᑖᓐᓇ 

ᐊᑐᐊᒐᖅ ᐅᕝᕙᓗᓐᓃᑦ ᐱᓕᕆᐊᕆᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᓃᖔᖅᑐᖅ ᐅᐱᓐᓇᕋᓂ ᐃᖅᑲᓇᐃᔭᖅᑎᓄᑦ 

ᑐᕌᖓᒻᒪᑦ. ᒫᓂᖃᐃ $50,000-ᓂ ᓄᐊᑦᑎᑉᐸᑕ $50,000-ᓂᒃ ᐃᓕᓯᒐᔭᕐᒥᔪᒍᑦ. ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ 

ᐃᖅᑲᓇᐃᔭᐃᓐᓇᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᓯᒪᔭᖏᓐᓄᓘᓐᓃᑦ ᑖᒃᑯᓂᖓ ᐃᑲᔫᑎᓂᒃ 

ᐱᓇᔪᒍᓐᓇᖅᑐᖅ. ᑕᒪᒃᑯᐊ ᒫᓐᓇ ᐃᖅᑲᓇᐃᔮᕆᕙᓪᓕᐊᔭᕗᑦ. ᐅᓪᓗᒥ ᐃᒃᐸᔅᓴᖅ ᑎᑭᒃᑐᕕᓂᕐᓂᒃ 

ᐃᑲᔪᕈᒪᓐᖏᒻᒥᒐᑦᑕ ᒫᓃᑯᑖᓐᓂᖅᓴᐅᔪᓄᑦ ᑐᕌᖓᓗᐊᖅᑐᖅ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᓱᓕ ᐊᐱᖅᑯᑎᔅᓴᖃᖅᑐᖓ. ᒥᓂᔅᑕ ᐅᖃᖅᑲᐅᒻᒪᑦ 

ᓱᓖᓛᒃ ᐋᖅᑭᔅᓱᕆᐊᓖᑦ ᑕᒪᒃᑯᐊᖑᒻᒪᑕ. ᑐᑭᓯᒃᑲᓐᓂᕈᒪᒧᑦ ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ ᐊᑐᐊᒐᓕᐅᖅᑕᔅᓯᓐᓂᒃ 

ᐊᓯᖏᓐᓂᒃ ᐱᑎᑕᐅᔪᓐᓇᓂᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᑦ ᒐᕙᒪᒃᑯᑦ ᓱᓕ ᐱᔭᕇᖅᓯᓐᖏᑦᑐᑦ ᐊᑐᐊᒐᒥᒃ 

ᑭᓯᐊᓂ ᑕᑯᒍᑦᑎᒃᑯᑦ ᓂᓪᓕᕐᕕᒋᔪᓐᓇᕋᔭᖅᑕᕗᑦ. ᐅᓇ ᐊᐱᖅᑯᑎᒋᓗᒍ, ᑖᓐᓇ ᑕᐃᒃᑯᐊ ᐊᑐᐊᒐᓕᐊᓯ ᓇᒧᑦ 

ᑐᓐᓂᖅᑯᑕᐅᕙᑦ? ᓄᓇᕗᑦ ᑐᓐᖓᕕᒃᑯᓐᓄᑦ, ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐊᓯᖏᓐᓄᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒡᒐ. ᖃᐅᔨᒪᔭᒃᑯᑦ ᐋᒡᒐ ᑐᓂᐅᖅᑲᖅᑕᐅᓐᖏᑦᑐᑦ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑕᖅᑭᓯᒪᔭᕗᑦ. ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔫᓯᐊᖅᑖᖑᔪᓐᓇᖅᑐᕉᖅ ᐊᑐᖅᑕᐅᓂᐊᕐᓗᓂ ᒪᑭᑕᕙᒌᖅᑐᒧᑦ ᐃᒡᓗᒧᑦ. 

ᓄᓇᓕᕋᓛᖑᓂᖅᓴᐅᔪᓂᒃ ᐃᒡᓗᓂᒃ ᓲᕐᓗ ᐆᒃᑑᑎᒋᓗᒍ ᓴᓂᕋᔭᒃ, ᒪᑭᑕᕙᒌᖅᑐᑦ ᐃᒡᓗᑦ ᓂᐅᕕᐊᔅᓴᐃᑦ 

ᐅᓄᓐᖏᑦᑐᑯᓘᖃᑦᑕᕐᒪᑕ.  

 

ᖃᓄᕐᖑᓇ ᑕᐃᒃᑯᓄᖓ ᐊᑐᖅᑕᐅᔪᓐᓇᕆᕚ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᓂᒃ ᐃᒡᓗᓂᒃ ᐊᑐᖅᑐᑦ 

ᓂᐅᕕᖅᐸᓪᓕᐊᒐᓱ ᐊᑐᖅᑕᒥᓐᓂᒃ ᓂᐅᕕᖅᐸᓪᓕᐊᔪᓐᓇᕐᓂᖓᓄᑦ ᐊᑐᖅᑕᐅᔪᓐᓇᖅᐹ? ᑐᑭᓯᓇᕈᒪ. ᑕᐃᒃᑯᐊᑦᑕᐅᖅ 

ᐊᑐᖅᑕᒥᓂᒃ ᓇᒻᒥᓂᖅᑖᕋᓱᒍᒪᒍᑎᑦ ᑕᐃᒃᑯᓂᖓ ᑮᓇᐅᔭᓂᒃ ᑎᒍᓯᖃᑕᐅᔪᓐᓇᕆᕚᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᐱᖅᑯᑎᑦᑎᐊᕚᓗᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᕐᓗᒍ ᒪᑭᑕᕙᒌᖅᑐᒥ 

ᐅᕝᕙᓘᓐᓃᑦ ᓄᑖᕐᒥᒃ, ᐊᒻᒪᓗ ᐊᐱᖅᑯᑎᖕᓄᑦ ᐄ, ᐅᖃᐅᓯᕆᔭᐃᑦ ᒪᓕᒃᖢᒍ ᑕᒪᒃᑯᐊ ᓱᓕ ᐱᓕᕆᐊᕆᒐᔭᖅᑕᕗᑦ. 

ᐃᖅᑲᓇᐃᔭᖃᑎᒌᓪᓗᑕ ᑕᐃᒪᓐᓇ ᑕᒪᒃᑯᐊ ᐋᖅᑭᓱᖅᐸᓪᓕᐊᓚᔪᓂᓛᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᑖᒥᒃ ᐃᒡᓗᓂᒃ ᐱᑕᖃᑦᑎᐊᖏᒻᒪᑦ ᓄᓇᓕᕋᓛᓂᒃ 

ᑕᐃᒃᑯᐊᓗ ᕿᔪᐃᓪᓗᒎᖅ ᐊᑭᑦᑐᖅᑐᐊᓘᓪᓗᑎᒃ. ᐅᓇ ᐊᐱᖅᑯᑎᒋᓪᓗᒍ, ᑕᐃᒪᖃᐃ ᑕᐃᒃᑯᐊ ᓄᓇᓕᓐᓂ 

ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑦ ᓄᓇᓕᓐᓂ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐅᓄᕐᓂᖅᐹᓂᒃ ᐊᑐᖅᑐᐊᕈᑎᓂᒃ 

ᑕᖅᑭᑕᒫᖅᓯᐅᑎᓂᒃ ᐊᑭᓕᖅᓱᐃᒻᒪᑕ. ᑕᐃᒃᑯᐊ ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᑖᒃᑯᓂᖓ ᑮᓇᐅᔭᓂᒃ 

ᐱᓇᔪᒍᓐᓇᕆᕚ ᓇᒻᒥᓂᖅᐹᓪᓕᐊᔪᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖏᒃᑲᓗᐊᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᐱᓇᔪᒍᓐᓇᓐᖏᑦᑐᑦ ᑭᓯᐊᓂ ᐊᓯᖏᓐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑕᐅᓯᒪᔪᓂᒃ ᐱᓇᔪᒍᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᔾᔪᑎᓂ ᐃᒡᓗ ᐊᑕᐅᓯᖅ ᐃᓄᒃ ᐊᑕᐅᓯᖅ ᑕᕝᕙᓐᖓᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕈᒪ ᑕᕝᕙᓐᖓᑦ ᑖᒃᑯᓇᓐᖔᖅᑐᓂᒃ ᑮᓇᐅᔭᓂᒃ ᐱᓇᔪᒍᓐᓇᖅᑐᖓ ᑭᓯᐊᓂ ᓄᓕᐊᕋ 

ᒐᕙᒪᒃᑯᓐᓂ ᐃᖅᑲᓇᐃᔭᕋᓗᐊᖅᑎᓪᓗᒍ ᐱᓇᔪᒍᓐᓇᓐᖏᑦᑑᖅ ᐅᕙᖓᓕ ᐆᒃᑐᕐᓂᕋᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐋᔩᖃᑎᒌᓪᓗᓯ ᑭᓯᐊᓂ ᓄᓕᐊᓪᓗ ᓇᓕᐊᒃ 

ᐃᓚᖓᕐᕕᐅᖃᑦᑕᓂᐊᕐᒪᖔᖓ ᑮᓇᐅᔾᔭᔅᓵᖏᑦ ᑕᐃᒃᑯᐊ ᐅᓄᓛᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ ᐱᓇᔪᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ, ᑭᖑᓪᓕᖅᐹᖅ ᐊᐱᖅᑯᑏᑦ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᓚᖅᑲᐅᒐᓗᐊᖅᑐᖓ ᑭᖑᓪᓕᖅᐸᐅᓐᖏᒻᒪᑦ. ᑕᐃᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᓇᔪᖃᑦᑕᖁᒐᓗᐊᕐᒥᔭᒃᑲ ᐃᒡᓗᐃᑦ ᓂᐅᕕᐊᔅᓴᐃᑦ 

ᐅᓄᓐᖏᑐᕐᔪᐊᒻᒪᕆᐊᓘᖃᑦᑕᕐᒪᑕ. ᐊᑐᓕᖁᔭᓕᐅᕈᒪᖃᐃ ᑕᐃᒪᓐᓇ ᐊᑐᓕᖅᑎᑕᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᑐᕌᖓᑐᐃᓐᓇᖅᑐᖅ ᑎᒻᒥᓐᖑᖅᑎᓯᒪᔭᖏᓐᓄᓪᓗ ᐃᑲᔫᑏᑦ ᐃᖅᑲᓇᐃᔭᖅᑎᓄᑦ. ᒪᕐᕈᐃᓕᖓᒻᒪᓐᓇᓄᓇ 

ᐅᓄᒃᑲᓂᖅᑑᒐᓗᐊᑦ ᑭᓯᐊᓂ ᑕᑯᓐᓇᕈᑦᑕ ᐃᖅᑲᓇᐃᔭᖅᑎᖏᑦ ᐃᒡᓗᖏᑦ ᕿᒥᕐᕈᓇᑦᑕᒋᑦ ᐊᒻᒪᓘᓐᓃᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ.  

 

ᑕᐃᒪᓐᓇ ᐃᒡᓗᑖ ᓇᒻᒥᓂᖅᑖᕋᓱᓐᓂᕐᒧᑦ ᐱᓇᔪᒃᑐᖃᕌᖓᑦ ᐃᑲᔫᑎᓪᓚᕆᐊᓘᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ. 

ᐊᓯᐊᓂᒃ ᐃᖅᑲᓇᐃᔮᖅᑖᕋᓗᐊᕈᓂ ᓄᒃᑎᕆᐊᖃᔾᔮᓐᖏᒻᒪᑦ ᐅᐱᓐᓇᕋᓂ ᓇᒻᒥᓂᖃᕋᒥ. ᐅᓄᒃᑲᓂᖅᑐᓂᒃ 

ᓴᖅᑭᑦᑎᔪᒪᔪᖅ ᐃᓅᓯᓕᒫᖅ ᒫᓂᒥᐅᑕᐃᑦ ᑮᓇᐅᔭᓂᒃ ᓄᐊᑦᑎᒃᑲᖃᑦᑕᕐᒪᑕ ᑕᐃᒪᓐᓇ ᑖᓐᓇ ᐱᕚᓪᓕᐅᑎᓇᓱᒃᖢᒍ 

ᐋᖅᑭᓯᒪᔭᕗᑦ. 

 

ᑕᐃᒪᐃᑦᑐᒥᒃ ᐱᑕᖃᕆᐊᖃᖅᑐᑐᖃᐅᒐᓗᐊᕐᒪᑦ ᐊᒻᒪ ᑕᐃᒪ ᓴᖅᑭᑎᑉᐸᕗᑦ ᓴᖅᑭᓴᕋᐃᓇᓱᒃᐸᕗᑦ 

ᐊᑐᓕᖅᓴᕋᐃᖁᓪᓗᒍ. ᑎᑎᕋᕐᕕᐅᓵᕋᒪ ᓄᓇᕗᑦ ᑐᓐᖓᕕᒃᑯᒡᒎᖅ ᐅᖃᓪᓚᖃᑎᒋᔭᐅᓚᐅᖅᑐᑦ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ, ᐃᕝᕕᑦ ᑕᐃᒪ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑲ ᔪᐃᓕᐅᑉ ᐅᖃᐅᓯᕆᕋᑖᖅᑕᖓᓄᑦ ᐊᒃᑐᐊᔪᖅ ᑮᓇᐅᔭᑦ 

ᑖᒃᑯᐊ ᑐᕌᖓᔪᑑᓂᐊᕐᒪᑕ ᓄᑖᓄᑦ ᐃᓪᓗᓕᐅᖅᑕᐅᔪᓄᑦ ᐅᕝᕙᓘᓐᓃᑦ ᑖᒃᑯᐊ ᓴᓇᓯᒪᕙᒌᖅᑐᓘᓐᓃᑦ. 

ᐅᖃᐅᓯᕆᔪᒪᓪᓗᒋᑦ ᐃᖃᓗᓐᓂᓪᓕ ᓲᕐᓗ ᐃᓪᓗᐃᑦ ᓂᐅᕕᐊᔅᓴᐃᑦ $500,000 ᐅᖓᑖᓄᓪᓗ ᐊᑭᖃᖅᐸᒻᒪᑕ. 

ᑕᐃᒪᓕ ᑖᓐᓇ $50,000 ᐃᑲᔫᑎᐅᔪᖅ ᐅᓄᓐᖏᑦᑐᑯᓘᒻᒪᑕ ᐊᑭᓕᕙᒌᕈᑎᒋᓗᒋᑦ.  

 

ᑕᐃᒪᓕ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐃᓪᓗᓂᒃ ᓂᐅᕕᐊᔅᓴᑕᖃᓗᐊᓐᖏᑦᑐᖅ ᐱᖓᓱᓂᒃ ᐃᓪᓗᕈᓯᓕᓐᓂ 

ᐆᒃᑑᑎᒋᓗᒍ ᓄᓇᓕᖁᑎᓐᓂ ᓲᕐᓗ $100,000 ᐅᕝᕙᓘᓐᓃᑦ $120,000 ᒪᑭᒪᒌᖅᑐᒧᑦ. ᑕᐃᒪᓕ ᐃᖅᑲᓇᐃᔭᖅᑏᑦ 

ᑖᔅᓱᒥᖓ ᐊᑐᖅᑲᑕ ᐱᓕᕆᐊᖑᔪᒧᑦ ᐃᑲᔫᑎᖃᕐᓗᑎᑦ $25,000-ᓂᒃ ᐊᒻᒪᓗ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

$25,000 ᑖᒃᑯᐊ ᑲᑎᑦᑐᒋᑦ $50,000-ᖑᕗᑦ ᑕᕝᕗᖓ $100,000-ᕌᖅᑐᒧᑦ ᐃᓪᓗᒧᑦ. ᒐᕙᒪᒃᑯᑦ ᑕᐃᒪ 

ᐊᕝᕙᓪᓗᐊᖓᓂ ᐊᑭᓖᓂᐊᖅᐸᑦ ᐅᕝᕙᓘᓐᓃᑦ ᐅᓄᖅᓯᕙᓪᓕᐊᓯᒪᓂᐊᖅᐸᑦ ᑐᓐᖓᕕᒋᓗᒍ ᑖᓐᓇ ᐊᑭᖓ ᒪᓕᓪᓗᒍ 

ᓂᐅᕕᐊᕆᓇᓱᑦᑕᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᒋᐊᕐᓗᒍ ᑖᓐᓇ $50,000 ᑖᓐᓇ 

ᐅᓄᓛᕆᔪᓐᓇᖅᑕᖓ ᑕᐃᒪᓕ ᐃᓱᒪᒋᓗᒍ $100,000 ᐊᑭᓖᕙᒌᕈᑎᖃᑐᐃᓐᓇᕆᐊᖃᕐᖓᑦ ᑕᕝᕙᓐᖓᑦ ᐊᑐᕐᓗᓂ. 

ᑖᓐᓇ ᐅᖃᓚᐅᕋᓗᐊᖅᑐᒍᑦ ᓄᓇᓕᓐᓂ ᐊᔾᔨᒌᓐᖏᒻᒪᑕ, ᒥᔅᑕ ᕋᒻᐴᑦ ᐅᖃᐅᓯᕆᔭᖓ ᓴᓂᑭᓗᐊᕐᒥ, 

ᐊᔾᔨᒌᓐᖏᑦᑐᓂᒃ ᐱᔭᕆᐊᖃᖅᑐᓂ ᓈᓴᐅᑎᓂᒃ ᖁᕝᕙᐸᓪᓕᐊᔪᓂᒃ.  

 

$20,000-ᓂᒃ ᓴᓂᕝᕙᐃᒍᕕᑦ ᐊᒻᒪᓗ ᓂᐅᕕᕈᒪᓕᕐᓂᕈᕕᑦ ᑕᐃᒪᓕ $20,000-ᒥ ᓇᓕᒧᔾᔭᐅᓴᐃᑦ ᑕᐃᒪᓕ 

ᐱᕕᖃᕆᐊᖃᒃᑲᓐᓂᕈᕕᑦ ᓄᐊᑦᑎᑲᓐᓂᕈᒪᒍᕕᑦ ᐊᑯᓂᐅᓂᖅᓴ $60,000-ᒧᑦ ᑎᑭᐅᑎᓇᓱᓪᓗᒍ ᑕᐃᒪᓕ 

ᓂᐅᕕᕋᓱᓕᕈᕕᑦ ᑕᐃᒪᓕ ᐃᓱᒪᖅᓲᑎᒋᕚ ᐃᖅᑲᓇᐃᔭᖅᑎᐅᑉ ᖃᖓ ᐱᒋᐊᕈᒪᒐᔭᕐᒪᖔᖅ ᐃᓱᒪᖅᓲᑎᒋᕙᐅᒃ 

ᖃᓄᑎᒋ ᐃᑲᔪᖅᑕᐅᔪᒪᒐᔭᕐᒪᖔᖅ ᐊᑐᐃᓐᓇᐅᔪᑦ ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ, ᑕᐃᒫᖅᐲᑦ? ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ ᑖᒃᑯᐊ ᐊᖏᕐᕋᖃᐅᕐᕕᔅᓴᐅᒐᔭᖅᑐᑦ ᐃᖅᑲᓇᐃᔭᖅᑎᓄᑦ 

ᑐᕌᖓᑎᑕᐅᓇᓱᒃᑐᑦ. ᐊᖏᖅᐸᓪᓕᐊᓇᓱᒃᑲᑎᒍᑦ ᐊᒻᒪᓗ ᐅᖃᐅᔾᔭᐅᓪᓗᑕ ᓯᑎᐱᕆᒥᖃᐃᒎᖅ 

ᐊᑐᓕᖅᑎᑕᐅᑐᐃᓐᓇᕆᐊᖃᕐᓂᖏᓐᓂᒃ. ᑖᒃᑯᐊ ᒪᓕᒐᒃᓴᐃᑦ ᐊᑐᐊᒐᒃᓴᐃᑦ Regulations & Policies ᑕᐃᒃᑯᐊ 

ᐱᓕᕆᐊᖑᓂᐊᖅᑐᒃᓴᐅᖕᒪᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐱᖃᑕᐅᕕᒋᔪᒪᒐᓗᐊᕐᒥᔭᕗᑦ ᑖᓐᓇ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᖔᑦ ᐊᕐᕌᒎᖕᓂᒃ ᒪᕐᕉᖕᓂᒃ. ᑖᓐᓇ ᐃᑲᔪᖅᑕᐅᓂᐊᖅᑐᖅ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑎᐅᓯᒪᓕᕈᓂ ᑭᓯᐊᓂ ᐆᒃᑐᕋᕈᓐᓇᖅᓯᒐᔭᕐᒪᖔᑦ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ.  

 

ᖃᐅᔨᒪᔪᖓ ᐅᖃᖅᑲᐅᔫᒐᓗᐊᖅ ᖃᖓᑕᓲᒥᓪᓗᒎᖅ ᓂᐅᕕᕐᓗᓂ ᐃᑲᔪᖅᑕᐅᓇᓱᓯᑲᐅᑎᒋᔪᓐᓇᕐᓂᖓᓂ 

ᐅᖃᖅᑲᐅᔫᒐᓗᐊᖅ ᑕᐃᒪ ᑖᒃᑯᓄᖓ ᕼᐊᒻᓚᒃᑯᓐᓄᑦ ᒪᓕᒐᒃᓴᖏᑦ ᐅᖃᐅᓯᖃᖅᓱᑕ ᑕᒪᓐᓇ ᐊᕐᕌᒎᖕᓂᒃ ᒪᕐᕉᖕᓂᒃ 

ᓄᓇᖃᕆᐊᓕᒃ ᓄᓇᒥᒃ ᐊᑐᖅᑐᐊᓂᕐᒧᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑎᑕᐃᓐᓇᕐᓂᖓᓂᒃ ᓇᓗᓇᐃᖅᓯᒪᖕᒪᑦ. ᑕᒪᓐᓇ 

ᐃᓱᒪᒋᖃᓯᐅᔾᔭᐅᓯᒪᖕᒪᖔᑦ ᐃᒃᓯᕙᐅᑖᓕᒃ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᐊᐱᖅᑯᑎᖓ ᐊᕐᕌᒎᖕᓂᒃ 

ᒪᕐᕉᖕᓂᒃ ᐅᖃᖅᓯᒪᔪᖃᓐᖏᑦᑐᖅ ᑕᕝᕗᖓ ᐊᒃᑐᐊᔪᓂᒃ. ᑕᒪᑐᔅᓱᒧᖓᓕ ᓂᐅᕕᕐᓂᕐᒥᒃ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒥ 

ᓄᓇᒥ ᑖᓐᓇᓕ ᐱᖃᓯᐅᑎᓯᒪᒐᔭᖅᑐᖅ ᐃᒡᓗᒥ ᓂᐅᕕᕋᓱᓪᓗᓂ ᐊᑭᖓᓃᖃᓯᐅᑎᒐᔭᖅᑐᖅ ᐅᕝᕙᓘᓐᓃᑦ 

ᕼᐋᒻᓚᒃᑯᓐᓂ ᐋᖅᑭᑦᑕᐅᓯᒪᓗᓂ ᓄᑖᒥᒃ ᐃᒡᓗᓕᐅᕐᓂᐊᕐᓗᓂ. ᑖᓐᓇ ᑭᐅᔪᔅᓴᐅᒐᓗᐊᖅᐳᖅ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓂ ᑐᑭᓯᑦᑎᐊᕋᑖᕈᒃᑯ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᒪᓕᒐᒃᓴᒧᑦ ᕼᐋᒻᓚᒃᑯᑦ ᐱᖁᔭᖏᓐᓄᑦ ᐃᓄᒃ 

ᐃᓪᓗᖃᕐᕕᔅᓴᒥᒃ ᐊᑐᖅᑐᐊᓂᖅᐸᑦ ᓄᓇᖃᕆᐊᖃᖅᑐᓂ ᐊᕐᕌᒍᓂ ᒪᕐᕉᓐᓂᒃ ᐃᓪᓗᖃᕐᕕᔅᓴᒥᒃ 

ᐱᓇᓱᓚᐅᓐᖏᓂᕐᒥᓂᒃ ᓄᓇᓕᓐᓂ. ᑕᐃᒪᓕ ᐊᑐᖅᑕᐅᓂᐊᖅᐸᑦ ᓄᑖᒧᑦ ᑖᔅᓱᒧᖓ ᒪᓕᒐᒃᓴᒧᑦ ᑖᓐᓇ 

ᐃᓱᒪᔅᓴᖅᓯᐅᕈᑕᐅᔭᕆᐊᖃᖅᑰᕐᒪᑦ ᑭᒃᑯᑐᐃᓐᓇᕐᓄᑦ ᓯᕗᓕᖅᑎᓂ ᐃᖅᑲᓇᐃᔭᖅᑐᓕᕆᔨᒃᑯᓘᓐᓃᑦ 

ᐃᓱᒪᔅᓴᖅᓯᐅᕈᑎᖃᕋᔭᓐᖑᐊᕋᔭᖅᑯᑦ ᑖᓐᓇ ᐃᓄᒃ ᐱᓇᓱᐊᖅᑐᖅ ᐱᓕᕆᐊᖑᔪᒧᑦ ᓄᓇᖃᖅᓯᒪᔪᒥᓂᐅᓗᓂᒃ 

ᐊᕐᕌᒎᓐᓂᒃ ᒪᕐᕉᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᕋᔭᓐᖏᑦᑐᒍᑦ ᐊᑐᕈᓐᓃᑎᑦᑎᓗᑕ 

ᕼᐋᒻᓚᒃᑯᑦ ᒪᓕᒐᕋᓛᖏᓐᓂᒃ ᑕᕝᕘᓇ ᐱᓕᕆᐊᖑᔪᒥᒃ. ᑖᓐᓇᓕ ᓄᓇᓕᓐᓂ ᒪᓕᒐᐅᒻᒪᑦ ᑖᓐᓇᓕ 

ᐊᑐᓐᖏᑎᑦᑐᓐᓇᕋᔭᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᔅᓴᖃᖅᑐᖓ.  

 

ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᐱᔾᔪᑎᖃᖅᑐᖅ ᐊᑭᓖᕙᒌᕈᑎᔅᓴᓄᑦ ᐃᑲᔪᖅᑕᐅᔾᔪᑎᔅᓴᓄᑦ. ᒐᕙᒪᒃᑯᑦ ᓄᓇᕗᒻᒥ 

ᐃᖅᑲᓇᐃᔭᖅᑎᖏᓐᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᓂᒃ ᐊᑐᖅᑕᐅᕙᑦᑐᓃᖔᖅᑐᓂᒃ, ᖃᐅᔨᒪᔪᖓ ᓂᐅᕕᕈᒪᓐᓂᖅᑲᑦᑕ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓂᒃ ᐊᑐᖅᑐᐊᓐᖓᓂᒃ. ᑕᐃᒪ ᐃᓪᓗᒨᖅᓯᒪᔭᖏᓐᓂᒃ ᐊᑭᓕᐅᑎᖏᑦ ᐊᑐᖅᑐᐊᓂᕐᒧᑦ 

ᓂᐅᕕᕈᒪᓕᕐᓂᖓᓄᑦ ᐊᑐᕈᒪᓪᓗᒍ ᐊᑭᓖᕙᒌᕈᑎᔅᓴᓄᑦ ᐃᑲᔪᖅᑕᐅᔾᔪᑎᔅᓴᓄᑦ ᑖᔅᓱᒧᖓ ᐃᓪᓗᒧᑦ ᓂᐅᕕᕈᒪᓂᕐᒧᑦ. 



ᐊᐃᑉᐱᖅ, ᔫᓂ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᖃᓯᐅᔾᔭᐅᓂᐊᖅᑲ ᓄᑖᖑᔪᒥᒃ ᐱᓕᕆᐊᖑᔪᒥᒃ ᐃᓪᓗᑖᖅᑎᑦᑎᒐᓱᓐᓂᕐᒧᑦ, ᑖᓐᓇ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑕᐃᒪ ᑖᒃᑯᐊ 

ᐃᓪᓗᓕᕆᔨᒃᑯᓐᓂᒃ ᐱᓕᕆᐊᕆᒐᑦᑎᒍ ᓇᓕᐊᒃ ᐱᑕᖃᖅᐸᒌᖅᑐᐃᑦ ᐊᑭᑦᑐᕋᐅᑎᒐᔭᖅᑐᖅ ᐃᑲᔫᑎᒐᔭᖅᐸᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐹ? ᑲᔪᓯᒋᑦ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᖃᐅᔾᔭᐅᔪᓐᓇᖅᐱᑖ ᒐᕙᒪᒃᑯᑦ ᑕᑯᓐᓇᑦᑎᐊᕈᓐᓇᕋᔭᖅᐸᑦ ᑖᔅᓱᒥᖓ? 

ᐅᖃᖅᑲᐅᒐᒪ ᑕᐃᒪ ᐊᑐᖅᑐᐊᖅᐸᒌᖅᑐᓂᒃ ᐃᓪᓗᓕᕆᔨᒃᑯᓐᓂ ᓂᐅᕕᕈᒪᓂᕆᔭᖏᑦ ᑖᒃᑯᐊ 

ᐊᑭᓕᖅᓱᐃᔾᔪᑎᒋᕙᒌᖅᓯᒪᔭᖏᑦ ᐊᑐᖅᑐᐊᓂᕐᒧᑦ ᑕᐃᒪ ᐊᑐᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ ᑖᒃᑯᐊ 

ᐅᖃᖃᑎᒌᒍᑎᒋᔪᓐᓇᖅᑕᕗᑦ ᐃᖅᑲᓇᐃᔭᖅᑏᓪᓘᓐᓃᑦ ᓇᓕᐊᒃ ᐃᑲᔪᓕᐅᑎᒐᔭᕐᒪᖔᑕ ᑖᔅᓱᒧᖓ ᐅᕝᕙᓘᓐᓃᑦ 

ᐊᑭᑦᑐᕋᐅᑎᖃᕋᔭᖅᑲᑦ. ᑖᒃᑯᐊ ᑕᕝᕙ ᐅᖃᐅᓯᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑕᐃᒫ? ᒥᔅᑕ ᓇᑦᓯᖅ, ᑕᐃᒫᖅᑮᑦ? (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒻᒪᕆᐅᖃᑦᑕᕋᑖᖅᑐᑦ. ᒪᒥᐊᓇᖅ. 

ᐊᐱᖅᑯᑎᑦᑎᐊᕙᒻᒪᕆᐅᖃᑦᑕᕋᑖᕐᒪᑕ ᑭᐅᔾᔪᑕᐅᔪᓪᓗ ᒫᓐᓇ ᐅᓐᓄᓴ. ᐃᓚᒋᐊᕈᒪᑐᐃᓐᓇᖅᑐᒍ ᐱᔾᔪᑕᐅᖅᑲᐅᔪᖅ 

ᐅᐊᑦᑎᐊᖅ ᐅᕙᓐᓄᑦ. ᓇᓗᓇᐃᖁᔨᑐᐃᓐᓇᖅᑯᑕ ᐅᖃᖅᑲᐅᒐᕕᑦ ᒐᕙᒪᒃᑯᑦ ᓄᓇᕗᒻᒥ ᑐᓴᐅᒪᔾᔪᑎᓂᒃ ᓄᓇᕗᑦ 

ᑐᓐᖓᕕᒃᑯᓐᓂ ᑐᓂᓯᓯᒪᒻᒪᑕ ᑐᓴᖅᑎᑦᑏᓇᓱᒃᓱᓂ.  

 

ᑖᓐᓇ ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᖅᑲᐃ ᖃᓄᐃᓕᐅᓪᓚᑦᑖᓚᐅᕐᒪᑕ ᖃᐅᔨᒋᐊᕐᕕᒋᓪᓗᒋᑦ ᑐᓐᖓᕕᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒪᕐᕉᓐᓂᒃ ᓱᓕ ᐊᑎᖁᑎᖃᕋᒪ ᖃᐅᔨᒪᓂᐊᕋᔅᓯ, ᒥᔅᑕ 

ᓯᒪᐃᓚᒃ ᐊᒻᒪᓗ ᒥᔅᑕ ᕋᒻᐴᑦ ᑎᑎᕋᖅᓯᒪᒐᒃᑭᒃ ᑭᖑᓂᐊᒍᑦ ᒥᔅᑕ ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᐊᐅᓪᓚ 

ᑭᐅᑦᑎᐊᕈᓐᓇᓂᖅᓴᐅᓂᐊᖅᑐᖅ ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎᐅᑉ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇ ᐱᐅᓯᕚᓪᓕᖅᓯᒪᓂᖅ ᑲᑐᔾᔨᖃᑎᒌᓐᓂᖅ ᐋᖅᑭᓯᒪᔪᑎᒍᑦ  

ᐊᒥᖅᑲᖃᑦᑕᕐᒥᒐᔅᓯ ᑐᓴᐅᒪᔾᔪᑎᓂᒃ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓂᓪᓗ 

ᓯᕗᒃᑲᑕᖅᑎᐅᓪᓗᑎᑦ ᑐᒪᑐᒪᓂ, ᑕᒪᔅᓱᒥᖓ ᐃᓱᒪᔅᓴᖅᓯᐅᕈᑕᐅᓚᐅᖅᑐᒥ ᒥᓂᔅᑕᐃᑦ ᑲᑎᒪᔨᖏᓐᓂᒃ 

ᑮᓇᐅᔭᓕᕆᔨᒃᑯᓪᓗ ᑲᑎᒪᔨᖏᓐᓂᒃ ᐊᑐᓕᖁᔭᐅᓚᐅᕐᒪᑦ ᐊᒥᖅᑳᖃᑎᒌᓪᓗᑎᒃ ᑎᑎᕋᕆᐊᕐᖓᐅᑎᓂᒃ.  

 

ᑐᓐᖓᕕᒃᑯᓐᓂᒃ ᐅᑎᕐᕕᐅᓚᐅᕋᑦᑕ ᐃᓱᒪᒋᔭᐅᔪᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑐᐊᖅ ᑐᕌᖓᒻᒪᑦ 

ᐃᑲᔫᑎ. ᑐᓐᖓᕕᒃᑯᑦ ᐃᑲᔪᕈᑎᖓ ᐊᖏᓂᖅᓴᐅᒐᔭᓐᖏᑦᑐᖅ ᑭᓯᐊᓂ ᑭᒃᑯᓕᒫᓄᑦ ᐃᓄᓐᓄᑦ ᓄᓇᕗᒻᒥ, 

ᐆᒃᑐᑎᒋᓗᒍ. ᑕᒪᐅᖓ ᑎᑭᐅᑎᓗᒍ ᐃᖅᑲᕆᐊᓐᖓᐅᑎ ᓇᓕᐊᒃ ᐊᒥᖅᑳᖃᑎᒌᒍᑎᑎᒍᑦ. ᒥᓂᔅᑕ 

ᑐᓴᕆᐊᕐᕕᒋᓂᐊᖅᐸᕋ ᑲᑎᒪᔨᕋᓛᓄᑦ. ᑭᓯᐊᓂᓕ ᑐᑭᓯᐅᒪᔭᒃᑯᑦ ᐋᖅᑭᑦᑐᖃᕆᐊᖃᖅᐸᑕ ᐊᒻᒪᓗ ᑎᑎᕋᕆᐊᕐᖓᐅᑎ 

ᓯᕗᓪᓕᐅᓚᐅᖅᑐᓄᑦ ᑖᒃᑯᓄᖓ ᐊᑐᓚᐅᕐᒪᑦ ᐸᐃᑉᐹᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, ᐊᑕᐅᓯᖅ ᓱᓕ ᐊᐱᖅᑯᑎ ᐃᓕᓐᓂᒃ.   

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔪᕙᕋ ᐅᒡᒍᐊᕐᓂᕋ ᑐᓴᕆᐊᕐᖓᐅᑏᑦ ᐊᑐᐊᒐᐃᑦ 

ᐊᒥᖅᑳᖃᑎᒌᒍᑕᐅᕙᒻᒪᑕ ᓯᓚᑖᓃᑦᑐᓂᒃ ᑲᑐᔾᔨᖃᒌᖑᔪᓂᒃ ᑭᓯᐊᓂᓕ ᐊᒥᖅᑳᖃᑎᒋᓇᓱᓐᓇᓯᐅᒃ ᑲᑎᒪᔨᕋᓛᓄᑦ 

ᑐᔅᓯᕋᕋᓗᐊᖅᑎᓪᓗᓯ. ᑖᓐᓇ ᐅᖃᓚᐅᕐᓗᒍ, ᐃᒃᓯᕙᐅᑖᖅ, ᐅᓐᓄᓗᐊᖅᐸᓪᓕᐊᓕᕐᖓᑦ ᐊᒻᒪᓗ 

ᐱᒋᐊᖅᑎᑦᑎᔪᒪᓕᖅᐳᖓ ᓄᖅᑲᕈᒪᓕᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔾᔪᑎᑕᖃᕐᒪᑦ ᓄᖅᑲᕈᒪᓕᖅᑐᒥᒃ ᐊᒻᒪᓗ ᐋᔩᔾᔪᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ? ᐃᓵᒋᔅᓯ. ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᓕᕋᒪ ᐱᕙᓪᓕᐊᓂᕆᔭᑦᑎᓐᓄᑦ.  

 

ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ ᐊᐱᖅᓱᖅᑕᐅᕕᒻᒥ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. ᐅᓂᒃᑲᐅᓯᖅᑕᖃᖅᐹ ᑲᑎᒪᑐᐃᓐᓇᓚᐅᖅᑎᓪᓗᓯ? ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 69 ᐊᒻᒪᓗ 

70-ᒥᒃ ᐃᓱᒪᔅᓴᖅᓯᐅᖅᓯᒪᒻᒪᑕ ᐊᒻᒪᓗ ᐅᓂᒃᑳᕈᒪᓯᕗᑦ ᒪᓕᒐᒃᓴᖅ 69 ᐅᖃᓕᒫᖅᑕᐅᑲᐅᑎᒋᔪᓐᓇᓕᖅᐳᖅ 

ᐱᖓᔪᐊᓐᓂ ᐅᖃᓕᒫᖅᑕᐅᓗᓂ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᐅᖃᖅᑏ, ᐱᒋᐅᐊᖅᑎᑦᑎᕗᖓ ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇᒎᖅ ᒪᓕᒐᒃᓴᖅ ᐊᓯᔾᔨᓚᐅᓐᖏᑦᑐᖅ. (ᓇᖕᒥᓂᖅ 

ᑐᑭᓯᓇᖅᓯᑎᑕᕗᖅ) ᐋᖅᑭᒋᐊᖅᑕᐅᓯᒪᖏᑦᑐᖅ. ᑕᐃᒫᒃ ᑐᑭᓯᔭᒃᑲ.  

 

ᓅᒃᑎᒋᐊᕈᑎᑕᖃᕐᒪᑦ. ᐊᐃᑉᐱᖅᑕᐅᕙ? ᒥᔅ ᑕᐅᑐᓐᖏ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓅᒃᑎᒋᐊᕈᑎ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᓅᒃᑎᒋᐊᕈᑎ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 69 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2020-2021 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 69, ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᓂᖏᓐᓄᑦ ᒪᑭᒪᐅᑎᖏᓐᓄᑦ 

ᐱᖁᔭᖅ 3, 2020-2021, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓅᒃᑎᒋᐊᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᓅᒃᑎᒋᐊᕈᑎ 

ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 69, ᐊᖏᖅᑕᐅᔪᓐᓇᖅᓯᕗᖅ ᑲᒥᓯᓇᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 22. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᕗᖓ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᖅ 

ᖃᐅᑉᐸᑦ 10-ᒨᖅᑲᑦ ᐅᓪᓛᒃᑯᑦ ᑲᓇᓐᓇᐅᑉ ᓯᖅᑭᓐᖑᔭᖓ ᒪᓕᓪᓗᒍ, ᑖᓐᓇ ᐊᓯᔾᔨᕐᖓ ᖃᖓᐅᓂᐊᕐᓂᖓ.  

 

ᑲᑎᒪᔾᔪᑎᒃᓴᑦ ᒪᐃ 2-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 70 

 ᒪᓕᒐᒃᓴᖅ 71 

 ᒪᓕᒐᒃᓴᖅ 72 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᑦ) ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ ᐱᖓᑦᓯᕈᕋᓱᓐᓂᖓᓂ, ᔫᓐ 2, 

ᐅᓐᓄᓴᒃᑯᑦ 1:30-ᐸᑦ ᑲᓇᓐᓇᐅᑉ ᓯᕿᓐᖑᔭᖓ ᒪᓕᓪᓗᒍ.  

ᐃᖅᓱᖅᑏ.  

 

>>ᓄᖅᑲᖅᑐᑦ 18:01ᒧᐊᖅᑎᓪᓗᒍ



 

 

 


